
ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᑦᓯᖅ, ᕕᕝᕗᐊᕆ 27, 2013 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ "ᒪᓕᒐᓕᐅᕐᕕᒻᒥ ᑲᑎᒪᐅᑎᒥᓃᑦ" ᐴᖅᓯᕕᖓᓐᓄᑦ 

ᒪᓕᒐᓕᐅᕐᕕᐅᑉ ᐹᖓᓂ 

(ᑕᑯᓗᒍ ᑎᑎᕋᖅᑎ ᐅᕝᕙᓘᓐᓃᑦ ᑐᖏᓕᐊ ᐃᑲᔪᖅᑕᐅᔪᒪᒍᕕᑦ) 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



ᐃᓗᓕᖏᑕ ᓇᓕᖅᑲᖏᑦ 

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᕕᕝᕗᐊᕆ 27, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᐊᖓᔪᖅᑳᖅ ᒫᓂᑲ ᐃᐊᓪ, 

ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅ ᐱᒋᐊᓚᐅᓐᖏᓐᓂᖓᓂ ᒥᔅᑕ ᓂᓐᖓᖅ ᑐᒃᓯᐊᖅᑎᑦᑎᓂᒃᑯᑦ ᒪᑐᐃᖅᓯᖁᓪᓗᒍ. 

 

>>ᑐᒃᓯᐊᖅᑐᑦ 

 

ᖁᔭᓐᓇᒦᒃ, ᒥᔅᑕ ᓄᓐᖓᖅ. ᑲᑎᒪᔾᔪᑎᒃᓴᖅᑎᓐᓂᑦ ᓈᓴᐅᑎᓕᒃ 2, ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᓂᒃᑳᖏᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 223 - 3(3): ᑮᓇᐅᔭᖅᑑᑎᒃᓴᓂᑦ ᒪᑐᐃᕈᑎᒃᓴᒧᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ ᐊᒻᒪᓗ ᐅᓪᓛᒃᑯᑦ 

ᓂᕈᐊᖅᑎᒃᑲ, ᐃᓚᒃᑲ, ᕿᑎᕐᒥᐅᑦ, ᐃᖃᓗᒃᑑᑦᑎᐊᕐᒥᐅᑦ, ᖁᕐᓗᖅᑐᕐᒥᐅᓪᓗ ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᒐᕙᒪᒃᑯᑦ ᑕᒪᒃᑯᐊ ᐊᑐᕈᒫᕐᓂᐊᖅᑐᖁᑎᖏᑦ 2013-14-ᒥᑦ 

ᐅᓂᒃᑲᐅᓯᖃᕆᐊᖅᑐᖅᖢᖓ. ᑕᐃᒪᐃᓕᐅᕐᓗᖓ ᐱᖓᓱᐃᓕᖓᔪᓂᑦ ᐱᕐᔪᐊᖑᓂᖅᐹᖑᔪᓂᑦ 

ᐅᖃᐅᓯᖃᕈᒪᓂᐊᖅᑐᖓ.  

 

ᓯᕗᓪᓕᖅ ᑕᒪᑉᑕ ᐊᐅᓚᔾᔭᐃᓂᐊᕐᓂᕐᒧᑦ ᐊᑐᖅᖢᑎᒃᑯ ᐊᖏᓚᐅᖅᓯᒪᔪᒍᑦ ᐱᐅᓯᒃᑲᓐᓂᖁᓪᓗᒋᑦ ᓄᓇᕗᒻᒥᐅᑦ 

ᐃᓅᓯᖏᑦ ᐊᒻᒪᓗ ᐅᑯᐊ ᐊᑐᕈᒫᕐᓂᐊᖅᑐᑦ ᐃᓗᓕᖃᐅᕐᒥᔪᑦ ᑮᓇᐅᔭᖃᖅᑎᑕᐅᓂᖅᓴᐅᓕᕈᓐᓇᕐᓂᐊᕐᒪᑕ ᑕᒪᒃᑯᐊ 

ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ.  

 

ᐊᒻᒪᓗ ᐊᐃᑉᐸᖓ, ᐊᖏᖅᓯᒪᓚᐅᕐᒥᔪᒍᑦ ᒐᕙᒪᒃᑯᑦ ᓴᖅᑭᔮᖅᑎᓯᒪᔭᖏᑦ ᐱᐅᓂᖅᓴᐅᓕᖁᓪᓗᒋᑦ ᑕᐃᒪᐃᓕᐅᕈᒪᔪᒍᑦ 

ᐅᑯᐊ ᒪᓕᒡᓗᑎᒃᑯᑦ.  

 

ᐱᖓᔪᖓᑦ, ᑮᓇᐅᔭᓕᕆᓂᖅᐳᑦ ᓱᕐᕋᓗᐊᔾᔭᐃᖅᓯᒪᓂᖅᓴᐅᓕᖅᑐᖅ ᐊᒻᒪᓗ ᐅᖃᕈᓐᓇᖅᑐᖓ ᒐᕙᒪᒃᑯᑦ 

ᐊᒥᐊᒃᑯᒐᓛᖃᖅᓯᒪᔪᑦ ᐊᕐᕌᒍᒃᑲᓐᓂᕐᒧᑦ ᑕᒪᑐᒪᓂ ᐊᒡᒋᖅᑐᒥᑦ.  

 

ᐅᖃᖅᑏ, ᑕᒪᒃᑯᐊ ᓴᓇᖅᑯᑎᕗᑦ ᐊᐅᓚᑦᑎᐊᕋᓱᒃᑕᕗᑦ ᓯᕗᓂᒃᓴᖅᑎᓐᓂᑦ ᐱᔪᒪᔭᕗᑦ ᑕᒪᒃᑯᐊ 

ᓴᖅᑭᐸᓪᓕᐊᔪᓐᓇᕐᓂᐊᕐᒪᑕ. ᐊᒻᒪᓗ ᐊᑐᕈᒫᕐᓂᐊᖅᑐᑦ ᐃᓗᓕᑯᓘᔭᖏᓐᓅᓚᐅᓐᖏᓐᓂᖏᓐᓂᒃ 

ᐃᓱᒪᒃᓴᖅᓯᐅᕈᑎᒋᑲᐃᓐᓇᕐᓚᕗᑦ ᓇᒦᓕᕐᒪᖔᑦ, ᖃᓄᑎᒋᓗ ᐱᕚᓪᓕᖅᑎᒋᓯᒪᓕᕐᒪᖔᑕ.  

 

ᓄᓇᕗᑦ 14-ᓂᒃ ᐊᕐᕌᒍᖃᕐᓂᐊᓕᖅᑎᓪᓗᒍ ᐅᑯᐊ ᒐᕙᒪᒃᑯᑦ ᐅᒃᐱᕈᓱᒃᑐᑦ ᐱᕙᓪᓕᐊᑎᓐᓂᐊᕋᓱᒋᓪᓗᓂᔾᔪᑦ 

ᑕᑯᓐᓇᓐᖑᐊᓚᐅᖅᓯᒪᔭᖓᑦ ᑕᐃᒪᓐᖓᓂᑦ ᓄᓇᕗᑦ ᐱᓐᖑᖅᑎᑕᐅᓚᐅᖅᑎᓪᓗᒍ ᐊᒻᒪᓗ ᑕᕝᕙᓂ ᓄᓇᕗᑦ 

ᐊᖅᑯᑎᒋᓗᑎᒃᑯ ᐅᐸᒍᒪᔭᕗᑦ ᒐᕙᒪᒃᑯᑦ ᐊᖅᑯᑎᒋᓗᑎᒃᑯ ᐱᐅᓂᖅᓴᐅᓂᐊᖅᑐᖅ.  



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

 

ᑕᒪᑉᑕ ᑎᑎᖅᑲᖁᑎᖏᓐᓂᑦ ᒐᕙᒪᒃᑯᑦ ᐅᖃᖅᓯᒪᔪᑦ ᓄᓇᕗᒻᒥᐅᑦ ᐃᓅᓯᖃᑦᑎᐊᕐᓂᖅᓴᐅᓕᕐᓂᐊᖁᓪᓗᒋ ᐃᓚᔮᕇᑦ 

ᐆᒻᒪᕆᒡᓗᑎᒃ ᐋᓐᓂᐊᖃᓐᖏᓪᓗᑎᒃ ᖁᕕᐊᓱᒡᓗᑎᒡᓗ ᐊᒻᒪᓗ ᓄᓇᓖᑦ ᐃᒻᒥᓂᒃ ᐱᔪᓐᓇᕐᓂᖅᓴᐅᓗᑎᒃ ᐃᒻᒥᓂᒃ 

ᒪᑭᒪᔪᓐᓇᕐᓗᑎᒃ.  

 

ᐊᒻᒪᓗ ᐃᓕᓴᕆᓯᔪᒪᓗᑎᒃᑯᑦ ᐃᓄᐃᑦ ᐱᖅᑯᓯᖏᑦᑕ ᐊᔾᔨᐅᓐᖏᓐᓂᖓ ᐊᒻᒪᓗ ᐃᑲᔪᕈᓐᓇᕐᓂᖅᐳᑦ ᑲᓇᑕᒥᐅᓂᒃ 

ᓄᓇᕐᔪᐊᕐᒥᓪᓗ. ᓯᕗᓪᓖᑦ ᑐᖏᓕᖏᓪᓗ ᒪᓕᒐᓕᐅᖅᑏᑦ ᑐᓐᖓᕕᒃᓴᓕᐅᓚᐅᖅᓯᒪᔪᑦ ᐊᑐᕐᓂᐊᖅᑕᖅᑎᓐᓂᑦ 

ᐱᐅᓯᒋᐊᕐᓗᑎᒃᑯᑦ ᐊᐅᓚᔾᔪᑎᕗᑦ ᐱᖁᑎᕐᔪᐊᕗᑦ ᐱᓕᕆᐊᓐᖑᖅᑎᓯᒪᔭᕗᑦ ᐱᔨᑦᑎᕈᑏᓪᓗ ᑕᖅᑲᒃᑯᓄᖓ 

ᐊᑐᖅᑕᐅᖃᑦᑕᖅᑐᑦ.  

 

ᐱᖓᔪᖏᑦ, ᒪᓕᒐᓕᐅᖅᑏᑦ ᑕᒪᒃᑯᓂᖓ ᐃᖅᑲᓇᐃᔮᖑᔭᕆᐊᓕᖕᓂᒃ ᓴᖅᑭᑦᑎᕙᓪᓕᐊᔪᑦ, 

ᓯᕗᒧᐊᒃᐸᓪᓕᐊᖏᓐᓇᖅᖢᑎᒡᓗ. ᐅᕙᖏ ᐃᖅᑲᓇᐃᔮᖃᖅᐳᖓ ᑕᒪᒃᑯᐊ ᑮᓇᐅᔭᖅᑐᕈᑏᑦ 

ᒪᑭᒪᑦᑎᐊᖅᑎᑦᑎᓂᐊᕐᓗᑎᒃ ᐱᕙᓪᓕᐊᓂᑦᑎᓐᓂᒃ ᐊᒻᒪᓗ 2010-11 ᐊᑐᕈᒫᕐᓂᐊᖅᑐᓂᒃ ᐅᖃᓚᐅᖅᓯᒪᔪᖓ 

ᐊᑐᓗᐊᖅᑕᐃᓕᒪᓂᐊᕐᓗᑕ ᒐᕙᒪᐅᓗᑕ, ᐊᒻᒪᓗ ᐅᔾᔨᖅᓱᑦᑎᐊᕐᓗᑕ ᖃᓄᐃᓕᐅᕐᓂᐊᕐᒪᖔᑦ.  

 

ᐅᓪᓗᒥ ᑕᓪᓕᒪᒋᔭᖓᓂᒃ ᐊᑐᕈᒫᕐᓂᐊᖅᑐᓂᒃ ᓴᖅᑭᑦᑎᓕᖅᑎᓪᓗᖓ ᐊᑐᓗᐊᖅᑕᐃᓕᒪᓂᖅ ᑕᒪᓐᓇ 

ᐊᑐᓪᓚᕆᓚᐅᖅᑕᕗᑦ. ᑕᒪᑐᒪᓂ ᑮᓇᐅᔭᕗᑦ ᒪᑭᒪᑦᑎᐊᖅᑐᑦ ᐱᓕᕆᐊᓐᖑᖅᑎᓯᒪᔭᕗᑦ ᐱᔨᑦᑎᕈᑏᓪᓗ 

ᐱᐅᓯᕙᓪᓕᐊᑐᐃᓐᓇᖅᖢᑎᒃ. ᐊᒻᒪᓗ ᓯᕗᓂᒃᓴᑦᑎᓐᓂ ᑕᑯᓐᓇᓐᖑᐊᓚᐅᖅᑕᕗᑦ ᓴᖅᑭᑉᐸᓪᓕᐊᔪᓇᖅᖢᒋᑦ. 

 

ᓇᐃᓈᓪᓗᒋᑦ ᑮᓇᐅᔭᕗᑦ ᓇᓗᓇᐃᔭᕐᓂᐊᖅᑕᒃᑲ. ᐅᓪᓗᒥ ᒐᕙᒪᒃᑯᑦ ᑮᓇᐅᔭᖅᑐᕈᑎᖏᑦ, $1.48 ᐱᓕᐊᓐ-

ᓐᖑᓐᓂᐊᖅᑐᑦ. ᐊᒻᒪᓗ ᑖᒃᑯᓇᓐᖔᖅᑐᑦ ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᐊᑐᖅᑕᐅᓗᐊᕐᓂᐊᖅᖢᑎᒃ 

$153,000,000 ᑖᒃᑯᓇᓐᖓᑦ ᐱᖁᑎᕐᔪᐊᓄᑦ ᐊᑐᕐᓂᐊᖅᖢᑎᒃ, ᐃᓕᓐᓂᐊᕐᕕᖕᓄᑦ ᐋᓐᓂᐊᕕᖕᓄᑦ ᐊᓯᖏᓐᓄᓪᓗ 

ᐃᓐᓄᒃᑕᕝᕕᐅᖃᑦᑕᖅᑐᓄᑦ ᓯᕗᒧᐊᒃᐸᓪᓕᐊᔾᔪᑎᒋᔭᐅᓂᐊᖅᑐᓪᓗ ᓄᓇᕗᒻᒧᑦ. 

 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕆᐅᒋᔭᕗᑦ $1.33 ᐱᓕᐊᓐᖑᔪᑦ ᐊᕐᕌᒎᓂᐊᖅᑐᒧᑦ ᐊᑐᖅᑐᒃᓴᑦ. 5%-ᑎᒥᒃ 

ᐊᑐᓐᖏᓐᓂᖅᓴᐅᓪᓗᑎᒃ ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ ᑕᒪᑐᒪᓂ ᓇᓕᖅᑯᑦᑕᖅᑕᐅᓯᒪᔪᑦ. ᑮᓇᐅᔭᑦ 

ᐃᓯᖅᐸᓪᓕᐊᔪᓂ, $1.56 ᐱᓕᐊᓂᒃ ᐃᓯᕐᕕᐅᓂᐊᖅᑐᒍᑦ ᐊᕐᕌᒍ ᐃᓚᓕᐊᔾᔭᐅᓐᖏᓪᓗᑎᒃ ᑕᖅᑳᓐᖔᖅᑐᑦ ᑮᓇᐅᔭᑦ. 

 

ᐊᒻᒪᓗ 5 ᐳᓴᑎᖑᔪᑦ ᑕᒪᓐᓇ ᐊᕐᕌᒍ ᑕᑯᓐᓇᕐᓗᒋᑦ ᑮᓇᐅᔭᑦ ᐅᓄᖅᓯᕚᓪᓕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᕆᖃᑦᑕᖅᑕᕗᑦ ᐊᖏᒡᓕᕚᓪᓕᕐᒪᑕ ᐊᒻᒪᓗ ᑮᓇᐅᔭᑦ ᐱᕈᖅᑎᑕᕗᑦ ᓇᖕᒥᓂᖅ ᖁᔭᓕᓗᑎᒃᑯᑦ ᑕᐃᒃᑯᐊ 

ᐃᓐᑲᒻ ᑖᒃᓯᓕᐅᖅᑕᐅᖃᑦᑕᖅᑐᑦ ᐃᓚᓐᖔᑎᑕᐅᖃᑦᑕᖅᑐᓪᓗ ᑮᓇᐅᔭᒃᓵᓂᒃ ᑕᕝᕚᑭᓄᓪᓗ ᑖᒃᓯᔭᕈᑎᓄᑦ 

ᑮᓇᐅᔭᓕᐊᑦ. 

 

ᐊᕐᕌᓂ ᑕᕝᕚᖖᒐᑦ ᑮᓇᐅᔭᓕᐊᕆᓚᐅᖅᑕᕗᑦ $2.3 ᒥᓕᐊᓐᖑᓚᐅᖅᑐᑦ. ᐊᒻᒪᓗ ᑕᕝᕚᑭᒥᒃ ᐊᑐᕐᓂᖅ 3 ᐳᓴᓐᑎᒥᒃ 

ᐊᖅᐸᖅᐹᓪᓕᖅᓯᒪᓕᖅᑐᖅ ᑕᐃᒪᓐᖓᓂᒃ ᑖᒃᓰᔭᐃᑎᑦᑎᓕᕋᑦᑕ. ᑕᒪᒃᑯᐊᓕᒫᖅ ᑕᑯᓐᓇᕐᓗᒋᑦ ᐅᖃᖅᑏ, 

ᐊᒥᐊᒃᑯᒋᓂᐊᖅᑕᕗᑦ $21.9 ᒥᓕᐊᓐᖑᕐᓂᐊᖅᑐᑦ. ᑖᒃᑯᐊ ᐅᓄᕐᓂᖏᑦ ᑕᑯᓐᓇᕐᓗᒋᑦ 1 ᐳᓴᓐᑎᒥᒃ 

ᓂᕆᐅᒋᓚᐅᖅᑕᑦᑎᓐᓂᒃ ᐅᖓᑕᐅᔾᔨᓯᒪᔪᑦ ᓴᓂᕐᕙᐃᓯᒪᓪᓗᑕᓗ $45.6 ᒥᓕᐊᓐᓂᒃ ᓇᓪᓕᐅᒃᑯᒫᓄᑦ ᐊᑐᖅᑐᒃᓴᓂᒃ. 

 

ᑕᕝᕙ ᐃᓘᓐᓇᖓ ᑕᑯᓐᓇᕐᓗᒍ ᑕᐃᒪᐃᓕᖓᔪᑦ, ᐅᖃᖅᑏ. ᐱᐅᓯᕚᓪᓕᖅᑎᑦᑎᓂᖅ ᐱᓕᕆᐊᓐᖑᖅᑎᑕᐅᓯᒪᔪᑦ 

ᐱᔨᑦᑎᕈᑎᓂᓪᓗ ᓄᓇᕘᒻᒥᑦ. ᒫᓐᓇ ᓵᓐᖓᓪᓗᐊᑕᖅᑕᕗᑦ. ᓴᓂᕐᕙᒃᓯᒪᔭᕗᓪᓗ ᑕᐃᒃᑯᐊ ᐊᑐᖃᑦᑕᖅᓯᒪᔪᑦ 

ᐊᑭᓕᒃᓴᖃᕐᓂᕐᒧᑦ ᑕᐃᒃᑯᐊ ᐱᕈᖅᓴᒃᑲᓐᓂᕋᓱᒃᑕᕗᑦ ᐊᒻᒪᓗ ᐃᓗᓪᓕᖅᓱᒃᑲᓐᓂᕋᓱᒃᖢᑎᒃᑯᑦ 

ᓇᓪᓕᐅᒃᑯᒫᓕᐊᕆᖃᑦᑕᖅᓯᒪᔭᕗᑦ ᑮᓇᐅᔭᑦ ᓯᕗᓂᒃᓴᑦᑎᓐᓂᒃ ᐊᑐᕐᓂᐊᕐᒪᑕ. 

 

ᑕᒪᓐᓇ ᐱᕐᔪᐊᖑᓗᐊᓐᖑᐊᖅᑐᖅ ᐊᑭᑐᔫᑏᑦ ᐱᖁᑎᕐᔪᐊᑦ ᓴᓇᔭᐅᔭᕆᐊᓖᑦ ᓲᕐᓗ ᐃᖃᓗᖕᓂ ᒥᕝᕕᒃ ᓄᑖᒥᒃ 

ᓴᓇᔭᐅᓂᐊᕐᓂᖓ ᐊᒻᒪᓗ ᑮᓇᐅᔭᖃᖅᑎᑦᑎᔪᓐᓇᖅᑐᑦ ᑲᑐᔾᔨᖃᑎᒌᖕᓂᒃᑯᑦ ᐊᐅᓚᑦᑎᑦᑎᐊᕈᓐᓇᕐᓂᐊᕋᑦᑕ 

ᓇᖕᒥᓂᖁᑎᑦᑎᓐᓂᒃ. 

 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇᐅᓚᐅᖅᑎᓪᓗᒍ ᖁᕕᐊᓱᒃᑐᖓ ᓄᓇᕗᑦ ᒐᕙᒪᒃᑯᑦ AA1-ᒥᒃ ᓇᓗᓇᐃᒃᑯᑦᑎᖅᑕᐅᓚᐅᕐᒪᑕ ᑖᒃᑯᓇᓐᖓᑦ 

ᒨᑎᒃᑯᑦ ᕿᑐᓐᖏᐅᖅᑎᑦᑎᔩᑦ ᐱᔨᑦᑎᖅᑎᖏᓐᓄᑦ. ᑖᒃᑯᐊ ᖁᕝᕙᓯᖕᓂᖓ 6-ᓂᓐᖔᖅᑐᑦ ᐊᒻᒪᓗ 

ᑕᐃᒪᐃᓕᖓᐃᓐᓇᕐᓂᐊᕋᓱᒋᔭᕗᑦ ᐅᔾᔨᖅᓱᑦᑎᐊᕈᑦᑎᒃᑯᑦ ᑮᓇᐅᔭᑦ ᐊᑐᖃᑦᑕᖅᑕᕗᑦ ᒐᕙᒪᐅᓪᓗᑕ. 

 

ᐅᓪᓗᒥ ᓂᓪᓕᐅᑎᖃᖅᐸᓪᓕᐊᔪᖓ ᐱᐅᓯᑎᒃᑲᓐᓂᕐᓂᐊᖁᓪᓗᑎᒃᑯᑦ ᐊᕐᕌᒍ ᐱᓕᕆᐊᓐᖑᖅᑎᑕᐅᓯᒪᔪᑦ 

ᐱᔨᑦᑎᕈᑏᓪᓗ. ᐊᖏᖅᓯᒪᓂᖅᐳᑦ ᓇᓗᓇᐃᔭᐃᖅᑕᐅᓯᒪᔪᑦ ᐃᓚᔮᕇᑦ ᐱᔨᑦᑎᕈᑎᖏᓐᓄᑦ ᐱᓕᕆᕝᕕᒃ. ᑖᓐᓇ 

ᓴᖅᑭᑕᐅᓵᓚᐅᖅᓯᒪᔪᖅ ᐃᐳᕈ 1-ᒥᒃ. ᑕᕝᕙᓂ ᐅᓪᓗᕐᒥᑦ ᐱᔨᑦᑎᕈᑏᑦ ᒐᕙᒪᒃᑯᓐᓃᑦᑐᑦ ᐊᑕᐅᓯᕐᒧᑦ 

ᐃᓕᐅᖅᑲᖅᑕᐅᓂᐊᖅᑐᑦ ᐊᒻᒪᓗ ᓄᓇᕘᒥᐅᑦ ᐊᑕᐅᓯᕐᒥᒃ ᐅᐸᒃᓯᓗᑎᒃ ᐃᓅᓯᓕᕆᓂᕐᒨᖓᖦᖤᑐᐊᖅᐸᑕ 

ᑕᕝᕘᓈᕋᔭᖅᑐᑦ. 

 

ᑖᓐᓇ ᐱᓕᕆᕝᕕᒃ ᓴᖅᑭᑕᐅᖕᒪᑦ ᐊᒃᓱᐊᓗᒃ ᐱᕚᓪᓕᐅᑕᐅᓂᐊᖅᑐᖅ. ᐅᓄᖅᑐᑦ ᐱᔨᑦᑎᕈᑏᑦ ᓄᒃᑎᖅᑕᐅᓯᒪᓕᖅᑐᑦ 

ᑎᒍᒥᐊᖅᑕᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᓪᓗ ᐊᒻᒪᓗ ᐊᓯᖏᓐᓂᒃ ᐱᔨᑦᑎᕈᑎᓂᒃ 

ᐊᑐᐃᓐᓇᕈᐃᓯᒪᓂᐊᖅᑐᒍᑦ ᑕᓪᓕᒪᓂᓐᖔᖅᑐᓂᒃ ᐱᓕᕆᕝᕕᖕᓂᒃ. ᑖᒃᑯᐊ ᑲᑎᖅᓱᓚᐅᖅᑕᕗᑦ ᐊᒃᓱᕉᑎᒋᓪᓗᑎᒃᑯᑦ 

ᑭᓯᐊᓂ ᐅᖃᖅᑏ, ᐊᒻᒪᓗ ᖁᕕᐊᓲᑎᕙᑲᑦᑕ ᑕᐃᑯᐊ ᐃᓘᓈᓗᖏᑦ ᑕᒪᑐᒥᖓ ᐃᖅᑲᓇᐃᔮᖃᖃᑕᐅᓚᐅᖅᑐᑦ. 

 

ᐊᑉᕆᓪ 1-ᖑᑎᓪᓗᒍ ᐃᓚᔮᕇᖕᓄᑦ ᐱᔨᑦᑎᕐᕖᑦ ᐱᓕᕆᕝᕕᖓᑦ ᐊᑐᕈᒫᕐᓂᐊᖅᑐᖁᑎᖏᑦ $113 ᒥᓕᐊᖑᓚᐅᖅᑐᑦ, 

7%-ᒥᒃ ᐃᓚᒋᐊᖅᓱᒋᑦ ᐱᔭᒃᓴᖏᓐᓄᑦ ᐊᑐᖅᑐᒃᓴᐃᑦ ᑕᒪᑐᒪᓂ. ᐊᒻᒪᓗ ᓯᕗᓕᕐᒥᒃ, ᓯᕗᓪᓕᐅᑎᓯᒪᔭᖏᑦ ᑖᒃᑯᓄᖓ 

ᓄᑖᓄᒃ ᓴᖅᑭᑕᐅᓯᒪᔪᓄᑦ ᓄᓇᕗᒻᒥ ᓂᕿᒃᓴᖃᑦᑎᐊᕐᓂᕐᒧᑦ ᑐᑭᒧᐊᕈᑏᑦ.  

 

ᑖᓐᓇ ᑐᑭᒧᐊᕈᑦ ᐱᔭᕇᖅᑕᐅᓂᐊᖅᑐᖅ ᐊᑐᓕᖅᑎᑕᐅᓗᓂᓪᓗ ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑐᑭᒧᐊᕈᑎᑦ ᐊᒻᒪᓗ 

ᐊᒃᓴᓗᐊᕐᔭᐃᖅᓯᒪᓂᖅ ᑕᒪᓐᓇ ᐸᕐᓇᐅᑎᑦᑎᓐᓅᖅᑕᐅᓂᐊᕐᒥᔪᑦ ᑕᒪᑐᒪᓂ ᐊᕐᕋᒍᒥ ᐅᓪᓗᓂᒃ ᐊᒡᒋᖅᑐᓂ.  

 

ᐅᖃᖅᑏ ᐊᒃᓱᓂᖅ, ᑳᖕᓂᖅ, ᐊᖏᕐᕋᖃᓐᖏᓐᓂᕐᓗ ᒪᓗᖕᓇᖅᑐᕐᔪᐊᒻᒪᕆᐊᓗᐃᑦ, ᐊᒻᒪᓗ 

ᖃᓄᖅᑑᕈᑎᒋᔭᕆᐊᖃᖅᑕᕗᑦ ᑕᑯᓐᓇᓐᖑᐊᕐᓂᕆᓚᐅᖅᑕᕗᑦ ᐱᕙᓪᓕᐊᓂᐊᕐᒪᑦ ᐊᒻᒪᓗ ᑖᓐᓇ ᐱᓕᕆᕝᕕᒃ ᑖᓐᓇ 

ᐊᓪᓘᑎᒋᔭᑐᐊᕆᔭᕗᑦ. ᐊᒻᒪᓗ ᖃᓄᖅᑑᕈᑎᒋᔭᕆᐊᖃᖅᓱᑎ, ᖃᓄᖅᑑᕈᑎᒋᔭᕆᐊᖃᖅᓱᑎᒃᑯᑦ ᑕᖅᑲᒃᑯᐊ. 

ᐃᖅᑲᓇᐃᔭᖃᑎᒋᖃᑦᑕᖅᑕᕗᓪᓗ ᑕᒪᒃᑯᐊ ᑭᑭᑕᐅᓂᐊᓐᖏᒻᒪᑕ.  

 

ᑕᒪᒃᑯᐊ ᐅᖃᐅᓯᕆᔭᐅᕙᓪᓕᐊᓕᖅᑎᓪᓗᒋᑦ, ᓲᕐᓗ ᐃᓄᐃᑦ ᓂᕿᖏᑦ ᓯᐊᒻᒪᖅᑐᖅᑕᐅᓇᖏᑦᑐᑦ, 

ᓂᐅᖅᑲᖅᑕᐅᖃᑦᑕᕐᓂᖏᓪᓗ ᑳᓐᖏᓐᓂᖅᓴᐅᖃᑦᑕᕐᓂᐊᕋᑦᑕ, ᑕᒪᑐᒪᓂᓪᓗ ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔾᔪᑎᓕᕆᔨᒃᑯᓪᓗ ᑲᑐᔾᔨᖃᑎᒌᖕᓂᒃᑯᖃᑎᖃᖅᓯᒪᓕᖅᑐᑦ ᐊᖑᓇᓱᒃᑎᓂᒃ, ᒥᑭᒋᐊᕐᓂᐊᖅᑎᓂᓪᓗ.  

 

ᑐᕌᒐᖃᖅᑐᒍᑦ ᓄᓇᕗᒻᒥᐅᑦ ᐊᑭᑭᓐᓂᖅᓴᓂᒃ ᓂᕿᑦᑎᐊᕙᖕᓂᑦ, ᐃᓄᒃᓯᐅᑎᓂᒃ ᓂᕿᖃᕐᓗᑎᒃᓗ. $900,000.00-

ᓂᒃ ᓴᓂᕐᕙᐃᓯᒪᔪᒍᑦ ᐃᓄᐃᑦ ᓂᕿᖁᑎᖏᒃᑕ ᑐᓂᐅᖅᑲᖅᑕᐅᖃᑦᑕᕐᓂᐊᕐᓂᖏᓐᓄᑦ ᐊᑐᕋᔭᖅᑐᓂᒃ.  

 

ᐃᓄᐃᑦ ᐅᓄᖅᓯᕙᓪᓕᐊᑎᓪᓗᒋᑦ, ᐃᒡᓗᓕᕆᔨᔾᔪᐊᒻᒪᕆᐊᓗᒃ ᓯᕗᓪᓕᐅᔾᔭᐅᓯᒪᑎᓪᓗᒍ ᑖᒃᑯᓄᖓ ᒐᕙᒪᒃᑯᓐᓄᑦ, 

ᐊᑐᕈᒫᕐᓂᐊᖅᑐᑦ ᒫᓂ $29 ᒥᓕᐊᖑᔪᑦ ᑐᓐᓂᖅᑯᑕᐅᓚᐅᖅᑐᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐊᑭᓕᐅᖅᑐᕈᑎᒃᓴᖏᓐᓄᑦ $8 ᒥᓕᐊᓐ, 20-ᓄᑦ ᐃᕐᓗᓕᐅᕈᑎᒋᔭᐅᓗᑎᑦ ᐊᕐᕕᐊᓂᑦ, ᑕᓪᓕᒪᓪᓗ ᑲᓐᖏᖅᓱᒑᐱᖕᒥᒃ 

$5 ᒥᓕᐊᓪᓗᑦ ᖁᓕᓄᑦ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ ᐃᖃᓗᒃᑑᑦᑎᐊᕐᒥᒃ.  

 

ᐊᒻᒪ ᐃᒡᓗᓕᕆᔨᕐᔪᐊᒃᑯᑦ ᑕᖅᑲᒃᑯᓄᖓ ᐃᒡᓗᐃᑦ ᐊᑐᖅᑐᐊᖅᑕᒃᓴᐃᑦ, ᖄᒃᑲᓐᓂᐊᒍᑦ $6.4 ᒥᓕᐊᓂᒃ 

ᐱᑎᑕᐅᓂᐊᖅᑐᑦ. ᐊᐅᓚᔾᔪᑏᑦ ᒪᑭᒪᐅᑏᓪᓗ ᑮᓇᐅᔭᖅᑐᕈᑎᖏᓐᓄᑦ ᐊᑐᖅᑐᐊᖅᑐᒃᓴᒫᓐᖑᖅᑎᑕᐅᓯᒪᓪᓗᑎᑦ.  

 

ᐃᒡᓗᓕᕆᓂᖅ ᑕᒪᓐᓇ ᐱᔭᕐᓂᖏᑦᑐᕐᔪᐊᒻᒪᕆᐊᓗᒃ ᒐᕙᒪᑦᑎᓐᓄ, ᐊᒻᒪᓗ ᐊᕗᖓᐅᔾᔨᓯᒪᔪᓄᑦ ᐊᑐᕈᒫᕐᓂᐊᖅᑐᓂ 

ᐃᒡᓗᓕᕆᔨᒻᒨᓐᖓᐅᔪᓂᒃ  ᑕᒪᒃᑯᐊ ᐋᖅᑭᒐᓱᖕᓂᐊᕐᓗᑎᒃᑯᑦ. ᐊᓐᓂᐊᖃᕐᓇᖏᑦᑐᓕᕆᔩᓪᓗ 

ᐱᕚᓪᓕᕋᓱᑭᑦᑎᓂᐊᖅᑐᑦ, ᐃᓱᒪᓕᕆᓂᕐᓗ ᐊᑲᐅᓯᓴᕐᕕᒃ ᐃᖃᓗᖕᓂ ᒪᑐᐃᕐᓂᐊᖅᑐᖅ ᐊᑉᕆᓪ-ᒥᒃ.  

 

ᑖᒃᑯᐊ ᐱᓕᕆᕐᕖᑦ ᐊᓐᓂᐊᖃᕐᓇᖏᑦᑐᓕᕆᓂᕐᒥᒃ ᑕᒫᓂ ᕿᑭᖅᑖᓗᖕᒥᒃ ᐊᑐᕐᓗᒋᑦ ᒪᑯᐊ ᐃᖅᑲᓇᐃᔭᖅᑏᑦ 

ᐃᑲᔪᖅᑎᖏᑦ ᐊᒻᒪᓗ ᐊᒡᓚᒡᕕᖕᒥᒃ ᐃᑲᔪᖅᑏᑦ. ᐊᒻᒪᓗ ᑭᕙᓪᓕᕐᒥᑦ ᐋᓐᓂᐊᓯᐅᑎᑖᖅᑐᖅᑎᑕᐅᓂᐊᖅᑐᑦ ᑕᐃᒃᑯᐊ 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᓱᑦ ᐊᓐᓂᐊᕐᕕᓖᑦ ᑖᕙᓂ. ᐅᖃᖅᑏ ᑕᒪᒃᑯᐊ ᐱᔨᑦᑎᕈᑎᓕᒫᑦ ᐃᓚᔮᕇᖕᓄᑦ ᐱᔨᑦᑎᕈᑏᑦ 

ᐊᓐᓂᐊᖃᕐᓇᖏᑦᑐᓕᕆᓂᕐᒨᖓᔪᑦ ᐃᒡᓗᓕᕆᓂᕐᒨᖓᔪᓪᓗ ᐱᕚᓪᓕᐅᑎᒋᔭᐅᓪᓚᕆᖕᓂᐊᖅᑐᖅ 

ᐊᑦᑐᖓᐃᔾᔭᐃᖅᓯᒪᓂᖅᓴᐅᓕᖅᑎᒡᓗ, ᓱᕐᕋᓗᐊᔾᔭᐃᖅᑕᐅᓗᑎᒡᓗ, ᓯᕗᒨᖅᐸᓪᓕᐊᒋᐊᖃᕐᓂᐊᖅᑐᒍᑦ ᐸᓖᓯᑯᓐᓄᑦ 

ᐊᑐᖅᑐᒃᓴᓂᒃ $8 ᒥᓕᐊᓂᒃ ᖄᒃᑲᓐᓂᐊᒍᑦ ᐃᓚᒋᐊᕐᒪᑦ ᑮᓇᐅᔭᖅᑐᕈᑎᖏᑦ.  

 

ᐅᖃᖃᑎᒌᖃᑦᑕᕐᓗᑎᒃ ᐸᓖᓯᒃᑯᑦ ᑕᖅᑲᒃᑯᐊᓗᑦ ᐊᒻᒪᓗ ᐳᓖᓯᒃᑯᑦ ᐃᓄᐃᑦ ᐅᖃᐅᓯᖏᓐᓂᒃ 

ᐊᑐᓕᒻᒪᒃᓴᖅᐸᓪᓕᐊᓕᖅᑐᑦ. ᑭᖑᓪᓕᕐᒥᒃ ᐸᓖᓯᒃᑯᑦ 19-ᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓚᐅᖅᑐᑦ. 

ᐅᓄᖅᓯᒃᑲᓐᓂᕐᓂᕐᒧᓪᓗ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕐᓗᑎᑦ. ᐃᓅᓯᖅ ᑕᒪᓐᓇ ᐱᕚᓪᓕᖅᑎᑕᐅᓇᓱᒃᑎᓗᒍ 

ᓄᓇᑎᓐᓂ, ᓄᑖᓂᒃ ᐱᕈᖅᐸᓪᓕᐊᔾᔪᑎᒃᓴᓂᒃ ᓱᓕ ᕿᒥᕐᕈᓇᒃᑐᒍᑦ. 

 

ᖃᐅᔨᒪᔪᒍᑦ ᓄᓇᕗᒻᒥ, ᓄᓇᒥᐅᑕᐃᑦ ᑕᒪᔾᔭᕐᔪᐊᒻᒪᕆᐊᓘᖕᒪᑕ ᐊᒃᓗᓐᖏᓕᖅᐸᓪᓕᐊᑎᑦᑐᓐᓇᖅᑕᕗᑦ. 

ᓇᖕᒥᓂᖃᖅᑐᓄᓪᓗ ᐃᑲᔫᑕᐅᔪᓐᓇᖅᑐᑦ ᐃᖅᑲᓇᐃᔮᖅᑖᕈᑎᒋᔭᐅᔪᓐᓇᖅᑐᓪᓗ ᐱᓕᕆᕝᕕᒃᐳ, ᐃᓅᔾᔪᑏᑦ 

ᐊᑭᑦᑐᖅᐸᓪᓕᐊᓐᓂᖏᓐᓄᑦ ᐋᖅᑭᒋᐊᕈᑎᖏ ᐊᕐᕌᒍ 3.5 ᐳᓴᒧᑦ ᐋᖅᑭᒃᑕᐅᓂᐊᖅᑐᑦ, ᐊᕐᕌᒍᓪᓗ 3.8%-ᒧᑦ 

ᐊᖅᑭᖕᓂᐊᕐᓗᑎᒃ.  

 

ᖃᓄᖅ ᑕᒪᒃᑯᐊ ᓈᓴᐅᑏᑦ ᑐᑭᖃᖅᐸᑦ ᐅᖃᖅᑏ?, ᐃᖅᑲᓇᐃᔮᑦ ᐅᓄᖅᓯᑲᓐᓂᕐᓂᐊᖅᑐᑦ ᑮᓇᐅᔾᔭᒃᓵᖏᓪᓗ 

ᐱᐅᓯᕚᓪᓕᕐᓗᑎᒃ, ᑮᓐᓇᐅᔾᔭᒃᓵᑦ ᒫᓂ 55 ᐳᓴᓐ ᐃᖅᑲᓇᐃᔭᕈᓐᓇᖅᑐᑦ ᐃᖅᑲᓇᐃᔭᖅᑐᑦ ᐱᔨᑦᑎᖅᑏᓪᓗ 

ᐅᓄᖅᓯᕙᓪᓕᐊᓪᓗᑎᒃ ᐊᒻᒪᓗ ᐱᕕᖃᓪᓚᕆᖕᓂᖅᓴᐅᓕᕐᓂᐊᖅᖢᑎᒃ ᓯᕗᓂᒃᓴᑦᑎᓐᓂᑦ. 

 

ᑕᒪᒃᑯᐊᑦᑕᐅᖅ ᐱᔭᕐᓂᖏᑦᑑᑕᐅᖕᒥᔪᑦ ᐊᒥᓱᑦ ᐃᖅᑲᓇᐃᔭᖅᑖᕐᓂᐊᕈᑎᒃ ᓄᓇᕗᒻᒥᐅᑦ ᐱᓕᒻᒪᒃᓴᖅᓯᒪᑦᑎᐊᕆᐊᓖᑦ 

ᐃᓕᓐᓂᐊᖅᓯᒪᓗᑎᒡᓗ ᓄᓇᕗᒻᒥᐅᓂᑦ ᐃᑲᔪᕈᓐᓇᖅᑐᒍᑦ ᐱᓕᒻᒪᒃᓴᕐᓂᐊᖅᑎᓪᓗᒋᑦ ᐊᒻᒪᓗ 

ᐃᓕᓐᓂᐊᖅᑎᑦᑎᐊᕐᓗᑎᒃᑯᑦ ᑭᒃᑯᓗᒃᑖᑦᑎᐊᑦ ᐃᓕᓐᓂᐊᕈᒪᔪᑦ ᓄᓇᕗᑦ ᐃᓗᐊᓂ. ᑕᐃᒪᐃᓐᓂᖓᓄᑦ ᒐᕙᒪᒃᑯᑦ 

ᐱᓕᕆᐊᓐᖑᖅᑎᑕᐅᓯᒪᔪᒥᒃ ᓴᖅᑮᔪᑦ ᐃᓐᓇᐃᑦ ᐃᓱᓕᑦᑎᔾᔪᑎᓂᒃ ᓇᓗᓇᐃᒃᑯᑎᖅᑖᕐᓂᐊᕐᒪᑕ. ᑮᓇᐅᔭᓂᒃ 

ᓴᓂᕐᕙᐃᓯᒪᔪᒍᑦ $1.5 ᒥᓕᐊᓂᒃ ᐊᕐᕌᒍ ᐊᑐᖅᑐᒃᓴᓂᒃ ᑕᒪᓐᑯᓇ ᐱᒋᐊᖅᑕᐅᓂᐊᕐᒪᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥᓗ ᓯᓚᑦᑐᖅᓴᕐᕖᑦ ᑲᑐᔾᔨᓗᑎᒃ ᑕᒪᑐᒥᖓ ᐱᒋᐊᖅᑎᑦᑎᓂᐊᖅᑐᑦ ᐱᓗᐊᖅᑐᒥᑦ 

ᐃᓐᓇᕐᓄᑦ ᐃᓕᓐᓂᐊᕐᓂᐊᖅᑐᓄᑦ ᐃᓕᓐᓂᐊᕈᑎᒃᓴᓕᐅᖅᑐᑦ ᐊᒻᒪᓗ ᒫᓐᓇᕈᓗᒃ ᐃᓐᓇᐃᑦ ᐃᓄᐃᑦ 

ᐃᓕᓐᓂᐊᕆᐊᖃᑦᑕᕈᓐᓇᖅᓯᓂᐊᖅᑐᑦ ᐸᐃᑉᐹᖅᑖᕈᓐᓇᖅᓯᓂᐊᕐᒪᑕ ᐃᓱᓕᑦᑎᔾᔪᑎᓂᒃ. ᑐᓐᖓᓱᑦᑎᓐᓂᐊᖅᐸᕗᑦ 

ᑕᐃᒃᑯᐊ ᐃᓐᓇᐃᑦ ᐃᓕᓐᓂᐊᕆᐊᕐᓂᐊᖅᑐᑦ ᑕᒪᑐᒪᓂ ᐊᒻᒪᓗ ᓯᕗᓂᒃᓴᖃᑦᑎᐊᕐᓂᕐᓂᒥᒃ ᑕᑯᔪᓐᓇᕐᓂᐊᖅᑐᑦ.  

 

ᒐᕙᒪᒃᑯᑦ ᐃᑲᔪᕐᓂᐊᕐᒥᔪᑦ ᐱᕕᖃᑦᑎᐊᕐᓂᖅᓴᐅᓂᐊᕋᑦᑕ ᓂᐅᕕᖃᑦᑕᖅᑎᓪᓗᑕ ᓱᓇᒃᑯᑖᓂᒃ ᐱᔨᑦᑎᕈᑎᓂᓪᓗ 

ᒐᕙᒪᒃᑯᑦ ᓇᓗᓇᐃᖅᓯᔪᒪᔪᑦ ᐃᓄᐃᑦ ᑎᒥᖁᑎᖏᑦ ᐅᕝᕙᓘᓐᓃᑦ ᐃᓄᐃᑦ ᓇᖕᒥᓂᐅ-ᓂᕋᖅᑕᐅᔪᑦ 

ᐊᑭᑦᑐᕋᐅᑎᖃᑕᐅᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᑳᓐᑐᕌᓂᒃ, ᓲᕐᓗ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᓂᐅᕕᕐᓂᕐᒧᑦ 

ᐊᑐᐊᒐᐃᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐊᑐᐊᒐᓂᒃ ᐋᖅᑭᒋᐊᖅᓯᓂᐊᖅᑐᑦ ᐅᖃᖃᑎᖃᓚᐅᖅᑳᕐᓗᑎᒃ ᓄᓇᕗᑦ 

ᑐᓐᖓᕕᒃᑯᓐᓂᑦ. ᓂᕆᐅᒃᐳᒍᑦ ᑕᒪᓐᓇ ᐱᔭᕇᖅᑕᐅᓂᐊᕐᒪᑦ ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥ. 

 

ᐅᖃᖅᑏ, ᐱᕙᓪᓕᐊᑎᑦᑎᔪᒪᖕᒥᔪᒍᑦ ᓄᓇᕗᑦ ᓄᓇᒥᐅᑕᖁᑎᖏᓐᓂᑦ ᐊᒻᒪᓗ ᐊᕙᑎᕗᑦ ᑕᒪᓐᓇ ᓯᕗᓂᒃᓴᖅᑎᓐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑦ ᑲᒪᒋᔭᐅᑦᑎᐊᖁᓪᓗᑎᒃᑯᑦ. ᐱᔭᒃᓴᖅᑖᖅᑎᑕᐅᓯᒪᕗᒍᑦ ᐊᕙᑎᕗᑦ ᑕᒪᓐᓇ 

ᑲᒪᒋᑦᑎᐊᕐᓗᑎᒃᑯᑦ ᐸᐸᑦᑎᐊᕐᓗᑎᒃᑯᓪᓗ ᐊᑐᖅᑕᐅᖏᓐᓇᖃᑦᑕᕈᓐᓇᕐᓂᐊᕐᒪᑕ ᓄᓇᒥᐅᑕᖁᑎᒋᔭᕗᑦ. 

 

ᐃᑯᐱᒃᑐᓕᕆᔨᒃᑯᑦ ᑲᑎᒪᔨᕋᓛᖏᑦ 9-ᖑᔪᑦ ᐱᓕᕆᕝᕖᑦ ᑎᒥᓐᖑᖅᑎᑕᐅᓯᒪᓪᓗᑎᒡᓗ ᐅᔭᕋᖕᓂᐊᕐᓂᓕᕆᓂᕐᒥᒃ 

ᑎᒍᒥᐊᖅᑐᑦ. ᐅᖃᕈᒪᔪᒍᑦ ᐅᓪᓗᒥ ᑕᒪᒃᑯᓄᖓ ᐊᑐᖅᑐᒃᓴᐃᑦ ᓄᓇᕗᒻᒥ ᐊᒃᑐᖅᑕᐅᓂᐊᕐᓂᖏᓐᓄᑦ 

ᑲᑎᒪᔨᖏᑎᒎᖅᑐᑦ. 

 

ᐱᒋᐊᓕᓵᖅᑲᐅᑎᓪᓗᖓ ᐅᖃᕆᐊᖅᑲᐅᔪᖓ ᒐᕙᒪᒃᑯᑦ ᐱᕈᖕᓇᐃᔪᒪᑐᐃᓐᓇᖏᑦᑐᑦ ᐊᐅᓚᑦᑎᔪᒪᖕᒪᑕᑦᑕᐅᖅ 

ᓇᖕᒥᓂᕐᒥᓂᒃ ᐃᖏᕐᕋᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ ᐃᓕᖅᑯᑦᑎᐊᖅᓯᒪᓂᖅᓴᐅᓗᑎᒡᓗ. 

ᒐᕙᒪᒃᑯᑦ ᐃᖏᕐᕋᑦᑎᐊᖁᔭᕗᑦ ᐊᑑᑎᖃᑦᑎᐊᕐᓗᑎᒡᓗ ᑭᓐᖒᒪᔭᐅᔪᓪᓗ ᓄᓇᕗᒻᒥᐅᓄᑦ ᑕᒪᒃᑯᐊ 

ᓴᖅᑭᑉᐸᓪᓕᐊᑎᓐᓇᓱᒡᓗᑎᒃᑯᑦ ᖃᐅᒃᐸᓪᓗ ᐊᑐᖅᑕᐅᓂᐊᖅᑐᓂᒃ ᓴᖅᑭᑦᑎᕙᓪᓕᐊᓪᓗᑎᒃ. ᑕᒪᒃᑯᐊᖑᑎᓪᓗᒋᑦ 

ᐱᕙᓪᓕᐊᔪᒍᑦ ᐊᐅᓚᑦᑎᓪᓗᑕ ᐃᓄᖁᑎᑦᑎᓐᓂᑦ ᑮᓇᐅᔭᖁᑎᑦᑎᓐᓂᓪᓗ ᐊᒻᒪᓗ ᖃᐅᔨᒪᔪᑎᑦ ᐊᒃᓱᐊᓗᒃ 

ᐊᒃᑐᐃᓂᖃᖅᑐᑦ ᐃᖅᑲᓇᐃᔭᖅᑐᓕᕆᓃᑦ ᐊᐅᓚᑕᐅᓂᖏᑦ.  

 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 2010-ᒥᑦ ᑐᑭᓯᓇᖅᓯᑎᑦᑎᒃᑲᓐᓂᓚᐅᖅᑐᑦ ᖃᓄᐃᓕᖓᖕᒪᖔᖏᓐᓂᑦ 

ᖃᓄᖅᑑᕈᑎᒋᓕᓚᐅᖅᖢᑎᒃᑯᓪᓗ ᐋᖅᑭᒃᐹᓪᓕᕐᓂᐊᕐᒪᑕ ᑕᒪᒃᑯᐊ. ᑕᒪᑐᒪᓂ ᐃᖅᑲᓇᐃᔭᖃᑎᖃᖅᑐᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑎᒍᒥᐊᖅᑕᐅᓚᐅᖅᑑᒐᓗᐊᖅ ᒪᕐᕉᖕᓄᑦ ᐱᓕᕆᕝᕕᖕᓄᑦ. ᒐᕙᒪᓕᕆᔨᒃᑯᑦ 

ᐱᔭᒃᓴᖅᑖᖅᑎᑕᐅᓗᑎᒃ ᐱᓕᒻᒪᒃᓴᐃᓂᕐᒥᑦ ᐱᕚᓪᓕᖅᑎᑦᑎᕙᓪᓕᐊᓇᓱᖕᓂᕐᒥᓪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓂᒃ 

ᐊᒻᒪᓗ ᐊᐅᓚᑦᑎᔨᐅᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦᑕ ᐸᕐᓇᐅᑎᖏᑦ. 

 

ᑕᒪᔾᔭᐅᓕᖅᑎᓪᓗᒋᑦ ᑮᓇᐅᔭᓕᕆᔨᒃᑯᑦ ᐊᓯᓕᒫᖏᓐᓂᑦ ᑎᒍᒥᐊᖅᑕᐅᓚᐅᖅᑐᓂᒃ ᐃᖅᑲᓇᐃᔭᖅᑐᓕᕆᓂᕐᒥᑦ ᐱᔪᑦ, 

ᐃᖅᑲᓇᐃᔮᒃᓴᖅᓯᐅᕐᓂᖅ, ᐃᓐᓄᐃᓂᖅ, ᐃᖅᑲᓇᐃᔭᖅᑐᓕᕆᓂᖅ, ᐃᖅᑲᓇᐃᔮᑦ ᖃᐅᔨᓴᖅᑕᐅᓂᖏᑦ, ᑎᒥᖓᑕ 

ᐋᖅᑭᒃᑕᐅᓯᒪᓂᖏᑦ ᐊᒻᒪᓗ ᐊᑐᐊᒐᑦ ᐋᖅᑭᐅᒪᔾᔪᑎᖏᓪᓗ. ᒐᕙᒪᒃᑯᑦ ᑕᒪᒃᑯᓂᖓ ᐊᓯᔾᔨᖅᓯᓚᐅᖅᑐᑦ 

ᕿᓂᕈᓐᓇᕐᓂᐊᕋᑦᑕ ᐃᓄᖕᓂᑦ ᐃᓐᓄᐃᕙᓪᓕᐊᓗᑕᓗ ᐊᒻᒪᓗ ᐱᕙᓪᓕᐊᔪᓂᒃ ᑕᑯᓕᕇᖅᑐᒍᑦ ᒐᕙᒪᒃᑯᑦ 

ᐱᔭᕇᖅᓯᓚᐅᖅᑐᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᕈᑎᓂᒃ ᐋᖅᑭᒋᐊᖅᑕᐅᓚᐅᕆᓪᓗᑎᒃ ᐃᖅᑲᓇᐃᔭᖅᑐᓕᕆᔾᔪᑏᑦ 

ᐊᒻᒪᓗ ᖃᕋᓴᐅᔭᒃᑰᖅᑎᑕᐅᕙᓪᓕᐊᔪᑦ ᐃᓕᓐᓂᐊᕈᑎᒃᓴᓕᐅᖅᐸᓪᓕᐊᓗᑕᓗ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᒃᓴᓂᒃ.  

 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖃᕐᓂᐊᖅᑐᑦ ᒐᕙᒪᓕᕆᔨᒃᑯᓐᓂᑦ ᐋᖅᑭᒃᓯᕙᓪᓕᐊᔪᓐᓇᕐᓂᐊᕐᒪᑕ ᒐᕙᒪᒃᑯᑦ 

ᐱᓕᕆᕕᓕᒫᖏᓐᓄᑦ ᐊᑐᖅᑕᐅᔪᒃᓴᓂᑦ ᐃᖅᑲᓇᐃᔭᖅᑐᓕᕆᔪᓂᒃ ᐃᓐᓄᐃᑦᑎᐊᖃᑦᑕᕐᓂᐊᕋᑦᑕ ᐃᓂᖏᓐᓄᑦ ᐊᒻᒪᓗ 

ᓇᓕᖅᑯᓯᒪᓗᑎᒃ. ᒐᕙᒪᒃᑯᑦ ᑐᑭᓕᐊᕈᑎᖏᓐᓂᒃ ᓴᖅᑮᓇᔭᖅᑐᒍᑦ ᐊᒻᒪᓗ ᐊᐅᓚᑕᐅᔾᔪᑏᑦ ᐸᕐᓇᐅᑎᖏᑦ 

ᑲᔪᓯᑎᓪᓗᑎᒡᒍᑦ.  

 

ᑕᒻᒪᖅᓯᒪᔪᖅᓯᐅᖅᑎ 2010 ᑕᒪᒃᑯᓂᖓ ᕿᒥᕐᕈᐊᕋᒥ ᓇᓗᓇᕈᓐᓃᓚᐅᖅᑐᖅ ᓱᓕ ᐱᔭᑦᓴᕗᑦ 

ᐅᓄᖅᑐᕐᔪᐊᕌᓘᓂᖏᓐᓂᒃ. ᐅᓪᓗᒥ, ᑐᑭᓯᓇᖅᓯᔪᖅ ᑕᐃᑯᖓᑦᓯᐊᖅ ᑐᕌᒐᖃᕋᑦᑕ 

ᓯᕗᓂᑦᓴᑦᓯᐊᕙᖃᕐᓂᖅᓴᐅᓂᐊᕋᑦᑕ. ᐃᓄᐃᑦ ᐅᓄᖅᓯᕙᓪᓕᐊᒻᒥᔪᑦ ᒐᕙᒪᒃᑯᓐᓄᑦ ᐃᓕᔪᑦ ᑭᖑᓪᓕᕐᒥ 

ᓈᓴᖅᑕᐅᑎᓪᓗᒋᑦ ᔫᓂᒥ ᐊᕐᕌᓂ ᓄᓇᑖᖃᑕᐅᓯᒪᔪᑦ 49 ᐳᓴᓐᑎᓂᒃ ᐃᓐᓄᐃᓯᒪᓚᐅᖅᑐᑦ ᐃᖅᑲᓇᐃᔮᓂᒃ ᖁᓕᓂᒃ 

ᒐᕙᒪᒃᑯᑦ ᐱᓕᕆᕝᕕᖏᓐᓂ.  

 

ᑭᖑᓪᓕᕐᒥ ᓈᓴᖅᑕᐅᒻᒥᒐᒥᒃ, ᓄᓇᑖᖃᑕᐅᓯᒪᔪᑦ 52 ᐳᓴᓐᑎᓂᒃ ᐃᓐᓄᐃᓯᒪᓚᐅᖅᑐᖅ ᐊᕐᕌᒍ ᑕᒪᓐᓇ ᐊᒡᒋᖅᑐᖅ 

ᐃᓱᓕᑦᑕᕐᕕᖓᓄᑦ ᑎᑭᓪᓗᒍ. ᐱᕕᖃᐅᑦᓯᐊᖅᑐᖅ, ᐅᖃᖅᑏ, ᐱᓕᒻᒪᑦᑎᒪᑦᑎᐊᖅᑐᓂᒃ ᐃᖅᑲᓇᐃᔭᕈᒪᔪᓂᒃ 

ᕿᓃᓐᓇᖅᑐᒍᑦ.  

 

ᑕᒪᒃᑯᐊᖑᒐᓗᐊᖅᑎᓪᓗᒋᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ, ᒐᕙᒪᒃᑯᑦ ᑮᓇᐅᔭᑦ ᐊᐅᓚᑕᐅᔾᔪᓯᖏᓐᓂᒃ 

ᐋᖅᑭᑦᓱᐃᕙᓪᓕᐊᔪᒍᑦ. ᒐᕙᒪᒃᑯᑦ ᐊᐅᓚᑦᑎᔾᔪᓂᒃ ᐊᑐᓕᖅᑎᑦᓯᓂᐊᖅᑐᑦ ᒐᕙᒪᒃᑯᑦ ᑎᒥᖁᑎᓕᒫᖏᑦ 

ᐊᕗᖓᐅᔨᓯᒪᔪᑦ ᐸᕐᓇᐃᑎᖏᑦ ᐊᑐᕈᒫᕐᓂᐊᖅᑐᓕᕆᓂᐊᖅᑕᖏᓪᓗ ᐋᖅᑭᑦᑎᐊᓂᖅᓯᒪᓂᖅᓴᐅᓂᐊᕐᒪᑕ.  

 

ᑕᓪᓕᒪᓪᓗᐊᑕᐅᕗᑦ, ᐅᖃᖅᑏ, ᐅᑯᐊᖑᕗᑦ ᐃᒪᐃᓕᖓᔪᑦ:  

 

ᓯᕗᓪᓕᖅ, ᐸᕐᓇᐅᑏᑦ ᑭᖒᒪᔭᕗᑦ ᓂᕆᐅᒋᔪᓐᓇᕐᓂᐊᕋᑦᑎᒃᑯ ᐃᑲᔪᕈᓐᓇᕐᓂᐊᕋᑦᑎᒃᑯᓪᓗ ᑮᓇᐅᔭᓕᕆᓂᖅ 

ᐱᔾᔪᑎᒋᓪᓗᒍ.  

 

ᑐᒡᓕᐊᓂ, ᐅᔾᔨᖅᑐᕐᓂᐊᖅᑐᒍᑦ ᖃᓄᖅ ᑮᓇᐅᔭᖅᑑᑎᕗᑦ ᐊᑐᖅᑕᐅᓂᖏᓐᓂᒃ, ᑕᐃᒫᒃ ᐋᖅᑭᑦᑎᐊᖅᓯᒪᖁᓪᓗᒋᑦ.  

 

ᐱᖓᔪᐊᑦ, ᓂᕆᐊᕐᓂᐊᖅᑐᒍᑦ ᑖᒃᑯᓂᖓ ᑲᒪᑦᓯᐊᕈᓐᓇᖅᑐᓂᒃ. ᑕᒪᓐᓇ ᑐᑭᖃᖅᑐᖅ, ᐊᑐᓂᒃ ᐃᓱᓕᒪᓕᕈᑕᐅᔪᑦ 

ᐃᓱᒪᓕᐅᕈᑕᐅᓂᐊᖅᑐᖅ ᖃᓄᖅ ᑕᒪᓐᓇ ᐊᑕᓂᖃᕐᒪᖔᖅ ᐊᒻᒪᓗ ᖃᓄᖅ ᐊᒃᑐᐃᓂᐊᕐᒪᖔᖅ ᓯᕕᑐᔪᒧᑦ 

ᑐᕌᖅᑕᐅᔪᓄᑦ. 

ᓯᑕᒪᖓᑦ, ᐱᑕᖃᖅᑎᑦᓯᓂᐊᖅᑐᒍᑦ ᐅᓂᒃᑳᖃᑦᑕᕐᓗᑕ ᑕᑯᑦᓴᐅᔪᒥᒃ ᓄᓇᕗᒻᒥᐅᓪᓗ ᐱᑕᖃᖅᑎᓪᓗᒋᑦ 

ᑐᑭᓯᒋᐊᕈᑎᑦᓴᓂᒃ, ᐃᑲᔪᖅᑕᐅᖁᓪᓗᒋᑦ ᑕᖅᑲᒃᑯᐊ ᑐᑭᓯᐅᒪᖁᓪᓗᒋᑦ ᑮᓇᐅᔭᓕᕆᔾᔪᑎᑦᑎᓐᓂᒃ. 

 

ᑕᓪᓕᒪᖓᑦ,  ᓵᑕᑦᓴᐅᓂᐊᖅᐳᒍᑦ ᐃᓱᒪᓕᐅᕈᑎᑦᑎᓐᓄᑦ ᐊᒻᒪᓗ ᓂᕈᐊᖅᑕᕗᑦ ᐅᓂᒃᑳᕆᓗᒋᑦ ᓴᖅᑭᑦᑐᑦ ᐊᒻᒪᓗ 

ᖃᓄᐃᓕᒋᐊᓖᑦ ᑲᒪᒋᓗᒋᑦ. ᓯᕗᒻᒧᑦᓯᐊᖅᑐᑦ ᓯᕗᒻᒧᐊᑦᓯᐊᓐᖏᑐᓪᓗ, ᐅᖃᖅᑏ, ᑕᒪᒃᑯᐊ ᐱᓕᕆᐊᕆᓂᐊᖅᑕᓕᒫᕗᑦ 

ᒫᓐᓇᒧᑦ.  

 

ᑕᒪᒃᑯᐊ ᐱᒻᒪᕆᐅᑎᓕᖅᑎᓪᓗᒋᑦ, ᑖᒃᑯᐊ ᒐᕙᒪᒃᑯᑦ ᓂᕆᐅᒃᑐᑦ ᐊᐅᓚᑕᐅᓂᖏᑦ ᑕᒪᒃᑯᐊ ᑮᓇᐅᔭᐃᑦ 

ᐱᐅᓯᓂᖅᓴᐅᓂᐊᕐᓂᖓᓂᒃ. ᐊᐅᓚᑦᓯᑦᓯᐊᕋᓱᐊᕐᓂᖅ ᐃᒪᓐᓇ ᐊᐅᓚᑦᓯᐊᕈᑕᐅᒻᒪᑕ ᒐᕙᒪᒃᑯᓐᓄᑦ, ᐅᖃᖅᑏᑦ, 

ᐅᖃᓕᒪᕋᑖᕋᒪ ᖃᓄᖅ ᒐᕙᒪᒃᑯᑦ ᐱᐅᓯᕚᓪᓕᑦᓯᐊᕐᒪᖔᑕ ᐊᐅᓚᑦᓯᔾᔪᑎᒥᓂᒃ ᐊᒻᒪᓗ ᓇᓗᐃᔩᖅᑲᐅᒐᒪ ᑕᒪᒃᑯᓂᖓ 

ᐃᑲᔫᑎᓂᒃ ᐊᒻᒪᓗ ᐱᔨᑦᓯᕋᐅᑎᓂᒃ.  

 

ᐊᒻᒪᑦᑕᐅᖅ ᑕᐃᒪ, ᐱᐅᓯᕚᓪᓕᕆᐊᖃᕐᒪᒥᔪᖅ ᖃᓄᖅ ᑐᓴᐅᒪᖃᑎᒌᒍᑎᖃᕐᓂᑎᓐᓂᒃ ᐃᓄᓐᓄᑦ ᐱᔨᑦᓯᖅᑕᑦᑎᓐᓄᑦ. 

ᑕᒪᓐᓇ ᖃᓄᐃᓕᒋᐊᕈᑎᒋᐊᓂᑦᑕᕗᑦ ᑖᒃᑯᐊ ᐃᓚᓕᐅᑎᓪᓗᒋᑦ ᒐᕙᒪᒃᑯᑦ ᓴᐃᒻᒪᑎᑦᓯᔨᖏᑦ. ᒫᓐᓇᒧᑦ 16 

ᕼᐋᒻᒪᓚᖑᔪᑦ ᐋᖅᑭᑦᓯᒪᓕᖅᑐᑦ ᐊᒻᒪᓗ ᑐᓴᐅᒪᑎᑦᓯᔩᑦ, ᑖᒃᑯᐊ ᐊᑕᐅᓯᕐᒧᑦ ᐅᐸᖃᑦᑕᕐᓗᑎᒃ ᒐᕙᒪᒃᑯᓐᓂᒃ 

ᑐᑭᓯᒋᐊᕈᑎᑦᓴᓂᓂᐊᕐᒪᑕ.   

 

ᒫᓐᓇ ᑕᐃᒪ, ᑐᑭᓯᒋᐊᕈᑎᑦᓴᓂᒃ ᑐᓂᒋᐊᖃᓕᖅᐸᕗᑦ ᓄᓇᕗᒻᒥ ᖃᕆᓴᐅᔭᒃᑯᑦ, ᑕᐃᒪ ᐱᓇᓱᐊᕈᓯᐅᓂᖅᑐᓂᒃ 

ᑖᒃᑯᐊ ᒐᕙᒪᒃᑯᑦ ᑐᓴᐅᒪᑎᑦᓯᕕᖓᑦ ᐱᑕᖃᕐᓕᖃᖅᑐᖅ. ᑖᒃᑯᐊ ᐃᓕᑉᐸᓪᓕᐊᒍᓐᓇᕐᓂᐊᕐᒪᑕ ᒐᕙᒪᒃᑯᑦ 

ᐊᓯᔾᔨᐅᑎᒋᕙᓪᓕᐊᔭᖏᑦ, ᑕᐃᒪ ᑖᒃᑯᐊ ᑲᒪᒋᓗᒋᑦ ᐊᐱᖅᓲᑕᐅᔪᑦ ᐅᖄᓚᐅᑎᒃᑯᑦ ᐱᐅᓯᕚᓪᓕᕋᓱᐊᕐᓂᐊᖅᑕᕗᑦ. 

ᑖᒃᑯᐊ ᐱᓕᕆᕝᕕᐅᔪᑦ ᐋᖅᑭᑦᓱᐃᕙᓪᓕᐊᖏᓐᓇᕐᓂᐊᖅᑐᑦ ᐱᐅᓯᕚᓪᓕᖁᓪᓗᒍ ᑐᓴᐅᒪᖃᑎᒌᓐᓂᕗᑦ.  

 

ᑖᒃᑯᐊ ᖃᓂᓐᓂᖅᐹᓪᓕᕈᑎᒋᓂᐊᖅᑕᕗᑦ  ᐃᓘᓐᓇᑎᓐᓄᒃ ᒐᕙᒪᒃᑯᓪᓗ ᑮᓇᐅᔭᐃᕐᓂᐊᕐᒥᔪᑦ 7-ᒥᓕᐊᒃᑲᓂᕐᓂᒃ 

ᐊᕐᕌᒎᓂᐊᖅᑐᒧᑦ ᑕᒪᑐᒧᖓ. ᑕᕝᕙᓂ ᑮᓇᐅᔭᖅᑐᖅᑑᑎᑦᓴᓂ ᒪᕐᕉᓐᓂᒃᑲᓐᓂᑦᑕᐅᖅ ᑮᓇᐅᔭᐃᕈᑎᖃᕐᓂᐊᖅᑐᒍ 

ᒐᕙᒪᒃᑯᑦ ᐱᔨᑦᓯᖅᑎᖏᓐᓄᑦ. ᓯᕗᓪᓕᕐᒥ ᑖᓐᓇ 1.3 ᒥᓕᐊᓐ ᐋᖅᑭᑦᓯᒍᑕᐅᓂᐊᕐᓗᓂ ᐱᓕᕆᐊᕆᔭᐅᔪᓄᑦ 

ᐊᐅᓚᑦᓯᕕᐅᓗᓂ. ᑕᒪᒃᑯᐊ ᖃᐅᔨᒪᑦᓯᐊᖅᑐᐃᑦ ᐸᕐᓇᐃᖃᑦᑕᕐᓂᐊᕐᒪᑕ ᑕᒪᒃᑯᓂᖓ ᐊᖏᔪᓂᒃ ᐱᖁᑎᕐᔪᐊᓂᒃ 

ᐱᓕᕆᐊᕆᔭᐅᒋᐊᖃᖅᑐᓂᒃ ᐱᒋᐊᕈᑎᒋᓗᒍᑦ ᐃᖃᓗᓐᓂ ᒥᑦᑕᕐᕕᒃ, ᖃᖓᑕᔫᒃᑯᕕᑦᓴᖅ.  

 

ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᖃᐅᔨᓴᖃᑦᑕᕐᓂᐊᕐᒥᔪᑦ ᐱᓕᕆᐊᑦᓴᓂᒃ ᐊᒻᒪᓗ ᐊᑦᑕᑯᖃᕈᑕᐅᔪᓂᒃ 

ᓄᓇᓕᓕᒫᓄᑦ. ᑖᒃᑯᐊᑦᑕᐅᖅ ᒐᕙᒪᒃᑯᓐᓄᑦ ᐱᔨᑦᓯᐅᑏᑦ ᑮᓇᐅᔭᐃᕈᑎᖏᑦ ᐃᑲᔫᑎᐅᓂᐊᖅᑐᑦ ᓄᓇᓕᓐᓄᑦ 

ᒫᓐᓇᒃᑲᐅᑎᒋ.  

 

ᑕᕝᕙᓂ ᑮᓇᐅᔭᖅᑑᑎᓂᒃ ᒐᕙᒪᒃᑯᑦ ᑐᓴᖅᑎᑦᑎᔪᑦ ᑖᒃᑯᐊ ᓄᑖᑦ ᑮᓇᐅᔭᖃᕈᑕᐅᓂᐊᖅᑐᑦ ᐃᑲᔪᖅᑐᒌᒡᓗᑕ ᕼᐋᒻᓚᑦ 

ᑐᓂᔭᐅᓂᐊᖅᑐᑦ $4.2-ᒥᓕᐊᒃᑲᓐᓂᕐᓂᑦ ᐊᕐᕌᒎᓂᐊᖅᑐᖅ ᐱᐅᓯᕚᓪᓕᖁᓪᓗᒋᑦ ᑕᒪᒃᑯᐊ ᐱᔨᑦᓯᐅᑎᖏᑦ 

ᓄᓇᕗᒻᒥᐅᓄᑦ.   

 

ᑕᐃᒪ ᐱᐅᓯᕚᓪᓕᖅᑎᑦᑎᒐᓱᐊᕈᑎᒋᔭᕗᑦ ᐱᓕᕆᓂᑦᑎᓐᓄᑦ. ᑖᒃᑯᐊ ᓄᓇᕗᒻᒥᐅᑦ ᐱᔨᑦᑎᖅᑕᐅᓂᖅᓴᐅᖁᓪᓗᒋᑦ 

ᐃᓄᐃᑦ ᐅᖃᐅᓯᖏᑎᒍᑦ ᑖᓐᓇ ᐃᓕᖅᑯᓯᓕᕆᔨ ᐱᖅᑯᓯᓕᕆᔩᓪᓗ ᖃᓄᐃᓕᐅᕆᐊᕈᑎᖃᕐᓂᐊᕐᒥᔪᑦ ᑕᒪᑐᒥᖓ 

ᐊᕐᕌᒎᓂᐊᖅᑐᒥᑦ. 

 

ᑖᒃᑯᐊ ᒐᕙᒪᒃᑯᑦ ᓴᓂᕐᕙᐃᓯᒪᖕᒥᔪᑦ $7 ᒥᓕᐊᓂᒃ ᐊᐅᓚᔾᔪᑕᐅᓂᐊᖅᑐᓂᒃ, ᐃᓛᒃ ᑖᒃᓱᒧᖓ ᐱᓕᕆᕕᐅᓂᐊᖅᑐᒧᑦ 

ᑖᒃᑯᐊᓗ ᑮᓇᐅᔭᐃᑦ ᐅᖃᐅᓯᖅ ᐃᓕᑕᕆᔭᐅᓯᒪᓂᖏᓐᓄᑦ ᓴᖅᑭᒋᐊᕈᑕᐅᓗᑎᒃ ᐃᓄᒃᑎᑐᑦ, ᖃᓪᓗᓈᑐᑦ, 

ᐅᐃᕖᑎᑐᓪᓗ.  

 

ᑖᒃᑯᐊ $5 ᒥᓕᐊᓐ ᐅᖃᐅᓯᓕᕆᓂᕐᒧᑦ ᐊᑐᓕᖅᑎᑦᑎᔾᔪᑕᐅᓂᐊᖅᑐᑦ. ᑖᓐᓇ ᐱᓕᕆᕝᕕᒃ ᐃᑲᔪᕐᓂᐊᖅᑐᖅ 

ᐱᓕᕆᕕᐅᔪᓂᑦ ᑖᒃᑯᓂᖓ ᐱᓕᕆᐊᒃᓴᖏᓐᓂᑦ ᑲᒪᖁᓪᓗᒋᑦ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓗᐊᕐᓂᐊᖅᑐᑦ ᐃᓄᐃᑦ 

ᐅᖃᐅᓯᖏᓐᓄᑦ ᒐᕙᒪᒃᑯᓐᓂᑦ ᐊᒻᒪᓗ ᐃᑲᔪᕋᓱᐊᕐᓗᒋᑦ ᑕᒪᒃᑯᐊ ᕼᐋᒻᓚᒃᑯᑦ ᓇᖕᒥᓂᖃᖅᑐᓪᓗ ᒪᓕᒐᖅᑎᒍᑦ 

ᒪᓕᒋᐊᖃᖅᑕᖏᓐᓂᑦ. 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᐱᐅᓯᕚᓪᓕᖅᑎᑦᑎᒐᓱᐊᖅᑎᓪᓗᑕ ᑐᓴᐅᒪᑎᑦᑎᔾᔪᑎᑦᑎᓐᓂᑦ ᑕᒪᒃᑯᓄᖓ ᐊᐅᓚᑦᑎᓂᑦᑎᓐᓂᑦ ᐃᓄᖕᓄᑦ 

ᐊᒻᒪᓗ ᑐᓂᓯᖃᑦᑕᕈᒪᓂᖅ ᐊᒻᒪᓗ ᐊᐅᓚᑦᑎᐊᕐᓗᒋᑦ ᑕᒪᒃᑯᐊ ᑮᓇᐅᔭᓕᕆᔾᔪᑎᕗᑦ ᑕᒪᒃᑯᐊ ᑕᒡᒐ 

ᐆᑦᑑᑕᐅᒍᓐᓇᖅᑐᑦ.  

 

ᑕᐃᒫᒃ ᐱᐅᓯᕚᓪᓕᖅᐸᓪᓕᐊᓂᑦᑎᓐᓂᑦ ᖃᓄᖅ ᒐᕙᒪᒃᑯᑦ ᐱᓕᕆᐊᖃᕐᓂᖏᑎᒍᑦ. ᑕᐃᒫᒃ ᐊᔪᕈᓐᓃᖅᐸᓪᓕᐊᑎᓪᓗᑕ 

ᑕᒪᑐᒧᖓ ᐱᐅᓯᕚᓪᓕᖅᑎᑦᑎᕙᓪᓕᐊᓂᐊᕐᒥᔪᒍᑦ ᐊᖏᓂᖅᓴᓂᒃ ᑕᒪᒃᑯᓂᖓ ᐱᓕᕆᐊᑦᑎᓐᓂᑦ ᐊᒻᒪᓗ 

ᐱᔨᑦᑎᕈᑎᒋᕙᒃᑕᑎᓐᓂᑦ ᑖᒃᑯᐊ ᓴᖅᑭᑦᑎᒍᓐᓇᕐᓂᕗᑦ ᑕᒪᑐᒥᖓ ᑮᓇᐅᔭᐃᑦ ᐊᑐᕐᓗᒋᑦ ᐊᒻᒪᓗ ᐊᓯᖏᑦ ᐊᒥᐊᒃᑯᐃᑦ 

ᐅᕙᓐᓄᓪᓕ ᑕᒪᓐᓇ ᓇᓗᓇᐃᕈᑕᐅᒻᒪᑦ ᐊᐅᓚᑦᑎᑦᑎᐊᕐᓂᑦᑎᓐᓂᑦ ᑕᒪᒃᑯᓂᖓ ᐱᖁᑎᑦᑎᓐᓂᑦ ᑕᒪᒃᑯᐊ 

ᓴᖅᑭᕈᒪᔭᐃᓐᓇᕆᒐᑦᑎᒍᑦ ᓯᕗᓂᒃᓴᒥᑦ.  

 

ᐅᖃᖅᑏ, ᑖᓐᓇ ᑕᒡᒐ ᑭᖑᓪᓕᖅᐹᖑᖕᒪᑦ ᑮᓇᐅᔭᖅᑑᑎᒃᓴᓂᑦ ᐅᖃᐅᓯᖃᕐᓂᕋ ᑕᐃᒪ ᑭᖑᓪᓕᖅᐹᒥ ᐅᖃᕈᒪᒐᒪ 

ᐱᒻᒪᕆᐅᖅᑰᕐᒪᑦ ᑕᐃᒫᒃ ᐱᓕᕆᖃᑎᒌᒋᐊᖃᕐᓂᕗᑦ ᐊᒻᒪᓗ ᖃᓄᖅ ᐃᓅᖃᑎᒌᒋᐊᖃᕐᓂᕗᑦ. ᑕᐃᒪ ᑭᖑᒧᑦ 

ᕿᒥᕐᕈᓪᓗᖓ ᑕᓪᓕᒪᐃᑦ ᑮᓇᐅᔭᖅᑑᑎᒃᓴᐃᑦ ᓇᓗᓇᕈᓐᓃᖅᑐᖅ ᑮᓇᐅᔭᖁᑎᕗᑦ ᐊᐅᓚᔾᔪᑕᐅᑦᑎᐊᕐᓂᐊᓕᖅᑐᑦ, 

ᑕᐃᒪ ᑕᓪᓕᒪᐃᑦ ᐊᕐᕌᒎᓚᐅᖅᑐᓂᑦ.  

 

ᑖᒃᑯᐊ ᐅᐱᒋᔭᐅᒋᐊᖃᖅᑐᑦ ᑖᒃᑯᐊ ᐱᓕᕆᔨᐅᑉ ᑮᓇᐅᔭᓕᕆᔨᖏᑦ ᐊᒻᒪᓗ ᐊᓯᖏᑦ ᐱᓕᕆᔨᐅᔪᐃᑦ ᑎᒥᖁᑎᖏᑦ 

ᐊᒻᒪᓗ ᑕᒪᒃᑯᐊ ᒪᓕᒐᓕᐅᖅᑏᑦ ᑲᔪᓯᓯᒪᐃᓐᓇᕐᓂᖅ ᑎᓕᐅᕆᕙᑦᑐᑎᒃ ᐃᑲᔪᖃᑦᑕᖅᑐᒋᑦ ᐊᖓᔪᖅᑲᐅᑎᖁᑎᒃᑲ 

ᐅᕙᖓᓗ ᐊᒻᒪᓗ ᖁᔭᓐᓇᒦᖅᑕᐃᓐᓇᕆᕙᔅᓯ ᐃᑲᔪᖅᓱᐃᖃᑦᑕᕋᔅᓯ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 3. ᒥᓂᔅᑕᐃᑦ ᐅᖃᐅᓯᖏᑦ. 4. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒥᔅ ᐅᒡᔪᒃ, ᓇᑦᑎᓕᖕᒧᑦ ᒪᓕᒐᓕᐅᖅᑎ.  

 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 378 - 3(3): ᕿᓂᖅᑏᑦ ᓄᓇᕗᒻᒥ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓇᖅᑯᕐᓗ ᑮᓇᐅᔭᓕᕆᔨ ᐅᖃᒪᑖᖃᒻᒥᐊᕐᒪᑦ. ᐅᓪᓗᒥ ᓇᖏᖅᑐᖓ ᑖᒃᑯᐊ 

ᐃᓕᑕᕆᔪᒪᑦᑎᐊᖅᑐᒋᑦ ᐊᒃᓱᕈᖃᑦᑕᕐᒪᑕ ᕿᓂᖅᑐᓕᕆᔨᑦ ᓄᓇᕗᑦ ᐃᓗᐊᓂ ᐊᓐᓇᒃᑎᒃᓯᖃᑦᑕᕐᒪᑕ ᕿᓂᖅᑕᒥᓂᒃ 

ᓇᓂᓯᔭᕌᖓᒥᒃ.  

 

ᐅᖃᖅᑎᑦᑎᔩ, ᓄᓇᓖᑦ ᑕᒪᐃᑕ ᖃᐅᔨᒪᔪᑦ ᐅᖃᓐᖏᑦᑐᖃᓕᕌᖓᑦ ᓂᕆᐅᓇᓪᓗᐊᖃᑦᑕᖅᑐᑦ ᐊᖑᓇᓱᐊᖅᑏᑦ 

ᓱᓇᑐᐃᓐᓇᐃᓪᓗ ᐅᖃᓐᖏᓕᕌᖓᑕ ᖃᔭᖅᑐᖅᑐᑎᒃ ᐅᕝᕙᓘᓐᓃᑦ ᓄᓇᒃᑯᑦ ᐊᐅᓪᓚᐅᒪᓗᑎᒃ. 

ᓄᖅᑲᖓᒻᒪᕈᐃᖃᑦᑕᖅᑐᖅ ᓂᕆᐅᓐᓇᓪᓗᐊᖃᑦᑕᖅᑐᑦ ᓇᓪᓕᒋᔭᐅᔪᑉᐳᑦ ᐅᖃᓐᖏᓕᕌᖓᑕ 

ᐃᓱᒪᒋᔭᐅᓪᓗᐊᖃᑦᑕᖅᑐᑎᓪᓗ ᐅᑎᑦᑎᐊᖁᔭᐅᓪᓗᑎᒃ ᐊᒃᓱᕉᑕᐅᓕᖃᑦᑕᖅᑐᖅ. 

 

ᐅᖃᖅᑎᑦᑎᔩ, ᐊᒥᓱᑦ ᑲᑎᒪᓕᐅᔭᑦᑕᖅᑐᑦ ᐃᓄᑐᐃᓐᓇᐃᓪᓗ ᐃᑲᔪᖃᑦᑕᖅᑐᑦ, ᕿᓂᕐᓂᐅᔅ ᒥᒃᓵᓄᑦ, ᐊᓐᓇᐃᓅᑉ 

ᒥᒃᓵᓄᑦ, ᐊᓐᓇᒃᑐᐃᓐᓄᐃᑉ ᒥᒃᓵᓄᑦ. ᖁᔭᒋᓪᓗᐊᕐᒪᕆᒋᐊᖃᖅᑕᒃᑯᑦ ᑖᑉᑯᐊ ᑕᐃᓐᓇᐃᒃᑐᓂᒃ ᑕᒻᒪᓯᐅᖃᑦᑕᖅᑐᑦ 

ᐃᒻᒥᓂᒃ ᑐᓂᓯᒪᑦᑎᐊᖅᑐᑎᒃ, ᕿᓂᓕᖃᑦᑕᕐᒪᑕ ᐊᒃᑯᓇᖅᖢᑎᒃ. 

 

ᐅᖃᖅᑎᑦᑎᔩ ᕿᓐᓂᖅᑎᖃᐅᕋᑉᑕ ᓄᓇᑉᑎᓐᓂ, ᓄᓇᕘᑉ ᐃᓗᐊᓂ, ᑭᓱᖃᓐᖏᑦᑐᖃᓕᕌᖓᑦ, 

ᐊᖏᕐᕋᓐᖏᑦᑐᖃᓕᕌᖓᑦ. ᖃᐅᔨᒪᑦᑎᐊᖅᑐᒍᑦ ᓴᓐᓇᓪᓗᐊᖃᑦᑕᖅᑐᑦ ᐊᓐᓂᒌᑦ, ᑖᒃᑯᐊ ᑐᐊᕕᕐᓇᖅᑐᓕᕇᓐᓂᒃ 

ᑲᒪᓯᑦᑕᖅᑐᑦ, ᒐᕙᒪᐅᑉ ᐃᓗᐊᓂ. ᐊᒥᓱᒻᒪᕇᓪᓗ ᐊᑭᓕᖅᑐᖅᑕᐅᓇᑎᒃ ᐊᓐᓇᖃᑦᑕᖅᑐᑦ ᑎᖕᒥᓲᒃᑯᑦ 

ᕿᓂᖃᑕᐅᓪᓗᑎᒃ, ᐊᓐᓇᒃᑐᐃᓐᓂᕐᒥᓪᓗ ᑲᒪᓯᐅᖃᑕᐅᒡᓗᑎᒃ.  

ᑖᒃᑯᐊᓪᓗ ᐆᒪᔪᓕᕆᔩᑦ, ᑲᑎᒪᔩᑦ ᐃᑲᔪᑦᓯᐊᖃᑦᑕᖅᖢᑎᒃ ᓄᓇᒥᖕᓂᒃ ᖃᐅᔨᒪᑦᓯᐊᕋᒥᒃ. ᑕᐃᒃᑯᐊᓪᓗ 

ᐅᓇᑕᖅᑐᒃᓴᕋᓛᑦ, ᐅᓇᑕᒃᑐᒃᓴᐃᓪᓗ ᐃᑲᔪᖃᑦᑕᕐᒥᔪᑦ. ᐅᖃᖅᑎᑦᑎᔩ ᖃᐅᔨᒪᔪᑎᑦ ᑖᒻᓇ ᖃᓄᐃᑦᑎᑉᐹᓪᓕᕆᐊᓕᒃ 

ᒐᕙᒪᑐᖃᒃᑯᓐᓂᑦ ᐃᑲᔪᖅᑕᐅᕚᓪᓕᕆᐊᖃᖅᑐᒍᑦ ᕿᓂᕐᓂᐅᑉ ᒥᒃᓵᓄᑦ ᐃᓄᐃᑦ ᓄᓈᓐᓂ. ᑖᑉᓱᒪ ᒥᒃᓵᓄᑦ 

ᐊᐱᖅᑯᑎᒃᓴᖃᕐᓂᐊᖅᑐᖓ ᐱᕕᒃᓴᕋ ᓇᓪᓕᖅᐸᑦ.  

 

ᐅᖃᖅᑎᑦᑎᔩ ᑲᑎᒪᔨᐅᖃᑎᒃᑲᑦ ᐊᔭᐅᖅᐸᒃᑲ ᖁᔭᒋᖁᓪᓗᒋᑦ ᐊᒥᕼᐅᑦ ᓄᓇᕗᒻᒥᐅᑕᑦ ᕿᓂᖅᑎᓂᒃ ᐃᑲᔪᖃᑦᑕᕐᒪᑕ 

ᓄᓇᕗ ᐃᓗᐊᓂ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 379 - 3(3): ᐆᒪᔪᓕᕆᔩᑦ ᐱᒻᒪᕆᐅᓂᖏᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑎᑦᓯᔩ ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᐱᒻᒪᕆᐅᓂᖓᓂᒃ ᑖᒃᑯᐊ ᐆᒪᔪᓕᕆᔩᑦ ᓄᓇᓕᑦᑎᓐᓂ, ᓄᓇᓕᖁᑎᑦᑎᓐᓂ.  

 

ᐅᖃᖅᑎᑦᑎᔩ, ᖃᓐᖓᓗᖕᓂᑦ ᐃᓄᐃᑦ ᐊᑕᓂᖃᖅᓯᒪᒻᒪᑕ ᑕᒪᑐᒧᖓ ᓄᓇᒧᑦ. ᐊᕐᕌᒍᕋᓵᕐᔪᐊᓄᑦ ᐃᓅᓯᒪᒐᑦᑕ 

ᐃᒃᐱᒋᑦᓯᐊᖅᓱᒋᓪᓗ ᑕᒪᒃᑯᐊ ᓄᓇᐃᑦ ᐆᒪᔪᐃᓪᓗ, ᑕᒪᒃᑯᓄᖓ ᐆᒪᑎᑕᐅᒐᑦᑕ ᐅᖃᖅᑏ.  

 

ᐅᓪᓗᒥᓕ ᓄᓇᕐᔪᐊᖑᓕᖅᑐᒥᑦ ᑕᒪᒃᑯᐊ ᐆᒪᔪᓕᕆᔩᑦ ᐱᒻᒪᕆᐅᓗᐊᕐᓂᖅᓴᐅᓕᕐᒪᑕ. ᑖᒃᑯᐊ ᐆᒪᔪᓕᕆᔨᐅᔪᑦ 

ᐱᒻᒪᕆᐅᔪᒥᒃ ᐱᔨᑦᑎᖅᑎᐅᖕᒪᑕ ᓄᓇᓕᖁᑎᑦᑎᓐᓄᑦ. ᐊᒻᒪᓗ ᐊᑕᒍᑕᐅᓕᖅᐸᑦᓱᑎᒃ ᑖᒃᑯᐊ ᐊᖑᓇᓱᒃᑎᓄᑦ ᐊᒻᒪᓗ 

ᒐᕙᒪᒃᑯᓐᓄᑦ.  

 

ᐅᖃᖅᑎᑦᑎᔩ ᑖᓐᓇ ᑰᕌᕐᔫᑉ ᒫᓐᓇ ᐆᒪᔪᓕᕆᔨᖃᓐᖏᒻᒪᑕ. ᑎᓕᐅᖅᐸᕋ ᒥᓂᔅᑕ ᐊᕙᑎᓕᕆᓂᕐᒧᑦ ᐱᓕᕆᕝᕕᐊᓗ 

ᐊᒻᒪᓗ ᐅᖃᖅᑏ ᑖᓐᓇ ᐱᓕᕆᕝᕕᐊᓗᒃ ᐊᒻᒪᓗ ᐅᖃᖅᑏ ᑕᓐᓇ ᐱᓕᕆᔮᓗᒃ ᖃᓄᐃᓕᐅᕆᐊᖁᓪᓗᒋᑦ, ᑕᒃᑯᐊ 

ᐃᓐᓄᒃᑕᐅᖁᓪᓗᒋᑦ, ᐃᓐᓄᒃᓯᒪᓐᖏᑦᑐᐃᑦ ᐊᔪᕐᓇᕈᓐᓃᑐᐊᖅᐸ.  

 

ᐊᒻᒪᓗ ᑎᓕᐅᖅᐸᕋ ᒥᓂᔅᑕ ᐊᒻᒪ ᐱᓕᕆᕕᖓᑦ, ᑕᒪᒃᑯᐊ ᐱᔨᑦᓯᕋᐅᑏᑦ ᑲᔪᓯᓯᒪᖁᓪᓗᒋᑦ ᓄᓇᓕᑦᑎᓐᓂ. ᑕᒪᓐᓇ 

ᐃᓐᓄᒐᓱᐊᕐᓂᖓᓂᑦ ᐃᓐᓄᒃᓯᒪᓐᖏᑦᑐᖅ ᐃᖅᑲᓇᐃᔮᒃᓴᖅ, ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖓᖅ. 4. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ ᖁᑦᑎᒃᑐᒧᑦ, ᒥᔅᑕ 

ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 380 - 3(3): ᓄᓇᓕᓐᓂ ᖃᓄᐃᓕᐅᕐᓂᕆᔭᖏᑦ ᓂᕿᖃᑦᑎᐊᓐᖏᓂᕐᒧᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᓚᐅᕋᒪ ᖁᕕᐊᓲᑎᖃᖅᓱᖓ ᑖᒃᑯᓂᓐᖓ 

ᐊᐅᓱᐃᑦᑐᒥᐅᓂᒃ ᐊᒻᒪᓗ ᐃᒃᐱᐊᕐᔪᒻᒥᐅᓂ. ᑖᒃᑯᐊ ᑐᓂᔭᐅᓚᐅᕐᒪᑕ ᑯᐃᓐᒧᑦ, ᐃᓕᓴᖅᓱᑎᒧᑦ. ᐅᖃᖅᑎᑦᑎᔩ 

ᓂᑯᕕᑦᑐᖓ ᑖᒃᑯᐊ ᖁᔭᒋᔪᒪᓪᓗᒋᑦ ᐱᖓᓱᓂᒃ ᓄᓇᓕᓐᓂᒃ ᑭᒡᒐᖅᑐᖅᑕᒃᑲᓂᒃ ᑕᒡᕙᓂ ᒪᓕᒐᓕᐅᕐᕕᒻᒥ 

ᐅᖃᖅᑎᑎᔩ, ᐅᐱᒍᓱᒻᒪᕆᓚᐅᕋᒪ ᒪᓕᒐᓕᐅᖅᑏᑦ ᑕᒡᕙᓂ ᐱᓕᕆᖃᑎᒌᓚᐅᕐᒪᑕ ᐃᒃᐸᒃᓴᖅ ᐊᖏᕈᑎᖃᖅᓱᑎᒃ 

ᒪᓕᒐᒃᓴᖅ 46 ᐊᐃᑦᑐᐃᓐᓂᕐᒧᑦ ᓂᕿᓂᒃ.  

 

ᒪᓕᒐᓕᐅᖅᑏ ᑕᒪᓐᓇ ᐋᖅᑭᑦᑎᐊᖅᓯᒪᖁᓪᓗᒍ ᒪᓕᒐᑎᒍᑦ, ᓄᓇᓖᑦ ᓂᕿᑦᓴᖅᓯᐅᖁᓪᓗᒋᑦ.  

ᓱᓕ ᖁᔭᓕᒃᑲᓐᓂᕈᒪᕗᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲᓄᑦ ᑕᒡᕙᓂ ᒪᓕᒐᓕᐅᕐᕕᒻᒥ ᐅᖃᖅᑎᑦᑎᔩ.  

ᑖᒃᑯᐊ ᐆᑦᑑᑎᖃᕈᒪ ᐃᓄᐃᑦ ᑲᑐᔾᔨᖃᑎᒌᓪᓗ ᖁᑦᑎᑦᑐᒥ ᐱᓕᕆᖃᑎᒌᖃᑦᑕᕐᒪᑕ ᑕᒪᑉᑯᐊ ᖃᑕᓐᖑᑎᕗᑦ, 

ᐱᖃᓐᓇᕆᔭᕗᑦ, ᓴᓂᓪᓕᕗᓪᓗ ᑳᓕᖁᓇᒋᑦ. ᐅᖃᖅᑎ, ᑐᓴᖅᑎᑕᐅᓚᐅᕋᒪ ᐊᐅᓱᐃᑦᑐᒥ ᑖᒃᑯᐊ ᐊᖑᓇᓱᒃᑏ 

ᓂᕆᐅᓐᓂᓐᖏᓐᓂᒃ ᐅᑎᕐᓂᐊᕐᓐᓐᖏᓐᓂᒃ ᓄᓇᓕᖕᓄᑦ. ᐅᐱᒋᕙᕗᑦ ᐊᔪᓐᖏᓐᓂᖏᑦ ᐊᒃᓱᕈᕐᓂᖏᓪᓗ ᑕᒪᒃᑯᓂᖓ 

ᓂᕿᖃᖅᑎᑦᑎᒍᒪᓪᓗᑎᒃ ᐃᓐᓇᑦᑎᓐᓄᑦ.  

 

ᐅᖃᖅᑎ, ᑖᒃᑯᐊ ᖁᑦᑎᑦᑐᖅ ᐃᒃᑮᓇᖅᑐᐊᓘᑎᓪᓗᒍ ᐅᑭᐅᒃᑯᑦ ᐊᕐᓇᐃᓪᓗ ᐱᓕᕇᓐᓇᖅᑐᑦ ᑕᕝᕙᓂ ᓄᓇᓕᓐᓂ 

ᐊᓐᓄᕌᓕᐅᖅᑐᑎᒃ ᑕᒪᒃᑯᐊ ᐊᖑᓇᑦᑎᕗᑦ ᐃᓅᑦᑎᐊᕈᓐᓇᕐᓂᐊᕐᒪᑕ ᓄᓇᒥ ᓂᓪᓕᓇᖅᑐᒥᑦ. 

 

ᐅᖃᖅᑎ, ᐃᑉᐱᐊᕐᔪᒃ ᖁᕕᐊᓲᑎᖃᕋᑖᕐᒪᑦ ᑕᐃᒪ ᐊᖑᓇᓱᑦᑎᐊᓚᐅᕐᓂᕐᒥᓂᒃ ᐊᕙᑎᓂᒃ ᑐᑦᑐᓂᒃ ᑖᒃᑯᐊ 

ᑐᑦᑐᖃᑦᑎᐊᓚᐅᕈᓐᓃᕐᒥᒻᒪᑦ ᐊᕐᕌᒍᒐᓴᐅᔪᓂᑦ ᑕᒪᓐᓇ ᖁᕕᐊᓇᕈᑎᒋᓗᐊᓚᐅᖅᑕᖓ. 

 

ᐅᖃᖅᑎ, ᒪᑐᖅᓯᔾᔪᑎᒐᓂᒃ ᑖᓐᓇ ᐱᖁᔭᒃᓴᖅ 46 ᐅᖃᐅᓯᖃᖅᑲᐅᖕᒪᑦ ᑕᐃᓐᓇ ᐊᐅᓱᐃᑦᑐᒥ ᐅᖃᐅᓯᖃᓚᐅᕐᒪᑦ 

ᖃᓄᖅ ᐊᑦᑐᐃᓂᖓᓂ ᑖᒃᑯᐊ ᐅᓄᖅᓯᒋᐊᕈᑕᐅᔪᐃᑦ ᐊᕐᕙᒐᓱᐊᕐᓂᕐᒧᑦ ᐅᖃᓚᐅᖅᑐᖅ ᐅᕙᑦᑎᓐᓄᑦ, ᐅᕙᓐᓄᓂᓛᒃ 

ᑖᓐᓇ ᓄᓇᓕᒃ ᕿᓚᓈᕈᑎᖃᕐᓂᖓᓂ ᑖᒃᑯᐊ ᐊᒥᖅᑲᕈᑎᖃᓛᕐᖓᑕ ᓂᕿᓂᒃ ᑖᒃᑯᐊ ᐅᓄᖅᓯᒋᐊᖅᑕᐅᑎᓪᓗᒋᑦ 

ᑰᑕᐃᑦ.  

 

ᐅᖃᖅᑎ, ᑖᒃᑯᐊ ᐊᖑᓇᓱᑦᑎᓄᑦ ᑲᑐᔾᔨᖃᑎᒌᑦ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔩᑦ ᓄᓇᕗᑦ ᑐᓐᖓᕕᒃᑯᓪᓗ 

ᑲᑎᑦᑎᓯᒪᒻᒪᑕ ᐃᖃᓗᓕᕆᓂᕐᒧᑦ ᑑᒑᖃᖅᑐᓂᓪᓗ ᖃᓄᖅ ᐃᑲᔪᖅᑎᒌᒍᑎᑦᑎᓐᓂᑦ ᑖᒃᑯᐊ ᐊᑦᑑᑕᐅᖃᑦᑕᖅᑐᑦ 

ᐃᓄᖁᑎᑦᑎᓐᓄᑦ ᓄᓇᓕᑦᑎᓐᓄᑦ ᓂᕈᐊᖅᑕᐅᓯᒪᔨᑦᑎᓐᓄᓪᓗ.  

 

ᐅᖃᖅᑎ, ᑖᒃᑯᐊ ᓄᓇᓕᓐᓂ ᑲᑐᔾᔨᖃᑎᒌᑦ ᐃᑲᔪᖃᑦᑕᕐᒥᔪᑦ. ᑕᐃᒪ ᐃᓱᓕᑦᑎᒍᒪ ᐅᖃᓕᒪᕕᒃᓴᕋᓂᒃ 

ᐊᖏᖅᑕᐅᒍᒪᒐᓗᐊᖅᑐᖓ ᐱᐊᓂᒍᒪᓪᓗᒋᑦ ᐅᖃᐅᓯᒃᑲ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑖᓐᓇ ᐊᖏᖅᑕᐅᒍᒪᖕᒪᑦ ᐱᐊᓂᒍᒪᓪᓗᓂ. ᐋᒃᑳᖅᑐᖃᖅᐹ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ, ᐊᑏᒃ ᑲᔪᓯᑐᐃᓐᓇᕆᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑎ. ᑖᓐᓇ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᖁᐊᖃᐅᑎᖃᖅᑎᑦᑎᓂᖏᑦ ᓄᓇᓕᓐᓂᑦ ᐆᑦᑑᑎᑦᑎᐊᕙᐅᒻᒪᑦ ᐃᑲᔫᑎᓂᐊᖅᑐᑦ ᑕᒪᒃᑯᓄᖓ ᓂᕿᖃᕆᐊᖃᕐᓂᕐᒧᑦ.  

 

ᐅᖃᖅᑏ, ᓱᓕ ᐊᒥᓲᒻᒪᑕ ᐆᑦᑑᑕᐅᒍᓐᓇᖅᑐᑦ ᐃᒪᓐᓇ ᐊᒥᖅᑳᕈᑕᐅᔪᑦ ᐃᓕᓴᕆᒍᒪᔭᒃᑲ, ᑕᐃᒪ ᐱᒻᒪᕆᐅᒻᒪᑦ 

ᐃᓘᓐᓇᑎᓐᓄᑦ ᓴᓐᖏᑦᑎᒋᐊᖃᕐᓂᕗᑦ ᖃᐅᔨᒪᓂᖏᓪᓗ ᑕᒪᒃᑯᐊ ᐊᑐᓃᖅᑐᑦ ᐊᑐᑦᑎᐊᖁᓪᓗᒋᑦ ᐃᓘᓐᓇᖏᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 4. ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕼᐊᑦᓴᓐ ᕙᐃᒧᑦ, 

ᒥᔅᑕ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 381 - 3(3): ᑭᒍᑎᓯᐅᑦᑎᐊᖃᑦᑕᕆᐊᖃᕐᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᑦᑐᖓ ᐅᓪᓗᒥ ᓴᖅᑭᑦᑎᒍᒪᓪᓗᖓ ᐃᓱᒫᓘᑎᒐᓂᑦ. ᑖᒃᑯᐊ 

ᑭᒍᓯᕆᔨᖃᓐᖏᓗᐊᕐᓂᖓᓂ ᓄᓇᕗᑦ ᓄᓇᓕᖏᓐᓂᑦ. 

 

ᐅᖃᖅᑏᑦ, ᐊᒥᓱᑦ ᓄᓇᓕᐅᔪᑦ ᓄᓇᕗᒻᒥ ᑭᒍᓯᕆᔨᖃᓐᖏᒻᒪᑕ. ᑭᒍᑎᕆᔩᑦ ᓴᓗᒻᒪᖅᓴᐃᔩᓪᓗ ᐱᒻᒪᕆᐅᔪᒥᑦ 

ᐱᓕᕆᐊᖃᕈᓐᓇᕐᒪᑕ ᑭᒍᓯᕆᓗᑎᒃ ᑕᒪᒃᑯᓂᖓ ᐋᓐᓂᐊᖅᑐᓂᓪᓗ, ᐃᓛᒃ ᑭᒍᓯᕆᔪᓂᑦ. 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᒥᓱᓗᐊᑦ ᓱᕈᓰᑦ ᐱᐊᕋᐃᓪᓗ ᓄᓇᕗᒻᒥ ᑭᒍᑎᕐᓗᖕᒪᑕ. ᑕᒪᓐᓇ ᑐᐊᕕᕐᓇᖅᑐᖃᓕᕌᖓᑦ ᑭᒍᑎᓕᕆᔨᒥᑦ 

ᑖᒃᑯᐊ ᐊᐅᓪᓚᖅᑎᑕᐅᖃᑦᑕᕆᐊᖃᕐᒪᑕ ᓱᕈᓰᑦ ᐊᖓᔪᖅᑳᓪᓗ ᓇᒃᓴᖅᑕᐅᓪᓗᑎᒃ ᑕᐃᒪ ᑕᒪᓐᓇ ᐊᑭᑐᔪᒻᒪᕆᐊᓘᖕᒪᑦ 

ᓲᕐᓗ ᐃᒪᓐᓇ ᐊᑐᓐᖏᑦᑑᔪᓐᓇᖅᑑᒐᓗᐊᒥᑦ. 

 

ᐅᖃᖅᑎ, ᑕᒪᓐᓇ ᐱᐅᓐᖏᔾᔪᑎᒃᑲᓐᓂᖓ ᑕᒪᓐᓇ ᐅᖃᐅᓯᐅᓕᕌᖓᑦ, ᑕᒪᓐᓇ ᑭᒍᑎᓕᕆᔨᖃᑦᑎᐊᖏᓐᓂᖅ 

ᐊᓯᖏᓐᓄᑦ ᐋᓐᓂᐊᓕᕈᑕᐅᒍᓐᓇᕐᒥᒻᒪᑦ ᓲᕐᓗ ᐆᒻᒪᑎᕐᓗᓐᓂᖅ ᐊᒻᒪᓗ ᓱᑲᖃᓗᐊᓕᕐᓂᖅ ᐊᐅᒃᑯᑦ. 

 

ᐅᖃᖅᑎ, ᑕᒪᓐᓇ ᑭᒍᓯᕆᔨᖃᓐᖏᓗᐊᕐᓂᖅ ᓄᓇᓕᓐᓂ ᐊᑭᑦᑐᕈᑕᐅᑐᐃᓐᓇᓐᖏᑦᑐᖅ ᑭᓯᐊᓂ ᓱᓕ ᑕᒪᒃᑯᐊ 

ᑲᒪᒋᔭᐅᑦᑎᐊᕆᐊᓕᐅᒐᓗᐊᑦ ᐃᒪᓐᓇ ᐊᐅᒍᑕᐅᓕᖃᑦᑕᕐᒪᑕ ᑭᒍᑎᓄᑦ. 

 

ᐅᖃᖅᑎ, ᑕᒪᒃᑯᐊ ᐃᑲᔫᑕᐅᔪᑦ ᑭᒍᑎᓕᕆᓂᕐᒧᑦ ᓲᕐᓗ ᑎᓕᐅᕆᓂᖅ ᑭᒍᑎᓯᐅᖁᔨᖃᑦᑕᕐᓗᓂ ᓱᕈᓯᕐᓂᑦ 

ᓂᕿᑦᑎᐊᕙᓕᕆᓂᕐᓗ ᑭᒍᓯᕆᓂᕐᓗ ᓄᓇᓕᒻᒥ ᐃᓕᓐᓂᐊᕕᒻᒥᓗ ᐅᖃᐅᓯᐅᖃᑦᑕᕐᓗᑎᒃ ᓴᖅᑭᔮᖅᑎᑕᐅᒍᓐᓇᖅᑐᑦ.  

 

ᐅᖃᖅᑎ, ᐊᐱᕆᒍᒪᒻᒥᒐᒃᑯ ᑖᒃᑯᐊ ᒐᕙᒪᒃᑯᑦ ᐃᓱᒪᔅᓴᖅᓯᐅᕈᑎᖃᖁᓪᓗᒋᑦ ᐃᒪᓐᓇ ᑭᒍᑎᖃᕈᑕᐅᒐᔭᖅᑐᒥᑦ 

ᓄᓇᕗᒻᒥ. ᓇᓗᓐᖏᓚᖓ ᑖᒃᑯᐊ ᐱᓕᕆᐊᖑᔪᑦ ᓲᕐᓗ ᒥᑭᓪᓕᕚᓪᓕᕈᑕᐅᒻᒪᕆᒐᔭᕐᒪᑕ ᑮᓇᐅᔭᖅᑑᑎᑦᑎᓐᓄᑦ ᐊᒻᒪᓗ 

ᐃᓄᖁᑎᑦᑎᓐᓄᑦ ᑭᒍᑎᕐᓗᖃᑦᑕᖅᑐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑲᑎᒪᔾᔪᑎᒃᓴᓂᑦ 4, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᓄᓕᒻᒧᑦ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 382 - 3(3): ᐱᒃᑯᒋᔭᐅᓂᖏᑦ ᓇᓄᓕᒻᒥᐅᑦ ᑐᓂᔭᐅᓚᐅᖅᑐᑦ ᑯᐃᓐ ᐃᓕᓴᐱ 

II ᓇᓪᓕᐅᓂᖅᓯᐅᕐᓂᖓᓄᑦ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐅᐱᒍᓱᒍᒪᓂᕐᒧᑦ ᒫᓐᓇ 

ᓇᓗᓇᐃᖅᓯᔪᒪᓪᓗᖓ ᓂᕈᐊᖅᑕᐅᕕᒋᓯᒪᔭᕋ ᓇᓄᓕᒻᒥᑦ ᑯᐃᓐ ᐃᓕᓴᐱ ᐊᐅᑉᐸᖓᓂᑦ ᑕᐃᒪᓐ 

ᔫᐱᓕᐅᓂᕋᖅᑕᐅᔪᒥᑦ ᑐᓐᓂᐅᓯᐊᓚᐅᖅᑐᓂᒃ, ᐃᓕᑕᕆᔭᐅᔾᔪᓯᐊᓚᐅᖅᑐᓂᒃ. 

 

ᐅᖃᖅᑎᑦᑎᔩ, ᑖᓐᓇ ᑕᐃᒪᓐ ᔫᐱᓖ-ᓚᔭᐅᖃᑦᑕᖅᑐᖅ ᑲᓇᑕᒥ ᑐᓂᕐᕈᑕᐅᕋᔭᖃᑦᑕᕐᒪᑦ ᐃᑲᔪᖅᓯᒪᓂᑰᔪᓄᑦ 

ᐃᓅᓯᕐᒥᓐᓂᒃ ᓄᓇᓕᒋᔭᒻᒥᓐᓂᓘᓐᓃᑦ ᑖᒃᑯᓄᖓ ᑲᓇᑕᒥᐅᑕᐅᖃᑎᒌᑦᑐᓄᑦ. ᑖᒃᑯᐊᓗ ᓂᕈᐊᖅᑕᐅᔪᐃᑦ ᒐᕗᓄ 

ᔨᐊᓄᕈ-ᒋᔭᑦᑕ ᑲᓇᑕᒥ ᑎᑎᕋᕐᕕᐊᑎᒎᕆᐊᖃᖃᑦᑕᖅᑐᑎᒃ ᑕᐃᒪᐃᑦᑑᒻᒪᑕ.  

 

ᐅᐱᒍᓱᑦᑐᖓ ᓴᓪᓕᕐᒥᐅᑕᐅᔪᓂᒃ ᐃᓕᑕᕆᔭᐅᔪᖅᑕᖃᓚᐅᕐᒪᑦ ᐅᑯᓂᖓ ᐅᖃᐅᓯᖃᕈᒪᕗᖓ: ᐃᓕᓴᐱ ᒪᐃ 

ᓴᐸᖓᖅ, ᕋᐃᒪᓐ ᓂᖏᐅᑦᓯᐊᖅ, ᐊᒻᒪᓗ ᐃᓐᓇᕆᓚᐅᖅᑖᐱᕗᑦ ᒥᑭᑦᑐᖅ ᕗᕉᔅ ᑖᓐᓇ ᐃᓕᑕᕆᔭᐅᔾᔪᑎᖓ 

ᑎᒍᔭᐅᓚᐅᖅᑐᖅ ᑭᖑᕚᕆᔮᓄᑦ ᐃᕐᖑᑕᖓᓄᑦ ᑎᐅᕆᓐ ᕗᕉᔅᒧᑦ.  

 

ᑖᒃᑯᐊ ᐃᓚᑯᓗᖏᑦ ᑭᒡᒐᖅᑐᖅᑐᒋᑦ. ᐊᒻᒪᓗ ᐃᓪᓗᓕᒑᕐᔪᒻᒥ ᐃᓕᑕᕆᔭᐅᓚᐅᖅᑐᑦᑕᐅᖅ ᑖᒃᑯᐊᖑᔪᑦ ᔪᐊᔾ ᑕᓄᔭᖅ, 

ᐃᓕ ᑭᒪᓕᐊᕐᔪᒃ ᐊᒻᒪᓗ ᐋᓐᑐᕋᐃ ᑕᐅᑦᑐ. ᐅᐱᒍᓱᑦᑎᐊᓚᐅᖅᑐᖓ ᑐᓂᓯᒍᓐᓇᖃᑕᐅᓚᐅᕋᒪ ᐃᓕᑕᕆᔭᐅᔾᔪᑎᓂᒃ 

ᑖᒃᑯᓄᖓ ᒥᓯᔅ ᓴᐸᖓᖅ, ᒥᔅᑕ ᑕᓄᔭᖅ ᐊᒻᒪᓗ ᒥᔅᑕ ᑭᒪᓕᐊᕐᔪᒃ.  

 

ᐊᒻᒪᑦᑕᐅᖅ ᐅᖃᖅᑎᑦᑎᔩ, ᒐᕙᒪᑐᖃᐃᑦ ᒪᓕᒐᒃᓴᖏᓐᓂᑦ ᕿᒥᕐᕈᔨᐅᖃᑕᐅᔪᖅ ᑎᓂᔅ ᐹᑐᓴᓐ ᑎᑭᓯᒪᓚᐅᕐᒥᒻᒪᑦ 

ᓇᓄᓕᒻᒧᑦ ᐃᓕᑕᖅᓯᔭᖅᑐᖅᑐᓂ ᐊᒻᒪᓗ ᐅᑯᐊ ᐃᓕᑕᕆᓚᐅᖅᑕᖏᑦ: ᒥᔅᑕ ᓂᖏᐅᑦᓯᐊᖅ, ᒥᔅᑕ ᑕᐅᑐ ᐊᒻᒪᓗ 

ᕗᕉᔅ ᖃᑕᕐᖑᑎᒌᑦᑐᑦ ᓴᓪᓕᕐᒥ.  

 

ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑎᑦᑎᔩ, ᒪᓕᒐᓕᐅᖅᑎᖃᑎᒃᑲ ᐅᐱᒍᓱᖃᑎᒋᔪᒪᔭᒃᑲ ᑖᒃᑯᐊ ᓂᕈᐊᖅᑕᐅᕕᒋᓯᒪᔭᕐᓂᑦ 

ᑭᒡᒐᖅᑐᖅᑕᕐᓂᑦ ᐃᓕᑕᕆᔭᐅᓚᐅᖅᑐᐃᑦ ᐱᔾᔪᑎᒋᓪᓗᒋᑦ ᐃᓕᑕᕆᔭᐅᔾᔪᓯᐊᑦᑎᐊᖅᓯᒪᔪᐊᓘᒻᒪᑕ ᐅᐱᒋᕙᒃᑲ, 

ᐃᓚᓕᐅᖅᑕᐅᔪᒪᕗᖓᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓲᑎᒋᕙᒃᑲᑦᑕᐅᖅ ᐃᓘᓐᓇᑎᒃ. ᑲᑎᒪᔾᔪᑎᒃᓴᓂᒃ 4, 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 383 - 3(3): ᐱᒃᑯᒋᔭᐅᓂᖏᑦ ᖃᒪᓂᑦᑐᐊᕐᒥᐅᑦ ᑐᓂᔭᐅᓚᐅᖅᑐᑦ ᑯᐃᓐ 

ᐃᓕᓴᐱ II ᓇᓪᓕᐅᓂᖅᓯᐅᕐᓂᖓᓄᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑯᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑦᑐᖓ ᑕᐃᒫᒃ 

ᐅᐱᒍᓱᒍᒪᓪᓗᖓ ᓂᕈᐊᖅᑕᐅᕕᒋᓯᒪᔭᕋᓂᑦ ᑖᓐᓇᑦᑕᐅᖅ ᐃᓕᓴᕆᔭᐅᔾᔪᑎᑖᓚᐅᖅᑐᖅ ᓯᕗᓕᖅᑎ ᐋᕆᐊᒃ ᐊᒻᒪᓗ 

ᒥᓂᔅᑕᐃᑦ ᖃᒪᓂᖅᑐᐊᕐᒧᑦ ᐳᓛᕆᐊᕈᓐᓇᓚᐅᕐᒪᑕ.  

 

ᐅᖃᖅᑎᑦᑎᔩ, ᑖᓐᓇ ᓄᓇᓕᒃ ᖃᒪᓂᑦᑐᐊᖅ ᐅᐱᒍᓱᑦᑎᐊᓚᐅᖅᑐᑦ ᑖᒃᑯᐊ ᐃᓄᖏᑦ ᐃᒪᓐᓇ ᐅᐱᒋᔭᐅᑎᓪᓗᒋᑦ 

ᑕᕝᕙᓂ ᐅᓪᓗᕐᒥᑦ. 

 

ᐅᖃᖅᑎᑦᑎᔩ, ᕕᕝᕗᐊᕆ 8-ᖑᑎᓪᓗᒍ ᐃᓕᓴᖅᓯᓚᐅᕐᒥᖕᒪᑕ ᖁᕕᐊᓱᒍᑎᖃᖅᑐᑎᓪᓗ ᓯᑕᒪᓂᒃ; ᕿᓚᕝᕙᖅ ᒫᑏᑦ 

ᓂᐅᓪᓴᓐ ᑕᒍᕐᓈᖅ, ᓲᓴᓐ ᑕᓗᖅᑐᖅ ᐊᒻᒪᓗ ᑖᒪᔅ ᖃᑭᒪᒃ.  

 

ᐅᖃᖅᑎᑦᑎᔩ, ᑖᒃᑯᐊ ᓯᑕᒪᑦ ᑐᓂᔭᐅᓚᐅᖅᑎᓪᓗᒋᑦ ᑕᐃᒪᓐ ᔫᐱᓖ-ᒥᑦ ᐊᒻᒪᓗ ᐱᓕᕆᐊᖃᖅᓯᒪᓪᓗᑎᒃ 

ᐊᔾᔨᒌᓐᖏᑦᑐᓂᒃ ᐃᓅᓯᕐᒥᓂᒃ. ᑖᒃᑯᐊ ᑲᑐᔾᔨᑦᑎᐊᖃᑦᑕᕐᒪᑕ ᓄᓇᓕᒻᒥᐅᖁᑎᕗᑦ ᖃᓄᐃᓐᖏᑦᑎᐊᖁᓪᓗᒋᑦ.  

 

ᐅᖃᖅᑎᑦᑎᔩ, ᖁᕕᐊᓱᒃᑭᕗᖓ ᐅᓪᓗᒥ ᓂᓪᓕᕈᓐᓇᕋᒪ ᑖᓐᓇ ᓯᕗᓕᖅᑎ ᐳᓛᕆᐊᖅᓯᒪᑎᓪᓗᒍ 

ᐱᕕᒃᓴᑦᑎᐊᖑᓚᐅᕐᒪᑦ. ᑖᒃᑯᐊ ᓄᓇᓕᓐᓂ ᓯᕗᒃᑲᑕᖅᑎ ᑐᑭᓯᒋᐊᖅᑎᑕᐅᓪᓗᑎᒃ ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖏᓐᓂᑦ. 

 

ᐅᖃᖅᑎᑦᑎᔩ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᒍᒪᕙᒃᑲ ᐊᐃᑦᑑᓯᐊᓚᐅᖅᑐᓂᒃ ᐃᓕᓴᕆᔭᐅᔾᔪᑎᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᑕᐃᒪ ᖁᕕᐊᓲᑎᒋᕙᒃᑲᑦᑕᐅᖅ ᑕᐃᒃᑯᐊ ᑕᒪᕐᒥᒃ. 4. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐃᓄᒃ, ᑐᓄᓂᕐᒧᑦ ᒪᓕᒐᓕᐅᖅᑎ. 

ᖃᖓᑕᓲᒃᑯᕕᒻᒥ ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᒃᑲᓗ.  

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᔪᖓ ᐱᒃᑯᒍᓱᒍᒪᓪᓗᖓ ᐊᒻᒪᓗ ᖁᕕᐊᒋᔭᑦᑎᓐᓂᒃ ᐅᖃᐅᓯᖃᕈᒪᓪᓗᖓ.  

 

ᐅᖃᖅᑏ, ᑕᐃᔅᓱᒪᓂ ᐊᕐᕌᓄ ᐅᖃᐅᓯᖃᖃᑦᑕᓚᐅᕋᒪ ᒥᑦᑎᒪᑕᓕᖕᒥ ᖃᖓᑕᓲᒃᑯᕕᖕᒥ ᐱᓇᕐᓗᒃᑐᖃᖃᑦᑕᖅᑎᓪᓗᒍ, 

ᖃᓐᖓᑕᓲᓪᓗ ᐱᓕᕆᐊᖑᖃᑦᑕᖅᑎᓪᓗᒋᑦ. ᑕᒪᓐᓇ ᓄᓇᑦᑎᓐᓂ ᒥᑦᑎᒪᑕᓕᖕᒥᐅᓄᑦ ᖃᖓᑕᓲᓕᕆᔨᒃᑯᓐᓄ 

ᐊᑲᐅᖏᑐᒻᒪᕆᐊᓘᖃᑦᑕᓚᐅᕐᒪᑦ, ᓯᕘᕋᓇᖅᓱᓂᓗᓐᓃ ᐃᓚᖓᒍᑦ. ᑖᓐᓇ ᖃᖓᑕᓲᖅᑕᐅᓐᓂᕆᖃᑦᑕᖅᑕᕗᓪᓗᓃᑦ 

ᐊᑦᑐᖅᑕᐅᔪᓐᓇᓕᓚᐅᕐᒪ ᐅᖃᐅᓯᐅᖃᑦᑕᓕᕐᓗᓂᓪᓘᓐᓃᑦ ᓯᕘᕋᓇᖅᑰᔨᔪᒥᒃ.  

 

(ᑐᓵᔨᑎᒍᑦ) ᐅᖃᖅᑎ, ᒥᑦᑎᒪᑕᓕᒻᒥᐅᑦ ᑎᒃᑯᐊᖅᓯᒻᒪᑕ ᐅᕙᓐᓂᒃ ᑭᒡᒐᖅᑐᐃᖁᓪᓗᒋᑦ ᐅᕙᓂ ᒪᓕᒐᓕᐅᕐᕕᒻᒥ, 

ᑭᐅᔭᐅᑎᖃᑦᑕᕐᓂᐊᕐᓇᕋᓚᐅᖅᓯᒪᕙᒃᑲ ᒐᕙᒪᒃᑯᑦ ᐱᔭᕆᐊᖃᕌᖓᑦ, ᑭᓯᐊᓂ ᐱᓕᕆᖃᑎᒋᕙᓪᓗᒋᑦ 

ᐊᔪᕐᓇᓐᖏᒑᖓᑦ. ᐅᖃᖅᑎ, ᖃᖓᑕᓲᒧᑦ ᐃᑭᔭᖅᑐᓚᐅᓐᖏᑎᓪᓗᖓ ᐃᖃᓗᓐᓄᐊᕐᓂᐊᕐᓗᖓ ᐱᓇᓱᐊᕈᓯᑦᑎᓐᓂ, 

ᑕᑯᔪᓐᓇᖅᓯᓚᐅᕋᒃᑭᑦ ᓄᑖᑦ ᓴᐳᒻᒥᔾᔪᑎᓕᐊᖑᓯᒪᔪᐃᑦ ᐊᔾᔨᓕᐅᕈᑏᑦ ᒥᑦᑎᒪᑕᓕᐅᑉ ᒥᕝᕕᖓᓂ. 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐋ ᐋᖅᑭᑦᑎᐊᖅᓯᒪᔪᒻᒪᕆᐊᓗᐃ, ᐊᒻᒪᓗ ᓄᓇᓕᒃ ᓐᕆᐅᓐᓇᖃᑦᓯᐊᓕᖅᑯ ᑕᒪᓐᓇ ᓄᖅᑲᕈᑕᐅᕙᓪᓕᕐᓂᐊᕐᓂᖓᓂ 

ᓱᕋᖅᑎᕆᖃᑦᑕᖅᑐᓄ ᐊᒻᒪᓗ ᐱᕋᔭᖃᑦᑕᖅᑐᓄ ᑕᐃᑲᓂ ᒥᑦᑕᕐᕕᒻᒥ. ᐅᖃᖅᑏ, ᑕᒪᓐᓇ ᓴᖅᑭᒃᑲᑯ ᐊᕐᕋᓂᐅᓚᐅᖅᑐ 

ᒥᓂᔅᑕ ᐱᕙᓕᐊᔪᓕᕆᓂᕐᒥ ᐃᖏᕐᕋᔪᓕᕆᓂᕐᒧᓪᓗ ᑭᐅᓚᐅᕐᒪ, ᐊᐱᖅᑰᑎᒋᓚᐅᖅᑕᕋᓄ ᐅᖃᖅᓱᓂ ᑖᒃᑯᐊ 

ᐱᓕᕆᖃᑎᖃᕐᓂᕋᖅᓱᑎ ᑕᒃᑯᓂᖓ ᓄᓇᓕᖕᓂ ᐊᒻᒪᓗ ᓄᓇᓕᐊᓂ ᐃᒡᓗᓕᐅ ᐊᒻᒪᓗ ᑭᓐᖓᐃᑦ. ᑕᒪᓐᓇ 

ᐅᖃᐅᓯᕆᓪᓗᒍ ᓱᕋᖅᑎᕆᖃᑦᑕᓂᕐᒧ ᐃᓱᒪᓘᑕᐅᔪ.  

 

ᐅᖃᖅᑎᑦᑎᔩ, ᐄ ᑕᒪᓐᓇ ᑕᑯᑦᓴᐅᑎᑦᑎᕗᖅ ᐱᒻᒪᕆᐅᔪᒥ ᐱᓕᕆᖃᑎᒌᑦᓯᐊᕐᓗᓂ ᑕᒪᓐᓇ ᐊᓯᔪᕈᑕᐅᒍᓐᓇᕐᒪ 

ᒐᕙᒪᓄ ᓄᓇᕗᒻᒥ. ᐃᒪᓐᓇ ᒪᓕᒐᓕᐅᕐᕖ ᔮᒪᓂ, ᐃᒃᓯᕙᒐᓗᐊᕈᑦᑕ ᑕᒡᕙᓂᓗᓐᓂ ᒪᓕᒐᓕᐅᕐᕕᒻᒥ ᓄᓇᓖᓪᓗᓐᓂ 

ᑲᑎᒪᔨᖏᓐᓂ.  

ᐱᒋᑦᓱᖅᑐᐃᓐᓇᐅᒐᑦᑕ ᓄᓇᕗᒻᒥᐅᓂ ᖁᔭᓐᓇᒦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᐃᓄᒃ. ᑲᑎᒪᒡᔪᑎᒃᓴᐅᑎᓴᖕᒪᓐᖓᑦ. ᒥᔅᑕ ᑕᐸᕐᔪᒃ, ᑭᒡᒐᖅᑐᐃᔪᖅ ᐊᒥᒃᑐᕐᒧᑦ. 

ᓇᓪᓕᐅᓂᖅᓯᐅᕐᓂᖓᓄᑦ (ᑕᐹᕐᔪᒃ) 

 

ᑕᐸᕐᔪᒃ: ᖁᔭᓐᓇᒦ ᐅᖃᖅᑎᑦᑎᔩ, ᐊᒻᒪᓗ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᐅᓐᓄᓴᒃᑯᖅᐸᒃᑲ.  

ᐅᖃᖅᑎᑦᑎᔩ, ᐅᕙᖓᑦᑕᐅ ᓂᕆᖅᓯᖃᑕᐅᔪᒪᖏᒥᒐᒪ ᑕᒃᑯᓇᓂ ᓇᓪᓕᐅᓂᖅᓯᐅᖅᑎᓪᓗᒍ ᑕᓇᑕᒥᐅ ᑯᐃᒋᔭᖓ, 

ᑯᐃᓐ ᐃᓕᓴᐱ ᐄ-ᖑᓂᕋᖅᑕᐅᔪ. ᖃᐅᔨᒪᑦᑎᐊᕋᒪ ᐅᖃᖅᑎᑦᑎᔩ, ᑕᓐᓇ ᒐᕙᓴᒋᔭᕗ ᒪᓐᓇ ᑭᒡᒐᖅᑐᐃᑎᓪᓗᒍ 

ᑯᐃᒋᔭᑦᑎᓐᓂ.  

 

ᐃᓄᖏᓂᑦ, ᐃᒃᐱᒍᓱᖏᒻᒪᕆᓕᓚᐅᖅᑕᖓ ᑕᑯᒍᓐᓇᖅᓯᔭᑎᒍ ᒪᓐᓇᐅᔪᖅ. ᑕᓐᓇᓗ ᑕᒐᖅ ᐱᓪᒻᒪᕆᓚᐅᖅᑐ ᐃᓄᖕᓂ 

ᐱᒋᐊᖅᑎᑦᑎᕙᓪᓕᐊᓇᓱᒃᕐᓗᓂ. ᐃᓱᒪᖃᑦᑕᕋᒪ ᓄᓇᑕᕐᓇᕕᒡᔪᐊᖃᖅᑎᒡᓪᓗᒍᖃᐃ, ᓴᓚᐅᔪᕈᓘᓚᐅᕐᓂᕈᑦᑕ 

ᐃᓐᒋᓚᒥᐅᓪᓗ, ᑲᓇᑕᐅᓪᓗ ᒪᓐᓇ ᔮᒪᓂᒥᐅᑎᑐ ᖃᓪᓗᓇᐅᔭᖃᑦᑕᕋᔭᕋᓱᒋᓪᓗᖓ. ᑭᓯᐊᓂ ᑕᓐᓇ 

ᐅᐱᒋᔪᑎᒋᔪᒪᓪᓗᒍ, ᐅᕙᑦᑎᓐᓄ ᐱᐅᖕᒪᑦ ᐊᒻᒪᓗ ᑕᓐᓇ ᑯᐃᒋᒐᑦᑎᒍ ᑕᑯᔪᓐᓇᖅᓯᒍᑦᑕ ᒪᓐᓇ, 

ᐃᒃᐱᒍᓱᖃᑕᐅᑎᐊᖅᑐᖅ., ᑕᒃᑯᐊ ᒐᕙᒪᑐᖃᒃᑯᓐᓄᑦ ᑭᒡᒐᖅᑐᑦᑕᐅᑎᓪᓗᒍ ᒫᓄ ᑕᑯᕗᒍ ᐆᒪ ᐃᒡᓗ ᐃᓗᐊᓂ.  

 

ᐊᒃᓱᕈᓂᕐᒧ, ᐊᒻᒪ ᖁᔭᓕᔭᕆᐊᖃᕋᑦᑎᒍ ᑕᓐᓇ ᑯᐃᒋᔭᕗᑦ. 60,000-ᓄᑦ ᑕᒫᓂ ᑲᓇᑕᒥ ᑐᓂᔭᒃᓴᖅᑕᖃᓚᐅᕐᒪ, ᐊᒻᒪ 

ᐃᓚᓐᖓᓚᐅᕐᒥᒐᑦᑎᒍ ᐃᒡᓗᓕᖕᒥᓗ, ᓴᓂᕋᔭᖕᒥᓪᓗ. ᐅᑯᐊ ᓯᕗᓪᓕᕐᒥ ᓴᓂᕋᔭᒡᒥ, ᔮᒃ ᖃᒧᒃᑳᖅ, ᐊᒻᒪᓗ ᓄᓕᐊᖓ, 

ᖃᐅᑕᒫᑦ ᓈᓚᐅᑎᒃᑯᑦ ᓂᕆᔭᖅᑐᖁᔨᖃᑦᑕᖅᑐᑦ, ᑕᒪᒃᑯᐊ ᐊᔪᓗᐊᖅᑐᓂ ᐃᑲᔪᕈᒪᒧ. ᑖᒃᑯᐊ 

ᐃᓪᓕᓴᕆᔭᐅᑦᑎᐊᓚᐅᕐᒪᑕ ᖁᔭᖕᓇᒦᕕᒡᔪᐊ.  

 

ᔫᐱ ᖃᐃᕐᓂᖅ ᐃᓪᓕᓴᕆᔭᐅᓚᐅᕐᒥᔪᖅ ᐃᒻᒥᓂᒃ ᑐᓂᕐᕈᑎᓯᒪᖃᑦᑕᕐᒪ ᐊᒃᓱᕈᕐᓇᖅᑐᖃᕕᒡᔪᐊᖅᑎᓪᓗᒍ ᓄᓇᒥᓐᓂ, 

ᑖᓐᓇ ᐃᒻᒥᓂᒃ ᑐᓂᖅᑯᑎᒋᓪᓗᓂ ᐃᑲᔪᕈᒪᒧ ᐃᓪᓕᓴᕆᔭᐅᓚᐅᖅᑐ. ᐊᒻᒪ ᑖᓐᓇ ᐸᐅᓪ ᕼᐊᐅᓪᓕ, ᑐᓂᓚᐅᕐᒥᔭᕋ 

ᑲᓇᑕᓕᒫᒥᒡᓕ ᓄᓇᓖ ᒐᕙᒪᒋᔭᖓᑦᑕ ᑲᑐᔾᔨᖃᑎᒌᖏᓐᓄᑦ ᑎᓕᔭᐅᓯᒪᒡᓗᓂᑕ ᑖᓐᓇᐅᓚᐅᕐᒪ. 

 

ᐅᖃᖅᑎᑦᑎᔩ, ᐅᑯᐊ ᐃᒡᓗᓕᒡᒥ ᑐᓂᔭᐅᓚᐅᕐᒥᔪ ᐊᐃᒃ ᕼᐊᐅᓪᓕ, ᐃᓚᐃᔾᔭ ᐃᕙᓗᐊᕐᔪᒃ. ᐅᖃᖅᑎᑦᑎᔩ, 

ᐅᖃᐅᓯᒃᓴᒃᑲ ᐱᐊᓂᒍᒪᖦᖤᕋᓗᐊᒃᐸᒃᑲ, ᓂᕈᐊᖃᑎᒋᓯᒪᔭᒃᑲ ᐊᖏᕈᓐᓇᖅᐸᑕᐅᒐᓗᐊ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑕᐸᕐᔪᒃ, ᑕᓐᓇ ᑲᔪᓯᓂᐊᕐᓂᕐᒧᑦ ᑕᒃᑯᓂᖓ ᐊᒃᑲᖅᑐᖃᖅᐹ, ᐱᑕᖃᖏᒻᒪᑦ, ᑲᔪᓯᒋᑦ 

ᒥᔅᑕ ᑕᐸᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓅᓪᓗᑕᐃᓛᒃ ᐊᔪᕈᓐᓃᖅᐸᓪᓕᐊᓕᕋᑦᑕ ᓇᖕᒥᓂᕐᓗ ᑖᒃᑯᐊ 

ᓇᖕᒥᓂᖃᖅᖢᑎᒃ, ᓇᖕᒥᓂᕐᓗ ᐃᖅᑲᓇᐃᔭᖅᑎᑦᑎᖃᑦᑕᓕᕐᒪᑕ. ᐊᐃᒃ ᕼᐊᐅᓕ ᐊᒻᒪ ᐃᓚᐃᔾᔭ ᐃᕙᓗᐊᕐᔪᒃ 

ᑐᔪᕐᒥᕕᖁᑎᖃᖅᖢᓂ ᓇᖕᒥᓂᖃᖅᖢᑎᒃ, ᑖᒃᓰᔭᐃᑎᑦᑎᔪᑦ.  



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᑦᑎᓐᓂ ᐃᑲᔪᖅᑐᑦ ᑖᒃᓰᔭᐃᓂᕐᒧᑦ ᓇᓗᓇᓐᖏᒻᒪᑦ ᑕᒃᑯᐊ ᓇᖕᒥᓂᖃᕐᓂᕐᒧᑦ ᐃᓅᔪᑎᒍᑦ 

ᐱᕙᓪᓕᐊᒃᑲᓐᓂᕆᐊᖃᕐᓂᑦᑎᓐᓂᒃ. ᐊᒻᒪ, ᑖᒃᑯᐊ ᐹᓪ ᖁᐊᓴ, ᖃᐅᔨᒪᔭᐅᑦᑎᐊᖅᑐᖅ ᓄᓇᑖᕋᓱᖕᓂᕐᒧᑦ 

ᐋᔩᖃᑎᒌᖕᓂᒃᑯᑦ ᑲᔪᓯᑎᑦᑎᓚᐅᖅᑐᖅ, ᓵᒃ ᑯᓄᒃ ᑕᕐᕆᔭᐅᓯᐅᖅᑎ, ᐊᒻᒪ ᐊᑐᐊᑦ ᐊᑭᑦᑎᖅ ᐃᒻᒥᓂᒃ 

ᑐᓐᓂᖅᑯᑎᒋᓯᒪᖃᑦᑕᕐᒥᖕᒪᑦᑕᐅᖅ ᑕᒪᒃᑯᓄᖓ ᐊᑲᐃᓪᓕᐅᕈᑎᖃᖅᑐᓂᒃ ᐃᑲᔪᕈᒪᓪᓗᓂ 

ᐊᑭᓕᖅᓱᖅᑕᐅᖏᒃᑲᓗᐊᖅᖢᓂ ᐊᒻᒪᓗ ᑖᓐᓇ ᒐᐃᔪᓪ ᓴᓛᑎᓐ, ᐋᒃᓯᒃ-ᑯᓐᓂ ᐱᒋᐊᖅᑎᑦᑎᓚᐅᖅᑐᖅ 

ᓄᓇᕐᔪᐊᕐᒥᐅᓄᓪᓗ ᖃᐅᔨᒪᔭᐅᓕᖅᖢᓂ.  

 

ᓂᕈᐊᖅᑕᐅᖃᑎᒋᓯᒪᔭᒃᑲᐃ ᐅᑯᐊ ᐃᓕᔅᓯᓐᓂᒃ ᐃᑲᔪᖅᑕᐅᔪᒪᕗᖓ ᐅᐱᒋᔪᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑲᑎᒪᔾᔪᑎᒃᓴᑦᑕ ᑎᓴᒪᖓ. ᐃᓚᒋᐊᕈᑏᑦ ᑲᑎᒪᔨᓂᑦ ᐅᖃᐅᓰᑦ. 

ᒥᔅᑕ ᑯᓱᒐᖅ, ᑲᖏᖅᖠᓂᕐᒧᑦ ᑎᑭᕋᕐᔪᐊᒧᑦ ᑲᑎᒪᔨ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 386 - 3(3): ᐱᒃᑯᒋᔭᐅᓂᖓ ᐄᕗ ᓵᖑᓵᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑯᑦ. ᐅᑉᓗᒥᓕ ᐅᖃᖅᑎᑦᑎᔩ, ᐃᖅᑲᐅᒪᔪᒪᑉᓗᖓ 

ᑲᖏᖅᖠᓂᕐᒥᐅᑕᐅᓚᐅᖅᑐᒥᒃ ᐅᑭᐅᓄᑦ ᐊᒥᓱᒻᒪᕆᖕᓄᑦ ᐃᓚᐃᓚᐅᕐᒥᒐᑉᑕ. ᑖᒻᓇ ᐃᖅᑲᐅᒪᔪᒪᑉᓗᒍ ᐊᒥᓱᓂᒃ 

ᐃᓚᐃᓲᖑᒐᑉᑕᐃᓛᒃ.  

 

ᑖᓐᓇ ᐅᖃᕈᓐᓇᓐᖏᒃᑲᓗᐊᖅᖢᓂ ᑲᖏᖅᖠᓂᕐᒥ ᑭᑐᓗᒃᑖᓂᒃ ᐅᖃᖃᑎᖃᖃᑦᑕᓚᐅᖅᑐᖅ ᐊᒡᒐᖕᒥᒍᑦ, 

ᑐᓐᖓᓇᖅᑑᑉᓗᓂᓗ ᓇᓂᒥᐊᖅ ᑕᑯᑉᓗᒍ ᖁᖓᔮᖅᖢᓂ. ᓄᖅᑲᖓᔪᓐᓇᓚᐅᓐᖏᑦᑐᖅ 

ᑲᖏᖅᖠᓂᕐᒥᐅᑕᐅᖃᑎᒋᑉᓗᒍ ᖁᕕᐊᓇᖅᑐᒻᒪᕆᐊᓘᓚᐅᖅᑐᕐᖏᓛᒃ ᑖᓐᓇ ᓴᖑᓵᖅ.  

 

ᑭᖑᓂᖃᕐᓂᐊᖅᑐᖅ ᓄᓇᑉᑎᓐᓂ, ᐃᓐᓄᕆᒃᑑᑉᓗᓂᓗ, ᐊᖑᓇᓱᑦᑎᓂᓗ ᓵᓚᐅᓗᐊᔾᔮᕋᓂᐅᓚᐅᖅᓯᒪᖕᒪᑦ 

ᐊᖑᓇᓱᔪᒻᒪᕆᐊᓘᓪᓗᓂᓗ ᐊᒻᒪ ᐱᓗᐊᖅᑐᒥ ᐃᖃᓗᒃᓯᓂᖅᐹᖑᖅᑰᓚᐅᖅᑐᖅ ᐃᖃᓗᒃᓯᐅᖃᑦᑕᖅᑐᓕᒫᓂᒃ. 

ᓇᓗᓇᖏᑦᑐᖅ ᐊᖑᒪᔭᐅᓚᐅᓐᖏᑦᑐᖅ ᐃᖃᓪᓕᐊᕈᓐᓇᓚᐅᕐᒪᑦ ᐃᖃᓗᖃᕐᓃᓪᓗ ᖃᐅᔨᒪᑦᓯᐊᓚᐅᖅᖢᓂᒋᑦ.  

 

ᑖᒻᓇ ᑲᖏᖅᖠᓂᐅᕐᒥᐅᓄᑦ ᓇᓗᓇᓐᖏᑦᑐᖅ ᑭᖑᓂᖃᕐᓂᐊᖅᑐᖅ ᐊᖏᔪᒥᒃ. ᐃᖅᑲᐅᒪᕙᒃᑲ ᓄᓕᐊᖓ 

ᓄᑕᕋᑯᓗᖏᓪᓗ ᐅᑉᓗᒥ. ᑖᓐᓇ ᑭᖑᓂᖃᕆᕙᕗᑦ ᓴᖑᓵᖅ. ᖁᔭᓐᓇᒦᒃ, ᐅᖃᖅᑎᑦᓯᔩ ᓂᑉᓕᖅᑎᖅᑲᐅᒐᕕᓐᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 4. ᑲᑎᒪᔩᑦ ᐅᖃᐅᓯᖏᑦ. ᑖᒃᑯᓄᖓ ᑖᒃᑯᐊ 5. ᑖᒃᑯᐊ ᐅᑎᕐᓗᑕ 

ᑖᒃᑯᓄᖓ ᐅᖃᐅᓯᒃᑯᑦ ᐊᐱᖅᑯᑎᒃᓴᓄᑦ. 6. ᐃᓕᓴᕆᔭᐅᓂᖏᑦ ᑕᕝᕙᓂ ᐳᓛᕆᐊᖅᓯᒪᔪᑦ. 7. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 491 - 3(3): ᑐᓚᑦᓴᕐᕕᓕᕆᓂᖅ ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒃᓴᖃᖅᑐᖓ ᐃᖏᕐᕋᔪᓕᕆᔨᒃᑯᑦ ᓯᕗᓕᐅᖅᑎᖓᓐᓄᑦ. ᒥᓂᔅᑕ 

ᒥᑦᑎᒪᑕᓕᖕᒧᐊᖅᓯᒪᖕᒪᑦ ᐊᕐᕌᓂ ᑕᑯᓇᒋᐊᖅᑐᖅᖢᓂ ᐱᓗᐊᖅᑐᒥ ᐅᒥᐊᖃᕋᓱᖕᓂᒃᑯᑦ 

ᐃᓗᐊᓐᖏᓕᐅᕈᑎᒋᖃᑦᑕᖅᑕᑦᑎᓐᓂᒃ ᒥᑦᑎᒪᑕᓕᖕᒥ.  

 

ᒫᓐᓇᕋᑖᒃᑯᑦ ᑎᑎᖅᑲᓂᒃ ᑕᑯᖃᑦᑕᓕᕋᑖᕐᒥᒐᒪ ᑕᕝᕙᓐᖓᑦ ᒥᓂᔅᑕᐅᑉ ᐱᓕᕆᕝᕕᖓᓃᓐᖓᖅᑐᓂᒃ ᐅᖃᖅᓯᒪᔪᓂᒃ 

ᑖᒃᑯᐊᒎᖅ ᐱᓕᕆᕝᕕᖓᓂ $19,000-ᓂᒃ ᓴᓂᕐᕙᐃᖕᒪᑕ ᐅᒥᐊᒃᑯᕕᕋᓛᓄᑦ ᑐᓚᒃᑕᕐᕕᕋᓛᓄᑦ 

ᑮᓇᐅᔭᖅᑑᑎᓃᓐᖔᖅᓯᒪᔪᓂᒃ. ᐱᔾᔪᑎᖃᖅᖢᑎᒎᖅ ᑕᒪᓐᓇ ᑕᑯᓇᒃᑕᐅᓂᖓ ᐊᒻᒪᓗ ᑎᑎᕋᐅᔭᖅᑕᐅᓂᒃᓴᖓ 

ᐅᒥᐊᒧᑦ ᐊᒧᓯᕕᒃᓴᖅ ᒥᑦᑎᒪᑕᓕᖕᒥ.  



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑦᑎᒪᑕᓕᖕᒥᐅᑎᒍᑦ ᑕᒪᓐᓇ ᐱᕐᔪᐊᒻᒪᕆᐊᓗᒋᒐᑦᑎᒍᓂᓛᒃ ᐱᒃᑯᒋᓪᓗᑎᒍᓪᓗ ᑐᓴᕈᒪᓯᑲᐅᑎᒋᒻᒪᕆᒃᖢᖓ ᒥᓂᔅᑕᒥᒃ 

ᖃᓄᖅ ᑕᒪᓐᓇ ᑐᑭᖃᓪᓚᑦᑖᕐᒪᖔᑦ, ᒥᑦᑎᒪᑕᓕᖕᒥᐅᑎᒍᑦ ᑐᓴᐅᒪᑦᑎᐊᕐᓂᐊᕋᑦᑕ. ᓇᓗᓇᐃᖅᓯᑦᑎᐊᓚᐅᕐᓕᑐᖅ 

ᒥᓂᔅᑕ ᑖᓐᓇ ᐅᖃᐅᓯᕆᓯᒪᔭᓯ ᑕᑯᓇᖕᓂᐊᕐᓂᖅ ᐊᒻᒪᓗ ᑎᑎᕋᐅᔭᖅᑕᐅᒐᔭᕐᓂᖓ ᖃᓄᓪᓚᑦᑖᖅ ᑐᑭᖃᕐᒪᖔᑦ 

ᐊᒻᒪᓗ ᖃᓄᖅ ᐊᑯᓂᐅᑎᒋᔪᒧᑦ ᐋᖅᑭᒃᓯᒪᓂᖃᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦ. ᖁᔭᓐᓇᒦᓕᖅᑲᕋ ᑖᓐᓇ ᐊᐱᕆᕋᑖᕐᒪᑦ ᑲᑎᒪᔨ, 

ᑖᓐᓇ ᖁᕕᐊᒋᕙᕋ. 

 

ᐅᖃᖅᑎ, ᐱᕕᒃᓴᖃᓚᐅᕋᒪ ᒥᑦᑎᒪᑕᓕᖕᒧᐊᕈᓐᓇᖅᑐᖓ ᐊᐅᔭᐅᓚᐅᖅᑐᒥᒃ ᔫᓂᐅᑎᓪᓗᒍ ᐊᒃᓱᓪᓛᓗᒃ 

ᓄᓇᑦᑎᐊᕙᒃ, ᐱᐅᓪᓗᓂ ᐊᒻᒪᓗ ᑕᐃᓐᓇ ᐊᒃᓱᓪᓛᓗᒃ ᐱᐅᖕᒪᑦ. ᑖᓐᓇ ᑐᒃᓯᕋᖅᑐᖅ, ᕼᐋᒻᓚᒃᑯᑦ 

ᑲᑎᒪᖃᑎᒋᓚᐅᖅᓯᒪᔭᕗᑦ ᕼᐋᒻᒪᓚᒃᑯᑦ ᑲᑎᒪᔨᖏᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐊᐅᓪᓚᐅᔾᔨᔩᑦ ᑕᐃᑲᓂᑦᑕᐅᖅ ᓲᕐᓗ 

ᐃᑲᔪᕈᓐᓇᓚᐅᕐᒪᑕ ᖃᐅᔨᓴᖅᑎᓪᓗᑕ ᑭᓱᑐᐃᓐᓇᕐᓂᑦ ᑕᐅᕙᓂ ᓯᒡᔭᖓᓂ. 

 

ᐅᖃᖅᑎ, ᐃᖅᑲᓇᐃᔭᖅᑎᑦᑎᓚᐅᕋᑦᑕ ᖃᐅᔨᒪᔨᒻᒪᕆᖕᓂᑦ ᑖᒃᑯᐊ ᓯᔾᔭ ᑕᑯᓇᒃᑕᐅᔪᓐᓇᖁᓪᓗᒍ ᑖᒃᑯᐊ ᓲᕐᓗ 

ᑕᐃᑲᓂ ᐅᒥᐊᕐᓄᑦ ᑐᓚᒃᑕᕐᕕᖕᒥ ᓴᓇᔪᓐᓇᕐᒪᖔᑦᑕ ᑖᓐᓇᖃᐃ ᐅᓂᒃᑳᓂᒃ ᐱᕋᑖᓚᐅᖅᑐᒍᑦ ᑖᔅᓱᒥᖓ 

ᖃᐅᔨᒪᔨᑕᕐᒥᒃ ᐊᒻᒪᓗ ᓂᕆᐅᒃᐳᒍᑦ ᓲᕐᓗ ᑖᓐᓇ ᐅᖃᐅᓯᕆᖃᑦᑕᓛᕋᑦᑎᒍ ᐅᓂᒃᑳᓕᐊᕆᓯᒪᔭᖓ ᐊᒻᒪᓗ 

ᕼᐋᒻᓚᒃᑯᓐᓂᑦ ᒥᑦᑎᒪᑕᓕᖕᒥᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. ᑖᓐᓇ ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑖᔅᓱᒧᖓ ᐊᐱᕆᒋᐊᒃᑲᓐᓂᕈᓐᓇᕈᒪ ᐃᓗᓕᖏᑦ 

ᐃᒻᒪᖃ ᒥᑦᑎᒪᑕᓕᖕᒥᐅᑦ ᑐᓴᖅᑕᐅᓴᕋᐃᑎᓐᓂᐊᕈᕕᒋᑦ ᖁᕕᐊᒋᔭᕋ.  

 

ᐅᓇᓕ ᐊᐱᕆᒃᑲᓐᓂᕈᒪᖕᒥᔭᕋ ᑕᐃᒪᓐᖓᑦ ᑕᒪᓐᓇ ᐱᓕᕆᐊᕆᓕᓚᐅᕋᒃᑯ ᐊᐱᖅᓲᑎᒋᖃᑦᑕᓕᓚᐅᖅᖢᒍᓗ, 

ᑕᐃᒪᓐᖓᓕᒫᖅ ᐅᖃᐃᓐᓇᕋᕕᑦ ᐅᖃᖃᑎᖃᖃᑦᑕᕋᓗᐊᖅᑐᓯᒎᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᑐᒪ 

ᐅᒥᐊᒃᑯᕕᖃᕆᐊᖃᕐᓂᐅᑉ ᐃᓗᐊᓃᑦᑐᓂᒃ, ᓄᓇᕗᑦ ᐃᓗᐊᓂ ᐊᒻᒪᓗ ᑕᒪᓐᓇ 

ᐱᒻᒪᕆᐊᓘᔭᕆᐊᖃᕐᓂᖓᓂᐅᒐᓗᐊᖅ ᓄᓇᕗᑦ ᐃᓗᐊᓂ.  

 

ᑕᒪᓐᓇ ᐅᖃᖃᑎᖃᖃᑦᑕᕐᓃᑦ ᑐᓚᒃᑕᕐᕕᑦᑖᕋᓱᖕᓂᕐᒧᑦ, ᐅᒥᐊᒃᑯᕕᑦᑖᕋᓱᖕᓂᕐᒧᑦ ᓄᓇᒧᑦ ᐃᓗᐊᓃᑦᑐᓄᑦ 

ᓄᓇᓕᖕᓄᑦ ᑐᓴᖅᑎᒋᐊᒃᑲᓐᓂᕈᓐᓇᖅᐱᑎᒎᑦ ᒪᓐᓇ ᖃᓄᐃᓕᖓᓕᕐᒪᖔᑦ ᐅᖃᖃᑎᖃᖃᑦᑕᕐᓃᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐃᖏᕐᕋᔪᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. ᐄ, ᐅᕙᖓ 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓕᐅᓇ ᐊᒡᓘᒃᑲᕐᓗ ᑖᓐᓇ ᐅᖃᐅᓯᕆᖃᑦᑕᖅᑕᕗᑦ ᐱᒻᒪᕆᐊᓘᖕᒪᑦ ᐊᒻᒪᓗ 

ᑖᒃᑯᐊ ᐱᕚᓪᓕᕈᑕᐅᔪᓐᓇᓗᐊᖅᖢᓂᓪᓗ ᐱᑕᖃᓐᖏᑦᑐᓂᒃ ᑐᓚᒃᑕᕐᕕᖕᓂᑦ ᑕᒪᒃᑯᓂᖓ, ᑖᓐᓇ 

ᐅᖃᖃᑎᒌᓐᓇᐅᔭᖅᑕᕋ ᐊᒻᒪᓗ ᐋᖅᑭᒃᓯᓇᓱᒃᖢᒍᑦ ᐋᖅᑭᒋᐊᕈᑕᐅᓇᓱᒃᑐᓂᒃ ᓲᕐᓗᖃᐃ ᐱᓕᕆᔪᓐᓇᖁᓪᓗᑕ 

ᐊᑲᐅᓯᕚᓪᓕᕈᑕᐅᔪᓐᓇᕋᔭᖅᑐᓂᒃ ᑲᔪᓰᓐᓇᕈᓐᓇᕐᓗᑎᒃ.  

 

ᒫᓐᓇᐅᔪᖅ ᒥᑦᑎᒪᑕᓕᖕᒥᑦ ᑖᒃᑯᐊ ᑕᐅᑐᑐᐃᓐᓇᕋᑦᑕ ᓲᕐᓗ ᐅᒥᐊᕐᒧᑦ ᐊᒧᓯᕝᕕᐅᖃᑦᑕᕈᓐᓇᕋᔭᖅᑐᒧᑦ ᐊᒻᒪᓗ 

ᒥᑭᑦᑐᓄᑦ ᐅᒥᐊᕋᓛᓄᑦ ᑐᖅᑯᐃᕐᕕᐅᔪᓐᓇᕋᔭᖅᑐᒥᑦ.  

 

ᐊᒻᒪᓗ ᑖᓐᓇ ᓯᕗᓪᓕᕐᒧᑦ ᐊᐱᖅᑯᑎᒋᖅᑲᐅᔭᖓ, ᓲᕐᓗᖃᐃ ᒥᑭᑦᑑᒐᓗᐊᖅ ᑖᓐᓇ ᐅᒥᐊᓄᑦ ᐊᒧᓯᕝᕕᐅᔭᖅᑐᖅ 

ᐱᕚᓪᓕᕋᔭᕐᒪᑦ ᒥᑦᑎᒪᑕᓕᖕᒥᐅᓄᑦ ᐊᒻᒪᓗ ᐱᔭᕐᓂᕐᓂᖅᓴᐅᖁᓪᓗᒍ ᑕᐃᒃᑯᐊ ᐅᒥᐊᓂᒃ ᐃᒫᓄᐊᖅᓯᔪᓐᓇᕐᓗᑎᒃ 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᕿᒫᑎᑕᐅᔪᓐᓇᕐᓗᑎᒃ ᑕᒫᓐᖓᑦ ᒪᓕᒃᑐᒥᑦ. ᐊᒻᒪᓗ ᒥᑦᑎᒪᑕᓕᒃ ᒪᑐᐃᖓᑦᑎᐊᕐᒪᑦ ᑕᒪᓐᓇ ᐃᒪᖓ 

ᐊᓄᕌᖅᑎᓪᓗᒍ ᑖᓐᓇ ᐊᑐᖅᑕᐅᔪᓐᓇᕐᓂᐊᖅᑐᖅ ᐃᒫᓄᑦ ᐃᒫᓅᖅᑕᐅᔪᓐᓇᕐᓗᑎᒃ ᐊᒧᔭᐅᔪᓐᓇᕐᓗᑎᒃ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᐊᐃᑉᐸᖓ ᐃᓚᒋᐊᕈᑏᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ. ᐊᐱᕆᔪᒪᔪᖓ ᑕᒪᒃᑯᐊ ᑐᓚᒃᑕᕐᕕᕋᓛᓄᓪᓘᓐᓃᑦ 

ᑮᓇᐅᔭᖅᑑᑕᐅᖃᑦᑕᕐᒪᑕ ᐊᕐᕌᒍᑕᒫᑦ ᐱᓕᕆᕝᕕᓯ ᐃᓗᐊᓂ. ᒥᓂᔅᑕ ᐊᐃᕆᒍᒪᒐᓗᐊᕆᒃᑭᑦ ᐅᐱᕐᖔᖃᐃ 

ᑲᑎᒪᓕᕐᒥᒍᑦᑕ ᐅᐱᕐᖔᖅᓯᐅᑎᒥᑦ ᑖᒃᑯᐊ ᑮᓇᐅᔭᖅᑑᑎᕕᓃᑦ ᑕᒪᑐᒧᖓ ᑐᓚᒃᑕᕐᕕᕋᓛᓄᓪᓘᓐᓃᑦ 

ᐅᒥᐊᒃᑯᕕᕋᓛᓄᓪᓘᓐᓃᑦ ᐊᕐᕌᒍᓕᒫᖅᓯᐅᑎᓂᒃ ᓴᖅᑭᖅᑎᔪᓐᓇᕐᓂᐊᖅᑰᖅᐲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᕋᑖᕐᒪᑦ. ᐅᖃᖅᑎᑦᑎᔩ, ᑕᐃᒪᓗ 

ᓲᕐᓗ ᑖᒃᑯᐊ ᓯᕗᓪᓕᕐᒥ ᐊᐱᖅᑯᑎᒋᖅᑲᐅᔭᖓᓄᑦ. ᑖᒃᑯᐊ ᓲᕐᓗᖃᐃ ᐅᖃᖃᑎᖃᓚᐅᖅᑎᓪᓗᑕ ᑖᒃᑯᓂᖓ 

ᐃᖅᑲᓇᐃᔭᖅᑎᑦᑎᓐᓂᒃ ᕼᐊᒻᒪᓚᒃᑯᓐᓂᓪᓗ ᒥᑦᑎᒪᑕᓕᖕᒥ. ᑲᑎᒪᔨᓂᑦ ᐅᖃᖃᑎᖃᓚᐅᕐᓗᓂ ᒪᕐᕉᖕᓂᒃ 

ᐊᑐᖅᑕᐅᔪᓐᓇᖅᑑᖕᓂᒃ ᑕᑯᓇᖕᓂᐊᕋᑦᑕ ᑕᐃᓐᓇ ᓲᕐᓗ ᐅᒥᖕᓄᑦ ᑐᓚᒃᑕᕐᕕᐅᒐᔭᖅᑐᒥᒃ.  

 

ᐄ, ᑖᒃᑯᐊ ᑮᓇᐅᔭᖅᑑᑎᒃᓴᖏᑦ ᓇᓗᓇᐃᖅᑕᐅᓗᑎᑦ ᐊᒻᒪᑦᑕᐅᖅ ᑖᒃᑯᐊ ᐱᓕᕆᔪᒪᓂᐊᕋᑦᑎᒍ ᑖᓐᓇ ᓲᕐᓗ 

ᓄᓇᓕᖕᓂ ᓴᓇᔭᐅᔪᓐᓇᕐᓂᐊᕐᒪᑦ ᐅᒥᐊᕐᓄᑦ ᐊᒧᓯᕝᕕᐅᒐᔭᖅᑐᖅ ᓄᓇᓕᖕᓂᓗ ᐱᖁᑎᖏᓐᓂ ᐊᑐᕐᓗᑎᑦ ᐊᒻᒪᓗ 

ᑖᓐᓇ ᓲᕐᓗ ᓯᕗᓪᓕᖅᐹᖅᓯᐅᑏᑦ ᑐᓴᖅᑕᐅᓚᐅᕐᓗᑎᑦ ᕼᐊᒻᒪᓚᒃᑯᓐᓄᑦ. ᐄ, ᓴᖅᑭᑦᑏᓐᓇᓛᖅᑐᖓ ᓲᕐᓗ 

ᑐᓴᒐᒃᓴᒃᑲᓐᓂᕐᓂᑦ ᐊᒻᒪᓗ ᑖᒃᑯᐊ ᐊᓯᖏᑦᑕᐅᖅ ᑕᐃᒃᑯᐊ ᓂᓪᓕᐅᑎᒋᖅᑲᐅᔭᖏᑦ ᓴᖅᑭᑐᐃᓐᓇᕐᓂᐊᕋᒃᑭᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᑯᓗᒡᓗ ᐅᑕᖅᑭᒐᕖᑦ, ᒥᔅᑕ ᑕᑉᑑᓇ. ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᒥ ᐃᓚᒋᐊᕈᑎ 

ᐊᐱᖅᑯᑎᒧᑦ, ᒥᔅᑕ ᐃᓄᒃ. ᐱᔭᕇᖅᐲᑦ? ᐊᐱᖅᑯᑎᒃᓴᐃᑦ ᐅᖃᐅᓯᑎᒍᑦ. ᕿᑭᖅᑖᓘᑉ ᓂᒋᖓᓐᓄᑦ, ᒥᔅᑕ ᓯᐊᓪ.   

 

ᐊᐱᖅᑯᑦ 492 - 3(3): ᑐᓴᒐᒃᓴᖅ ᒐᕙᒪᑐᖃᒃᑯᑦ ᐊᒻᒪ ᓄᓇᕗᒻᒥ ᖃᓄᐃᓕᖓᖃᑦᑕᐅᑎᓂᖓᓄᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᑖᓐᓇ ᐊᐱᖅᑯᑎᒋᔭᖓ ᑖᔅᓱᒧᖓ ᓯᕗᓕᖅᑎᒧᑦ. ᐄ, ᑕᐃᒪᓐᓇ 

ᐅᔾᔨᕈᓱᒃᑐᐃᓐᓇᐅᖅᑰᕋᑦᑕ ᓲᕐᓗ ᐊᐅᔭᐅᓚᐅᖅᑐᒥ ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᓲᕐᓗ ᓈᒻᒪᒃᓴᖃᑦᑕᓚᐅᓐᖏᒻᒪᑕ 

ᑖᒃᑯᓄᖓ ᑮᓇᐅᔭᖃᖅᑎᑕᐅᖏᓐᓂᖏᑦ ᒐᕙᒪᑐᖃᒃᑯᓐᓂᒃ ᐃᒡᓗᖃᖅᑎᐊᖏᓐᓂᕐᒧᑦ.  

 

ᐊᒻᒪᓗ ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᐃᖅᑭᓖᑦ ᐊᖓᔪᖅᑳᖓᑦ ᓲᕐᓗ ᓂᕆᑦᑕᐃᓕᒪᓚᐅᖅᓯᒪᖕᒪᑦ ᑖᔅᓱᒥᖓ 

ᐱᔾᔪᑎᖃᖅᖢᓂ ᐃᒡᓗᖃᑦᑎᐊᖏᓐᓂᕐᒧᑦ. ᑕᐃᒪᓐᓇ ᓲᕐᓗᖃᐃ ᐃᒻᒪᖃ ᓂᕆᑦᑕᐃᓕᒪᓐᖏᒃᑲᓗᐊᖅᖢᓂ 

ᑕᐃᒪᓐᓇᖃᐃ ᓲᕐᓗ ᑕᐃᒃᑯᐊ ᖃᔪᕕᓃᑦ ᓲᕐᓗ ᓂᕆᔭᐅᖃᑦᑕᖅᑐᐃᑦ ᐊᒻᒪᓗ ᑖᒃᑯᐊ ᓲᕐᓗ ᑕᐃᒪ ᓲᕐᓗ ᐊᖑᑎᒥᒃ 

ᒪᒃᑯᒃᑐᒥᒃ ᐅᖃᐅᓯᖃᖅᖢᓂ. ᐊᐱᖅᑯᑎᒋᔭᕋᓕ ᑖᓐᓇ ᓯᕗᓪᓕᐅᑎ ᑖᓐᓇ ᑕᐃᒪᓐᓇᐃᓛᕈᒪᕙᑦᑕᐅᖅ ᐊᑲᖅᓴᖏᓪᓗᓂ 

ᑖᒃᑯᐊ ᑮᓇᐅᔭᖃᖅᑎᑕᐅᖏᓐᓃᑦ ᒐᕙᒪᑐᖃᒃᑯᓐᓂᑦ ᐃᒡᓗᖃᑦᑎᐊᖏᓐᓂᕐᒧᑦ ᐱᓪᓗᒍ ᓄᓇᕗᒻᒥ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ ᐊᒻᒪᑦᑕᐅᖅ ᖁᔭᓐᓇᒦᑦᑎᐊᖅᐸᕋ ᑖᔅᓱᒥᖓ ᓂᕈᐊᖅᑕᐅᓯᒪᔪᖅ 

ᐊᐱᕆᖕᒪᑦ. ᑕᒪᒃᑯᐊ ᐊᑭᑐᔫᑏᑦ ᐊᒥᒐᒻᒪᕆᖕᒪᑕ ᓄᓇᑦᑎᓐᓂ ᐱᓗᐊᖅᑐᒥᒃ ᐃᒡᓗᓕᕆᓂᖅ ᑕᐃᕋᑖᖅᑕᖓ ᐊᒻᒪ 

ᐊᓯᖏᑦ. ᑕᐃᒪᓐᖓᑦ ᒐᕙᒪᒃᑯᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑲᑎᖃᑎᖃᕌᖓᒪ ᑖᒃᑯᐊ ᐅᖃᐅᑎᒌᓐᓇᓲᕆᒐᒃᑭᒃ 

ᐱᓗᐊᖅᑐᒥᑦᑕᐅᖅ ᐋᑐᕚᒦᕋᑖᓚᐅᕐᒥᒐᒪ ᑖᒃᑯᓂᖓᓪᓚᕆᒃ ᐅᖃᐅᓯᖃᓚᐅᕆᕗᖓ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐅᖃᖅᑎᒋᖃᑦᑕᓚᐅᖅᑕᒃᑲ ᐋᑐᕚᒥ ᑕᐃᒪᓐᓇᑦᑎᐊᖑᓚᐅᖅᑐᖅ. ᑖᒃᑯᐊ 

ᐃᒡᓗᖃᑦᑎᐊᖏᓐᓂᖅ ᐊᒻᒪᑦᑕᐅᖅ ᑖᒃᑯᐊ ᐱᔭᕆᐊᖃᖅᑕᕗᑦ ᓲᕐᓗ ᐃᒡᓗᕐᔪᐊᓄᑦ ᓲᕐᓗ ᐆᒻᒪᖅᑯᑎᓕᕆᓂᕐᒧᑦ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᑖᓐᓇ ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᒃᐸᒃᓴᖅ ᑕᐃᑲᓂ ᑲᓇᑕᐅᑉ ᑲᑎᒪᕕᒡᔪᐊᖓᓂ ᐅᖃᐅᓯᐅᓚᐅᕐᒪᑦ 

ᓲᕐᓗ ᐃᒡᓗᖃᑦᑎᐊᖏᓐᓂᖅ ᐅᑭᐅᖅᑕᖅᑐᒥ ᐱᖁᑎᕐᔪᐊᓂ ᐊᒻᒪᑦᑕᐅᖅ ᑕᐃᒃᑯᐊ ᑖᒃᑯᐊ ᑭᐅᔪᖃᓚᐅᖅᓯᒪᒻᒪᑦ 

ᐃᒪᓐᓇ, ᐊᖃᒐᒎᖅ ᑕᖅᑭᐅᕋᑖᖅᑐᒥ.  

 

ᑖᓐᓇ ᓯᕗᓕᖅᑎᖓ ᓄᓇᕗᒻᒥ ᑐᒃᓯᕋᓚᐅᕐᒪᑦ $500-ᒥᓕᐊᓐᓂᑦ ᐱᔪᒪᓪᓗᓂ ᐊᕐᕌᒍᓄᑦ ᒪᕐᕈᑐᐃᓐᓇᕐᓄᑦ 

ᐊᕗᖔᓘᓚᐅᓐᖏᑦᑐᖅ. ᑖᓐᓇᖃᐃ ᓯᕗᓕᖅᑎ ᓇᓗᓇᐃᖅᓯᒃᐸᑦ ᑭᓱᓂᖏᓐᓇ ᑐᒃᓯᕋᓚᐅᖅᐸ $500-ᒥᓕᐊᓐ 

ᐱᔪᒪᓚᐅᖅᐸ ᑖᓐᓇ ᑐᒃᓯᕋᐅᑎᒋᓚᐅᖅᑕᖓ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑖᒃᑯᐊ ᐅᖃᒃᑲᓐᓂᕐᓂᐊᖅᑕᒃᑲ ᓂᓪᓕᖅᑲᐅᔭᒃᑲ. 

ᐄ, ᑕᐃᒪᓐᓇ ᐅᖃᐅᓯᖃᓚᐅᕋᒪ ᐋᑐᕚᒦᑎᓪᓗᖓ ᑖᒃᑯᐊ ᐃᒡᓗᖃᑦᑎᐊᖏᓐᓂᖅ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ 

ᐱᑕᖃᑦᑎᐊᖏᓐᓂᖓ.  

 

ᑖᒃᑯᐊ ᑲᑎᒪᖃᑎᖃᖅᖢᖓ ᑕᐅᓇᓂ ᐋᑐᕚᒥ ᐊᒻᒪ ᖃᐅᔨᒪᒐᔅᓯ ᑕᐃᒪ ᓲᕐᓗ ᑕᐃᒪᓐᓇ ᐱᓕᕆᖃᑎᔅᓯᓐᓂ 

ᒐᕙᒪᑐᖃᒃᑯᓐᓂ ᑲᑎᒪᖃᑎᖃᕌᖓᔅᓯ ᓲᕐᓗ ᑲᔪᓰᓐᓇᐅᔭᕐᒪᑦ ᐅᖃᖃᑎᒌᖕᓂᕗᑦ ᐊᒻᒪᑦᑕᐅᖅ ᓲᕐᓗ ᑕᕝᕙᓐᖓᑲᐅᑎᒋ 

ᑭᐅᔭᐅᖃᑦᑕᖏᓐᓇᑦᑕ ᑐᒃᓯᕋᐅᑎᑦᑎᓐᓂᑦ ᖃᐅᔨᒪᔪᐃᓐᓇᐅᒐᑦᑕ.  

 

ᑕᐃᒪ ᐅᑕᖅᑭᓂᐊᖅᐳᖓ ᑖᒃᑯᐊ ᖃᓄᖅ ᒐᕙᒪᑐᖃᒃᑯᓐᓂ ᑮᓇᐅᔭᖅᑑᑎᖏᑦ ᖃᓄᐃᓕᐅᖓᓂᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᐊᐱᖅᑯᑎᒃᓴᕋ ᑐᓴᓚᐅᖅᓯᒪᒐᒪ ᑲᓇᑕᐅᑉ ᐊᖓᔪᖅᑳᕐᔪᐊᖓ 

ᑭᐅᓚᐅᖅᐹ ᐊᖏᖅᓯᒪᓂᕐᒥᓂᒃ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᖏᖅᓯᒪᓪᓚᕆᑦᑐᓂᑦ ᐱᑕᖃᓚᐅᓐᖏᑦᑐᖅ, ᑭᓯᐊᓐ 

ᑲᔪᓰᓐᓇᖅᑐᒍᑦ ᑖᓐᓇ ᐅᖃᓕᒪᐅᑎᒋᖃᑦᑕᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᐋᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᐊᐱᖅᑯᑎᒃᓴᒃᑲᓐᓂᕋ. ᖃᓄᐃᒻᒪᑦ ᒥᓂᔅᑕᐃᑦ ᑕᐃᒃᑯᐊ 

ᐃᒡᓗᓕᕆᔨᒃᑯᓪᓘᓐᓃᑦ ᑕᒪᒃᑯᓂᖓ ᐱᖁᑎᕐᔪᐊᓂᑦ ᑲᒪᖃᑦᑕᖅᑐᑦ ᐆᒻᒪᖅᑯᑎᓄᑦ ᑕᐃᑲᓂ ᐃᓚᐅᓐᖏᓪᓚᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᑯᐊ ᐱᓕᕆᖃᑎᒋᔭᒃᑲ ᐅᔾᔨᕈᓱᑦᑎᐊᓚᐅᖅᑐᑦ 

ᑖᒃᑯᓂᖓ ᖃᓄᐃᒻᒪᑦ ᐋᑕᒧᐊᓚᐅᕐᒪᖔᕐᒪ. ᐊᒻᒪᓗ ᑖᓐᓇ ᑮᓇᐅᔭᓕᕆᔨ ᐱᓕᕆᖃᑎᒋᑦᑎᐊᕐᓂᐊᖅᑕᕋ ᐊᒻᒪᓗ 

ᐃᒪᐃᑦᑑᒐᔪᒻᒪᑦ ᓯᕗᓕᐅᖅᑏᑦ ᑲᑎᒪᖃᖅᑎᓪᓗᒍ ᑕᐃᒃᑯᓂᖓ ᐱᓕᕆᖃᑎᒋᔭᖏᓐᓂᒃ ᑮᓇᐅᔭᓕᕆᔨᐅᑉ, ᐊᖑᑎ 

ᐊᕐᓇᕐᓘᓐᓃᑦ ᑖᓐᓇ ᑲᑎᒪᖃᑎᖃᓕᕌᖓᒥ. 

 

ᑕᐃᒪᓐᓇᒃ ᐊᑐᖅᑕᐅᒐᔪᒃᑐᖅ ᐊᒻᒪᑦᑕᐅᖅ ᐅᕙᖓ ᓲᕐᓗ ᓯᕗᓕᖅᑎᐅᓪᓗᖓ ᑕᐃᒪᓐᓇᒃ ᑕᐃᒪᓐᓇᐃᓲᖑᒐᒪ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᐋᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 493 - 3(3): ᑭᒍᓯᕆᑦᑕᐃᓕᒍᑏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᐊᐱᖅᑯᑎᒃᓴᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᖃᖅᑎ, ᑕᐃᒪ ᐅᖃᓚᐅᕋᒪ ᐅᓂᒃᑳᖅᑎᓪᓗᖓ ᓯᕗᓪᓕᕐᒥ ᑖᓐᓇ ᐋᓐᓂᐊᖃᖅᑕᐃᓕᒪᓂᕐᒨᖓᔪᓂᑦ 

ᐊᖏᓪᓕᒋᐊᕐᓂᖏᑦ ᐊᕗᖔᓘᒍᓐᓇᕐᒪᑕ ᐋᓐᓂᐊᖅᑕᐃᓕᒪᑎᑕᐅᓇᓱᒡᓗᑎᒃ ᓄᓇᖃᖅᑐᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᒥᒃ ᐋᓐᓂᐊᖅᑕᐃᓕᑎᑦᑎᒪᓂᕐᒧᑦ ᑭᒍᓯᕆᓂᕐᒧᑦ ᑲᔪᓰᓐᓇᐅᔭᐸᑦ ᖃᐅᑕᒫᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋᓗ ᒥᔅᑕ ᕋᒻᐴᑦ ᐊᐱᖅᑯᑎᖓᓄᑦ. 

ᐅᖃᖅᑎ, ᓇᓗᓇᓐᖏᒻᒪᑦ ᐅᔾᔨᕈᓱᓕᓵᓕᒍᑦᑕ ᓱᕈᓯᕐᓂᑦ, ᑭᒍᑎᓯᐅᕆᐊᖃᖃᑦᑕᕐᓂᖏᓐᓄᑦ ᐱᐅᓂᖅᓴᐅᓲᖑᒻᒪᑕ 

ᑭᒍᑎᖏᑦ ᐊᒻᒪᓗ ᖃᐅᔨᒪᒐᑦᑕ ᑭᒍᑎᑦ ᐱᒻᒪᕆᐅᒻᒪᑕ ᐃᓅᓯᑦᑎᓐᓂ ᐊᒻᒪᓗ ᐃᓐᓇᕈᒐᓱᐊᕐᓂᑦᑎᓐᓂ. 

 

ᑭᒍᑎᓂᑦ ᑲᒪᑦᑎᐊᖃᑦᑕᓐᖏᓐᓂᖅ ᐋᓐᓂᐊᖃᕈᓐᓇᐅᓕᑐᐃᓐᓇᕆᐊᖃᒻᒪᑦ ᐊᒻᒪᓗ ᒥᔅᑕ ᕋᒻᐴᑦ ᐅᖃᓚᐅᕐᒪᑦ 

ᑖᒃᑯᓇᓂ ᐊᐱᕆᑎᓪᓗᒍ, ᓄᓇᕗᒻᒥ ᑭᒍᑎᖃᑦᑎᐊᖅᑎᑦᑎᓐᓇᓱᓐᓂᕐᒧᑦ ᐊᒻᒪᓗ ᐃᓕᓐᓂᐊᕐᕕᓐᓂ 

ᑭᒍᑎᓯᐅᖅᑎᑕᐅᓲᖑᓪᓗᑎᑦ ᐃᓕᓐᓂᐊᖅᑎᑦ ᐊᒻᒪᓗ ᑭᒍᑎᓯᐅᑎᓂᑦ ᑐᓂᔭᐅᓲᖑᓪᓗᑎᑦ. ᑕᐃᑲᓂ ᐋᓐᓂᐊᕕᓐᓂ 

ᑐᓂᔭᐅᓲᖑᒋᓪᓗᑎᑦ ᐸᐃᕆᕕᓐᓂᓗ ᑭᒍᑎᓯᐅᖅᑎᑕᐅᕙᒃᑐᑎᑦ. 

 

ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑕᐃᒎᓯᖃᖅᑐᖅ ᑕᐃᓐᓇ ᐊᕐᕌᒎᓐᓂᒃ ᒪᕐᕉᓐᓂᒃ ᐱᓕᕆᐊᖑᓲᖑᔪᖅ 

ᑕᑭᓪᓕᒋᐊᖅᑕᐅᓯᒪᓪᓗᓂᓪᓗᑦᑕᐅᖅ. ᑖᒃᑯᐊ ᖃᐅᔨᓴᖅᐸᓪᓕᐊᓪᓗᒋᑦ ᑭᓱᓂᑦ ᐱᐅᓛᖑᒐᔭᕐᒪᖔᑕ ᓄᓇᕗᒻᒥ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ. 

 

ᐊᒻᒪᓗ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑲᓇᑕᒥ ᐱᓕᕆᖃᑎᒋᒻᒥᔭᕗᑦ ᐊᖏᓪᓕᒋᐊᖅᑕᐅᖁᓪᓗᒋᑦ ᑕᒪᒃᑯᐊ 

ᑭᒍᓯᕆᓂᐅᖃᑦᑕᖅᑐᑦ ᓄᓇᓕᓐᓂ. ᐄ, ᑖᒃᑯᐊ ᐅᔾᔨᕆᔭᕗᑦ ᐊᒻᒪᑦᑕᐅᖅ ᐱᐅᖃᑦᑕᖏᒻᒪᑦ ᑕᑯᔭᕌᖓᑦᑎᒍ ᑎᓴᒪᓂᑦ 

ᑕᓪᓕᒪᓂᓪᓘᓐᓃᑦ ᐊᕐᕌᒍᓖᑦ ᑭᒍᑎᓐᖑᐊᖃᖅᑎᓪᓗᒋᓪᓘᓃᑦ. ᑕᐃᒪᓐᓇᒃ ᑭᒍᑎᖏᑦ ᐱᐅᓂᖅᓴᐅᒍᑎᒃ ᒥᑭᓐᓂᖏᓐᓂᒃ 

ᑲᒪᒋᔭᐅᓗᑎᑦ ᐱᐅᓂᖅᓴᐅᖃᑦᑕᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᖁᔭᓐᓇᒦᖅᐸᕋ ᑭᐅᒻᒪᑦ. ᑖᒃᑯᐊ ᐊᑭᑐᔪᐊᓘᖃᑦᑕᕐᒪᑕ 

ᐋᓐᓂᐊᕕᓕᐊᕋᓱᒃᑐᑦ ᖃᖓᑦᑕᐅᑎᖏᑦ ᐊᒻᒪᓗ ᑐᔪᕐᒥᔾᔪᑎᖏᑦ, ᐊᐅᓪᓚᖅᖢᑎᒃ ᐊᓯᐊᓄᑦ ᓄᓇᓕᖏᓐᓄᑦ 

ᓇᓗᓇᓐᖏᑦᑎᐊᕐᒪᑦ ᐊᑭᒋᔭᖓ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᑭᒋᖃᑦᑕᖅᑕᖏᓐᓂᒃ 

ᓇᓖᕌᕈᑎᓂᑦ ᐱᓕᕆᖃᑦᑕᕐᓂᕐᒧᓪᓗ, ᓄᓇᓕᓐᓂ ᐱᐅᓂᖅᓴᐅᒐᔭᓐᖏᓛᖅ ᐊᐅᓪᓚᖅᑎᑕᐅᖃᑦᑕᖏᓪᓗᑎᑦ ᑕᐃᒃᑯᐊ 

ᑭᒍᓯᕆᔭᐅᔭᕆᐊᖃᖃᑦᑕᖅᑐᑦ ᐱᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ, ᐋᓐᓂᐊᖃᓐᓇᖏᑦᑐᓕᕆᔨᑯᓐᓄᑦ ᒥᓂᔅᑕ ᐲᑕᓵᓐ. 

 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᑦᑎᒃᑎᔩ ᐊᐱᖅᑯᑎᑦᑎᐊᕚᓗᒃ, ᖃᐅᔨᒪᓐᖕᑦᑐᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᖏᓐᓄᑦ ᓇᓕᕌᕈᑎᓂᒃ ᐱᓕᕆᓯᒪᖕᒪᖔᑕ, ᐄ, ᑮᓇᐅᔭᓕᕆᔨᐅᓪᓗᖓ 

ᓇᓗᓇᖅᑰᔨᓐᖏᑦᑐᑦ ᓄᓇᓖᖕᓂ ᐱᓕᕆᐊᖑᖃᑦᑕᕈᑎᒃ ᑮᓇᐅᔭᖅᑑᖏᓐᓂᖅᓴᐅᖃᑦᑕᕋᔭᐅᖅᑐᑦ. 

 

ᑭᓯᐊᓂ ᐊᐃᑦᑖᖁᒐᓗᐊᑦ ᑕᐃᒪᓐᓇᐃᑦᑐᐃᓐᓇᐅᖃᑦᑕᖏᓐᓇᑦᑕ ᑳᓐᑐᕌᑕᐅᓯᒪᔪᑦ ᓄᓇᓕᖕᓄᐊᑑᖑᖕᒪᑕ ᐊᒻᒪᓗ 

ᑭᒍᓯᕆᔭᖅᑐᑉᐸᖅᖢᑎᒃ. ᑭᖑᓕᕇᖕᓂ ᐸᕐᓇᒃᓯᒪᔪᑦ ᐊᑐᖅᖢᒋᑦ ᓄᓇᓕᓕᒫᖕᓄᑦ ᐊᒻᒪᓗ ᐊᔪᓐᓇᖏᑦᑐᐊᕌᖓᑦ ᓱᕈᓰᑦ 

ᐊᐅᓪᓚᖅᑎᖃᑦᑕᕋᔭᖅᑕᕗᑦ ᑰᒡᔪᐊᕌᓗᖕᒧᑦ ᒫᓂᑑᐸᒥ ᐊᒻᒪᓗ ᐱᔭᕐᓂᔅᓴᐅᔪᓐᓇᕐᒪᑕ ᑕᐃᑲᓂ ᑲᒪᒋᔭᐅᓗᑎᒃ ᐊᒻᒪᓗ 

ᕿᑭᖅᑕᓂ ᐋᖕᓂᐊᕕᒃᑕᐅᖅ ᓱᕈᓯᕐᓄᑦ ᕿᑭᖅᑖᓗᖕᒥ ᖃᐅᔨᓇᓱᐊᕐᒥᔭᕗᑦ ᑕᒫᓂ, ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᐊᐃᑉᐸᖓᓂ ᐃᓚᒋᕈᑎ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᑎᔩ, ᐄ ᐱᐅᔪᖅ ᑳᓐᑐᕌᑦᑐᐃᑦ ᓄᓇᓕᖕᓄᐊᖃᑦᑕᕐᒪᑕ ᐊᒻᒪ ᑭᒍᓯᕆᔭᐃᑦ 

ᓄᓇᓕᖕᓄᐊᓲᖑᔪᑦ ᑭᒍᑕᐃᖅᓯᔭᑦᑐᓲᖑᖕᒪᑕ, ᑭᒍᑎᖕᒥᓂᒃ ᑲᒪᑦᑎᐊᑦᑎᑕᐅᓇᓱᐊᓐᖏᓪᓗᑎᒃ ᐊᐱᖅᑯᑎᒃᓴᕆᓕᖕᒥᔭᕋ 

ᒥᓂᔅᑕ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸᖃᐃ ᖃᔅᓯᐅᕙ ᑕᐃᒃᑯᐊ ᑭᒍᑎᓂᒃ ᓴᓗᒻᒪᖅᓴᐃᔨᐅᓲᑦ, ᑭᒍᓯᕆᔨᒡᓘᖕᓃᑦ 

ᐃᖅᑲᓇᐃᔭᖅᑎᑕᐅᕙᑦᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ ᐊᒻᒪᓗ ᓇᓕᐊᖕᓂ ᓄᓇᓕᖕᓂ, ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ, ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ ᐲᑕᓵᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᑦᑎᒃᑎᔩ, ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ, 

ᐊᐃᒃᑖᖑᒐᓗᐊᖅ, ᑭᒍᓯᕆᔩᑦ ᓄᓇᓕᖕᓄᐊᓲᖑᖕᒪᑕ ᑭᒍᑕᐃᖅᓯᔭᖅᑐᖅᖢᑎᒃ, ᑭᒍᑎᖏᑦ ᐃᓚᔭᐅᔭᕆᐊᖃᓲᖑᖕᒪᑕ 

ᐊᒻᒪᓗ ᖃᐅᔨᒪᔭᐃᓐᓈᓗᒋᓪᓗᑎᒍ ᑕᐃᒪᐃᓲᖑᓂᖓᓂ. ᐊᐃᑦᑖᖑᒐᓗᐊᖅ ᑭᓯᐊᓂ ᐅᓄᕐᓂᓪᓚᒃᑖᖏᓐᓂ 

ᐱᓯᒪᓐᖏᑦᑐᖓ ᖃᑦᑎᐅᒻᒪᒑᑕ ᑭᒍᓯᕆᔩᑦ ᓄᓇᕘᒥ ᐊᒻᒪᓗ ᑳᓐᑐᕌᖃᕋᓗᐊᖅᑐᒍᑦ ᑭᒍᓯᕆᔨᓄᑦ. 

 

ᑭᒍᓯᕆᔨᓂᒃ ᐃᓂᒋᔭᖏᓐᓂᒃ ᐱᑕᖃᖅᑐᖅ 12-ᖑᔪᓂᒃ ᓄᓇᓕᐅᔪᓂᒃ ᐱᑕᖃᓲᖑᔪᑦ, ᒪᕐᕉᓐᓂᒃ ᐃᖃᓗᖕᓂ, 

ᐊᑕᐅᓯᕐᒥᒃ ᐃᒃᐱᐊᕐᔪᖕᒦᒃᑐᖃᔨᖦᖤᕆᕗᑦ ᐊᕐᕕᐊᓂ, ᐊᒻᒪᓗ ᖃᒪᓂᑦᑐᐊᑦ ᑲᖏᖅᖠᓂᕐᒥ ᐊᒻᒪᓗ 

ᐊᔪᓐᓇᖏᑐᐊᕌᖓᑦ ᑐᒃᓯᕋᓲᖑᔪᒍᑦ ᑭᒍᓯᕆᔩ ᓄᓇᓕᖕᓄ ᐊᓯᖏᓐᓄᑦ ᐳᓛᕆᐊᖃᑦᑕᖁᓪᓗᑎᒍ ᐃᑲᔪᕆᐊᕐᓗᑎᒃ 

ᓄᓇᓕᐅᔪᒥᒃ. 

 

ᐅᖃᖅᑏ, ᐊᒃᓱᓪᓛᓗᓪᓗ  ᐅᓄᖅᓯᒪᓪᓗᑎ  ᐃᖅᑲᓇᐃᔮᒃᓴᓂ ᑭᒍᓯᕆᔨᓄᑦ ᐱᑕᖃᑦᑎᐊᕈᓐᓇᖏᖕᒪᑦ ᑲᓇᑕᒥ. ᑖᒃᑯᐊ 

ᐱᓕᕆᖃᑎᕋᖅᑐᒍᑦ ᑲᓇᑕᒥ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ ᑭᒍᓯᕆᖃᑦᑕᕐᓂ ᓄᓇᕗᖕᒥ ᑲᒪᒋᔭᐅᖁᓪᓗᒍ, 

ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓵᓐ, ᐱᖓᔪᖓᖕᓂ ᐃᓚᒋᐊᕈᑏ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᑎᔩ, ᑭᒍᓪᓖᖅᐹ ᐊᐱᖅᑯᑎᒋᓂᐊᑦᑕᕋ. ᒥᓂᔅᑕ ᐊᖏᕐᓂᐊᖅᐹ 

ᕿᒥᕐᕈᔪᓐᓇᖁᓪᓗᒍ ᓄᓇᕗᖕᒥ ᓄᓇᓕᐅᔪᑦ ᑭᒍᓯᕆᔭᐅᖃᑦᑕᐃᓐᓇᖁᓪᓗᒋᑦ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ, ᐊᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᑦᑎᒃᑎᔩ, ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ ᐊᐱᕆᕋᑖᕐᒪᑦ. 

ᐅᖃᖅᑏ ᑕᐃᒪᓐᓇ ᑭᒍᓯᕆᔭᐅᖃᑦᑕᕐᓂᑎ ᐅᕙᑦᑎᖕᓂ ᐃᓱᒫᓘᑎᒋᔭᐅᖕᒪ ᐅᖃᖅᑲᐅᒐᒪ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᓇᑕᒥ ᓯᕗᓪᓕᑉᐸᐅᔾᔨᐅᔨᖁᔭᕋᓗᐊᕗᑦ ᑲᒪᑦᑎᐊᕈᓐᓇᖁᓪᓗᑎ, ᓄᓇᓖᓐᓂ, 

ᓄᓇᕗᑦᒥᐅᑦ ᑲᒪᒋᔭᐅᑦᑎᐊᕈᓐᓇᖁᓪᓗᒋ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ ᐊᑯᓪᓕᕐᒧᑦ ᒪᓕᒐᓕᐅᖅᑎ ᒥᔅᑕ 

ᓂᓐᖓᖅ. 

 

ᐊᐱᖅᑯᑦ 494 - 3(3): ᑐᓴᒐᒃᓴᖅ ᕼᐋᒻᓚᒃᑯᑦ ᑎᑎᕋᕐᕕᐊᓂ/ᑲᑎᒪᕕᒻᒧᑦ ᑰᒑᕐᕈᒻᒥ (ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᐱᖅᑯᑎᒋᔭᕋ ᑖᔅᓱᒧᖓ ᒥᓂᔅᑕᒧᑦ ᓄᓇᓕᖕᒥ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑐᓕᕆᔨᒃᑯᓐᓄᓪᓗ, ᐱᔾᔪᑎᖃᖅᑐᑦ ᓄᑖᑦ ᓄᓇᐅᑉ ᐃᓂᒃᓴᖓᓂ ᓄᑖᒥᒃ, ᕼᐋᖕᒪᓚᒃᑯᑦ ᑎᑎᕋᕐᕕᖓᖕᓄᑦ 

ᐱᖑᐊᕐᕕᒃᓴᒧᑦ.  

 

ᐅᖃᖅᑏ, ᐃᓱᒪᔅᓱᖅᑎᓐᓂᐊᖅᐸᒋᑦ ᑖᒃᑯᐊ ᒪᕐᕉᒻᒪᖔᑎᒃ ᐅᖃᐅᓯᕆᓂᐊᖅᑖᒃᑲ ᐅᕝᕙᓘᓐᓃᑦ (ᑐᓵᔨᑎᒎᓐᓃᖅᑐᖅ) 

ᐳᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᑖᓐᓇ ᐅᖃᓪᓚᖃᑎᒋᓚᐅᖅᓯᒪᒐᒃᑯ ᕼᐋᒻᓚᒃᑯᑦ ᐊᓪᓚᕕᔅᓴᖓ ᐸᕐᓇᒃᑕᐅᓂᖓ 

ᓇᓃᒻᒪᖔᑦ ᐊᒻᒪ ᕿᑎᕐᕕᐅᑉ ᒧᒥᕐᕕᐅᖅᑲᐃ. ᖃᓄᑭᐊᖏᒃᑯᐊ ᕿᑎᕐᕕᒃ. ᑖᒃᑯᐊ ᓇᓃᓕᕐᒪᖔᑎᒃ ᑰᒑᕐᔪᒻᒧᑦ.  

 

ᑕᐃᓐᓇ ᕼᐋᒻᓚᒃᑯᑦ ᐊᓪᓚᕕᖓ ᓄᑕᐅᓐᖏᓕᕐᒪᑦ ᐊᒻᒪᓗ ᖃᓄᖏᒃᑯᐊ ᓱᕈᖅᐸᓪᓕᐊᓕᕐᓂᕋᖅᑕᐅᓚᐅᖅᖢᓂ. 

ᓇᓃᓕᕐᒪᖔᑕ, ᐅᖃᖅᑏ, ᐊᐱᕆᔪᒪᑦᑕᕋᓗᐊᖅᐸᕋ ᐸᕐᓇᓐᓂᖏᑦ ᑖᒃᑯᐊ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐃᒻᒪᖃ ᑖᓐᓇᖃᐃ ᐊᑕᐅᓯᐅᒻᒪᖅᑲᐃ ᓲᕐᓗ ᐱᖁᑎᕐᔪᐊᓄᑦ 

ᐃᒡᓗᕐᔪᐊᓅᖓᔪᖅ. ᒥᔅᑕ ᑯᓱᒐᖅ ᑭᐅᔪᓐᓇᖅᐲᑦ?  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑲᑎᑎᒃᑲᕕᒋᑦ ᐊᐱᖅᑯᑎᖏᑦ. 

(ᑐᓵᔨᑎᒎᕈᓐᓃᖅᑐᖅ) ᑖᑉᓱᒥᖓ ᐊᐱᕆᒐᕕᑦ. ᑕᒪᓐᓇᐃᓛᒃ ᑎᑎᕋᕐᕕᒃ ᓱᕈᖅᐸᓪᓕᐊᓕᖅᑎᓪᓗᒋᑦ ᑲᑎᕝᕕᐅᕙᑦᑐᓪᓗ 

ᓄᓇᓕᓐᓂ ᐊᒃᓱᕈᖅᓴᖅᓯᕙᓪᓕᐊᖑᔭᕐᒪᑦ ᑐᐊᕕᕐᓇᖅᓯᕙᓪᓕᐊᓪᓗᓂᓗ.  

 

ᑕᐃᓐᓇ ᑰᒑᕐᔪᒻᒥ ᑎᑎᕋᕐᕕᔅᓴᐅᓂᐊᖅᑐᕐᓕ ᐸᕐᓇᒃᑕᐅᓂᖓ ᐃᖏᕐᕋᔪᖅ ᑕᐃᒪ 2013-2014 ᐅᑭᐅᖓᓂ ᑕᒪᑐᒧᖓ 

ᐸᕐᓇᓐᓂᖓᓄᑦ ᐃᓂᒃᓴᖅᓯᐅᕐᓂᖓᓪᓗ ᑎᑎᕋᐅᔭᖅᑕᐅᓂᖏᓐᓄᑦ ᑕᒪᓐᓇ ᑲᔪᓯᕙᓪᓕᐊᓂᐊᖅᑐᖅ ᑕᕝᕙᓂ 2013-

2014 ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᓄᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᒎᖅ ᐊᐱᖅᑯᑎᒋᔪᓐᓇᕐᒥᒐᒃᑯ ᕿᑎᕝᕕᒃ, ᑕᐃᒪᓐᓇ ᐅᖃᖅᑰᖃᐅᒻᒪᑦ, 

ᖁᔭᓐᓇᒦᒃ. ᑖᓐᓇᓕ ᑲᑎᒪᕕᒃ ᓇᓃᓕᕐᒪᖔᖃᐃ ᑭᐅᔪᓐᓇᖅᐳᑎᑦ, ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᒐᕙᒪᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᒃᑯᐊ ᕿᒥᕐᕈᔭᐅᔪᓐᓇᓂᐊᕐᒪᖔᑎ ᐊᑕᐅᓯᕐᒧᐊᕐᓗᒋᑦ ᑕᒪᓐᓇ ᐸᕐᓇᓐᓂᐅᑉ ᐃᓗᐊᒍᑦ 

ᐊᑕᖃᓯᐅᑎᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅ 

ᐅᒡᔪᖅ.  

 

ᐊᐱᖅᑯᑦ 495 - 3(3): ᒐᕙᒪᑐᖃᒃᑯᓐᓂᒃ ᐃᑲᔫᑎᑦ ᕿᓂᖅᑎᓕᕆᕐᓂᒧᑦ ᐅᑭᐅᖅᑕᖅᑐᒥ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒻᓇ ᐊᐱᖅᑯᑎᒐ ᑐᕌᖓᔪᖅ ᓯᕗᓕᖅᑎᑎᓐᓄᑦ. 

(ᑐᓵᔨᑎᒎᓕᖅᑐᖅ) ᑕᐃᒪ ᓯᕗᓕᖅᑎ ᑖᓐᓇ ᐅᔾᔨᕈᓱᒻᒪᑦ ᑖᒃᑯᐊ ᓲᕐᓗ ᐃᑲᔪᖅᑕᐅᔭᕆᐊᖃᓲᖑᒐᑦᑕ ᒐᕙᒪᑐᖃᒃᑯᓐᓄᑦ 

ᐸᖅᓴᐃᖃᑦᑕᕐᓂᖅ ᐅᑭᐅᖅᑕᖅᑐᒥ ᐱᔾᔪᑎᒋᓪᓗᒍ. ᓯᕗᓕᖅᑏ, ᓇᓗᓇᐃᖅᓯᔪᓐᓇᖅᐹ ᖃᓄᖅ ᒐᕙᒪᑐᖃᒃᑯᑦ 

ᐊᖏᖅᓯᒪᒻᒪᖔᑕ ᑖᔅᓱᒧᖓ ᓯᕗᓕᖅᑎᒧᑦ ᑕᐃᒃᑯᓄᖓ ᑲᑎᒪᖃᑎᖃᓚᐅᖅᑎᓪᓗᒍ ᑲᓇᑕᐅᑉ ᓯᕗᓕᖅᑎᕐᔪᐊᖓᓂ 

ᐋᑐᕚᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᓯᕗᓕᖅᑎ ᐋᕆᐊᒃ, ᑭᐅᔪᓐᓇᖅᐲᑦ?  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᓲᕐᓗ ᐸᖅᓴᐃᖃᑦᑕᓂᕐᒧᑦ 

ᓂᓪᓕᐅᑎᒋᓚᐅᓐᖏᑕᕋ ᑲᓇᑕᐅᑉ ᓯᕗᓕᖅᑎᕐᔪᐊᖓᓄᑦ ᑭᖑᓪᓕᖅᐹᒥ ᐳᓛᕆᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑐᒻᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ.  

 

ᐊᐱᖅᑯᑦ 496 - 3(3): 2013-ᒧᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᐊᖓᔪᐃᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᐱᖅᑯᑎᒋᔭᒃᑲ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ ᑖᔅᓱᒧᖓ 

ᐅᐊᑦᑎᐊᖅ ᑮᓇᐅᔭᖅᑑᑎᔅᓴᓐᓄᑦ ᓴᖅᑭᖅᑲᐅᔭᖓᓄᑦ.  

 

ᐅᖃᖅᑎᑦᑎᔩ, ᐊᒃᓱᓪᓛᓗᒃ ᐃᒃᐱᒋᓲᕆᒐᒃᑯ ᒐᕙᒪᑐᖃᒃᑯᑦ ᓲᕐᓗ ᑮᓇᐅᔭᖃᖅᑎᑦᑎᓲᕆᒐᑦᑎᒍ ᓄᓇᕗᒻᒧᑦ. ᑕᐃᒪ 

ᒥᓂᔅᑕ ᓂᓪᓕᐅᑎᖃᖅᑲᐅᖏᑦᑎᐊᕐᒪᑦ ᑮᓇᐅᔭᖅᑑᑎᔅᓴᓄᑦ ᐅᓂᒃᑲᐅᓯᖃᖅᑎᓪᓗᒍ ᑕᒪᑐᒧᖓ 2012-2015-ᒥ 

ᐸᕐᓇᒃᑕᐅᓯᒪᔪᓄᑦ ᑖᒃᑯᐊ ᓇᓗᓇᐃᖅᓯᒪᒻᒪᑕ ᑖᒃᑯᐊᒎᖅ ᓯᕗᓪᓕᖅᐸᐅᑎᔭᐅᓯᒪᔪᑦ 2012-2013 ᑮᓇᐅᔭᐃᑦ 

ᐊᕐᕌᒍᖓᓂ. ᓲᕐᓗᖃᐃ ᐋᔩᖃᑎᖃᖅᐸᓪᓕᐊᒻᒪᑕ ᑖᒃᑯᐊ ᓄᓇᕗᒻᒥ ᓲᕐᓗᖃᐃ ᐊᖏᓂᖅᓴᓂᒃ ᓲᕐᓗ ᑮᓇᐅᔭᓂᑦ 

ᐱᒃᑲᓐᓂᖃᑦᑕᕐᒪᑕ ᒫᓐᓇᐅᔪᖅ ᓲᕐᓗ ᐊᖏᖃᑎᒌᒍᑎ ᐃᓱᓕᓐᓂᐊᕐᒪᑦ 2014. 

 

ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐊᕐᕌᒍ ᐱᕙᓪᓕᐊᑎᓪᓗᒍ ᓄᑖᖑᖅᑎᑕᐅᔭᕆᐊᖃᕐᓂᐊᕐᒪᑦ ᑖᓐᓇ ᐊᖏᖃᑎᒌᒍᑦ. 

ᓇᓗᓇᐃᖅᑕᐅᔪᓐᓇᖅᐸᑦ. ᑖᓐᓇ ᐱᓕᕆᐊᖑᔪᖅ ᐊᔪᓕᕈᑕᐅᓯᒪᕚ, ᐅᕝᕙᓘᓐᓃᑦ ᐅᔾᔨᕐᓇᖅᑐᒃᑯᑦ ᐊᓯᔾᔨᓐᓂᕐᒥᒃ 

ᐱᑕᖃᖅᑐᖃᓛᖅᑐᖅ, ᐅᕝᕙᓘᓐᓃᑦ ᓄᑖᖑᖅᑎᑕᐅᑐᐃᓐᓇᓛᖅᐸ ᑮᓇᐅᔭᖅᑑᑎᒋᖃᑦᑕᖅᑕᕗᑦ ᐱᓪᓗᒋᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ ᐊᐱᖅᑯᑎᖓᓄᑦ. 

ᐅᖃᖅᑎ, ᒥᔅᑕ ᐃᐊᓕᐊᑦ ᐃᖅᑲᐅᒪᔪᒃᓴᐅᕗᖅ ᑕᐃᔅᓱᒪᓂ ᓯᑎᐱᕆ 19, 2011 ᕕᒃᑯᐊᕆᐊ ᐳᑎᔅ ᑲᓚᒻᐱᐊᒥ 

ᑲᑎᒪᔨᐊᖅᑐᖃᑕᐅᓯᒪᑎᓪᓗᖓ ᒐᕙᒪᑐᖃᒃᑯᑦ ᑎᐅᕆᑐᐊᕆᐊᒃᑯᓪᓗ ᒥᓂᔅᑕᖏᓐᓄᑦ ᑮᓇᐅᔭᓕᕆᓂᕐᒧᑦ, ᒥᓂᔅᑕ 

ᕕᓕᐅᕈᑎ ᑐᓴᖅᑎᑦᑎᓚᐅᖅᓯᒪᒻᒪᑦ ᑮᓇᐅᔭᓂᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᐅᑎᓄᑦ 

ᐊᑭᓕᐅᑎᓄᑦ, ᐋᓐᓂᐊᖅᑐᓕᕆᓂᕐᒧᑦ ᐱᓂᖅᓴᐅᓪᓗᓂ. 

 

ᐅᖃᖅᑎ, ᐊᖏᖃᑎᒌᓕᐅᕋᓱᓚᐅᓐᖏᑦᑐᒍᑦ ᐅᖃᖃᑎᒌᓐᓂᖃᓐᓂᖅᓴᐅᓚᐅᖅᑐᒍᑦ ᐊᒻᒪᓗ ᐊᒥᓱᕈᖅᐸᓪᓕᐊᓂᕐᒧᑦ 

ᐊᑭᓕᐅᑎᖃᓐᓂᕐᒧᐊᖓᓂᕗᑦ ᐊᒻᒪᓗ ᑕᒪᓐᓇ ᐅᖃᐅᓯᐅᖏᓐᓇᖅᑐᖅ ᓱᓕ, ᑭᓯᐊᓂᓕ ᐃᓱᒫᓗᒋᐊᖃᖅᑰᖏᑦᑐᒍᑦ 

ᑮᓇᐅᔭᖅᑖᕆᕙᒃᑕᕗᑦ ᓇᑲᑎᖅᑕᐅᒐᔭᕐᓂᖏᓐᓂᑦ ᒫᓐᓇ ᐃᓱᓕᑉᐸᑦ. ᐊᖏᖃᑎᒌᒍᑎᒃ ᑕᓪᓕᒪᓄᑦ ᐊᕐᕌᒍᓄᑦ 

ᐃᓚᒋᐊᖅᑕᐅᓚᐅᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᕐᕌᓂᐅᓚᐅᖅᑐᖅ ᒥᓂᔅᑕᐅᑉ ᒪᑐᐃᕈᑎᖓᓂ ᑮᓇᐅᔭᖅᑑᑎᒃᓴᓄᑦ 

ᓇᓗᓇᐃᖅᓯᓚᐅᖅᓯᒪᒻᒪᑦ ᑐᑉᐹᑲᓄᑦ ᑖᒃᓰᔭᐅᑏᑦ ᐃᓚᒋᐊᖅᑕᐅᒐᔭᕐᓂᖏᓐᓄᑦ ᑮᓇᐅᔭᑖᕈᑕᐅᒃᑲᓐᓂᕋᔭᕐᓂᖓᓂᒃ $3 

ᒥᓕᐊᓂᑦ ᐊᒻᒪᓗ ᒐᕙᒪᒃᑯᑦ ᑖᒃᑯᐊ ᐃᓚᖏᓐᓂᑦ ᐊᑐᕋᔭᕐᒪᑕ ᓯᕘᖅᑐᖅᑕᐃᓕᒍᑎᓄᑦ. ᖃᔅᓯᓂᑦ ᑖᒃᑯᖓᓐᓇᑦ 

ᑮᓇᐅᔭᓂᑦ ᓴᓂᕐᕚᖑᓯᒪᓪᓚᕆᑉᐸᑦ ᒫᓐᓇᒧᑦ ᓯᕘᖅᑐᖅᑕᐃᓕᒍᑎᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, ᐅᖃᓚᐅᕋᒪ ᑮᓇᐅᔭᖅᑑᑎᒃᓴᓄᑦ 

ᒪᑐᐃᕈᑎᓐᓂ ᑕᒪᑐᒪᐅᑉ ᑖᒃᓰᔭᐅᑎᐅᑉ ᖁᕝᕙᓯᒋᐊᖅᑕᐅᓂᖓᓄᑦ ᓇᓗᓇᐃᓯᒋᐊᓚᐅᖅᓯᒪᒻᒪᑦ ᓯᕗᓪᓕᖅᐹᖓᓂ 

ᑕᖅᑭᓂᑦ 9-ᓂᑦ ᑐᑉᐹᑲᒧᑦ ᑖᒃᓰᔭᐅᑎᑦ ᒥᑭᓪᓕᒋᐊᖅᓯᒪᒻᒪᑦ ᐊᒻᒪᓗ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᐅᓚᓂᕐᒧᑦ 

ᐸᕐᓇᐅᑎᖓᑦ ᓄᐃᓂᐊᖅᑐᓂ ᐅᓪᓘᔪᓂᑦ ᖃᐃᔪᓂᑦ, ᑕᑯᓂᐊᖅᐳᒍᑦ ᓴᓂᕐᕙᐃᓂᐊᕋᑦᑕ $2 ᒥᓕᐊᓐ ᐅᖓᑖᓄᐊᕐᔪᒃ 

ᓯᕘᖅᑐᖅᑕᐃᓕᒍᑎᓄᑦ. ᑮᓇᐅᔭᓕᕆᔨᒃᑯᑦ ᐊᒻᒪ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᖃᑎᒌᑦᑎᐊᖅᓯᒪᕗᑦ 

ᑕᒪᑐᒥᖓ ᑕᒪᓐᓇᓗ ᐊᖏᕈᑎᒋᓚᐅᖅᓯᒪᓪᓗᒍ ᐊᕐᕌᓂᐅᓚᐅᖅᑐᖅ ᑲᑎᒪᑐᐃᓐᓇᖅᑎᓪᓗᑕ. ᖁᔭᓐᓇᒦᒃ ᐅᖃᖅᑎ. 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᑦᓯ 2012-ᖑᑎᓪᓗᒍ ᒥᓂᔅᑕ ᑐᓴᖅᑎᑦᑎᓚᐅᖅᓯᒪᒻᒪᑦ 

ᒐᕙᒪᑐᖃᒃᑯᒡᒎᖅ ᐊᖏᓚᐅᖅᓯᒪᒻᒪᑕ ᐃᓚᒋᐊᖅᓯᓂᐊᕐᓂᖏᓐᓂᑦ ᓄᓇᕗᑦ ᐊᑐᖅᑐᐊᕈᓐᓇᐅᑎᖓᓂᒃ $400 

ᒥᓕᐊᓄᑦ. ᒫᓐᓇ ᖃᓄᐃᓕᖓᓕᖅᐸ ᓄᓇᕗᑦ ᒐᕙᒪᒃᑯᑦ ᐊᑭᓕᒃᓴᕆᔭᖏᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ ᐊᐱᖅᑯᑎᖓᓄᑦ 

ᐃᖅᑲᐅᒪᒍᓐᓇᕈᓯᕐᓂᒃ ᐅᐃᒻᒪᔮᖅᑎᑦᑎᓂᖓᓄᑦ. ᐅᖃᖅᑎ, ᖁᔭᓕᕕᔾᔪᐊᓚᐅᖅᐳᒍᑦ ᒐᕙᒪᑐᖃᒃᑯᑦ 

ᐃᓚᒋᐊᖅᓯᓚᐅᖅᓯᒪᒻᒪᑕ ᐊᑐᖅᑐᐊᕈᓐᓇᓂᑦᑎᓐᓂᑦ $400 ᒥᓕᐊᓄᑦ ᐊᕐᕌᓂᐅᓚᐅᖅᑐᖅ. 

 

ᐊᖏᓂᖓ ᑕᒪᓐᓇ ᑮᓇᐅᔭᖃᖅᑎᑦᑎᓂᕐᒧᐊᖓᓯᒪᕗᑦ ᒪᑯᓄᖓ ᐊᖏᔫᑎᓄᑦ. ᓯᕗᓪᓕᐅᑎᓚᐅᖅᑕᕗᑦ ᐃᖃᓗᓐᓂ 

ᓇᒻᒥᓂᖃᖅᑐᓄᑦ ᒐᕙᒪᒃᑯᓄᓪᓗ ᑲᑐᔾᔭᐅᒐᔭᖅᑐᒥᒃ ᖃᖓᑕᓲᒃᑯᕕᖓᓄᑦ, ᑕᒪᓐᓇᓗ ᖃᐅᔨᒍᒥᓇᐅᑦᑎᐊᖅᑐᓂ. 

ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᐅᖃᕈᓐᓇᖏᑦᑐᖓ ᖃᔅᓯᓪᓚᕆᐅᓕᕐᒪᖔᑕ, ᑭᓯᐊᓂᓕ ᒫᓃᖅᑐᖅᑐᖅ $197 ᐊᒻᒪ 

$200 ᒥᓕᐊᐸᓘᔪᑦ ᓱᓕ ᐊᑐᖅᑐᐊᕈᓐᓇᕋᔭᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ. ᑕᐃᒃᑯᐊᓕ ᐊᓯᖏᑦ 

ᐱᓕᕆᐊᒃᓴᐃᑦ ᑐᓴᖅᑎᑕᐅᒍᑕᐅᓯᒪᔪᐃᑦ ᑭᐅᔭᐅᔪᖃᓚᐅᖅᑎᓪᓗᒍ ᓯᕗᓕᖅᑎᒥᒃ ᐅᓐᓄᓴᐅᖅᑲᐅᔪᒥ 

ᐅᖃᖃᑎᒌᒍᑎᒋᓯᒪᓂᖓᓂᒃ ᑲᓇᑕᐅᑉ ᐊᖓᔪᖅᑳᕐᔪᐊᖓᓂᒃ, ᑐᓴᖅᓯᒪᕗᖓ ᐅᖃᐅᓯᐅᓯᒪᓂᖓᓂᑦ ᑰᒃᑯᑦ 

ᓯᒥᑐᐃᓂᖅᑎᒍᑦ ᐃᑯᒪᓕᐅᕈᑎᓕᐅᖅᑐᖃᕋᔭᕐᓂᖓᓂᒃ ᐊᒻᒪᓗ ᐅᖃᓕᒫᖅᓯᒪᓪᓗᑕ ᐱᕙᓪᓕᐊᔪᓯᐅᑎᑎᒍᑦ ᑯᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑕᐃᒪᐃᓐᓇᑦᑐᓂᒃ ᓴᓇᔪᒪᓛᕐᓂᖏᓐᓂᒃ ᐃᒻᒪᖃ ᑮᓇᔭᐅᖃᖅᑎᑦᓯᒍᓐᓇᕋᔭᕋᑦᑕ ᑖᒃᑯᓂᖓ 

ᐊᑐᕈᓐᓇᕐᓂᑦᑎᓐᓄᑦ ᐊᒻᒪᓗ ᑮᓇᐅᔭᖁᑎᑦᑎᓐᓄᑦ? ᐄ, ᑕᐃᒪᓐᓇᐃᑦᑐᖃᐃᑦ ᑖᓐᓇ ᐅᖃᐅᓯᐅᖃᖅᑕᐅᔪᖅ 

ᒥᕝᕕᓕᐅᖅᑐᖃᕐᓂᐊᖅᑎᓪᓗᒍᑦᑕᐅᖅ ᖁᓕᒃᑯᓐᓂ ᐱᔭᐅᔪᒪᔪᑦ ᐊᔪᕐᓇᕋᔭᓐᖏᑉᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓕᐊᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᑭᓕᑦᓴᓂᒍᓐᓇᖅᑕᕗᑦ ᐃᓱᖓ ᐱᔾᔪᑎᒋᓪᓗᒍ 

ᐃᓪᓗᓕᕆᔨᕐᔪᐊᒃᑯᑦ ᖁᓪᓕᖅ ᐊᒻᒪᓗ ᐆᒪᔪᓕᕆᔨᒃᑯᑦ ᑮᓇᐅᔭᓕᕆᒍᓐᓇᖅᑎᖏᑦ ᐊᒻᒪᑦᑕᐅᖅ ᒥᕝᕕᒃ 

ᓴᓇᔭᐅᓂᐊᖅᑎᓪᓗᒍ ᐃᖃᓗᓐᓂ.  

 

$400 ᒥᓕᐊᓐᑖᓚᓂᒃ ᐊᑭᓕᑦᓴᓂᒍᓐᓇᕐᓂᕗᑦ ᖃᓂᑦᑐᒻᒪᕆᐅᒻᒪᑦ ᐊᖏᓪᓕᒋᐊᕈᒪᓚᐅᖅᐸᕗᑦ 

ᐊᑭᓕᑦᓴᖃᕈᓐᓇᕐᓂᕆᔭᕗᑦ $400 ᒥᓕᐊᓐᓂᒃ  ᐃᓱᓕᖅᑳᖅᖢᓐᓂ $400 ᒥᓕᐊᑦ ᐅᖓᑖᓄᑦ 

ᐊᑭᓕᑦᓴᓂᒃᑲᓐᓂᕈᓐᓇᖏᓐᓇᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐅᖃᐅᓯᒃᑯᑦ ᐊᐱᖅᑯᑏᑦ ᑲᖏᖅᖠᓂᐅᑉ ᐅᐊᓐᓇᖓᓄᑦ. ᒥᔅᑕ 

ᑰᓕ. 

 

ᐊᐱᖅᑯᑦ 497 - 3(3): ᐊᑐᐊᒐᖅ ᓇᓄᓕᕆᓂᕐᒧᑦ ᐅᓗᕆᐊᓇᖅᑐᒦᓐᓇᕋᖅᑕᐅᓂᖏᓐᓄᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓐᓄᒃᓴᒃᑯᑦ ᑲᖏᖅᖠᓂᕐᒥᐅᑦ ᐊᒻᒪᓗ ᓄᓇᕗᒻᒥᑦ ᑐᓵᔪᑦ. ᐅᖃᖅᑏ, ᐅᑯᐊᓕ 

ᐊᐱᖅᑯᑎᒋᔪᒪᔭᕋ ᑖᑦᓱᒧᖓ ᐆᒪᔪᕐᓂᐊᖅᑎᑦ ᒥᓂᔅᑕᖓᓐᓄᑦ, ᐃᓛᒃ ᐊᕙᑎᓕᕆᓂᕐᒧᑦ.  

 

ᑲᓇᑕᒥ ᒪᓕᒐᕗᑦ ᓇᓄᐃᑦ ᐱᔾᔪᑎᒋᓗᒋᑦ ᐋᖅᑭᐅᒪᓂᖅᐹᖑᖅᑰᕐᒪᑦ, ᑕᐃᒃᑯᐊ ᐊᓯᖏᑦ ᓄᓇᕐᔪᐊᒥ ᓄᓇᓕᕐᔪᐊᑦ, 

ᒥᐊᓕᒐᐃᑦ, ᐊᒻᒪ ᐅᓛᓴᒃᑯᑦ, ᓄᐊᕙᐃ, ᑕᒪᒃᑯᐊ ᐃᒃᑮᓇᖅᑐᕐᒥᐅᑦ ᐃᓱᒪᒋᓪᓗᒋᑦ.  



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

22 

 

ᐋᖅᑭᐅᒪᒐᓚᑦᑐᐊᓘᔮᕐᒪᑦ ᖃᐅᔨᒪᓪᓗᑕᓗ ᐊᕐᕌᒍᑕᒫᑦ 500 ᖃᓂᒋᔮᓂᒃ ᓇᓐᓄᖃᑦᑕᕐᒪᑕ ᑲᓇᑕᒥ. ᐊᒻᒪ 

ᐊᐅᓚᑦᓯᓂᕐᒧᑦ ᐸᕐᓇᐃᑎᖓ ᐋᑭᐅᒪᔫᓪᓗᓂ ᖃᐅᔨᒪᔭᐅᓕᕐᒪᑦ ᖃᖓᓕᒫᖅ ᖃᑦᓯᓂᒃ ᓇᓐᓄᖃᑦᑕᕐᓂᐊᕐᒪᑕ ᓄᓇᓖᑦ. 

ᐊᒻᒪᓗ ᐃᓄᐃᑦ ᐃᓚᐅᓪᓚᕆᖃᑦᑕᖠᕐᖢᑎᒃ ᐸᕐᓇᖅᑎᓪᓗᒋᑦ.  

 

ᑖᓐᓇ ᐱᔾᔪᑎᒋᓪᓗᒍ, ᒥᐊᓕᒐᐃᑦ ᐊᑦᑐᐊᒐᓗᐊᕐᒪᑦ ᓇᓄᐃᑦ ᐃᖏᕐᕋᔾᔪᑎᒋᖃᑦᑕᖅᑕᖓᓄᑦ, ᑕᐃᒪᓐᓇ 

ᐊᔾᔨᒋᓐᖏᑦᑎᐊᒻᒪᕆᑦᑕᖓᓂᒃ ᒥᐊᓕᒐᐃᑦ ᐃᓕᖅᑯᓯᖃᕐᒪᑕ. ᓇᓄᐃᒡᒎᖅ ᐊᑦᑕᕐᓇᖅᑐᒦᓐᓂᖓ 

ᐅᓗᕆᐊᓇᖅᑐᒦᑎᓕᕐᒪᔾᔪᑦ, ᑕᐃᒃᑯᐊ ᓯᓚᕐᔪᐊᕐᒥ ᐊᑦᑕᕐᓇᖅᑐᓕᕆᓂᖏᑦ ᓂᕐᔪᑎᓄᑦ ᒪᓕᖢᖏᑦ.  

 

ᑕᐃᒪᓕ ᒫᓐᓇ ᐱᒋᐊᕐᖢᒍ ᑲᑎᒪᔾᔪᑕᐅᓂᐊᕐᒪᑕ ᒥᓂᔅᑐᖃᐃ ᐅᓂᒃᑳᕈᓐᓇᖅᐳᖅ ᓄᓇᕗᒻᒥᐅᓂᒃ ᒥᐊᓕᒐᐃᑦ 

ᐱᓇᓱᑦᑕᖓᓂᒃ ᓈᒻᒪᑦᓴᕐᒪᖔᑦ ᓄᓇᕗᑦ ᒐᕙᒪᑦ ᐅᕝᕙᓘᕝᕙ ᐅᓂᒃᑳᕈᓐᓇᖅᐲᑦ ᓄᓇᕗᑦ ᒐᕙᒪᓪᓕ ᒪᓕᒐᖓ 

ᖃᓄᐃᓕᖓᕙ ᐊᑦᑕᕐᓇᕐᓂᖓᑕ ᓇᓄᐃᑦ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᔪᖅ ᑖᓐᓇ ᒥᔅᑕ ᑰᓕ. ᑕᐃᒪ 

ᑕᕝᕙᓃᑎᑕᐅᒻᒪᑦ ᐅᓂᒃᑳᓄᑦ ᐃᓚᒋᓕᐅᔾᔭᐅᓯᒪᔪᑦ 2-ᒦᑎᑕᐅᒻᒪᑦ, ᑖᓐᓇ ᐊᑦᑕᕐᓇᓗᐊᓐᖏᑦᑐᒦᒃᑲᓗᐊᖅᑐᓂ, ᑭᓯᐊᓂ 

ᐃᒫᒃ, ᑭᓲᓂᕋᖅᑕᐅᕙᑦᑐᕉᖏᓐᓇ, ᑲᒪᒋᑦᑎᐊᕆᐊᖃᕐᓂᒃᓴᒃᑲᓐᓂᕐᒥᒃ ᑕᒫᓃᓐᓂᕋᖅᑕᐅᒻᒪᑦ ᑖᓐᓇ ᐅᓂᒃᑳᓄᑦ 

ᐃᓚᒋᓕᐅᔾᔭᐅᓯᒪᔪᑦ 2-ᖑᓪᓗᓂ ᐅᓂᒃᑳᓄᑦ ᐃᓚᒋᓕᐅᔾᔭᐅᓯᒪᔪᖅ 1-ᒨᖅᑎᑕᐅᑉᐸᑦ 

ᐊᑦᑕᕐᓇᓪᓚᑦᑖᖅᑐᒦᓕᕐᓂᕋᖅᑕᐅᒐᔭᕐᒪᑕ. 

 

ᒫᓐᓇ ᑖᓐᓇ ᓄᓇᕗᑦ ᒐᕙᒪᒃᑯᖏᓐᓂ ᑕᕝᕙᓃᑦᑎᓪᓗᒍ ᐊᑐᖅᑕᐅᔪᓐᓇᖅᑐᖅ, ᖃᓄᐃᒋᔭᐅᓗᐊᓐᖏᑦᑐᖅ 

ᐊᒻᒪᓗᑦᑕᐅᖅ ᑕᐃᓐᓇ 1-ᒨᖅᑎᑕᐅᓇᓱᑉᐸᑦ ᑖᓐᓇ ᐃᑲᔪᖅᓯᓐᖏᓪᓚᕆᑦᑕᕗᑦ. ᒐᕙᒪᒃᑰᔪᒍᑦ 1-ᒨᖅᑕᐅᑲᓪᓚᓐᓂᖅᐸᑦ 

ᑕᒪᒃᑯᐊ ᓇᓄᕋᐃᑦ, ᓇᓄᐃᓪᓗ ᑭᓱᑐᐃᓐᓇᖏᑦ ᓂᐅᕕᐅᑕᐅᔪᓐᓇᐃᓪᓕᑎᑕᐅᒐᔭᕐᒪᑕ ᑲᓇᑕᐅᑉ ᓯᓚᑖᓄᑦ. ᑕᒫᓂᓕ 

ᑲᓇᑕᒥ ᓂᐅᕕᐊᔪᓐᓇᖃᑦᑕᕋᓗᐊᖅᑎᓪᓗᒋᑦ, ᑕᐃᒪᐃᓕᑲᓪᓚᓐᓂᖅᐸᑦ ᐊᑭᖏᑦ ᑲᑕᒃᑲᔭᖅᑐᕆᓪᓗᑎᒍᓗ ᐱᒐᑦᑎᒍ.  

 

ᑖᓐᓇ ᖁᕝᕙᕆᐊᖅᑕᐅᓇᕆᓇᓱᑦᑕᖓ ᓄᓇᕗᑦ ᒐᕙᒪᒃᑯᖏᓐᓂ ᐃᑲᔪᖅᓱᖅᑕᐅᓐᖏᓪᓚᕆᑦᑐᖅ. ᖁᔭᓐᓇᒦ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. ᓯᕗᓪᓕᖅᐹᒥᑦ ᐃᓚᒋᐊᕈᑏᑦ ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᐱᕆᔪᒪᓪᓗᒋᑦ ᑕᒪᒃᑯᐊ ᐆᒪᔪᕐᓂᐊᖅᑏᑦ ᓂᕐᔪᑎᓄᑦ ᑲᒪᔨᑯᓘᖃᑦᑕᖅᑐᑦ 

ᑮᓇᐅᔭᑭᒃᓴᕋᓗᐊᖅᑐᑎᒃ ᐊᒃᓱᐊᓗᒃ ᐱᓕᕆᐊᒃᓴᖃᖅᑎᑕᐅᖃᑦᑕᓕᕐᒪᑕ ᑕᒪᑐᒥᖓᓗ ᑐᓴᐅᒪᔪᖅ ᓇᓗᓇᓐᖏᑦᑐᓂ, 

ᖁᐊᖅᓵᕐᓇᕐᓂᖏᑦ ᐅᐃᒍᖅ 2-ᒦᑦᑑᔮᕐᒪᑕ. ᐊᒻᒪᓗ ᑕᐃᑯᖓ ᓅᑕᐅᓂᐊᖅᐹᑦ ᖁᕝᕙᕆᐊᕐᓗᑎᒃ 

ᐃᑉᐱᓐᓇᕐᓂᖃᓪᓚᕆᓚᖓᔪᖅ ᑕᐃᒫᒃ ᓂᐅᕐᕈᑕᐅᖃᑦᑕᕈᓐᓃᖅᐸᑕ ᐊᒥᐊᓕᑲᓂᓗ ᓯᓚᕐᔪᐊᕐᒥᓗ ᑕᐃᒃᑯᐊ 

ᓇᓐᓄᒋᐊᖅᑐᖅᑐᑦ ᐃᓚᖓᓂᑦ ᐊᔪᕐᓇᖅᓯᑦᑎᐊᒻᒪᕆᒐᔭᖅᑐᑎᒃ. 

 

ᒥᓂᔅᑕ ᐅᖃᖅᑲᐅᒻᒪᑦ ᑲᓇᑕᒥ ᐋᒃᑲᐅᒐᓗᐊᖑᓇᔭᖅᑐᓂ ᑲᓇᑕᒥᐅᑦ ᑖᓐᓇᓕ ᐱᔾᔪᑎᒋᓪᓗᒍ ᑕᐃᒪ ᓄᓇᕗᒻᒥᐅᑦ 

ᑐᓴᐅᒪᑦᑎᐊᕆᐊᖃᕐᒪᑕ ᖃᖓᒃᑯᑦ ᑖᓐᓇ ᑕᕝᕗᖓ ᓅᑕᐅᒋᐊᕐᓂᐊᖅᐸ ᖃᓄᕐᓗ ᓅᑕᐅᒋᐊᕈᓂ ᖃᓄᐃᓕᓂᐊᖅᐸᑦ 

ᓂᕈᐊᕐᓂᐊᖅᐹᑦ ᐊᒻᒪᓗ ᐃᒻᒪᖃ ᒥᓂᔅᑕ ᐅᖃᕈᓐᓇᖅᐸ ᑕᐃᑲᓂ ᐱᓕᕆᓕᖅᐸᑕ ᒥᓂᔅᑕᖃᐃ ᐃᓚᐅᓂᐊᖅᐸ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᐃᒃᑯᐊ ᖁᔭᒋᖃᑦᑕᓪᓚᕆᑦᑕᕗᑦ ᐃᑲᔪᖅᓱᖅᑐᑦ 

ᐅᕙᑦᑎᓐᓂᒃ ᑕᐃᒃᑯᐊᓗ ᑲᑎᒪᖃᑎᒋᕋᑖᓚᐅᕐᒥᒐᑦᑎᒍ ᓄᓇᓖᑦ ᑎᓴᒪᑦ ᓇᓄᕐᓂᑦ ᐱᔾᔪᑎᖃᓗᐊᖅᑐᑕ ᑖᒃᑯᐊ 

ᐃᑲᔪᖅᓲᑎᒃᓴᒥᓂᒃ ᓴᖅᑭᒍᓐᓇᖅᑕᒥᓂᒃ ᓴᖅᑭᑦᑎᓇᓱᓚᐅᕐᒥᔪᑦ ᑕᒪᓐᓇ ᑐᒃᓯᕌᕆᒐᑦᑎᒍ.  

 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᑕᐃᒪ ᓂᕈᐊᓛᖅᑐᑦ ᐱᓇᓱᐊᕈᓯᐅᓛᖅᑐᒥᑦ ᐱᒋᐊᕐᓗᑎᒃ ᑲᑎᒪᓛᕐᒪᑕ ᑕᐅᕗᖓ ᐱᓇᓱᐊᕈᓰᓐᓂᒃ 

ᒪᕐᕉᓐᓂᒃ ᑲᑎᒪᕕᒃᓴᖃᓛᖅᑐᑎᒃ. ᑕᐃᒪ ᓂᕈᐊᕐᓂᖃᓛᕐᒪᑕ 176-ᖑᖅᑰᖅᑐᑦ ᓄᓇᓕᕐᔪᐊᑦ cᑲᓇᑕ ᐊᑕᐅᓯᕐᒥᒃ 

ᓂᕈᐊᕐᓂᖃᕐᓗᓂ ᑕᐃᓐᓇ ᓂᕈᐊᖅᑎᒋᒐᔭᖅᑐᑎᒍ ᒐᕙᒪᑐᖃᒃᑯᓐᓂᑦ ᐊᕙᑎᓕᕆᔨᐅᔪᖅ.  

 

ᑖᓐᓇ ᓂᕈᐊᕐᓂᐅᓛᖅᑐᖅ ᐊᒥᐊᓕᑲᓂᑦ ᐱᒋᐊᖅᑎᑕᐅᓇᓱᒻᒪᑦ ᐃᑲᔪᖅᑎᖃᓪᓛᓪᓗᑎᓪᓗ ᐃᑲᔪᖅᑎᖏᓪᓗ 

ᐃᓚᓐᖓᖅᐸᓪᓕᐊᕌᕐᔪᒃᑲᓗᐊᖅᑐᑎᒃ ᐃᓛᓐᓂᒃ ᑕᐃᒪᐃᓕᐅᑐᐃᓐᓇᕐᒪᑦ ᒫᓐᓇᐅᔪᖅ. ᑖᒃᑯᓇᓐᖓᑦ 

ᑎᓕᐅᖅᑕᐅᔫᒐᓗᐊᑦ ᑕᒪᓐᓇ ᑕᐃᒪᐃᑦᑐᒨᓐᖏᑦᑐᓐᓇᕆᐊᖓ ᐃᖅᑲᓇᐃᔭᖅᑎᖏᑦ ᑕᐃᒃᑯᐊ Traffic WWF Polar 

Bear International ᐊᒻᒪᓗᑦᑕᐅᖅ ᐊᓯᖏᑦ ᑕᒪᒃᑯᐊ ᑲᑐᔾᔨᖃᑎᒌᖏᑦ ᑕᐃᔅᓱᒥᖓ ᐱᒋᐊᖅᑎᑦᑎᔾᔪᑕᐅᓂᐊᖅᑐᒥᑦ 

ᐃᑲᔪᖅᓯᖏᑦᑐᑦ.  

 

ᐅᖃᖅᑏ, ᐄ ᑕᐅᕗᓐᖓᖃᑕᐅᓛᖅᑐᖓ ᐊᒻᒪᑦᑕᐅᖅ ᑖᓐᓇᑦᑕᐅᖅ ᒥᔅᑕ ᑰᓕ ᐊᐱᖅᓱᖅᑐᖅ 

ᑕᐅᕗᓐᖓᖃᑎᒋᓛᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑐᖓᓕᖓ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᒋᔭᕋ ᒥᓂᔅᑕ ᑕᐃᑯᖓ ᐃᓚᐅᖁᔨᓪᓗᓂ ᐊᐱᕆᓚᐅᕐᒪᑦ. ᓄᓇᕗᒻᒥᐅᑦ 

ᐃᓕᖅᑯᓯᑐᖄᓗᒋᒐᑦᑎᒍ ᓇᓄᐃᑦ ᐊᑦᑕᕐᓇᖅᑐᒦᓐᖏᓪᓚᕆᒻᒪᑕ, ᐃᓱᒫᓗᓐᓇᖃᑦᑕᓕᕐᒪᑕᓘᓐᓃᑦ ᐱᓗᐊᖅᑐᒥᑦ 

ᕿᑐᕐᖓᖃᖅᑐᓄᑦ ᐊᒻᒪᓗ ᐊᕐᓇᓄᑦ ᓄᓇᓕᕋᓛᖑᔪᒪᖃᑦᑕᖅᑐᓄᑦ, ᐊᐅᓪᓛᖅᓯᒪᔪᒪᖃᑦᑕᖅᑐᓄᑦ ᓇᓄᐃᑦ 

ᐸᕝᕕᓇᖅᓯᕙᓪᓕᐊᑐᐃᓐᓇᕐᓂᖏᑦ ᐱᔾᔪᑎᒋᓪᓗᒍ.  

 

ᑲᓇᑕᒥ ᒐᕙᒪᒃᑯᖅᑲᐃ ᑖᒃᓱᒥᖓ, ᑕᐃᒃᑯᐊ ᐅᖃᖅᑲᐅᒐᕕᑦ ᐊᑕᐅᓯᕐᒥᑦ ᓂᕈᐊᕈᓐᓇᕐᒪᑦ ᑲᓇᑕ ᐊᒻᒪᓗ ᑕᐃᒪ 

ᑐᓴᐅᒪᔪᑦ ᑕᐃᒃᑯᐊ ᑲᑐᔾᔨᖃᑎᒋᒐᓗᖏᑦ ᐆᒪᔪᓕᕆᔨᒐᓚᐃᑦ ᐃᓚᐅᔪᖃᕐᓂᐊᕐᒪᑦ ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ 

ᓇᑭᓐᖔᕐᓂᐊᕐᒪᖔᑕ ᑕᐃᒃᑯᐊ ᐃᓚᐅᓇᔭᖅᑐᑦ? ᐊᒻᒪᓗ ᑲᓇᑕᖃᐃ ᑖᒃᓱᒥᖓ ᑲᓇᑕᒃᑯᑦ ᒐᕙᒪᖓ ᐃᑲᔪᖅᑐᐃᓪᓗᒍ 

ᐅᖃᖅᑲᐅᒐᓗᐊᖅᑐᑎᑦ ᖁᓚᕐᓇᖏᑦᑎᐊᖅᑐᒦᑦᑐᒍᑦ ᐅᕙᑦᑎᓐᓂᑦ ᑕᐃᒃᑯᐊ ᐃᑲᔪᖅᑐᐃᑦᑎᐊᖅᑐᑦ ᓄᓇᕗᒻᒥᐅᓂᑦ. 

ᑖᓐᓇ ᑕᐃᒪᓐᓇᐃᑉᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᒥᐅᑕᓕᕆᓂᕐᒧᑦ ᒥᓂᔅᑕ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛ ᑕᒪᒃᑯᐊ ᓇᓄᐃ ᐃᖅᓯᒋᔭᐅᖃᑦᑕᕐᒪᑕ, 

ᑲᑉᐱᐊᓇᖃᑦᑕᕐᒪᑕᐃᓚ ᑕᒪᒃᑯᓄᖓ ᐃᓄᖕᓄ, ᑭᓱᓕᓇᖕᓄᓪᓗ ᖃᓪᓕᓗᐊᕋᐃᖓᑕ, ᑲᑉᐱᐊᓇᕐᒪᑕ. ᐃᓛ ᑕᒃᑯᐊ 

ᐃᓚᐅᓛᖅᑐᑦ ᒪᓐᓇ ᑭᒃᑯᓪᓗᑕᒫᑕ ᐅᖃᐅᑎᔪᓐᓇᖏᒐᓗᐊᒃᑲ ᑭᓯᐊᓂ ᑕᕝᕙᓐᖓ ᐃᑦᒃ-ᒃᑯᓐᓂ, ᓐᑎ-ᒃᑯᓐᓂ, ᑕᒃᑯᐊ 

ᐃᑲᔪᖅᑎᒋᓗᑎᒍ ᐊᒻᒪᑦᑕᐅ ᒐᕙᒪᑐᖃᒃᑯᓐᓂ ᐊᕙᑎᓕᕆᔨᐅᔪ. ᑕᐃᓐᓇ ᑕᒡᕗᖓ ᐃᑲᔪᖅᓯᖏᓪᓗᓂ, ᓂᕈᐊᓚᐅᖅᑐ 

ᐅᕙᑦᑎᓐᓂ ᐃᑲᔪᖅᓯᓪᓗᓂ ᓂᕈᐊᓚᐅᖅᑐ ᒐᕙᒪᑐᖃᒃᑯᓐᓂᖓᖅᑐ ᐊᕙᑎᓕᕆᔨᒃᑯᓐᓂ.  

 

ᑕᒃᑯᐊᓗᑦᑕᐅ ᐅᖃᐅᓯᕆᖅᑲᐅᒻᒥᔭᒃᑲ ᐃᓚᖏ ᐱᖃᑕᐅᒻᒥᔪᑦ ᐊᒻᒪ ᑕᒪᒃᑯᐊ ᐊᓯᖏ (misunderstanding) 

ᑲᑎᒪᔨᐅᔪᑐᐊᖑᒍᒪ ᐃᑲᔪᖅᓯᑦᑎᐅᓛᕐᒥᔪ. ᐊᒻᒪᑕᐅ ᐃᖅᑲᓇᐃᔭᑦᑎᑦᑎᓐᓂ ᐊᑕᐅᓯᐅᖏᑦᑐᒥ ᐊᕙᑎᓕᕆᔨᒃᑯ ᓄᓇᕗ 

ᐊᕙᑎᓕᕆᔨᒃᑯᖏᓐᓂ ᑕᐅᕙᓃᑦᑐᖃᓛᕆᓪᓗᓂ.  ᖁᔭᓐᓇᒦ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦ ᒥᔅᑕ ᒥᓂᔅᑕ. ᑕᓐᓇ ᐅᒃᐱᕈᓱᖅᑰᕋᑦᑕ ᑕᒃᑯᓂᖓ ᓲᕐᓗ ᐅᖃᐅᓯᕆᔭᐅᖃᑦᑕᖅᑐᓂ ᐊᓯᔾᔩᒐᓱᒃᑐ 

ᑕᒪᒃᑯᐊ ᑐᓴᕈᑕᐅᒋᐊᖃᖏᑦᑐᓂ ᑐᓴᖅᑎᑦᑎᖃᑦᑕᕐᒪᑕ ᑲᑉᐱᐊᓵᕆᓪᓗᑎ. ᐊᐱᖅᑯᑏ ᐅᖃᐅᓯᒃᑯ ᖃᒪᓂᑦᑐᐊᕐᒥ 

ᒪᓕᒐᓕᐅᖅᑎ ᒥᔅᑕ ᐊᐅᐸᓗᒃᑐᖅ.  

 

ᐊᐱᖅᑯᑦ 498 - 3(3): ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ ᐊᐅᓚᓂᖏᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᐅᖃᖅᑎᑦᑎᔩ, ᑕᔅᓱᒥᖓ ᐊᐱᕆᒍᐊᓚᐅᕋᑦᑎᒍ ᒥᓂᔅᑕᒋᔭᐅᔪᖅ ᐃᖅᑲᓇᐃᔭᑦᑎᓄᒃ ᐊᑦᑕᓐᓇᖅᑐᓃᒡᓗ 

ᐊᒻᒪᓗ ᓇᓪᓕᐅᒃᑯᒫᓄᒃ. ᐅᖃᖅᑎᑦᑎᔩ, ᑕᒃᑯᐊ ᐃᖅᑲᓇᐃᔭᖅᑎᓄᑦ ᐸᕐᓇᖅᑐᓂᒡᓗ ᐊᒻᒪᓗ ᓇᓪᓕᐅᑯᒫᒧ 

ᖃᐅᔨᔭᐅᖅᑎᖏᓐᓂ ᑕᒃᑯᐊ ᓇᓗᓇᐃᖅᓯᓚᐅᕐᒪᑎ ᑕᐃᒃᑯᐊ ᑖᕐᓕᓂᐅ ᑎᑎᕋᕐᕕᐊ, ᐅᑯᐊᖅᑕᐅᓂᐊᕋᒥᒎᖅ, 

ᐊᐱᕆᒍᐊᓚᐅᖅᑯᖓ ᑕᒻᓇᕼᐆ ᐅᒃᑯᐊᖅᑕᐅᓂᐊᕐᒪᖓ ᑕᖀ ᓄᓐᖑᐊᓂ ᑕᒫᓂ, ᐅᓂᒃᑳᕋᓪᓚᒃᑑᓪᓗᐊᕐᒪᖔ ᖃᓄ 

ᑖᒻᓇ ᐃᒪᓕᐅᒍᐊᓚᐅᕐᒪᖓ ᑕᑉᓱᒪᐅ ᑲᓐᖏᕐᓕᓂᐅᑉ ᑎᑎᕋᐅᕐᕕᐊ ᐅᑯᐊᖅᑕᐅᓂᐊᕐᓂᖓᓐᓄ. ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᑕᓐᓇ ᓇᓪᓕᐅᑯᒫᓕᕆᔨᒃᑯᑦ ᐊᓐᓂᖅᑕᐃᓕᒪᓂᕐᒧᓪᓗ 

ᒥᓂᔅᑕ. 

 

ᐊᖓᔪᖅᑳᖅ ᓗᐊᓐ ᑯᓱᒐᒃ: ᖁᔭᓐᓇᒥᐅᒡᓗ ᑲᑎᒪᔨᐅᖃᑎᒐ ᑖᑉᓱᒥᖓ ᐊᐱᕆᖕᒪ. ᐊᑕᐅᓯᕐᒥ 

ᐱᔾᔪᑎᕐᓚᑐᖃᖏᑦᑐᖅ, ᐱᔾᔪᑎᖏ ᐊᑕᐅᓯᐅᖏᒻᒪᑕ ᐅᖃᐅᓯᕆᓂᐊᐸᒃᑲ ᐃᓚᖏ. ᑕᓐᓇ ᑕᒃᑯᐊ ᐃᓂ ᑕᐃᑲᓂ, 

ᑕᑕᑕᐅᓂᖅ ᐊᔪᓕᐅᖅᑲᓚᐅᕐᒪᑕ ᐱᓕᔪᒃᓴᖏ ᑕᐃᑯᖓ ᑕᒪᑐᒧᖓ ᐃᓂᒧ ᐃᓕᓯᔪᓐᓇᐃᓪᓕᐅᖅᑲᐅᖅᓱᑎᒃ. ᐊᒻᒪ 

ᐊᐅᓪᓚᕐᓂᕆᔭᖓ ᑖᑉᓱᒪ ᑎᑎᕋᕐᕕᐅ, ᑕᒃᑯᐊ ᑎᑎᕋᕐᕕᖓ ᐊᐅᓪᓚᕐᓂᕆᔭᖏ ᑕᒃᑯᓄᖓ ᓇᓪᓕᐅᒃᑯᒫᒥᓄ 

ᐊᑭᓕᖅᑐᐃᖃᑦᑕᖅᑐᓄ ᓇᖕᒥᓂᖃᖅᑐᓄ ᐊᐅᓛᖅᑎᑕᐅᓯᒪᖕᒪ. 

 

ᑕᐃᒪᓐᓇᒧ ᐃᓐᓄᒃᑕᐅᔪᓐᓇᐃᓪᓕᖃᑦᑕᖅᑎᓪᓗᒍᓗ ᐊᑭᑦᑐᕈᑎᕙᓪᓕᐊᓕᓚᐅᕐᒪᑕ ᑕᒪᑯᐊ ᓄᓇᒃᑯᕈᑎᖏ 

ᑎᑎᕋᕐᕕᖏ ᐃᒡᓗᓂ ᒪᑯᐊ, ᑕᐃᒪᓐᓇᒧ ᐱᔾᔪᑕᐅᖃᑕᐅᓪᓗᓂ ᑕᓐᓇ ᐃᓂ ᑎᑎᕋᕐᕕᖓ ᒪᑐᔭᐅᓕᓚᐅᖅᑐ. 

ᑕᐃᒃᑯᐊᓗ ᐃᓐᓂᐅᔪᖅ ᑕᒪᐅᖓ ᐃᖃᓄᖕᓄ ᓅᑕᐅᖔᕐᓗᓂ. ᖁᔭᓐᓇᒦ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᑯᓱᒐᒃ. ᑕᓐᓇ ᓯᕗᓪᓕᖅᐹ ᐊᐱᖅᑯᑎᒃᑲᓂ ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ: ᖁᔭᓐᓇᒦ ᐅᖃᖅᑎ. ᑕᐃᒪᓐᓇ ᐊᐱᕆᖃᑦᑕᓚᐅᕋᒃᑯ ᐅᑭᐊᔅᓴᒥ ᑲᑎᒪᑎᓪᓗᑕ ᑕᒃᑯᐊ WSCC-ᒃᑯ 

ᐱᔾᔪᑎᒋᓪᓗᒍ ᐅᔭᕋᖕᓂᐊᕐᕕᒻᒥ ᖃᐅᔨᓴᖃᑦᑕᕆᐊᖃᕐᒪᑕ ᐅᓗᕆᐊᓇᖅᑐᖃᓐᖏᒃᑲᓗᐊᕐᒪᖓ. ᒥᓂᔅᑕ ᖃᐅᔨᒪᖕᒪ 

ᒥᑕᐸᖕᒥ ᑕᐃᒃᑯᐊ ᐅᔭᕋᖕᓂᐊᕐᕖ ᑭᕙᓪᓕᕐᒥ ᑕᒪᓐᓇ ᐱᑕᖃᕆᐊᖃᓪᓚᕆᖕᒪᑕ ᑕᒪᒃᑯᓂᖓ ᐃᖅᑲᓇᐃᔭᖅᑎᓂ 

ᓇᐅᑦᓯᖅᑐᓂᕐᒧ.  

ᓇᓪᓕᐅᑯᒫᓕᕆᔨᒃᑯᓐᓄ ᒥᓂᔅᑕ ᐅᖃᕈᓐᓇᖅᐹ? ᑕᒃᑯᐊ WSCC ᖃᓄᖅ ᑕᐃᒪᓐᓇ ᐱᔨᒃᓴᖃᕐᓂᐊᕋᓗᐊᕐᒪᖔᑕ 

ᑭᕙᓪᓕᕐᒥᐅᓄ, ᑲᖏᕐᕐᓕᓂᕐᒥ ᑖᓐᓇ ᑎᑎᕋᕐᕕ ᒪᑐᓯᒪᓕᖅᑎᓪᓗᒍ. ᖁᔭᓐᓇᒦ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᓇᓪᓕᐅᑯᒫᓕᕆᔨᒃᑯᓐᓄᑦ. ᖁᔭᓐᓇᒦ ᒥᔅᑕ ᑯᓱᒐᒃ.  

 

ᐊᖓᔪᖅᑳᖅ ᓗᐊᓐ ᑯᓱᒐᒃ: ᖁᔭᓐᓇᒦᒃ ᑖᓐᓇ ᑕᒪᒃᑯᐊ ᖃᐅᔨᓴᕐᓂᐅᕙᒃᑐᑦ ᐅᔭᕋᒃᑕᕆᐊᕐᓂ ᐱᓕᕆᔪᓄᓪᓗ, 

ᐊᓯᖏᓄᓪᓗ. ᑕᒪᒃᑯᐊ ᖃᐅᔨᓴᕐᓂᕆᕙᑦᑕᖏᑦ ᑖᒃᑯᐊ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᐅᑉ ᑎᑎᕋᕐᕕᐊᑕ ᒥᔅᓵᓄᑦ 

ᐊᐅᓚᑕᐅᓂᐊᖅᑐᖅ ᑕᒫᓐᖓᑦ ᐃᖃᓗᓐᓂ ᐱᓗᐊᖅᑐᒥ. ᑕᐅᑐᖅᑰᒐᖃᖅᑐᑦ ᑖᒃᑯᐊ 

ᐃᖢᐊᖏᓕᐅᕈᑎᑕᖃᔾᔮᖏᓐᓇᓴᒋᓗᒍ ᑕᐃᒪᓐᓇ. ᑕᒪᓐᓇ ᐱᓕᕆᐊᕆᔭᖓ ᑕᕝᕙᓐᖓᑦ ᐃᖃᓗᓐᓂ ᐊᐅᓚᑕᐅᓗᓂ 

ᐊᖑᒻᒪᑏᓇᕐᓂᐊᖅᑑᔭᖅᑐᑦ ᐱᓕᕆᐊᕆᔭᕆᐊᖃᖅᑕᒥᓂᒃ ᕿᒥᕐᕈᔭᕆᐊᖃᖅᑕᒥᓂᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ ᒪ’ᓈᖅᐸᕋ ᑎᐊᑦᓇ ᑭᐅᒐᒥ. ᑕᐃᑉᑯᐊ ᐊᒥᓱᑦ 

ᐊᐳᖅᓯᓐᓈᒥ ᐃᖅᑲᓇᐃᔭᕐᒪᑎᒃ Meadowbank ᑖᑉᓱᒪ ᒥᔅᓵᓄᑦ ᐊᐱᕆᕙᓪᓕᐊᓚᐅᕐᒥᑕ ᑖᑉᓱᒪ ᒪᓕᒐᓕᐅᕐᕕᐅᑉ 

ᐃᓗᐊᓂ ᐊᐱᖅᓱᓕᖅᐸᓪᓕᐊᓕᖅᐸᒃᑲ.  

 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᓇᓪᓕᐅᒃᑯᒫᓕᕆᔨᒃᑯᑦ ᐱᓕᕆᓯᒪᓕᕐᒪᑕ ᐊᑯᓂ ᑕᐃᒪᓐᓇ 

ᐱᓕᕆᕝᕕᒥ ᐋᓐᓂᐊᓇᖅᑕᐃᓕᒪᖁᔨᓪᓗᑎᑦ ᐱᖁᔭᕋᓛᓂᒃ ᐊᒻᒪᓗᑦᑕᐅᖅ ᐅᖃᖅᓯᒪᓪᓗᑎᑦ ᒫᓐᓇᐅᔪᖅ 

ᐱᖁᔭᕋᓛᖏᑦ ᐃᒪᓐᓇ ᓱᕋᖅᑎᖅᓯᒪᒻᒪᑕ ᓄᑖᖑᓐᖏᒃᖢᑎᓪᓗ ᓇᓗᓇᖅᖢᑎᓪᓗ ᐊᒻᒪᓗ 

ᒪᓕᑦᑕᐅᔪᓐᓇᑦᓯᐊᖏᒃᖢᑎᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᖓ ᑕᒪᒃᑯᐊ ᐋᓐᓂᐊᖅᑕᐃᓕᒪᓂᕐᒧᑦ ᐃᖅᑲᓇᐃᔭᕐᕕᒻᒥ ᐱᖁᔭᕋᓛᑦ ᑖᒃᑯᓄᖓ 

ᑲᑎᒪᔨᒋᔭᐅᔪᓄᑦ ᐊᖏᖅᑕᐅᓂᐊᕐᒪᖔᑦ ᐊᒻᒪᓗ ᓄᓇᕗᒻᒥ ᐊᒻᒪᓗ ᓄᓇᑦᓯᐊᒥ ᒥᓂᔅᑕᓄᑦ ᑕᒪᓐᓇ 

ᕿᒥᕐᕈᔭᐅᓂᐊᕐᒪᖔᖅ ᖃᖓ? ᖁᔭᓐᓇᒦᒃ, ᐅᖃᖅᑏ.  



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᓇᓪᓕᐅᒃᑯᒫᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᓐᓇ ᕿᒥᕐᕈᔭᐅᓂᐊᕐᒪᑕ ᑖᒃᑯᐊ 

ᐋᓐᓂᐊᖅᑕᐃᓕᒪᓂᕐᒧᑦ ᐃᖅᑲᓇᐃᔭᕐᕕᐅᔪᒥ ᑕᐃᒪᓐᖓᓂ ᐱᓕᕆᐊᕆᔭᐅᓯᒪᓕᕐᒪᑕ 2004-ᖑᓚᐅᖅᑐᒥ ᑖᒃᑯᐊ 

ᐱᖓᔪᖓᓂ ᑎᑎᕋᖅᑕᐅᓯᒪᔪᕐᔪᐊᓂ ᖃᐅᔨᓴᓚᐅᕐᒪᑕ ᑐᓂᐅᖅᑲᖅᑕᐅᓪᓗᑎᓪᓗ ᑖᒃᑯᓄᖓ ᕿᒥᕐᕈᔭᐅᓂᐊᖅᑐᓂᒃ 

ᖃᓄᐃᓕᖓᒻᒪᖔᑕ.  

 

ᐱᖓᔪᖓᓐᓂ ᑎᑎᕋᕐᔪᐊᖅᓯᒪᔪᑦ ᑖᒃᑯᐊ ᐃᖅᑲᓇᐃᔭᕐᕕᒻᒥ ᐋᓐᓂᖅᑕᐃᓕᒪᓂᕐᒧᑦ ᐱᓕᕆᔨᐅᔪᑦ ᑕᐃᒪ ᒫᓐᓇ 

ᕿᒥᕐᕈᕙᓪᓕᐊᔫᒐᓗᐊᑦ. ᑭᖑᓪᓕᖅᐹᒃᑯᑦ ᑕᒪᒃᑯᐊ ᐱᖁᔭᕋᓛᑦ ᖃᖓ ᐊᑐᐃᓐᓇᐅᓂᐊᕐᒪᖔᑕ ᖃᐅᔨᒪᓐᖏᑦᑐᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᑦᓯᐊᕐᒪᑦ ᖁᔭᓐᓇᒦᖅᐸᕋ. ᑕᐃᒃᑯᐊ ᑲᖏᖅᖠᓂᕐᒥᐅᑕᐃᑦᑕᐅᖅ 

ᑕᐃᒪᓐᓇ ᐅᔭᕋᓐᓂᐊᕐᕕᒃ ᒪᑐᐃᖅᑕᐅᓂᐊᖅᑎᓪᓗᒍ ᑕᐃᑲᓂ ᐃᓱᒫᓗᒍᑎᒋᔪᔅᓴᐅᒻᒪᑕ ᐊᒻᒪᓗ ᓄᓘᔭᓂ. ᐃᒪᓐᓇ 

ᑲᒪᒋᔭᐅᑦᑎᐊᕆᐊᖃᕐᒪᑕ ᑐᑭᓯᐅᒪᑦᑎᐊᕆᐊᖃᕐᒪᑕᓗ ᑕᒪᒃᑯᐊ ᐋᓐᓂᖅᑕᐃᓕᒪᑎᑦᑎᓂᕐᒧᑦ ᐃᖅᑲᓇᐃᔭᕐᕕᐅᑉ 

ᐃᓗᐊᓂ ᖃᓄᐃᓕᐅᖃᑦᑕᕐᓂᖏᓐᓄᑦ.  

 

ᑕᐃᓐᓇᖃᐃ ᒥᓂᔅᑕ ᐅᖃᕈᓐᓇᖅᐹ ᖃᖓ ᑲᑎᒪᖃᑎᖃᕐᓂᐊᕐᒪᖔᖅ ᓄᓇᑦᓯᐊᖅ ᒐᕙᒪᒃᑯᖏᓐᓂ 

ᓇᓪᓕᐅᒃᑯᒫᓕᕆᔨᒃᑯᖏᓐᓂ ᐊᒻᒪ ᓱᓇᓂ ᐅᖃᐅᓯᖃᕐᓂᐊᖅᐸᑦ ᑕᐃᑲᓂ ᑲᑎᒪᓕᖅᐸᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᑲᒪᒋᔭᖃᖅᑐᖅ ᓇᓪᓕᐅᒃᑯᒫᓕᕆᔨᒃᑯᓐᓄᑦ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑲᑎᒪᖃᑎᒋᓂᐊᓕᕈᒃᑭᑦ ᓄᓇᑦᓯᐊᒥ 

ᓇᓪᓕᐅᒃᑯᒫᓕᕆᔨᒃᑯᑦ ᑕᐃᑲᓂ ᑕᐃᒃᑯᐊ ᑐᓴᖅᑎᑦᑎᓂᐊᖅᐳᖓ ᐊᒻᒪᓗ ᑲᑎᒪᔾᔪᑎᔅᓴᕗᑦ ᐋᖅᑭᓯᒪᓂᐊᖅᑐᑦ 

ᓱᓇᒥᓪᓗ ᐅᖃᐅᓯᖃᕐᓂᐊᕐᒪᖔᑦᑕ. ᑕᐃᒪᓐᓇ ᑐᓴᖅᑎᑦᑎᓛᖅᐳᖓ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᐱᖅᑯᑏᑦ ᐅᖃᐅᓯᒃᑯᑦ. ᐊᑯᓪᓕᕐᒥ ᒪᓕᒐᓕᐅᖅᑎ, ᒥᔅᑕ 

ᓂᓐᖓᖅ. 

 

ᐊᐱᖅᑯᑦ 499 - 3(3): ᐆᒪᔪᓕᕆᔨᐅᓂᕐᒧᑦ ᐃᖅᑲᓇᐃᔮᒃᓴᖅ ᐃᓐᓄᒃᓯᒪᓐᖏᑦᑐᖅ ᑰᒑᕐᕈᒻᒥ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᐅᓯᖃᖅᑲᐅᒐᒪ ᑲᑎᒪᔨᐅᓪᓗᖓ ᐱᒻᒪᕆᐅᓂᖓᓄᑦ 

ᑕᒪᒃᑯᐊ ᐆᒪᔪᓕᕆᔨᒃᑯᑦ ᐱᒻᒪᕆᐅᓂᖏᓐᓄᑦ ᓇᓂᑐᐃᓐᓇᖅ ᓄᓇᕗᒥᐅᑕᐅᔪᑦ. ᑖᒃᑯᐊ ᐅᖃᐅᓯᕆᓗᐊᕌᓗᔾᔮᖏᑉᐸᒃᑲ 

ᓯᕗᓂᐊᒍᑦ ᖃᓄᐃᓕᖓᒻᒪᖔᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᒥᓂᔅᑕᖑᔪᖅ ᐊᕙᑎᓕᕆᔨᒧᑦ ᐊᐱᕆᔪᒪᑦᑕᕋᓗᐊᖅᐸᕋ. ᑰᒑᕐᔪᒻᒥ ᖃᑯᒍ 

ᐆᒪᔪᓕᕆᔨᖃᕈᓐᓇᓂᐊᕐᒪᖔᑦᑕ? ᓇᓃᓕᕐᒪᖔᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᐱᓕᕆᕕᖃᖅᑐᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᕆᔪᖅ ᓯᕗᓕᐊᕈᑕᖃᓐᖏᒻᒪᑦ. 

ᑕᐃᒪ ᖃᐅᑉᐸᑦ ᑖᒃᑯᐊ ᐱᓕᕆᐊᖑᓂᐊᖅᑐᓂᒃ ᐃᖅᑲᓇᐃᔮᖅᑕᕋᓱᒃᓯᒪᔫᑉ ᓇᓕᐊᒃ ᐊᐱᖅᓱᒐᔅᓴᐅᓂᐊᒻᒪᖓᑦ 

ᖃᐅᔨᓴᖅᑕᐅᓂᖓ ᖃᐅᒃᐸᑦ ᐱᓕᕆᐊᖑᓛᒻᒪᑦ, ᑭᓯᐊᓂ ᑭᖑᓂᐊᒍᑦ ᐊᐱᖅᓱᖅᑕᐅᓚᐅᒻᒥᓗᓂ ᑕᐃᒃᑯᐊ 

ᐃᖅᑲᓇᐃᔭᖅᑖᕈᓐᓇᒻᒪᖔᑕ. ᐃᖅᑲᓇᐃᔭᕈᓐᓇᓐᓂᐊᖅᐲᑦ ᑕᐃᖕᓇ ᐊᐱᖅᓱᖅᑕᐅᔭᕇᖅᐸᑕ job offer-

ᑕᐅᓚᐅᒻᒥᓗᓂ, ᑕᖅᑭᐅᓗᐊᖅᑐᒥᑦ ᓱᓕ ᑖᓐᓇ ᐱᓕᕆᐊᖑᓂᐊᕆᐊᖓ ᒫᓐᓇ ᓂᕆᐅᓇᖅᐳᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓲᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑐᓄᓂᒻᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 500 - 3(3): ᐅᔨᓕᕆᔨᑕᖃᓐᖏᓗᐊᕐᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᖃᓂᒪᖃᓐᓇᖏᑦᑐᓕᕆᔨᒃᑯᑦ ᒥᓂᔅᑐᖓᓐᓄᑦ. ᑕᒪᓐᓇ 

ᐊᐱᖅᑯᑕᐅᖃᑦᑕᖅᓯᒪᔫᒐᓗᐊᖅ ᑭᓯᐊᓂ ᓄᓇᕘᒥᐅᑎᒍᑦ ᐅᓄᖅᑐᒻᒪᕆᐋᓗᒃᑎᒍᑦ ᐃᓱᒫᓘᑎᖃᖃᑦᑕᕋᑦᑕ ᒪᑯᓂᖓ 

ᑎᑭᖃᑦᑕᖅᑐᓂᒃ ᑭᒍᓯᕆᔨᒃᑯᓐᓂᒃ, ᐃᔨᓕᕆᔨᒃᑯᓐᓂᒃ, ᐊᓯᖏᓐᓂᓪᓗ.  

 

ᑕᒪᓐᓇ ᖃᐅᔨᒪᑦᑎᐊᒻᒪᕆᑦᑐᖓ ᒥᑦᑎᒪᑕᓕᒻᒥᓕ ᐃᓗᐊᓐᖏᓕᐅᕈᑎᒋᖃᑦᑕᕋᑦᑎᒍᑦ, ᖁᕕᐊᓇᕋᓗᐊᖅᑎᓪᓗᒍ 

ᑎᑭᑕᐅᖃᑦᑕᓐᓂᕗᑦ, ᑭᓯᐊᓂ ᑕᑯᔭᐅᔭᕆᐊᓕᑦ ᐅᓄᖅᑐᒻᒪᕆᐋᓗᐃᑦ ᑕᑯᔭᐅᓐᖏᓐᓇᐅᔭᖃᑦᑕᒻᒪᑕ. 

ᒪᐅᓐᖓᓐᓂᐊᓕᖅᑎᓪᓗᖓᓘᓐᓃᑦ ᓈᓚᐅᑦᑎᒃᑰᖅᑐᖃᓚᐅᕆᕗᖅ ᐅᓪᓗᓂᒎᖅ ᑎᓴᒪᓂᒃ ᐃᔨᓕᕆᔨᒃᑯᑦ 

ᒥᑦᑎᒪᑕᓕᒻᒦᓐᓂᐊᒻᒪᑕ, ᑕᑕᓗᐊᒻᒪᑕᒎᖅ ᐅᖄᓚᖃᑦᑕᖁᔨᔪᓐᓃᖅᖢᑎᒃ. ᓇᓗᓇᓐᖏᑦᑎᐊᒻᒪᕆᒃᖢᓂ 

ᐅᓄᖅᑐᒻᒪ,ᕆᐋᓗᐃᑦ ᑕᐃᒪ ᑕᑯᔭᐅᓪᔮᕈᓐᓃᕆᕗᑦ. 

 

ᐃᓚᖓᑦ ᒪᓕᒐᓕᐅᖅᑏ: ᐃᓛᒃ, ᐃᓛᒃ!  

 

ᐃᓱᒪᒋᖃᑦᑕᕋᒃᑯᑦ ᐅᖃᖅᑏ, ᑕᒪᓐᓇ ᑕᑯᓇᑦᑕᐅᒃᑲᓐᓂᕆᐊᖃᓪᓚᑦᑖᕋᓱᒋᓪᓗᒍ ᐊᑭᑐᔪᒻᒪᕇᐋᓘᒻᒪᑦ 

ᓄᓇᓕᓐᓄᐊᖅᑎᑦᑎᖃᑦᑕᓐᓂᖅ. ᑭᓯᐊᓂ ᐊᑭᑐᓂᖅᓵᓘᓇᓱᒋᒋᕙᕋ ᑭᖑᓂᖓᒍᑦ ᐅᓄᓐᓂᖅᓴᐃᑦ 

ᐊᐅᓚᖃᑦᑕᕆᐊᖃᓕᖅᑎᓪᓗᒋᑦ ᑕᑯᔭᐅᓴᕋᐃᓚᐅᕈᑎᒃ ᐃᒻᒪᖄ, ᐱᔭᕇᖅᑕᐅᓂᖅᓴᐅᓯᒪᒐᔭᓕᓚᐅᖅᑑᒐᓗᐊᑦ 

ᐅᓄᖅᑐᑦ. ᐊᐱᕆᔪᒪᔪᖓ ᒥᓂᔅᑐᒧ, ᑕᒪᓐᓇ ᐊᐱᖅᑯᑎᒋᖃᑦᑕᕋᑦᑎᒍᑦ, ᐆᒥᖓ ᓯᕗᓪᓕᖅᐹᒥᒃ ᐊᐱᕆᓚᖓ. 

 

ᑭᓇ ᐅᖃᖃᑦᑕᖅᐹ ᐅᓪᓗᓂᒃ ᐃᒪᓐᓇ ᐅᓄᖅᑎᒋᔪᓂᒃ ᓄᓇᓕᓐᓃᓐᓂᐊᖅᑐᓯ? ᓲᓪᓗ ᐃᔨᓕᕆᔨᒃᑯᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓲᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑐ ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ ᐃᓄᓕᕆᓂᒻᒧᓪᓗ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐃᓄᒃ ᐊᐱᕆᒻᒪᑦ. ᑖᒃᑯᐊ 

ᐊᑎᖏᑦ ᐱᓯᒪᓐᖏᓐᓇᒃᑭᑦ, ᑖᒃᑯᐊ ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᓐᓂ ᐅᕙᓂ ᐃᖅᑲᓇᐃᔭᖃᑦᑕᖅᑐᑦ ᑕᐃᒪᓐᓇ 

ᐱᓕᕆᖃᑦᑕᖅᑐᑦ, ᐃᓛᒃ ᐋᖅᑭᔅᓱᐃᖃᑦᑕᖅᑐᑦ ᑐᒃᓯᕋᖃᑦᑕᒻᒪᑕ ᑳᓐᑐᕌᑎᒃᓴᐅᒐᔭᖅᑐᒥᒃ ᖃᔅᓯᓂᓪᓗ ᐅᓪᓗᓄᑦ 

ᓄᓇᓕᓐᓂᓐᓂᐊᓐᓂᖏᓐᓄᑦ ᑳᓐᑐᕌᒍᑎᒋᔭᖏᑎᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓲᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ, ᐊᒻᒪ ᖁᔭᓐᓇᒦᒃ ᒥᔅᑐ ᒥᓂᔅᑐ. ᑖᓐᓇ ᑭᐅᔾᔪᑎᖓ ᓇᓗᓇᓐᖏᑦᑑᒐᓗᐊᖅ, ᓲᓪᓗ 

ᓄᓇᓕᓐᓃᖏᓐᓈᓗᒃᑐᖃᕈᓐᓇᖏᒻᒪᑦ, ᑕᒪᓐᓇᓗ ᒪᒥᐊᓇᕋᓗᐊᖅᐳᖅ, ᑭᓯᐊᓂ ᐅᓇ ᐊᐱᖅᑯᑎᒋᓇᓱᒃᑕᕋ: ᑭᓇ 

ᐃᓱᒪᒃᓴᖅᓯᐅᒃᑲᓂᕈᓐᓇᖅᐸ? ᐅᕝᕙᓘᓐᓃᑦ ᒥᓂᔅᑐ ᓇᖕᒥᓂᖅ ᐃᓱᒪᒃᓴᖅᓯᐅᒃᑲᓂᕈᓐᓇᖅᐲᑦ ᖃᓄᖅ ᓄᓇᓕᓐᓂ 

ᑕᑭᑯᔭᐅᔭᕆᐊᓖᑦ ᑕᑯᔭᐅᖃᑦᑕᓐᓂᖅᓴᐅᔪᓐᓇᒻᒪᖔᑕ ᕿᒪᒃᑕᐅᑐᐃᓐᓇᖏᓪᓗᑎᒃ. ᑐᑭᖃᖅᐸᑦ, ᐱᓇᓱᐊᕈᓯᓕᒫᖅ, 

ᒪᕐᕉᓪᓘᓐᓃᑦ ᓄᓇᓕᓐᓃᑦᑕᕆᐊᖃᖅᐸᑕ ᓄᓇᓕᓐᓃᑦᑐᓐᓇᖅᓯᓗᑎᒃ. 

In the long run, ᐊᑯᓂᐅᔪᒃᑯᑦ ᑮᓇᐅᔭᒥᒃ ᐊᑐᓐᓂᖅᓵᓘᖅᑰᒻᒪᑦ ᑕᑯᔭᐅᔭᕆᐊᓖᑦ 

ᐅᓄᖅᓯᔪᐋᓗᑐᐃᓐᓇᐅᓕᖃᑦᑕᖅᑎᓪᓗᒋᑦ. ᐊᐱᖅᑯᑎᒐ: ᒥᓂᔅᑑ, ᑕᑯᓇᒋᐊᒃᑲᓐᓂᕈᓐᓇᖅᐲᑦ ᖃᓄᖅ ᑕᑯᔭᐅᔭᕆᐊᓖᑦ 

ᐊᑕᖏᔾᔫᒥᔭᐅᖃᑦᑕᕈᓐᓇᒻᒪᖔᑕ ᓄᓇᓕᓐᓃᓐᓂᖏᓐᓂᒃ ᓲᓪᓗ ᐃᔨᓕᕆᔨᒃᑯᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓲᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑐ ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ ᐃᓄᓕᕆᓂᒻᒧᓪᓗ, ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑐ ᐃᓄᒃ. ᒥᔅᑐ ᐃᓅᑉ 

ᐃᓱᒫᓗᒍᑎᒋᔭᖓᓂᖅ ᖃᐅᔨᒪᑦᓯᐊᖅᑐᖓ ᒪᓕᒐᓕᐅᖅᑎᓗᒃᑖᓪᓗ ᖃᐅᔨᒪᓪᓗᑎᒃ ᑕᐃᒪᓐᓇᐃᓕᐅᖃᑦᑕᓐᓂᖏᓐᓄᑦ 

ᖃᐅᔨᓴᕆᐊᖅᑐᖅᓯᒪᔪᑦ. ᐃᒪᓐᓇᐃᒻᒪᑦ ᑭᓯᐊᓂ ᖃᑦᓰᓐᓇᐅᖃᑦᑕᒻᒪᑕ ᑮᓇᐅᔭᐃᑦ ᓘᒃᑖᖅᑕᐅᒍᑎᒋᖃᑦᑕᖅᑕᖏᑦ 

ᐃᓄᐃᑦ. ᐊᕐᕌᒍᒧᑦ ᖃᑦᓰᖅᑕᐃᓐᓇᖅ ᖃᑦᓰᒍᓗᑐᐃᓐᓇᖅᖢᑎᒃ ᑕᐃᒪᓐᓇ ᐊᑐᕆᐊᖃᕋᑦᑎᒍᑦ, ᒪᓕᒋᐊᖃᕋᑦᑎᒍᑦ. 

ᑖᒃᑯᐊ ᐃᓱᒫᓗᒋᔭᑎᑦ ᑐᓴᑦᑎᐊᖅᑕᕗᑦ. ᑖᒃᑯᓄᖓ ᓇᓪᓕᐅᒃᑯᒫᖃᓐᖏᑦᑐᓄᑦ ᓘᒃᑖᓕᕆᔨᒃᑯᓐᓄᑦ 

ᐅᖃᓪᓚᖃᑎᒋᓐᓇᕐᓂᐊᖅᑕᕗᑦ. ᒥᔅᑕ ᕋᒻᐳᑦᑕᐅᖅ ᐅᖃᐅᓯᖃᖅᑲᐅᖕᒪᑦ ᑭᒍᓯᕆᔩᑦ ᕿᓚᒥᐅᓗᐊᖃᑦᑕᕐᓂᖏᖕᓄᑦ 

ᑎᑭᓯᒪᓕᕌᖓᑦᑕ ᓄᓇᓕᖕᓂ ᑕᐃᒪᓐᓇ ᐃᓱᒫᓗᒍᑎᒋᔭᓯ ᑲᓇᑕᐅᑉ ᒐᕙᒪᒃᑯᖏᑦᑕ 

ᐋᓐᓂᐊᖃᓐᓇᖏᑦᑐᓕᕆᔩᒃᑯᖏᓐᓄᑦ ᑐᓴᖅᑎᖕᓂᐊᖅᐸᒃᑲ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓵᓐ. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᖏᖅᖠᓂᖅ ᐅᐊᓐᓇᖓᓂ 

ᑭᒡᒐᑐᖅᑐᖅ, ᒥᔅᑕ ᑰᓕ. 

 

ᐊᐱᖅᑯᑦ 501 - 3(3): ᓄᓇᕗᒻᒥ ᓴᓇᔩᑦ ᑲᑐᔾᔨᖃᑎᒌᖓᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑏ, ᐊᐱᖅᑯᑎᒋᔪᒪᓕᖅᑕᕋ ᒥᓂᔅᑕ ᓱᓇᒃᑯᓐᓄᓇᐃ ED&T-ᑯᓐᓄᑦ ᐱᔾᔪᑎᖃᖅᖢᓂ ᑕᐃᒃᑯᐊ 

ᒫᖕᓇ ᐅᖃᓪᓚᒃᑎᒡᓗᑕ ᑲᑎᒪᔪᖃᖕᒪᑦ ᑕᒫᓂ ᐃᖃᓗᖕᓂ, Nunavut Construction, NWT, ᓄᓇᕗᒻᒥ ᓴᓇᔩᑦ 

ᑲᑐᔾᔨᖃᑎᒌᖓᑦ. ᑕᐃᒃᑯᐊ ᑲᑎᒪᑎᓪᓗᒋ ᐱᓕᕆᕕᓪᓕᑭᐊᖅ ᖃᓄᖅ ᑖᒃᑯᓄᖓ ᐃᑲᔪᕐᓂᖃᖅᐸ ᑲᑎᒪᔪᓄᑦ, 

ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᖃᑦᑕᖅᑐᓕᕆᓂᕐᒧᓪᓗ 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑕᐃᒪ ᑖᒃᑯᐊ ᖃᐅᔨᒋᐊᕈᓐᓇᖕᓂᐊᖅᐸᕋ 

ᐱᓕᕆᔨᒋᔭᖕᓄᑦ ᖃᓄᖅ ᐃᑲᔪᖅᑕᐅᓂᖃᕐᒪᖔᑕ ᑲᑎᒪᓂᕆᔭᐅᔪᓂ ᒫᖕᓇᐅᔪᖅ ᐃᒡᓗᕐᔪᐊᓕᐅᖅᑏᑦ 

ᑲᑐᔾᔨᖃᑎᒋᖕᓄᑦ, ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᓯᕗᓪᓕᖅᐹᑦ ᐊᐱᖅᑯᑏᖅ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᒃᑯᐊ ᐅᖃᐅᓯᕆᓂᐊᖅᑕᖏᑦ ᑖᒃᑯᐊ ᑲᑐᔾᔨᖃᑎᒌᒃᑯᖑᔪᑦ ᐃᒪᓐᓇ 

ᑭᒡᒐᖅᑐᐃᒐᒃᑕ ᓄᓇᑦᓯᐊᕐᒥ, ᓄᓇᕗᒥᓗ ᐃᒡᓗᕐᔪᐊᓕᐅᖅᑏᑦ ᑲᑐᔾᔨᖃᑎᒌᒃᑯᖏᖕᓄᑦ, ᑖᒃᑯᐊ ᓄᓇᕗᒥ 

ᓇᖕᒥᓂᖃᖅᑐᑦ ᐃᑲᔫᑎᖏᑦ ᐅᖃᐅᓯᕆᔭᐅᖃᑕᐅᓂᐊᕐᒪᑦ ᕿᒥᕐᕈᔭᐅᓂᐊᕐᒪᑦ ᓯᕗᓕᖅᑎᒧᑦ ᑕᐃᒪᓐᓇ 

ᐅᖃᐅᓯᕆᔭᐅᓚᐅᖅᑐᖅ ᒪᓕᒃᖢᒍ.  

 

ᑕᐃᒪᓐᓇ ᓄᓇᕗᖕᒥ ᓇᖕᒥᓂᖃᖅᑐᑦ ᐃᑲᔫᑎᖏᑦ ᑖᒃᑯᐊ ᕿᒥᕐᕈᔭᐅᓂᐊᖅᐹᑦ? ᐊᒻᒪᓗ ᑖᔅᓱᒪ ᒥᓂᔅᑕ 

ᐃᖅᑲᓇᐃᔭᕐᕕᖓ ᐃᓚᐅᒐᓗᐊᖅᐹᑦ, ᖁᔭᓐᓇᒦᒃ ᐅᖃᑦᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᖅᐸᕋ ᐊᐱᖅᓱᕐᒪᑦ ᑲᑎᒪᔨᐅᔪᖅ. ᑕᐃᒪᖕᓇ 

ᓄᓇᕗᖕᒥ ᓇᖕᒥᓂᖃᖅᑐᑦ ᐃᑲᔫᑎᖏᑦ ᐅᖃᐅᓯᕆᔭᐅᓂᐊᖅᐸ ᐊᑐᐊᒐᐃ ᐃᖅᑲᓇᐃᔭᖅᑎᒃᑲ ᑲᑎᒪᖃᑕᐅᔪᑦ, ᑖᒃᑯᐊ 

ᑲᑐᔾᔨᖃᑎᒌᒃᑯᖏᖕᓄᑦ ᐃᒡᓗᕐᔪᐊᓕᐅᖅᑏᑦ ᐅᖃᓪᓚᒃᑎᑕᐅᑦᓯᐊᖃᑦᑕᖅᖢᑎᒡᓗ. ᑕᐃᒪᖕᓇ ᑕᒡᕙ ᑕᐃᒪᖕᓇᐃᑉᐳᖅ, 

ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ, ᑐᖏᓕᖓᑦ ᐊᐱᖅᑯᑎᒃᑳᓐᓃᑦ ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐄ ᐅᖃᖅᑏ ᑕᐃᒪ ᑖᒃᑯᐊ ᐅᖃᐅᓯᕆᔭᐅᔪᑦ ᐱᖕᒪᕆᐅᓇᓱᒋ ᐱᖕᒪᕆᐅᖕᒪᑕ ᐊᒻᒪᓗ ᐃᒪᓐᓇ 

ᑐᓴᐅᒪᒃᑎᐊᖅᑑᔮᓐᖏᖕᒪᑦ ᒥᓂᔅᑕ ᑕᒪᑐᒪ ᒥᒃᓵᓄᑦ. ᐃᖅᑲᓇᐃᔭᖅᑎᖏ ᐅᖃᖅᑐᖃᓚᐅᖅᑑᒐᓗᐊᑦ 

ᐃᖅᑲᓇᐅᔭᖅᑎᖏᓐᓂ ᐊᐱᖅᑯᑎᒃᓴᖃᑐᐊᖅᐸᑕ ᑕᒪᒃᑯᐊ ᑳᓐᑐᕌᒍᑎᒋᔭᐅᕙᒃᑐᑦ ᐱᔾᔪᑎᒋᓪᓗᒋ 

ᐊᖏᖅᑕᐅᓯᒪᒋᐊᖃᕐᒪᑦ ᑲᑐᔾᔨᖃᑎᒌᒃᑯᖏᓐᓄᑦ ᐃᒡᓗᕐᔪᐊᓕᐅᖅᑎᑦ. 

 

ᓱᖕᒪᑦ ᐃᖅᑲᓇᐃᔭᖅᑎᖏᑦ ᑕᐃᒪ ᐊᐱᕆᒍᒪᒍᑎᑦ ᑕᒪᒃᑯᓂᖓ ᐊᑐᖅᓯᒪᔭᒥᖕᓂᒃ ᑳᓐᑐᕌᖃᑦᑕᕐᓂᐅᑉ ᒥᒃᓵᓄᑦ, ᑕᐃᒪ 

ᓱᖕᒪᑦ ᐊᖏᖅᑕᐅᒋᐊᖃᖅᑳᖅᐸᒃᑭᐊᖅ ᑲᑎᒪᔩᑦ ᑲᑐᔾᔨᖃᑎᒌᒃᑯᖏᓐᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑕᐃᒪ ᑲᑎᒪᔨᐅᔪᖅ ᐅᖃᒃᑲᓐᓂᖁᒐᓗᐊᖅᐸᕈ 

ᐊᐱᖅᑎᒋᔭᒥᓂᒃ, ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ, ᐊᑏ ᓇᓗᓇᐃᒃᓯᐊᓚᐅᕈ ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐄ ᐅᖃᖅᑏ ᐊᐱᖅᑯᑎᒋᔭᕋ ᑐᖏᓕᖓᓄᑦ ᑖᓐᓇ ᐊᐱᖅᑯᑎᒋᔭᕋ, ᑐᓴᖅᑐᖃᓚᐅᕐᒪᑦ 

ᐃᖅᑲᓇᐃᔭᖅᑎᖓᓄᑦ ᐊᐱᖅᑯᑎᒃᓴᖅᑕᖃᑐᐊᖅᐸᑦ ᑖᒃᑯᓄᖓ, ᑭᓇᑐᐃᓐᓇ ᐊᐱᕆᔪᕕᓂᐅᒃᐸ ᑲᑎᒪᑎᓪᓗᒋᑦ 

ᐊᖏᖅᑕᐅᖅᑳᕆᐊᖃᕐᒪᑕᒎᖅ ᑐᑭᒧᐊᖅᑎᑦᓯᔨᖏᖕᓄᑦ ᑲᑎᒪᔨᖕᓄᑦ, ᓱᖕᒪᑦ ᑖᒃᑯᐊ ᐃᖅᑲᓇᐃᔭᕐᕕᖏᓐᓂ ᑕᐃᒪᓐᓇ 

ᐊᐱᖅᓱᕐᓂᐊᕈᑎᒃ ᐊᖏᖅᑕᐅᓯᒪᖅᑳᕆᐊᖃᖅᐸᒃᑭᐊᖅ ᑐᑭᒧᐊᖅᑎᒃᓯᔨ ᑲᑎᒪᔨᒃᑯᖏᓐᓄᑦ 

ᐊᖏᑦᑕᐅᓯᒪᖅᑳᕆᐊᖃᖅᐸᑦ. ᑕᒪᖕᓇ ᓄᓇᕗᖕᒥ ᓇᖕᒥᓂᖃᖅᑐᖅ ᐃᑲᔫᑎᖏᑦ ᐱᔾᔪᑎᒋᓪᓗᒋᑦ ᐊᑐᐊᒐᐃᑦ. ᐊᑏ, 

ᑕᒪᓐᓇ ᓇᓗᓇᐃᕆᐊᓚᐅᕈᒃ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᑏ ᑖᓐᓇ ᓇᓗᓇᐃᕆᐊᓚᐅᕈᒃ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᖃᐅᔨᓴᖅᑕᐅᓂᕆᔭᖓ ᒫᓐᓇ 

ᖃᐅᔨᓴᖅᑕᐅᖏᓐᓇᐅᔭᕐᒪᓂᓛᒃ ᑖᒃᑯᐊ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᖏᑕ ᐊᑐᐊᒐᖓᑦ. ᑕᒪᓐᓇ 

ᑲᑎᒪᓂᕆᔭᐅᔪᖅ ᖃᐅᔨᒪᒻᒪᒍ ᑲᑎᒪᒻᒪᑕ ᒫᓐᓇ ᑕᐃᑲᓃᓪᓗᖓᓗ ᐅᕙᓃᓪᓗᖓᓗ ᐱᔪᓐᓇᓐᖏᓐᓇᒪ 

ᐃᖅᑲᓇᐃᔭᖅᑎᒃᑲ ᑕᐃᑲᓃᑦᑑᒐᓗᐊᑦ ᐃᓱᒫᓗᒍᑎᒋᔭᐅᔪᑦ ᑕᒪᒃᑯᐊ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᖏᑦ ᐊᑐᐊᒐᖅ 

ᐱᔾᔪᑎᒋᓪᓗᒍ ᕿᒥᕐᕈᐃᓐᓇᕋᑦᑎᒍ ᐊᓯᖏᓐᓄᓪᓗ, ᓄᓇᑦᓯᐊᕐᒥᐅᑕᐅᔪᓄᓪᓗ, ᐱᓕᕆᖃᑎᒋᖃᑦᑕᖅᑕᑦᑎᓐᓄᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᐱᖓᔪᖓᓐᓂᑦ ᑭᖑᓪᓕᖅᐹᕐᓗ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᐅᖃᖃᑎᒌᑦᑎᐊᖏᓐᓇᖅᐸᑕ ᐋᖅᑭᒃᓱᐃᖏᓐᓇᖅᐸᑕᓗ 

ᑕᐃᒪᓐᓇ ᐃᓪᓗᕐᔪᐊᓕᐅᖅᑎᑐᑦ ᑲᑐᔾᔨᖃᑎᒌᓐᖏᑦᑐᐃᓐᓇᐅᒐᔭᓐᖏᑦᑐᑦ ᑐᓗᖅᓯᒪᑎᑕᐅᒋᐊᖃᕋᔭᓐᖏᑦᑐᑎᓪᓗ 

ᑕᐃᒪᓐᓇ ᐊᐱᖅᑯᑎᖃᕈᒪᒍᑎᒃ ᑭᒃᑯᑐᐃᓐᓇᕐᓄᑦ ᑕᒪᓐᓇ ᐊᑐᐊᒐᖅ ᒪᓕᒻᒪᑦ, ᐃᓛᒃ ᐊᑐᐊᒐᐅᒻᒪᑦ, ᓄᓇᕗᒻᒥᐅᓄᑦ 

ᐱᓗᐊᖅᑐᒥᑦ. 

 

ᐅᖃᕈᒪᓪᓗᖓᓗ ᑕᕝᕙᓂ, ᐅᖃᖅᑏ ᑕᐃᒪ ᐃᖅᑲᓇᐃᔭᖅᑎᒋᔭᑎᑦ ᐊᐱᕆᒍᒪᑉᐸᑕ ᐃᒪᓐᓇ 

ᑎᒃᑯᐊᖅᓱᖅᑕᐅᒋᐊᖃᕋᔭᓐᖏᒻᒪᑕ ᐃᒻᒪᖃ ᐅᖃᕈᓐᓇᖅᐹ ᒥᓂᔅᑕ ᑕᒪᓐᓇ ᖃᐅᔨᒋᐊᓚᐅᕐᓗᓂᐅᒃ 

ᑎᒃᑯᐊᖅᑐᖅᑕᐅᔪᕕᓂᐅᖏᓐᓇᖅᑐᕕᓂᐅᓕᖅᐸᑕ ᐊᑲᐅᓐᖏᓕᐅᕈᑎᒋᔭᐅᑐᐃᓐᓇᕆᐊᖃᖅᑐᑦ 

ᑮᓇᐅᔭᖅᑖᕈᑎᒋᔭᖏᓐᓄᑦ ᑲᑐᔾᔨᖃᑎᒌᓄᑦ ᓱᒻᒪᑦ ᑕᐃᒪᓐᓇ ᒪᓕᖁᔭᐅᕙᑦ ᐊᖏᖅᑕᐅᓯᒪᖅᑳᕆᐊᖃᕐᓂᕐᒧᑦ 

ᐊᐱᕆᒍᒪᒍᑎᒃ ᕿᒥᕐᕈᓐᓇᑦᑎᓪᓗᒋᑦ ᑖᒃᑯᓂᖓ ᐃᑲᔫᑎᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ. 

ᖃᐅᔨᒪᓐᖏᑦᑐᖓ ᑕᐃᒪᓐᓇ ᑎᒃᑯᐊᖅᑐᖅᑕᐅᖃᑦᑕᕐᒪᖔᑕ ᐅᔾᔨᕆᔭᐅᖃᑦᑕᕐᒪᖔᑕᓘᓐᓃᑦ 

ᐊᖏᖅᑕᐅᖅᑳᕆᐊᖃᖃᑦᑕᕐᒪᖔᑕᓘᓐᓃᑦ ᑲᑎᒪᔪᓂᑦ. ᑕᒪᒃᑯᐊ ᕿᒥᕐᕈᔭᐅᑐᐃᓐᓇᕐᒪᑦ ᑕᒪᓐᓇ ᓄᓇᕗᒻᒥ 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒻᒥᓂᖃᖅᑐᑦ ᐃᑲᔫᑎᖏᑦᑕ ᐊᑐᐊᒐᖓᑦ ᐱᐊᓂᒐᓱᒍᒪᔭᖅᐳᑦ ᐊᒻᒪᓗᑦᑕᐅᖅ ᑲᑎᒪᕐᔪᐊᕌᓂᓚᐅᓐᖏᓂᑦᑎᓐᓂ 

ᓴᖅᑭᑦᑎᒍᒪᓪᓗᒍ. ᑎᒃᑯᐊᖅᑐᖃᑦᑕᕐᓂᖅ ᐊᒻᒪᓗ ᓄᖅᑲᖅᑎᑦᑎᓯᒪᖃᑦᑕᕐᓂᖅ ᑲᑎᒪᖃᑕᐅᔪᓂᑦ ᑕᒪᓐᓇ 

ᖃᐅᔨᒪᓐᖏᓐᓇᒃᑯ ᑕᐃᒪᐃᒻᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᑲᑎᒪᔩᑦ ᖃᐅᔨᑎᒍᒪᕙᒃᑲ ᐊᐱᖅᓱᕐᓇᖅ ᐃᓱᓕᒻᒪᑦ. 

ᑕᐃᒪᓐᓇᐃᑦᑑᑎᓪᓗᒍ ᑲᔪᓯᓕᖅᑕ ᑲᑎᒪᔾᔪᑎᒃᓴᑦᑎᓐᓂᑦ 8. ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. 9. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᒪᑐᐃᖅᓯᒍᑏᑦ. 11. ᑭᐅᔾᔪᑎᖃᕐᓂᖅ ᑮᓇᐅᔭᑦ ᐅᖃᐅᓯᕆᔭᐅᓚᐅᖅᑎᓪᓗᒋᑦ. 12. 

ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 13. ᑭᐅᔾᔪᑏᑦ ᑖᒃᑯᓄᖓ ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ. 14. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐊᓯᖏᓪᓗ. 15. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒧᑦ, ᒥᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 308 - 3(3): 2011-2012 ᐊᕐᕌᒍᑕᒫᑦ ᐅᓂᒃᑳᖅ ᓄᓇᕗᒻᒥ ᐱᕙᓪᓕᐊᔭᐃᔨᒃᑯᓐᓄᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᑎᓯᐱᕆ 11, 2012 

ᐅᓂᒃᑳᓕᐊᕕᓂᖏᑦ ᐊᕐᕌᒍᑕᒫᖅᓯᐅᑏᑦ ᓴᖅᑭᑎᑦᑐᓐᓇᕋᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᓈᓴᐅᑎᓕᒃ 15, ᑎᑎᖅᑲᑦ ᓴᖅᑭᑕᐅᓂᖏᑦ ᖁᑦᑎᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 309 - 3(3): ᑎᓯᐱᕆ 2012 ᐅᓂᒃᑳᖅ ᓯᓚᕐᔪᐊᒥ ᑲᑐᔾᔨᖃᑎᒌᔾᔪᐊᒃᑯᑦ 

ᐱᓕᕆᔨᖓᑕ ᓂᕿᒃᓴᒧᑦ ᐱᔪᓐᓇᐅᑎᒧᐊᖓᔪᒥᒃ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 310 - 3(3): ᒐᕙᒪᑐᖃᒃᑯᑦ ᐊᒥᓲᓕᖅᑎᑦᑎᓯᒪᔭᖏᑦ ᓂᕿᓂᑦ 

ᐊᑦᑕᓇᖅᑕᐃᓕᑎᑦᑎᓂᕐᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᕐᕉᓐᓂᒃ ᓴᖅᑭᑦᑎᔪᒪᒐᒪ, ᓯᕗᓪᓕᖅᐹᖅ ᑎᓯᐱᕆ 2012 

ᐅᓂᒃᑳᓕᐊᕕᓃᑦ ᓄᓇᕐᔪᐊᕐᒥ ᓂᕿᖃᑦᑎᐊᕈᓐᓇᕐᓂᕐᒥᒃ ᐱᔾᔪᑎᓖᑦ ᑖᒃᑯᐊ ᕿᒥᕐᕈᓇᑦᑕᐅᓂᐊᖅᐳᑦ ᐃᓘᓐᓇᔅᓯᓐᓄᑦ 

ᐊᒻᒪᓗ ᐊᐃᑉᐸᖓ ᐃᑉᐸᒃᓴᖅ ᑲᑎᒪᑐᐃᓐᓇᖅᑎᓪᓗᑕ ᐊᑕᐅᓯᐅᓐᖏᑦᑐᓂᒃ ᐊᐱᖅᑯᑎᒃᓴᓂᒃ ᓴᖅᑭᑦᑎᔪᖃᓚᐅᕐᒪᑦ 

ᐱᔾᔪᑎᓕᓐᓂᒃ ᓂᖀᑦ ᐊᑦᑕᓇᕐᔭᐃᖅᑕᐅᓯᒪᔭᕆᐊᖃᕐᓂᖏᓐᓂᑦ ᐊᒻᒪᓗ ᐃᓱᓕᑦᑕᕐᕕᓕᖅᓯᒪᖃᑦᑕᕐᓂᖏᓐᓂᑦ.  

 

ᐅᓪᓗᒥ ᒪᕐᕉᓐᓂᒃ ᓴᖅᑭᑦᑎᔪᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᖔᖅᑐᓂᒃ ᐊᒻᒪᓗ ᑲᓇᑕᒥ ᓂᕿᓂᒃ ᖃᐅᔨᓴᖅᑎ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 15. ᑎᑎᖅᑲᑦ ᓴᖅᑭᑕᐅᓂᖏᑦ. 16. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ. 17. ᐱᖁᔨᕗᖔᓕᐅᕐᓂᐊᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᑎᓪᓗᒋᑦ ᒪᓕᒐᒃᓴᐃᑦ. ᒥᔅᑕ 

ᐲᑕᓴᓐ.  

 

ᑲᑎᒪᔾᔪᑎᒃᓴᖅ 17: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 49 - ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 2013-2014 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 1-ᖑᓕᖅᐸᑦ, ᐅᓪᓗᑐᐃᓐᓇᕐᒥ, ᒪᓕᒐᒃᓴᖅ 49, 

ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 2013-2014. ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 17. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 18. ᐱᖁᔨᕗᖔᕈᑏᑦ. 19. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᖁᔪᖓ 

ᒪᕐᕉᓐᓄᒃ ᐅᓪᓘᓐᓄᒃ ᓇᓗᓇᐃᖅᓯᔾᔪᑏᑦ ᓴᓂᕝᕙᖅᑕᐅᖁᓪᓗᒋᑦ ᑖᓐᓇ ᒪᓕᒐ 2013-2014-ᒥ 

ᐅᖃᓕᒫᖅᑕᐅᒍᓐᓇᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᑖᓐᓇ ᐊᖏᖅᑕᐅᒍᒪᔪᖅ ᓴᓂᕐᕙᖅᑕᐅᖁᓪᓗᒍ ᐅᓪᓘᓐᓄᒃ 

ᒪᕐᕉᓐᓄᒃ ᐅᑕᖅᑭᓂᖅ ᑖᓐᓇ ᒪᓕᒐᒃᓴᖅ ᐅᖃᓕᒫᖅᑕᐅᔪᓐᓇᓂᐊᕐᒪᑦ ᐅᓪᓗᒥ. ᐋᒡᒑᖅᑐᖃᖅᐹ? ᐱᑕᖃᖏᒻᒪᑦ ᐊᑏ 

ᑲᔪᓯᒋᑦ.  

 

ᒪᓕᒐᒃᓴᖅ 49 - ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 2013-2014 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ ᒪᓕᒐᒃᓴᖅ 49, ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᑦ 

ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 2013-2014, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᖅ ᐋᖅᑭᑎᐊᖅᓯᒪᒻᒪᑦ. ᐊᖏᖅᑐᐃᓐᓇᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 49 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᖅ.  

 

20. ᑐᒡᓕᐊᓂ ᐅᖃᓕᒫᖅᑕᐅᓂᖏ ᒪᓕᒐᒃᓴᐃᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 49 - ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 2013-2014 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 49, ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᑦ 

ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 2013-2014 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᒪᓕᒐᒃᓴᖅᖅ ᑲᔪᓯᑎᑦᑎᔪᓐᓇᖅᑐᖅ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ ᐊᑐᓯᒋᐊᕈᓐᓇᓂᐊᕐᒪᑕ ᒫᑦᓯ 31, 2014-

ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᖅ ᐋᖅᑭᑎᐊᖅᓯᒪᒻᒪᑦ. ᐱᖁᔨᕗᖔᕐᒧᑦ 

ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ. ᕿᓚᓈᕈᓘᔭᓕᖅᐱᑖ? ᐊᑭᕋᖅᑐᖅᑐᑦ? ᑲᔪᓯᕗᖅ. ᒪᓕᒐᒃᓴᖅ 49, ᑐᒡᓕᐊᓂ 

ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ ᑲᑎᒪᑐᐃᓐᓇᓂᕐᒧᑦ ᑐᓐᓂᖅᑯᑕᐅᕗᖅ. 

 

ᐃᓱᒪᔅᓴᖅᓯᐅᖅ ᑲᑎᒪᑐᐃᓐᓇᖅ. 21. ᑲᑎᒪᑐᐃᓐᓇᑎᓪᓗᒋᑦ ᐃᓱᒪᔅᓴᖅᓯᐅᕈᑎᖃᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᓪᓗ 

ᒪᓕᒐᒃᓴᖅ 49 ᐊᒻᒪᓗ ᒥᔅᑕ ᑕᐹᕐᔪᒃ ᐃᒃᓯᕙᐅᑕᕆᔭᐅᓗᓂ. 20 ᒥᓂᔅᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ. ᐃᖅᓱᒃᑏ.  

 

>>ᓄᖅᑲᖓᑲᐃᓐᓇᖅᑐᑦ 15:34ᒥ ᑲᔪᓯᒃᑲᓂᖅᑐᑎᓪᓗ 16:03ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑎᒪᑐᐃᓐᓇᖅᑎᓪᓗᑕ ᑕᕝᕙᓃᓚᐅᕐᓂᐊᕐᒥᒐᑦᑕᐃᓛᒃ. ᑖᒃᑯᓇᓂ ᐱᒋᐊᓚᐅᖏᓐᓂᑦᑎᓐᓂ 

ᐃᓚᒃᑲᐃ ᑲᑎᒪᔨᐅᖃᑎᒃᑲᐃ. ᕕᕗᐊᕆ 18, 2013-ᖑᑎᓪᓗᒍ ᐅᖃᖅᑎᑦᑎᔨᕗᑦ ᑎᑎᕋᓚᐅᕐᒪᑦ ᑕᒪᑦᑎᓐᓄᑦ ᑖᒃᑯᐊ 

ᐱᔾᔪᑎᖃᖅᖢᑎᑦ ᖃᓄᖅ ᐊᐅᓚᔭᕆᐊᖃᕐᒪᖔᑦᑎᓐᓂᒃ ᑲᑎᒪᑐᐃᓐᓇᓕᕈᑦᑕ. ᑖᓐᓇ ᐅᔾᔨᕆᓂᐊᖅᐸᓯᐅᒃ 

ᐅᔾᔨᕆᑦᓯᐊᓂᐊᖅᐸᓯᐅᒃ ᑖᓐᓇ ᓯᕗᓪᓕᕐᒥ ᑖᓐᓇ ᓇᓗᓇᐃᕌᓪᓚᓚᐅᕐᓚᒍ ᐃᖏᕋᑦᑎᐊᕐᓂᐊᕋᑦᑕ.  

 

ᖁᔭᓐᓇᒦᒃ. ᒫᓐᓇ ᑖᓐᓇ ᑲᑎᒪᓂᖅ ᐱᒋᐊᓪᓚᕆᓐᓂᐊᕐᒪᑦ ᑕᕝᕙᓂ ᐱᓕᕆᐊᔅᓴᖃᕋᑦᑕᐃᓛᒃ ᐱᖁᔭᒃᓴᖅ 49. 

ᖃᓄᐃᓕᐅᕈᒪᕕᑕᑭᐊᖅ ᑲᑎᒪᔨᑐᐃᓐᓇᐅᓪᓗᑕ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᖅᑳᕈᒪᒐᑦᑎᒍ ᒪᓕᒐᒃᓴᖅ 49, ᑖᒃᑯᐊ ᓄᓇᓖᑦ 

ᒐᕙᒪᓕᕆᔨᖏᑦ ᐱᔨᑦᑎᖅᑏᓪᓗ. ᐱᕕᖃᕈᑦᑕ ᑲᔪᓯᓂᐊᕐᓗᑕ ᕿᒥᕐᕈᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐊᖏᖃᑎᒌᑉᐱᑖ ᑖᒃᑯᐊ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑏᓪᓗ ᑖᒃᑯᐊ 

ᐱᓕᕆᐊᕆᔪᒪᓪᓗᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 49 - ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 2013-2014 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ ᑕᑲᓄᖓ ᐊᐱᖅᓱᖅᑕᐅᕕᖕᒧᐊᕈᓐᓇᕈᕕᑦ ᐱᐅᓇᔭᖕᒪᕆᒃᑐᖅ. ᖁᔭᓐᓇᒦᒃ 

ᒥᓂᔅᑕ ᑯᓱᒐᖅ ᑕᑲᓇᓃᓕᕋᕕᑦ ᐊᑏ ᑖᒃᑯᐊ ᐅᖃᐅᓯᒃᓴᐃᑦ ᑖᒃᑯᐊ ᑮᓇᐅᔭᕐᒧᑦ ᐊᑑᑎᒋᔪᒪᔭᑎᑦ 

ᓇᓗᓇᐃᕌᓪᓚᓚᐅᒃᑎᑦ ᐅᖃᐅᓯᕆᑦᑎᐊᕌᐱᓚᕐᓂᐊᕋᒃᑎᒍ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᖁᔭᓐᓇᒦᒃ ᐃᒃᓯᕙᐅᑖᖅ, ᑲᑎᒪᔨᐅᖃᑎᒃᑲᓗ ᖁᔭᓕᕗᖓ ᓵᑉᓯᓐᓄᑦ 

ᐅᓂᒃᑳᕆᐊᑦᑐᕈᓐᓇᕋᒪ ᑖᒃᑯᐊ ᐅᖃᐅᓯᕆᓗᒋᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 2013-14-ᒥᑦ ᓇᓚᐅᒃᓵᒐᓪᓗᐊᑕᐃᑦ 

ᐊᒻᒪᓗ ᐊᐅᓚᓂᕐᒧᑦ ᐸᕐᓇᐅᑎᒃ ᐃᓗᐊᓃᑉᑐᑦ. (ᑐᓵᔨᑎᒍᑦ) ᑖᒃᑯᐊ ᓯᕗᒧᐊᒃᓯᐊᖅᓯᒪᔪᒍᑦ ᐅᖃᓕᒪᐃᑎᖃᖅᑎᓪᓗᑕ 

ᑲᑎᒪᔨᕋᓛᓂ ᑐᓐᖓᓱᒃᑎᒃᑏᓐᓇᖃᑦᑕᑕᒃᑲ ᑖᒃᑯᐊ ᓇᓗᓇᐃᕆᐊᓖᑦ ᐃᓱᒫᓘᑕᐅᔪᐃᑦ ᐃᓱᒫᑎᒋᔭᖏᑦ 

ᒪᓕᒐᓕᐅᖅᑎᐅᖃᑎᒪ ᐱᓕᕆᐊᕆᔭᕗᑦ ᐱᔾᔪᑎᒋᓪᓗᒍ. 

 

ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑖᓐᓇ, ᑖᒃᑯᐊ ᒐᕙᒪᒃᑯᑦ ᑲᔪᓯᓯᒪᔪᑦ ᐊᐅᑦᓯᓪᓗᑎᑦ ᓄᓇᓖᑦ ᒐᕙᒪᖏᓐᓂ 

ᒐᕙᒪᒃᑯᑦ ᐱᔨᑦᓯᖅᑎᖏᓐᓂ ᐅᖅᓱᐊᓗᓕᕆᓂᕐᒧᑦ ᓂᐅᕕᕐᓂᕐᒥᒃ ᐊᐳᔾᔭᐅᓯᒪᔾᔪᑏᑦ ᐊᒻᒪᓗ ᖃᕆᓴᐅᔭᓕᕆᓂᕐᒧᑦ 

ᐊᒻᒪᓗ ᐱᓕᕆᐊᓂᒃ ᐊᐅᓚᒃᓯᓂᖅ, ᑕᒪᑐᒪ ᖄᖓᒍᑦ ᐱᓐᖑᐊᖅᑐᓕᕆᓂᖅ ᐃᖃᐃᓕᓴᕐᓂᕐᓗ. 

 

ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖏᑦ ᐃᓚᐅᔪᑦ ᑖᒃᑯᐊ CGS-ᒃᑯᑦ ᐊᕐᕌᒍᓪᓗᐊᒥᒃ ᑮᓇᐅᔭᖅᑑᑎᒃᓴᖃᖅᑐᑦ $400 

ᒥᓕᐊᓐ. 360 ᐃᖅᑲᓇᐃᔭᖅᑎᓄᑦ ᑖᒃᑯᐊ ᐃᓂᐅᓪᓗᑎᒃ ᓯᐊᒻᒪᑦᑕᖅᓯᒪᔪᑦ ᓄᓇᕗᒥ. ᐄ ᑖᒃᑯᐊ ᐊᖏᓪᓕᒋᐊᖅᓯᒪᔪᑦ 

ᐊᕐᕌᓂᓂ $14 ᒥᓕᐊᓐᓂᒃ. ᑕᐃᒪ ᐊᕐᕌᒍᓂ ᖃᐃᔪᓂᒃ ᑖᒃᑯᐊ ᓄᓇᓖᑦ ᒐᕙᒪᓕᕆᔨᖏᑦ ᓄᑖᒥᒃ ᓄᓇᓕᖕᒧᑦ 

ᑮᓇᐅᔭᖃᑎᑦᓯᓂᐊᖅᑐᑦ ᐋᖅᑭᒃᑕᐅᓪᓗᑎᒃ ᐋᔩᖃᑎᒋᓗᒋᑦ ᓄᓇᕗᒥ ᓄᓇᓕᐅᔪᑦ.  

 

ᑕᒫᓂ ᐊᕐᕌᒍᒥ ᑖᒃᑯᐊ ᓄᓇᓖᑦ ᒐᕙᒪᓕᕆᔨᖏᑦ ᐱᔨᑦᓯᖅᑏᓪᓗ ᐃᓚᒋᐊᕐᓂᐊᖅᑐᑦ $4.2 ᒥᓕᐊᓐᓂᒃ ᓄᓇᓕᖕᓄᑦ 

ᓄᓇᓖᑦ ᑮᓇᐅᔭᖏᖕᓄᑦ. ᑖᓐᓇ ᐅᓄᖅᓯᒋᐊᕈᑕᔪᑦ ᑮᓇᔭᑦ ᓴᖅᑭᓚᐅ ᓴᖅᑭᑕᐅᓚᖅᑐᑦ ᓄᓇᓖᑦ ᑮᓇᔭᐅᖁᑎᖏᖕᓄᑦ 

ᕿᒥᕐᕈᓂᒃᑯᑦ ᐊᒻᒪᓗ ᐃᑲᓛᑎᓂᐊᖅᑐᑦ ᓄᓇᓖᑦ ᒐᕙᒪᖏᖕᓂᒃ. 

 

ᐃᒃᓯᕙᐅᑖᖅ ᑖᒃᑯᐊ ᓄᓇᓖᑦ ᒐᕙᓕᕆᔨᖏᑦ ᐱᔨᑦᓯᖅᑏᓪᓗ ᕿᒥᕐᕈᐃᓐᓇᖅᑐᖅ ᐱᕕᒃᓴᐅᔪᓂᒃ ᐃᒪᓐᓇ 

ᑮᓇᐅᔭᖃᕈᑕᐅᒐᔭᖅᑐᓂᒃ ᐱᖁᑎᕐᔪᐊᓄᑦ ᐊᒻᒪᓗ ᐃᑲᔪᖅᑎᖃᑎᖃᕐᓂᖅ, ᑖᒃᑯᐊ P-3 ᐃᑲᔪᖅᑎᖃᑎᖃᕐᓂᖅ 

ᑲᒪᒋᔭᐅᓂᖃᖅᑐᑦ ᐃᖃᓗᐃᑦ ᒥᑦᑕᕐᕕᖓ ᐊᒻᒪᓗ ᐊᔾᔨᐸᓗᖏᑦ CGS-ᑯᑦ ᑖᒃᑯᓄᖓ ᐅᖃᐅᓯᖃᓕᖅᑲᑕ 

ᐊᑦᑕᑰᖃᕐᕕᖕᓂᒃ. 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᔪᕐᓇᖏᒃᐸ ᐊᔪᕐᓇᖏᓐᓂᖓ ᐃᑲᔪᖅᑎᒌᖕᓂ ᑲᔪᓯᓯᒪᓂᐊᖅᑐᑦ ᑕᒪᓐᓇ ᐊᖏᓪᓕᒋᐊᖅᑕᓗᓂ 

ᕿᒥᕐᕈᔭᐅᓗᓂᓗ, ᑖᒃᑯᐊ ᕿᒥᕐᕈᓪᓗᒋ ᐊᑦᑕᑰᖃᕈᑕᐅᔪᑦ ᐃᒪᖃᕈᑕᐅᔪᑦ ᓄᓇᕗᒥ ᑕᒪᓐᓇ ᑲᔪᓯᓯᒪᔪᖅ 

ᐃᑲᔪᖅᑎᒋᓪᓗᒋᑦ Dalhousie ᓯᓚᒃᑐᓴᕐᕕᖓᑦ ᑕᒪᓐᓇ ᐃᓚᒋᓪᓗᒍ ᐃᑲᔪᖅᑎᒋᒍᑎᒋᔭᐅᔪᐃᑦ. ᑕᒪᓐᓇ 

ᖃᐅᔨᓴᕈᑕᐅᔪᑦ ᐃᒪᓐᓇ ᐊᑐᓕᖁᔭᑦ ᓴᖅᑭᑎᑦᓯᓂᐊᖅᑐᑦ ᐃᒪᓐᓇ ᐱᐅᔫᒋᐊᖃᕐᓂᖏᓐᓄ ᓄᓇᕗᒥ. ᐊᒻᒪᓗ 

ᐅᖓᓯᒃᑐᒥ ᐅᑭᐅᖅᑕᖅᑐᒥ ᔮᓐᓄᐊᕆ 2014-ᒥ.  

 

ᑖᒃᑯᐊ ᐃᒡᓗᓕᕆᓂᕐᒧᑦ ᒪᓕᒋᐊᓖᑦ ᐊᖏᕈᑕᐅᓚᐅᖅᑐᑦ ᑲᓇᑕᒥ ᐃᒡᓗᓕᐅᓂᕐᒧᑦ ᒪᓕᒐᑉ ᔫᓂ 12-ᖑᑎᓪᓗᒍ, 

ᐊᕐᕌᒎᓂᐊᖅᑑᑉ ᑖᓐᓇ ᐱᓕᕆᕕᐅᔪᖅ ᐋᖅᑭᒃᓱᐅᓂᐊᖅᑐᑦ ᒪᓕᒐᒃᓴᓂ ᐊᒻᒪᓗ ᐋᖅᑭᒃᓯᓗᓂ ᐅᖃᔾᔨᒋᐊᖅᑎᐅᓂᕐᒧᑦ 

ᑲᑎᒪᔨᕋᓛᓂᒃ ᐃᓚᑎᓪᓗᒋᑦ ᐃᓚᐅᓂᖃᖅᑐᓕᒫᑦ. 

 

ᓄᓇᓖᑦ ᒐᕙᒪᖏᑦ ᑲᔪᓯᓯᒪᔪᑦ ᑖᒃᑯᓂ ᑮᓇᐅᔭᐃᕈᑎᖃᖅᐸᓪᓗᑎᑦ ᐋᖅᑭᐅᒪᓪᓗᒋ ᐱᖁᑎᕗᑦ ᐊᒻᒪᓗ 

ᖃᕆᓴᐅᔭᓕᕆᔾᔪᑎᕗ, ᑕᒪᓐᓇ ᐱᒻᒪᕆᕈᖅᐸᓪᓕᐊᑐᐃᓐᓇᒻᒪᑦ ᐃᓄᐃᑦ ᒐᕙᒪᒃᑯᖏ ᖃᕋᓴᐅᔭᒃᑰᐸᓪᓕᐊᑎᓪᓗᒋ 

ᑕᒪᒃᑯᐊ ᓯᐊᒻᒪᖅᑎᑦᑕᐅᓯᒪᔪᑦ ᐱᓪᓗᒋ ᐊᒻᒪᓗ ᐊᓯᖏᑦ ᐱᓕᕆᔾᔪᑎᒋᒋᐊᖃᖅᑕᖏ ᑐᓴᐃᒪᖃᑎᒌᖕᓂᕐᒧᑦ. 

 

ᐃᒃᓯᕙᐅᑖᖅ, ᑖᒃᓱᒪ ᐱᓕᕆᕕᐅᑉ ᓴᐳᔾᔨᓯᒪᓂᖏᑦ ᑖᒃᑯᐊ ᕿᓂᖅᑎᓄᑦ ᑭᐅᔭᐅᖃᑦᑕᖅᑐᑦ ᑭᒃᑯᓐᓄ ᑕᖅᑲᒃᑯᓄᖓ 

ᐅᓄᕐᓂᖏ ᑕᒪᒃᑯ ᕿᓈᔭᐅᖃᑦᑕᖅᑐᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ, 2012-ᖑᑎᓪᓗᒍ 187-ᖑᓚᐅᕐᒪᑕ ᐊᒻᒪᓗ 

301-ᖑᓪᓗᑎ ᐃᓄᐃᑦ ᐊᑐᓂ. ᑲᔪᓯᓯᒪᐃᓐᓇᑦᑐᒍᑦ ᐱᓕᕆᐊᖃᖅᑐᑕ ᑖᒃᑯᓂᖓ ᐊᑐᖁᔨᖃᑦᑕᖅᓯᑎᐅᓪᓗᑕ - 

SPOT-ᖑᓂᕋᖅᑕᐅᔪᓂᒃ ᐊᑦᑕᓐᓈᕆᖁᓇᒋᑦ ᑭᒃᑯᓕᒫᑦ ᓄᓇᓕᐊᖅᑐᑦ ᐃᒪᒃᑰᖅᑐᓪᓘᓐᓃᑦ.  

 

ᐅᑭᐊᒃᓵᖓᓂ 2012 CGS-ᑯᑦ ᐋᔩᖃᑎᖃᖅᓱᑎᒃ ᓄᓇᓕᓐᓂᒃ ᐊᓯᖏᓐᓂᓪᓗ, ᑐᐊᕕᓐᓇᖅᑐᒥᒃ ᐱᓕᒻᒪᒃᓴᓚᐅᒻᒪᑕ 

ᐃᖃᓗᒃᑑᑦᑎᐊᒻᒥ, ᐃᖃᓗᓐᓂ ᐊᒻᒪᓗ ᑲᖏᖅᖠᓂᒻᒥ. ᑖᒃᑯᐊ ᓴᖅᑭᔮᖅᑎᑕᐅᓂᖏᑦ ᐱᕙᓪᓕᐊᑎᑕᐅᓂᖏᑦ 

ᐱᓐᖑᐊᖅᑐᓕᕆᓂᖅ, ᐃᖃᐃᓕᓴᓐᓂᓪᓗ ᓱᓕ ᓄᓇᓕᓐᓂ ᐱᑕᖃᕆᐊᖃᒻᒪᑦ ᐃᒪᓐᓇ ᖃᓄᐃᓐᖏᑦᓯᐊᖅᑐᒥᒃ 

ᓄᓇᓕᖃᖁᔨᓂᒻᒧᑦ. 

 

2012-ᖑᑎᓪᓗᒍ ᑖᒃᑯᑎᒎᓇᖅ ᐱᓐᖑᐊᖅᑐᓕᕆᔨᒃᑯᑦ ᐱᑕᖃᖅᑎᑦᓯᒍᓐᓇᓚᐅᖅᑐᒍᑦ $250,000-ᓂᒃ ᑖᒃᑯᐊ 

ᓯᕗᓕᖅᑎᐅᓂᐊᖅᑐᑦ, ᐋᒻ ᐱᓐᖑᐊᖅᑎᐅᓂᐊᖅᑐᓂᓛᒃ, ᐱᓐᖑᐊᖅᑎᑦᓯᔨᐅᓂᐊᖅᑐᓄᑦ. ᐊᒻᒪᓗ $2,000,000 

ᐃᑲᔪᖅᓲᑎ2ᓪᓗᒋᑦ ᓄᓇᓕᓐᓂᒃ ᐱᓕᕆᐊᖑᔪᓂᒃ ᑕᒪᒃᑯᓄᖓ ᐊᑭᓕᖅᑐᖅᑕᐅᓇᑎᒃ ᐃᑲᔪᖃᑦᑕᖅᑐᓄᑦ ᓄᓇᕘᒥ. 

 

ᐅᖅᓱᐊᓗᓕᕆᕕᒃᑯᑦ ᐊᐅᓚᑦᓯᔪᑦ ᑖᒃᑯᓂᖓ ᐅᖅᓱᐊᓗᒋᒋᐊᖃᖅᑕᖏᓐᓂᒃ ᓄᓇᕘᑉ ᒐᕙᒪᖏᑦᑕ. ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᐊᐅᓚᑦᓯᒍᓐᓇᖏᒃᑲᓗᐊᖅᑎᓪᓗᒋᑦ ᐊᑭᖏᓐᓂᒃ, ᑕᐃᒪ ᑖᒃᑯᐊ ᐋᖅᑭᒋᐊᕈᓐᓇᖅᓯᒪᔭᕗᑦ 

ᐊᑭᖏᑦ ᐊᑦᑐᐃᓂᐊᖅᑐᑦ ᓄᓇᕘᒥᐅᓂᒃ. ᑖᒃᑯᐊ ᐊᑐᓐᓂᖅᓴᐅᖃᑦᑕᖅᑕᕗᓐ ᐅᖅᓱᐊᓗᓐᓂᒃ ᓂᐅᕕᖅᑳᓵᖅᓱᑕ. 

ᑕᐃᒪᐃᒻᒪᑦ, ᑖᒃᑯᐊ ᐊᑭᖏᑦ ᐋᖅᑭᐅᒪᒍᓐᓇᖅᓯᒪᔭᕗᑦ ᐅᖅᓱᐋᓗᐃᑦ ᐊᒻᒪᓗ ᐅᖅᓱᐊᓗᑐᐃᓐᓇᖅ, ᐅᖅᓱᓪᓘᑏᑦ 

ᑕᒫᓂ ᓄᓇᕘᒥ.  

 

ᑕᒃᑯᐊ ᐊᑭᖏᑦ, ᐃᓛᒃ ᓄᖅᑲᖓᑎᑕᐅᓂᖏᑦ 2003-ᒥᓐᓂᐊᖅᑐᑦ, ᑭᓯᐊᓂ ᐅᖃᕆᐊᖃᕋᒪ, ᓄᓇᔾᔪᐊᓂ ᑖᒃᑯᐊ 

ᐊᐅᓚᑦᑎᖃᑦᑕᒻᒪᑕ ᐊᑭᖏᓐᓂᒃ, ᖁᕝᕙᖃᑦᑕᓐᓂᖓ ᑲᑕᖃᑦᑕᓐᓂᖏᓪᓗ. ᑕᐃᒫᒃ ᐅᔾᔨᕈᓱᓐᓂᐊᖅᓱᑎᒃ ᐊᓯᖏᓐᓂᒃ 

ᑲᓇᑕᒥ ᐅᓄᖅᓯᒋᐊᖅᓯᒪᓕᒻᒪᑕ ᐊᕐᕌᒍᓄᑦ ᓯᑕᒪᓄᑦ ᐊᒻᒪᓗ ᐊᒃᑐᖅᑕᐅᓗᑕ ᑭᓯᐊᓂᐅᒻᒥᒻᒪᑦ.  

 

ᐅᖃᖅᑏ, ᑖᒃᑯᐊ ᑐᑭᓯᔪᒃᓴᐅᕗᓯ ᐱᓕᕆᕝᕕᑦᑕ ᐅᖃᐅᓯᕆᔭᖏᓄᑦ ᑕᒪᑦᑕ ᓯᕗᓪᓕᐅᑎᓯᒪᔭᖏᓄᑦ. 

ᑕᑯᔅᓴᐅᑎᑦᑎᓯᒪᒐᑦᑕ ᑕᒪᒃᑯᑎᒎᓇᖅ ᐱᒋᐊᖅᑎᑕᐅᔪᑎᒍᑦ ᐃᑲᔪᖅᑎᒌᓐᓂᑦᑎᓐᓂ, ᐊᒻᒪᓗ ᐋᔩᖃᑎᒌᓐᓂᑦᑎᓐᓂᒃ 

ᓴᖅᑭᑦᑎᒐᓱᐊᖅᓱᑕ ᑭᓐᖒᒪᒋᔭᖏᓐᓂᒃ ᒐᕙᒪᒃᑯᑦ ᐱᓕᕆᕝᕕᖏᑕ, ᐊᒻᒪᓗ ᓄᓇᓖᑦ ᐊᒻᒪᓗ ᓄᓇᕘᒥᐅᑦ. ᖁᔭᓐᓇᒦᒃ 

ᐊᐱᖅᓱᓐᓂᐊᖅᑐᓄᑦ ᕿᓚᓈᕈᑎᖃᖅᐳᖓ. 

 

ᐃᒃᓯᕙᐅᑕᖅ (ᓘᐃ ᑕᐹᔾᔪᒃ): ᖁᔭᓐᓇᒦᒃ ᒥᓂᔅᑕ ᑯᓱᒑᖅ. ᑖᓐᓇ ᐃᒃᓯᕙᐅᑕᐅᔪᖅ ᐊᐱᕆᓚᐅᖏᓐᓂᓐᓂ 

ᐅᖃᐅᓯᒃᓴᖃᒻᒪᖔᑦ;  ᑕᑲᓇᓂ ᐃᖅᑲᓇᐃᔭᖅᑎᖕᓂ ᑕᑲᓇᓃᖃᑎᖃᕈᒪᕖᑦ? ᒥᓂᔅᑕ? 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒑᖅ. ᑲᑎᒪᔨᐅᖃᑎᒃᑳ, ᐊᖏᖅᐱᑖ ᐃᖅᑲᓇᐃᔭᖅᑎᖏᓐᓂᒃ ᑕᑲᓇᓃᖁᓇᒻᒪᑦ. 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐃᒃᑯᐊ ᐃᑲᔪᐊᓪᓚᓚᐅᒃᑭᑦ. ᖁᔭᓐᓇᒦᒃ ᐃᖅᓱᒃᑏ, ᒥᓂᔅᑐ ᑯᓱᒐᖅ ᑖᒃᑯᐊ 

ᑲᑎᒪᐅᑎᑦᑎᓐᓂ ᓇᓗᓇᐃᖅᓯᒪᑦᑎᐊᓐᓂᐊᒻᒥᒻᒪᑕ ᑭᒃᑰᒻᒪᖔᑕ ᓇᓗᓇᐃᕋᓪᓚᓚᐅᒃᑭᑦ. ᒥᓂᔅᑕ ᑯᓱᒑᖅ? 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᓴᐅᒥᒃᖠᓐᓃᑉᑐᖅ, ᒥᔅᑐ ᕈᐊᐃ ᒍᕇᓐ, ᑐᒡᓕᕆᔭᕋ, ᐊᒻᒪ 

ᑕᓕᒃᐱᒃᖠᓐᓃᑦᑐᖅ, ᐃᐅᓪᒪ ᐸᐅᕗ, ᑖᒻᓇ ᑮᓇᐅᔭᓕᕆᓂᒻᒧᑦ ᑐᑭᒧᐊᒃᑎᒋᓚᐅᖅᑕᕗᑦ. ᖁᔭᓐᓇᒦᖅᐸᕋ 

ᑕᒫᓃᖃᑎᒋᔪᓐᓇᒻᒥᒐᑦᑎᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒑᖅ. ᑐᓐᖓᓱᒋᑦᑎ ᒥᔅᑐ ᒍᕇᓐ ᐊᒻᒪᓗ ᒥᖦ ᐸᐅᕗ. ᑐᓐᖓᓱᒋᑦᑎ ᑕᕝᕗᖓ. 

ᐃᒻᒪᖄ, ᐃᒃᓯᕙᐅᑕᖅ ᐋᒻ, ᐅᖃᐅᓯᒃᓴᖅᑲᒻᒪᖔᑦ? ᒥᓂᔅᑐ, ᐊᐃ, ᒥᓂᔅᑑᑎᒋᐊᖅᑕᕋᓗᐊᕋ. ᒥᔅᑐ ᕋᒻᐴᓪᑦ. 

 

ᕋᒻᐴᓪᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᓂᓪᓕᐅᑎᖃᕈᓐᓇᕋᒪ ᑭᒡᒐᖅᑐᖅᖢᒋ 

ᑲᑎᒪᔨᕋᓛᑦ ᓄᓇᖠᓐᓂ ᑮᓇᐅᔭᓕᐅᕋᓱᐊᓐᓂᒻᒧᓪᓗ ᑲᑎᒪᔨᕋᓛᑦ. 

 

ᕿᒥᕐᕈᓇᒃᑎᓪᓗᒋᑦ 2013-14 ᐊᑐᕈᒫᓐᓂᐊᖅᑐᓂᒃ ᐊᒻᒪᓗ 2013-16-ᒧᑦ ᐱᓕᕆᐊᕆᓂᐊᖅᑕᖏᑕ ᐸᓐᓇᐅᑎᖏᑦ 

ᒐᕙᒪᒃᑯᑦ, ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ. ᐅᔾᔨᕆᓚᐅᖅᑐᒍᑦ ᑖᒃᑯᐊ ᑐᒃᓯᕌᕆᔭᐅᔪᑦ 2013-14-ᒥ 

ᐊᐅᓚᔾᔪᑏᑦ, ᒪᑭᒪᐅᑏᑦ ᐊᑐᕈᒫᓐᓂᐊᖅᑐᖁᑎᖏᑦ. $208.39 ᒥᓕᐊᓐᖑᒻᒪᑕ, $7.4 ᒥᓕᐊᓐᒥᒃ ᐃᓚᓪᓗᑎᒃ, 

ᑕᐃᒪᓐᖓᓂᑦ 2013 ᓴᖅᑭᑕᐅᓚᐅᖅᑎᓪᓗᒋᑦ. 

 

ᑕᕝᕙᓂ ᐃᖅᑲᓇᐃᔮᑦ 360-ᑎᐅᔪᑦ, ᐃᓚᒋᐊᖅᑐᕕᓂᐅᓪᓗᑎᒃ 16-ᓂᒃ ᑕᑯᓐᓇᕈᑦᑎᒃᑯᑦ 2012-13 

ᐊᑐᕈᒫᓐᓂᐊᖅᑐᓐ. ᒥᓂᔅᑖ, ᑲᑎᒪᔨᕋᓛᑦ ᓵᖏᓐᓃᑎᓪᓗᒍ ᐊᐱᖅᓱᕈᓐᓇᖅᓯᓚᐅᖅᑕᕗᑦ ᐊᑕᐅᓯᐅᓐᖏᑦᑐᓂᒃ 

ᐱᔾᔪᑎᖃᖅᖢᑕ ᐃᓱᒫᓘᑎᒋᔭᑦᑎᓐᓂᓪᓗ. 

 

ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᔪᒍᑦ ᓄᓇᕗᒻᒥ ᐱᖁᑎᕐᔪᐊᓂ ᐱᑕᖃᐅᓐᖏᓗᐊᕋᑦᑕ ᐊᒻᒪᓗ ᐊᒃᑐᐃᓂᖃᓪᓚᕆᒃᖢᑎᑦ 

ᓄᓇᕗᒻᒥᐅᓂᑦ. ᑖᒃᑯᐊ ᐱᓕᕆᕝᕖᑦ 2013-2015 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᔪᑦ 

ᐱᖁᑎᕐᔪᐊᓕᕆᓂᕐᒧᑦ ᐸᕐᓇᐅᓯᐅᕐᓂᐊᓂᕐᒥᓐᓂᒃ ᒫᓐᓇ ᐊᒥᒐᖅᓯᓗᐊᕐᒪᑕ ᐊᒻᒪᓗ ᑖᓐᓇ ᐸᕐᓇᐅᑦ 

ᐱᔭᕇᖅᑕᐅᓂᐊᖅᓯᒪᓪᓗᓂ ᒫᑦᓯ 31, 2013-ᒥ.  

 

ᐊᒻᒪ, ᓇᓗᓇᐃᖅᓯᓯᒪᔪᑦ ᑖᒃᑯᐊ ᐱᓕᕆᕝᕖᑦ ᐊᕗᖓᐅᔨᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᐸᕐᓇᐅᓯᐅᕐᓂᐊᕐᓂᖏᓐᓂᒃ 

ᐊᑐᓕᖅᑎᑕᐅᕙᓪᓕᐊᓂᐊᕐᒪᑕ ᐱᖁᑎᕐᔪᐊᓕᕆᓂᕐᒧᑦ ᐸᕐᓇᐅᑏᑦ ᑮᓇᐅᔭᓕᕆᔨᒃᑯᑦ ᐱᖃᑎᒋᔭᐅᓗᑎᑦ.  

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐃᒪᐃᓕᖓᒻᒪᑕ ᐱᖁᑎᕐᔪᐊᓕᕆᓂᕐᒨᖓᔪᓕᒫᑦ 

ᑮᓇᐅᔭᑦ ᕿᓂᖅᑕᐅᓗᑎᑦ ᒐᕙᒪᒃᑯᑦ ᐃᒻᒥᒃᑰᖅᑐᓪᓗ ᑲᑐᔾᔨᖃᑎᒌᓂᒃᑰᕐᓂᐊᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᐃᖃᓗᓐᓂ ᒥᕝᕕᓕᐊᖅ ᐊᒻᒪᓗ ᕿᒥᕐᕈᓇᒃᑕᐅᔪᖅ ᑕᒪᓐᓇ ᑭᓈᓗᖃᕐᕕᓐᓂᒃ ᐱᑕᖃᐅᓕᕐᓂᐊᕐᒪᑕ ᐃᓘᓐᓇᖏᑦ 

ᓄᓇᓖᑦ. ᑲᑐᔾᔨᖃᑎᒌᓐᓂᒃᑯᑦ ᑕᒪᒃᑯᐊ ᐱᖁᑎᕐᔪᐊᓕᕆᔭᐅᓂᖏᑦ ᕿᒥᕐᕈᓇᖅᑕᐅᖏᓐᓇᓂᐊᖅᑐᑦ.  

 

ᑲᑎᒪᔨᕋᓛᑦ ᓂᕆᐅᑉᐳᑦ ᐱᕙᓪᓕᐊᑎᑦᑎᑲᓐᓂᓂᐊᕐᒪᖔᖏᑦ ᑖᒃᑯᐊ ᐱᓕᕆᕝᕖᑦ ᐱᖁᑎᕐᔪᐊᑦ ᐱᔾᔪᑎᒋᓪᓗᒋᑦ 

ᓄᓇᕗᑦ ᐃᓗᐊᓃᑦᑐᑦ. 2013-2016 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒥᔪᑦ 

ᕿᒥᕐᕈᓇᕐᓂᐊᕐᓂᕋᖅᓯᒪᓪᓗᑎᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊᕐᒥᒃ ᐊᒻᒪᓗ ᓇᓗᓇᐃᖅᓯᓯᒪᓪᓗᑎᑦ 

ᐱᑐᐃᓐᓇᐅᖏᑦᑐᓅᖓᔪᑦ ᐊᓯᔾᔨᕈᑏᑦ ᒪᓕᒐᓪᓗ ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊᖅ ᐃᓗᐊᓃᑦᑐᑦ 

ᓄᑖᖑᖅᑎᑕᐅᔭᕆᐊᓖᑦ ᐃᓕᐅᖅᑲᖅᑕᐅᓂᐊᕐᒪᑕ ᓄᑖᑦ ᐃᒡᓗᕐᔪᐊᓄᑦ ᒪᓕᒐᑦ ᐱᖁᔭᕐᔪᖓ. ᓂᕆᐅᑉᐳᒍᑦ 

ᐅᓂᒃᑲᐅᔾᔭᐅᖃᑦᑕᓂᐊᕐᓂᑎᓐᓂ.  

ᐃᒃᓯᕙᐅᑖᖅ, ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᑎᖏᓐᓄᑦ ᓄᖅᑲᕈᒪᔅᓯᐊᑦ ᐱᖁᔭᕐᔪᖓᑦ 

ᐊᓂᒍᖅᑎᑕᐅᓚᐅᖅᓯᒪᔪᖅ 2009-ᒥ ᐅᑭᐊᔅᓵᒃᑯᑦ ᑲᑎᒪᑎᓪᓗᒋᑦ ᐊᒻᒪᓗ ᖁᕕᐊᓱᑦᑐᒍᑦ ᑕᐃᒃᑯᐊ 

ᐃᓱᒫᓘᑎᒋᔭᐅᓚᐅᖅᑐᑦ ᐃᒋᐅᖅᑲᖅᑕᐅᓚᐅᕐᒪᑕ ᓴᐳᒻᒥᐅᓯᖅᑕᐅᓪᓗᑎᓪᓗ ᕼᐋᒻᓚᒃᑯᓐᓄᑦ ᐃᖅᑲᓇᐃᔭᖅᑏᑦ 

ᓄᖅᑲᕈᒻᒪᔅᓯᐊᖁᑎᖏᓪᓗ.  

 

ᓅᕖᕝᕙ 5, 2012-ᖑᑎᓪᓗᒍ ᒥᓂᔅᑕᕆᔭᐅᔪᖅ ᑐᑭᓯᐅᒪᖃᑎᒌᓐᓂᕐᒧᑦ ᓄᓇᑦᓯᐊᖅ ᒐᕙᒪᒃᑯᖏᓐᓂ 

ᓴᖅᑭᑦᑎᓚᐅᖅᑐᖅ ᐱᖁᔭᕐᔪᐊᑕᖃᒃᑲᓐᓂᕆᐊᖃᕐᓂᕋᐃᓪᓗᑎᓪᓗ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᓄᖅᑲᕈᒻᒪᓴᐃᖏᓐᓂᒃ ᐱᔾᔪᑎᓕᓐᓂᒃ. ᑲᑎᒪᔨᕋᓛᑦ ᓂᕆᐅᑉᐳᑦ ᑕᒪᓐᓇ ᐱᕙᓪᓕᐊᑎᑕᐅᓂᐊᕐᓂᖓ ᐱᕐᔪᐊᖑᓂᖓ 

ᐱᔾᔪᑎᒋᓪᓗᒍ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕆᓯᒪᒻᒥᔪᑦ ᑮᓇᐅᔭᑦ ᐊᖏᓪᓕᒋᐊᖅᑕᐅᓂᖏᓐᓂ ᓄᓇᓖᑦ 

ᑮᓇᐅᔭᖃᖅᑎᑕᐅᓂᖏᓐᓄᑦ ᐊᑐᐊᒐᖅᑎᒎᖅᑐᑦ ᐱᓕᕆᐊᑦ ᑕᒪᒃᑯᐊ ᓴᖅᑭᑕᐅᖃᑦᑕᕈᓐᓇᓂᐊᕐᒪᑕ ᐱᔨᑦᑎᕈᑎᓪᓗ. 

2013-2016 ᐸᕐᓇᐅᑏᑦ ᐅᖃᖅᓯᒪᔪᑦ ᓄᓇᓕᓐᓂ ᓄᑖᓂ ᓄᓇᓕᓐᓄᑦ ᑮᓇᐅᔭᖅᑖᕈᓯᐊᕆᔭᐅᖃᑦᑕᓂᐊᖅᑐᓂᒃ 

ᐋᖅᑭᓱᐃᓂᐊᖅᖢᑎᒃ ᐊᒻᒪᓗ ᐃᓚᓕᐅᔾᔭᐅᓂᐊᖅᖢᑎᒃ 2014 ᐊᑐᕈᒫᕐᓂᐊᖅᑐᓂᒃ.  

 

ᑲᑎᒪᔨᕋᓛᑦ ᖁᕕᐊᓱᑉᐳᑦ ᑖᒃᑯᐊ ᐱᓕᕆᕝᕖᑦ ᑭᓐᖑᒪᔭᐅᔪᓂᒃ ᐊᑐᐃᓐᓇᕈᐃᕙᓪᓕᐊᒻᒪᑕ ᕼᐋᒻᓚᒃᑯᑦ 

ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᕿᒥᕐᕈᓇᑦᑕᐅᖏᓐᓇᓂᐊᖅᐳᑦ ᑖᓐᓇ ᐊᒥᒐᖅᓯᔾᔮᖏᒻᒪᑕ 

ᓄᓇᓖᑦ ᓴᖅᑭᔮᖅᑎᑦᑎᔨᐅᑎᓪᓗᒋᑦ ᐱᓕᕆᐊᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᓪᓗ.  

 

2013-2014 ᐊᑐᕈᒫᕐᓂᐊᖅᑐᑦ ᐃᓚᓕᐅᔾᔨᓯᒪᔪᑦ $2.513 ᒥᓕᐊᓐᓂᒃ ᐊᑐᖅᑐᔅᓴᑦ ᒪᑯᓄᖓ ᓄᑦᑕᐅᑏᑦ ᑮᓇᐅᔭᑦ 

ᐃᓗᐃᒃᑲᑦ ᐊᑐᖅᑕᐅᖃᑦᑕᕐᓂᖏᓐᓄᑦ. ᐊᕐᕌᒍᑕᒫᑦ ᑮᓇᐅᔭᖃᖅᑎᑕᐅᖃᑦᑕᖅᑐᑦ ᓄᓇᓖᑦ ᒪᒃᑯᓄᖓ ᓄᑦᑕᐅᑎᓄᑦ 

ᓂᐅᕕᖅᑕᐅᕙᑦᑐᓄᑦ ᓴᓇᔭᐅᓂᖏᓄᓪᓗ ᐊᒻᒪᓗ ᐅᔾᔨᕆᓚᐅᕐᒥᔪᒍᑦ ᑖᒃᑯᐊ ᑮᓇᐅᔭᑦ ᓱᕐᕋᓗᐊᕐᔭᐃᖅᓯᒪᔪᑦ 

ᑕᐃᒪᓐᖓᓂᒃ 2011-2012 ᐊᑐᕈᒫᕐᓂᐊᖅᑐᑦ ᓴᖅᑭᔭᐅᑕᐅᓚᐅᖅᑎᓪᓗᒋᑦ ᐊᒻᒪᓗ ᐊᔭᐅᖅᑐᐃᕗᒍᑦ ᑕᒪᒃᑯᐊ 

ᕿᒥᕐᕈᓇᒃᑕᐅᖃᑦᑕᕐᓗᑎᑦ ᐊᒥᒐᖅᓯᓂᐊᖏᒻᒪᑕ ᓄᓇᓖᑦ ᓄᑦᑕᐅᑎᓄᑦ ᓄᓇᓯᐅᑎᓄᑦ ᐊᑐᖅᑐᔅᓴᐃᑦ ᐱᔾᔪᑎᒋᓪᓗᒋᑦ.  

 

2013-2016-ᒥ ᐸᕐᓇᐅᑏᑦ ᐅᓂᒃᑲᐅᑎᖃᕐᒥᔪᑦ 2012-2013-ᒥ ᓯᕗᓪᓕᐅᔾᔭᐅᔪᓂᒃ ᐃᓚᓕᐅᔾᔨᓯᒪᓪᓗᑎᑦ 

ᐅᖃᐅᓯᕗᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᖏᑦ ᐊᖏᖅᑕᐅᓯᒪᓕᕐᒪᑕ ᐊᒻᒪᓗ $1.3-ᒥᓕᐊᓐᓂᑦ 

ᑮᓇᐅᔭᖃᖅᑎᑕᐅᓂᐊᖅᖢᑎᑦ ᕼᐋᒻᓚᒃᑯᑦ ᐊᑐᓕᖅᑎᑕᐅᕙᓪᓕᐊᓂᐊᕐᒪᑕ ᐃᓕᐅᖅᑲᐃᓂᐊᕐᒪᑕᓗ ᓇᓗᓇᐃᒃᑯᑕᓂ 

2013-2014 ᐊᕐᕌᒍᐊᑕ ᐃᓗᐊᓂ. ᖁᕕᐊᓱᑉᐳᒍᑦ ᑮᓇᐅᔭᖃᖅᑎᑦᑎᒻᒪᑕ ᕼᐋᒻᓚᒃᑯᓐᓂᑦ ᐊᑐᕐᓗᒍ ᐃᓄᐃᑦ 

ᐅᖃᐅᓯᖏᑦᑕ ᓯᖁᒻᒥᐅᓯᖅᑕᐅᓯᒪᓂᖏᓐᓄᑦ ᐃᖁᔭᕐᔪᐊᖅ ᐊᒻᒪᓗ ᓂᕆᐅᑉᐳᒍᑦ 

ᐅᓂᒃᑲᐅᔾᔭᐅᒃᑲᓐᓂᖃᑦᑕᕐᓂᐊᕐᓂᑦᑎᓐᓂᑦ. 

 

ᐃᒃᓯᕙᐅᑖᖅ, ᑖᒃᑯᐊ 2013-14-ᒥ ᐊᑐᕈᒫᕐᓂᐊᖅᑐᑦ ᐃᓚᓕᐅᔾᔨᓯᒪᔪᑦ $850,000-ᓂᒃ ᓄᓇᓕᓐᓂᑦ ᓇᓪᓕᐅᒃᑯᒫᓄᑦ 

ᐊᑐᖅᑐᒃᓴᐃᑦ ᑕᒪᒃᑯᐊ ᐊᑭᑦᑐᖅᐸᓪᓕᐊᓂᖅ ᑮᓇᐅᔭᖅᑐᕈᑏᑦ ᐊᑭᓕᖅᓱᖅᑕᐅᖃᑦᑕᕈᓐᓇᕐᓂᐊᕐᒪᑕ 

ᓇᓪᓕᐅᒃᑯᒫᓕᕆᔪᑦ ᐊᒻᒪᓗ ᔭᒐᐃᑎᓪᓗᒋᑦ ᐊᑐᓕᖅᑎᑦᑎᕙᓪᓕᐊᔾᔪᑎᓂᒃ ᐊᑐᖃᑦᑕᕐᓂᐊᕐᒪᑕ ᓲᕐᓗ ᖃᑦᑎᕆᓂᕐᒥᑦ 

ᐃᓕᓐᓂᐊᖅᑎᑦᑎᓂᖅ ᐃᑭᑦᑕᐃᓕᒪᑎᑦᑎᓂᕐᓗ.  

 

ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᒐᕙᒪᒃᑯᑦ ᓈᒪᒃᔅ-ᑯᓐᓂᑦ ᕼᐋᒻᓚᒃᑯᓐᓂᑦ ᓇᓪᓕᐅᒃᑯᒫᓂᑦ ᐃᑲᔪᖅᓱᖅᐃᒻᒪᑕ ᐊᒻᒪᓗ 

ᓇᒻᒥᓂᖅ ᑮᓇᐅᔭᖃᖅᑎᑦᑎᔪᓐᓇᖅᓯᓛᖅᑐᑎᒃ ᐊᒻᒪᓗ ᓂᕆᐅᑉᐳᒍᑦ ᐅᓂᒃᑲᐅᔾᔭᐅᖃᑦᑕᓛᕐᓂᐊᕐᓂᑦᑎᓐᓂᑦ.  

 

2013-14 ᐊᑐᕈᒫᕐᓂᐊᖅᑐᑦ ᐃᓚᖃᖅᑐᑦ $500,000-ᓂᒃ ᑮᓇᐅᔭᖃᖅᑎᑕᐅᖃᑦᑕᕐᓂᐊᕐᒪᑕ ᐸᖅᓴᐃᔩᑦ 

ᑎᒥᖁᑎᖏᑦ ᐊᒻᒪᓗ ᐃᑲᔪᖅᑕᐅᓗᑎᒃ ᓱᓇᒃᑯᑖᓂᒃ ᓂᐅᕕᕐᓂᐊᖅᑎᓪᓗᒋᑦ. ᑕᐃᒪᐃᒃᑲᓗᐊᖅᑎᓪᓗᒍ 2013-15 

ᐸᕐᓇᐅᑏᑦ ᓇᓗᓇᐃᖅᓯᓯᒪᔪᑦ $550,000-ᓂᒃ ᓴᓂᕐᕙᐃᓯᒪᓂᕋᖅᑐᑎᒃ ᐸᖅᓴᐃᔨᓄᑦ ᐊᑐᖅᑐᒃᓴᓂᑦ. ᑕᐃᒫᒃ 

ᒥᓂᔅᑕᒥᑦ ᐊᔭᐅᖅᑐᐃᕗᒍᑦ ᑖᓐᓇ ᑐᑭᓯᓇᖅᓯᑎᑕᐅᖁᓪᓗᒍ ᖃᔅᓯᓚᑖᓂᓪᓗ ᑮᓇᐅᔭᖅᑖᖅᑎᑕᐅᓂᐊᕐᒪᖔᑦ 

ᐸᖅᓴᐃᔨᓄᑦ ᐊᑐᖅᑐᒃᓴᐃᑦ.  

 

2013-16 ᐸᕐᓇᐅᑎᖏᑦ ᐅᖃᖅᓯᒪᒻᒥᔪᑦ ᓯᕗᓪᓕᐅᔾᔭᐅᓯᓯᒪᓂᖏᓐᓂᑦ ᖃᑦᑎᕆᔩᑦ ᑎᑎᕋᕐᕕᖓᓐᓂᑦ. ᒫᓐᓇᒎᑦ 

ᐃᖅᑲᓇᐃᔭᖅᑏᑦ ᕼᐋᒻᓚᒃᑯᓐᓃᑦᑐᑦ ᐊᓯᔾᔨᖅᓯᔭᕆᐊᓖᑦ ᓄᓇᓕᓐᓂ ᒪᓕᒐᕋᓛᓂᒃ ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑦᑎᔾᔪᑏᑦ ᒪᓕᒐᖏᑦ ᐱᔾᔪᑎᓖᑦ ᐃᑭᑦᑕᐃᓕᒪᓂᕐᒧᑦ ᒪᓕᒐᕐᒥᑦ. ᓂᕆᐅᑉᐳᒍᑦ 

ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᑦᑎᓐᓂᑦ ᐊᒻᒪᓗ ᓂᕆᐅᒃᑭᕗᒍᑦ ᒥᓂᔅᑕ ᓴᖅᑭᑦᑎᓛᕐᓂᐊᕐᓂᖓᓂ 2012 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᖃᑦᑎᕆᔩᑦ ᐊᖓᔪᖅᑳᕐᔪᐊᖓᓐᓃᓐᖔᖅᑐᑦ ᒪᓕᒐᓕᐅᕐᕕᒻᒧᑦ.  

 

ᑲᑎᒪᔨᕋᓛᑦ ᐅᔾᔨᕆᓯᒪᒻᒥᔪᑦ ᐊᑐᕈᒫᕐᓂᐊᖅᑐᑦ ᐊᑭᑐᔪᖅᑐᕈᑎᓄᑦ ᐱᑐᐃᓐᓇᐅᓐᖏᑦᑐᓄᓪᓗ ᐱᔨᑦᑎᕈᑏᑦ 

ᐃᓕᔭᐅᒃᑲᓐᓂᕐᒪᑕ $33.838 ᒥᓕᐊᖑᓚᐅᖅᑐᑦ 2012-13-ᒥ $38.549 ᒥᓕᐊᖑᓕᖅᑐᑦ 2013-14-ᒥ. ᑖᒃᑯᐊ 

ᐅᓄᖅᓯᔾᔪᑎᖃᖅᑐᑦ ᐃᓪᓗᑦ ᓴᓇᔭᐅᖃᑦᑕᕆᐊᖃᕐᓂᖏᓐᓄᑦ ᐊᒻᒪᓗ ᐱᓕᕆᐊᓂᒃ ᑲᒪᔩᑦ ᐊᓪᓚᕝᕕᖏᓐᓄᑦ.  

 

2013-15 ᐸᕐᓇᐅᑎᖏᑦ ᐃᓚᖃᕐᒥᔪᑦ ᓯᕗᓪᓕᐅᔾᔭᐅᓯᒪᔪᕕᓂᑐᖃᕐᓂᒃ ᓇᓗᓇᐃᖅᓯᓯᒪᓪᓗᑎᒃ ᑖᓪᕼᐊᐅᓯ 

ᓯᓚᑦᑐᖅᓴᕐᕕᒻᒥ ᖃᐅᔨᓴᖅᑏᑦ ᒪᑯᓂᖓ ᑭᓈᓗᐊᕐᕕᓐᓂᑦ ᒪᑯᓄᖓ ᓴᓗᒻᒪᖅᓴᐅᑏᑦ, ᓴᓗᒻᒪᖅᓴᐃᕝᕖᑦ 

ᓴᓇᔭᐅᕙᓪᓕᐊᒻᒪᑕ ᓄᓇᕗᒻᒥ ᒪᕐᕉᓐᓂᒃ ᖃᐅᔨᓴᐅᑏᓐᓂᒃ ᐸᓐᓂᖅᑑᒥ ᑲᖏᖅᑐᒑᐱᒻᒥᓗ ᐃᓕᐅᖅᑲᐃᓯᒪᓕᖅᑐᑦ 

ᓴᓗᒻᒪᖅᓴᐅᑎᓂᒃ. ᐊᑐᓕᖁᔨᓕᕐᓂᐊᖅᑐᑦ ᑕᒪᒃᑯᐊ ᓈᒪᔪᑦ ᒪᓕᒐᕐᓂᓪᓗ ᒪᓕᒃᓯᒪᔪᑦ ᐃᓕᐅᖅᑲᖅᑕᐅᕙᓪᓕᐊᓂᐊᕐᒪᑕ 

ᓄᓇᕗᒻᒥ ᐊᒻᒪᓗ ᐅᑭᐅᖅᑕᖅᑐᖅ ᔮᓐᓄᐊᕆ 2014 ᑐᖔᓂ. 

 

ᐊᑕᐅᓯᐊᕐᓇᑎᒃ ᒪᓕᒐᓕᐅᖅᑏᑦ ᓂᓪᓕᐅᑎᖃᖃᑦᑕᖅᓯᒪᔪᑦ ᐃᒥᖃᑦᑎᐊᕆᐊᖃᕐᓂᖅ 

ᐊᑦᑕᓇᕐᔭᐃᖅᑕᐅᓯᒪᔭᕆᐊᖃᕐᓂᖓᓗ ᓄᓇᕗᒻᒥ. ᑲᑎᒪᔨᕋᓛᑦ ᐊᑐᓕᖁᔭᐅᖏᓐᓇᖅᐳᑦ ᐋᖅᑭᒃᓱᐃᖁᔨᓪᓗᑎᒃ 

ᒪᓕᒐᓕᐅᕐᕕᒻᒧᓪᓗ ᓴᖅᑭᑦᑕᐅᓗᑎᒃ ᐅᓂᒃᑳᑦ ᐃᒥᕐᒥᑦ ᐱᔾᔪᑎᓖᑦ ᓄᓇᕗᑦ ᓄᓇᓕᖏᓐᓂᑦ.  

 

2013-14 ᐊᑐᕈᒫᕐᓂᐊᖅᑐᑦ ᓇᓗᓇᐃᖅᓯᓯᒪᒻᒥᔪᑦ ᐅᖅᓱᐊᓗᓕᕆᓂᕐᒧᑦ ᓱᕐᕋᓗᐊᔾᔭᐃᒃᑯᑏᑦ ᑮᓇᐅᔭᖁᑎᖓᑦ 

ᐊᑭᓕᒃᓴᖃᕐᓂᐊᕐᓂᖏᓐᓂᑦ $9.977 ᒥᓕᐊᓂᒃ 2013-14-ᒥ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᑕᒪᓐᓇ 

ᓇᐅᔾᔨᓱᖅᑕᐅᑦᑎᐊᖁᓪᓗᒍ.  

 

ᔪᓚᐃ 1, 2012-ᖑᑎᓪᓗᒍ ᐱᓐᖑᐊᖅᑐᓕᕆᔨ ᐃᖅᑲᐃᔭᕐᕕᓕᕆᔨᓗ ᐱᖅᑯᓯᓕᕆᕕᒃᑯᓐᓂᑦ ᓄᑦᑎᖅᑕᐅᓚᐅᖅᑐᖅ 

ᓄᓇᓕᓐᓂᑦ ᒐᕙᒪᒃᑯᓄᓪᓗ ᐱᔨᑦᓯᖅᑏᑦ ᐱᓕᕆᕝᕕᖓᓐᓄᑦ ᖁᕕᐊᓱᑦᑐᒍᑦ ᑕᐃᒪᓐᓇ ᐋᖅᑭᑦᑕᐅᒻᒪᑦ ᐊᒻᒪᓗ 

ᓂᕆᐅᑉᐳᒍᑦ ᓄᓇᓕᓐᓂ ᐃᖅᑲᓇᐃᔭᖃᑎᖃᑦᑎᐊᕐᓂᐊᕐᓂᖏᓐᓂᑦ ᓴᖅᑭᑦᑎᓗᑎᓪᓗ ᐃᖃᐃᔭᐅᑎᓂᒃ 

ᐱᓐᖑᐊᕈᓯᕐᓂᓪᓗ ᓄᓇᕗᒻᒥ. 

 

ᐃᒃᓯᕙᐅᑖᖅ ᑕᒪᔾᔭ ᒪᑐᐃᖅᓯᔾᔪᑎᒃᑲ 2013-14 ᐊᑐᕈᒫᕐᓂᐊᖅᑐᓕᕆᔪᑦ ᐊᒻᒪᓗ 2013-16-ᒧᑦ ᑎᑭᓯᒪᔪᑦ 

ᐸᕐᓇᐅᑏᑦ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐱᒋᐊᓚᐅᓐᖏᓂᑦᑎᓐᓂ ᐅᕙᑦᑎᓐᓂᓪᓗ ᐃᖅᑲᐃᑎᓪᓗᖓ ᐃᓕᓯᓗᖃᐃ 

ᐃᖅᑲᐃᑎᒃᑲᓂᕐᓗᓯ ᑖᓐᓇ ᒪᓕᒐᖅᐳᑦ 77 ᐅᖂᑕᓐᖑᐊᖅ 1 ᐊᒻᒪᓗ 2, 10-ᒥᓂᔅᓯᒥ ᐅᖃᓪᓚᒍᓐᓇᖅᐳᓯ.  

 

ᐃᓂᖓ 38 ᐃᓱᓕᑦᑐᖅ 

  

ᐃᒡᓗᓕᐅᖅᑲᐃ ᓯᓗᖓ ᐃᓕᒃᓯᓐᓄᖅᑲᐃ ᐃᖅᑲᐃᖅᓴᒃᑲᓐᓂᕐᓗᓯ. ᑖᓐᓇ ᒪᓕᒐᖅᐳᑦ 77(1) ᐊᒻᒪ (2), 10 ᒥᓇᑦᑎᒥᒃ 

ᐅᖃᓪᓚᒍᓐᓇᖅᐳᓯ. ᑭᓯᐊᓂ ᐊᐱᖅᑯᑎᒃᓴᖃᓐᓄᐊᕈᔅᓯ ᐊᐱᖅᓱᓐᓂᐊᖅᐳᓯ ᑕᐃᒃᑯᐊ ᒪᒃᐱᖅᑐᐃᓚᐅᕋᑦᑕ ᓂᓪᓕᕌᖓ 

ᐊᐱᖅᑯᑎᒋᔪᒪᔭᒃᓯᖏᓂ. ᑕᐃᒪᓐᓇᐃᑑᒻᒪᑦ ᐅᖃᐅᓯᒃᓴᖃᖅᑐᖃᖅᐳᖃᐃ ᐅᖃᐅᓯᒃᓴᑐᐃᓐᓇᕐᓂ ᑖᒃᑯᓄᖓ 

ᒪᑉᐱᖅᑐᐃᓚᐅᖏᓂᑎᓐᓂ ᑮᓇᐅᔭᓯᑦᑐᑕᐅᔪᒪᔪᓂ.  

 

ᐊᑎᕐᒥ ᑕᑯᓐᖏᓇᒪ. ᑖᒃᑯᓄᖓ J-4, ᒪᑐᐃᕈᓐᓇᕈᑦᑎᒍ. ᓄᓇᓕᖕᓄᑦ ᒐᕙᒪᓕᕆᓂᖅ ᐱᔨᑲᔭᖅᑎᐅᔪᕐᓗ, 

(ᑐᓵᔨᑎᒍᑦ) ᐱᓕᕆᕕᒃ. $9,331,000. (ᑐᓵᔨᒃᑰᕈᓐᓃᖅᑐᖅ) ᐊᐱᖅᑯᑎᒃᓴᖃᕐᕕᐅᕚ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒡᕙ ᐊᐱᕆᒍᒪ ᖃᓄᐃᖅᑯᖏᒻᒪ, ᐸᕐᓇᐃᓂᐊᖅᓱᒪᔪᓄᑯᐊ 

ᐊᒻᒪᓗ ᐅᑯᐊ ᐱᔾᔪᓕᒃ ᒥᓂᔅᑕᐅ ᓂᓪᓕᐅᑎᒋᖅᑲᐅᒥᔭᖏ ᒪᑐᐃᖅᓯᔾᔪᑎᒥᓂᒃ, ᑕᐃᒃᑯᐊ ᑭᓈᓗᖃᕐᕕᐅᔪᑦ 

ᓴᓗᒻᒪᖅᓴᐃᕕᖏᑦ. ᐅᖃᐅᓯᖃᖅᑎᓪᓗᑎ ᒐᕙᒪᒃᑯ ᐊᒻᒪᓗ ᓇᖕᒥᓂᖃᖅᑐ ᑲᑐᔾᔨᓪᓗᑎ ᑕᐃᒪᐃᑦᑐᓂ 

ᓴᓇᖃᑦᑕᕐᓂᐊᕐᓂᖏ ᐊᒻᒪᓗ ᑮᓇᐅᔭᖃᖅᑎᑦᑎᓂᐊᖅᑎᓪᓗᒋ ᓄᓇᕘᓕᒫᒥ. ᖁᔭᓐᓇᒦᒃ. 

 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ, ᒥᔅᑕ ᐃᐊᓕᐊᑦ, 

ᒫᓐᓇ ᐱᒋᐊᕐᓂᖓᓃᑐᐃᓐᓇᕐᒪᑦ. ᐊᖅᑯᑎᒋᓗᑎᑦ, ᐃᒃᓯᕙᐅᑕᖅ, ᒥᔅᑕ ᒍᕇᓐ ᐅᓂᒃᑳᒃᑲᓐᓂᕈᓐᓇᖅᑐᖅ ᑕᒪᑐᒥᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᖅ. ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦ ᐃᒃᓯᕙᐅᑕ. ᑕᐃᒃᑯᐊ ᒐᕙᒪᒃᑯ ᓇᖕᒥᓂᖃᖅᑐᓪᓗ ᐃᖅᑲᓇᐃᔭᖃᑎᒌᓂᐊᓂᕐᒧ 

ᐊᖏᕈᑎᖏ ᐊᒻᒪᓗ ᐸᕐᓇᐅᓵᕆᔭᐅᓯᒪᔪᑦ, ᔫᓂ 2013-ᒥ ᐊᒡᒍᑐᖅᓯᒪᓂᖏᓐᓄᑦ ᑮᓇᐅᔭᖃᖅᑎᑕᐅᓂᐊᖅᑐᑦ 

ᑕᐃᒃᑯᐊ ᑭᓈᓗᖃᕐᕖ ᓴᓗᒻᒪᖅᓴᐃᕕᖏ. ᑮᓇᐅᔭᖅᑐᕐᓂᕆᓂᐊᖅᑕᖏᓐᓂᒡᓗ ᖃᐅᔨᓴᖅᑕᐅᓗᑎ ᔫᓂ 2013-ᒥ 

ᓇᓗᓇᐃᖅᓯᓇᓱᒡᓗᑎᒡᓗ ᐱᓕᕆᒡᕕᒃᐳ ᑮᓇᐅᔭᖃᖅᑎᑦᑎᔪᓐᓇᕐᓂᐊᕐᒪᖓᖏ ᑕᐃᒃᑯᐊ ᓴᓗᒻᒪᖅᓴᐃᕝᕕᑦ 

ᐱᔾᔪᑎᒋᓪᓗᒋ.  

 

ᐅᖃᖅᑎ: ᖁᔭᓐᓇᒦ ᒥᔅᑕ ᒍᕇᒻ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦ ᐃᒃᓯᕙᐅᑕ. ᑕᐃᒃᑯᐊ ᒐᕙᒪᒃᑯ ᓇᖕᒥᓂᖃᑐᓪᓗ ᐊᖏᕈᑎᖏ ᓄᑖᖑᒻᒪᑕ 

ᐊᐅᓚᐅᓯᖏ ᑐᓴᕆᐅᖃᑦᑕᕋᒃᑭᓂᓛ. ᖃᓄᕐᓗ ᑲᑐᔾᔨᖃᑎᒌᓂᒃᑯᖃᑦᑕᕐᒪᖔᖏ, ᒐᕙᒪᖃᕐᕕᕗᑦ, ᒐᕙᒪᖃᕐᕖᑦ ᐊᓯᖏ 

ᖃᓄᖅ ᑕᐃᒪᐃᑦᑐᓂ ᐊᑐᖃᑦᑕᖅᓯᒪᕚ? ᐊᒻᒪᓗ ᒐᕙᒪᒃᑯᖏ ᓇᖕᒥᓂᖃᖅᑐᓪᓗ ᑲᒻᐸᓂᖏ ᑲᑐᔾᔨᓪᓗᑎ 

ᐃᖅᑲᓇᐃᔭᖃᑦᑕᖅᓯᒪᕚ?, ᑭᓈᓗᖃᕐᕖ ᒪᑯᐊᓗ ᐃᒦ ᒥᒃᓵᓄ. ᑯᔭᓐᓇᒦ ᒥᔅᑕ ᑯᓱᒐᒃ. ᖁᔭᓐᓇᒦ ᐃᒃᓯᕙᐅᑕ. 

 

ᐃᒃᓯᕙᐅᑕ: ᖁᔭᓐᓇᒦᒃ ᒥᔅᑐ ᐃᐊᓕᑦ. ᒥᓂᔅᑐ ᑯᓱᒐᒃ 

 

ᖁᔭᓐᓇᒦᒃ ᐃᒃᓯᕙᐅᑖᖅ. ᐅᔾᔨᕆᔭᖃᓐᖏᑦᑐᒍᑦ ᒐᕙᒪᒃᑯᓐᓄᑦ ᓇᒻᒥᓂᖃᖅᑐᓄᓪᓗ ᑲᑐᔾᔭᐅᒐᔭᖅᑐᓂᑦ ᐱᓕᕆᐊᓂᑦ 

ᓴᓗᒪᓐᖏᑦᑐᒥᒃ ᐃᒥᓕᕆᓂᕐᒧᑦ. ᑕᐃᒪᐃᒐᓗᐊᖅᑎᓪᓗᒍ, ᒫᓐᓇᒃᑯᑦ ᖃᐅᔨᒋᐊᖅᓯᒪᓐᖏᑦᑐᒍᑦ ᐊᓯᖏᑦ ᒐᕙᒪᖃᕐᕖᑦ 

ᑕᐃᒪᐃᓕᐅᖃᑦᑕᖅᓯᒪᒻᒪᖔᑕ. ᑕᒪᓐᓇ ᐱᔾᔪᑎᖃᖅᑐᖅ ᐊᑭᑐᔫᒐᔭᕐᓂᖓᓄᑦ ᓴᓗᒪᓐᖏᑦᑐᒥᒃ ᐃᒥᓕᕆᕐᓂᒧᑦ. 

ᓇᓚᐅᒃᓵᖅᑕᐅᓯᒪᔪᑦ ᒫᓂ  ᐊᑭᑭᓛᒥᒃ $340 ᒥᓕᐊᒥᒃ $50 ᒥᓕᐊᒧᑦ ᑎᑭᓪᓗᒍ ᐊᑦᑕᕐᓂᑯᓕᕆᓂᐊᕐᓂᕐᒧᑦ. 

ᖁᔭᓐᓇᒦ ᐃᒃᓯᕙᐅᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᑕᕝᕙᓃᒃᑲᑦᑕ J-4. ᐊᐱᖅᑯᑎᒃᓴᖃᖅᐹ ᐊᖓᔪᖅᑳᖃᕐᕕᒃ. ᒥᔅᑕ ᑰᓕ.  

 

ᑰᓕ: ᐊᐱᖅᑯᑎᔅᓴᖃᖅᑐᖓᐅᒐᓗᐊᖅ. ᑕᐃᓐᓇ ᑲᑎᒪᔨᕋᓛᒦᒃᖢᑕ ᐊᐱᖅᑯᑎᒋᓚᐅᖅᓯᒪᓪᓗᒍ ᐊᑯᓂᐅᓇᒐᓚᒃᖢᓂᓗ 

ᒐᕙᒪᒃᑯᑦ ᐊᑐᐊᒐᖓᑦ ᐋᖅᑭᒋᐊᕋᔭᖅᐸᒍ ᒐᕙᒪᒃᑯᑦ ᐱᖁᑎᖏᓐᓂᑦ ᐃᒋᑕᐅᑎᑦᑎᓂᐅᑉ ᒥᔅᓵᓄᑦ. ᐃᒋᑦᑎᓂᕐᒧᑦ 

ᐊᑐᐊᒐᖅ ᐱᑐᖃᒻᒪᕆᐋᓘᒻᒪᑦ ᒪᕐᕈᐃᓕᖓᓪᓗᓂ.  

 

ᑕᐃᓐᓇ ᓯᕗᓪᓕᖅ ᐱᓗᐊᖅᑐᒧᑦ ᐅᖃᖅᓯᒪᓪᓗᓂ ᑕᐃᒃᑯᐊ ᐱᓕᕆᕕᐅᒐᔭᖅᑐᖅ ᐱᔪᒪᓐᖏᑉᐸᑕ ᑭᓯᐊᓂ ᑕᒪᐅᖓ 

ᑕᖅᑲᐅᖓ ᑐᓂᔭᐅᒍᓐᓇᖅᖢᓂ ᑕᒪᒃᑯᐊ ᑕᖅᑳᓃᑦᑐᑦ ᐃᓄᑐᐃᓐᓇᐃᑦ ᒐᕙᒪᒃᑯᑦ ᐱᖁᑎᕕᓂᖏᓐᓂ 

ᐊᑭᑦᑐᕋᐅᑎᖃᑕᐅᒍᑎᒃ ᐱᕕᔅᓴᖃᖏᒻᒪᕆᒐᓚᒻᒪᑕ ᖃᑦᓯᒐᓛᓗᒻᒪᕆᐊᓘᒻᒪᑕ ᓄᓇᓖᑦ ᒐᕙᒪᖏᓐᓄᓪᓗ 

ᑐᓂᔭᐅᒐᔭᖅᖢᓂ ᐅᕝᕙᓘᓐᓃᑦ ᐃᑲᔪᖃᑦᑕᖅᑐᓄᑦ ᑎᒥᐅᔪᓄᑦ. ᐱᓗᐊᖅᑐᒥ ᒪᑯᐊ ᐱᖁᑎᒻᒪᕇᑦ ᒐᕙᒪᒃᑯᑦ 

ᑮᓇᐅᔭᒃᑯᑦ ᑲᒪᒋᒍᓐᓃᖅᑕᖏᑦ ᑕᒪᒃᑯᐊᖑᓪᓗᑎᓪᓗ ᐊᒻᒪ ᑕᐃᒃᑯᐊ ᐱᖁᑎᑦ ᐃᓚᖏᑦ ᐅᖁᒪᐃᑦᑐᖅᓯᐅᑕᐅᓐᖏᑦᑐᑦ, 

ᒪᓕᒐᖅᑕᖃᕆᓪᓗᓂ ᐊᓯᐊᓂ. ᐊᑕᐅᓯᐅᓕᖓᓪᓚᕆᖏᒻᒪᑦ.  

 

ᑕᐃᒃᑯᐊ ᐊᑯᓂᓇᒐᓚᑉᐸᓕᐊᔫᔮᓕᕐᒪ ᑖᓐᓇ ᐳᕌᕕᓐᓯᓂᑦ ᒐᕙᒪᒃᑯᑦ ᐱᖁᑎᖏᓐᓂᑦ ᐃᒋᑕᐅᑎᑦᑎᓂᕐᒧᑦ 

ᐋᖅᑭᒃᓯᒪᓂᖓ ᐃᓄᓕᒫᖅᑎᑦᑎᖃᑦᑕᕐᒪᑕᓕ ᐊᑭᑦᑐᕈᑕᐅᕙᓪᓕᐊᓪᓗᑎᓪᓗ ᐅᕝᕙᓘᓐᓃᑦ ᖃᕆᓴᐅᔭᒃᑰᕈᑎᖃᖅᖢᑎᒃ 

ᑲᓇᑕᓕ ᒐᕙᒪᖓᑦ ᑕᐃᒪᓐᓇᐃᑦᑑᓪᓗᓂ ᓱᓇ ᐅᒥᐊᒥᓃᓪᓘᓐᓃᑦ, ᓄᓇᒃᑰᕈᑎᕕᓃᑦ, ᓯᑭᑑᕕᓃᑦ, ᐊᐅᓚᐅᑎᕕᓃᑦ 

ᐅᒥᐊᓄᑦ.  

 

ᑖᓐᓇ ᐊᑯᓂᓇᕐᓚᓕᕐᒪᑦ ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐸ ᑖᓐᓇ ᐋᖅᑭᑦᑕᐅᒋᐊᕋᔭᕐᒪᖔᑦ? ᖁᔭᓐᓇᒦᒃ.  



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐃᓛᒃ, ᑖᒃᑯᐊ ᐅᖃᐅᓯᕆᔭᖏᑦ ᒥᔅᑕ ᑰᓕᐅᑉ ᑐᑭᓯᓇᖅᑐᑦ ᖃᓄᖅ 

ᐋᖅᑭᑦᑕᐅᔭᕆᐊᖃᖅᑐᖃᕐᓂᖅᐸᑦ. ᒫᓐᓇᐃᓛᒃ ᑕᐃᒪᓐᓇᐃᑦᑑᒻᒪᑦ. ᐆᒃᑑᑎᒋᓗᒍ ᓱᓇᕕᓂᕐᒥᒃ ᐃᒡᓗᕐᔪᐊᖅᑕᖃᖅᐸᑦ 

ᐊᑐᖅᑕᐅᔪᓐᓃᖅᑐᒥᒃ, CGS-ᑯᑦ  ᓲᕐᓗ ᐆᒃᑑᑎᒋᓗᒍ, CGS-ᑯᑦ ᐃᒡᓗᕐᔪᐊᖁᑎᖃᕐᓂᕈᑉᑕ ᐊᑐᔾᔮᒍᓐᓃᑕᑉᑎᓐᓂ. 

ᓯᕗᓪᓕᕐᒥᒃ ᐊᐱᕆᓲᖑᒐᑉᑕ ᒐᕙᒪᒃᑯᓐᓄᑦ ᐊᓯᖏᓐᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᑭᑐᓐᓄᓪᓘᓐᓃᑦ 

ᐊᑐᖅᑕᐅᓇᔭᖏᒻᒪᖔᑦ. 

 

ᑕᐃᒃᑯᐊ ᕿᐱᓗᓚᐅᖅᑎᓪᓗᒋᑦ ᑭᓯᐊᓂ ᕼᐋᒻᓚᒃᑯᓐᓄᑦ ᐊᑐᖅᑕᐅᓇᔭᕐᒪᖔᑦ ᐱᔭᐅᔪᒪᒻᒪᖔᑦ ᑐᑭᓯᒋᐊᓚᐅᖅᑐᑎᒃ 

ᑕᐃᒪᓐᓇ ᐊᒻᒪ ᑎᒥᐅᔪᓄᑦ ᐊᔾᔨᒌᓐᖏᑦᑐᓄᑦ ᐆᒃᑐᕋᐅᑕᐅᓚᐅᖅᖢᑎᒃ ᑕᐅᓄᖓ ᑭᑐᑐᐃᓐᓇᕐᓄᑦ 

ᐆᒃᑐᖅᑕᐅᔪᓐᓇᓕᓵᓲᖑᒻᒪᑕ. ᑕᒪᓐᓇ ᑕᐃᒪᓐᓇᐃᑦᑑᒻᒪᑦ ᑕᒪᒃᑯᓄᖓ ᐃᒡᓗᕐᔪᐊᓄᑦ.  

 

ᑭᓯᐊᓂ ᐊᑐᖅᑕᐅᔮᖏᑉᐳᖅᑕᖃᓕᕌᖓ ᓱᓇᓂ, ᐃᓯᕙᐅᑖᓗᓐᓂᒃ ᐋᕐᓕᕋᐅᔭᕐᓂᒃ ᑕᒪᒃᑯᓂᖓᕋᓗᓪᓕ Public-ᒧᑦ 

ᐅᑭᐅᖅᑕᐅᕐᓗᑎᑦ ᓲᕐᓗ ᐃᖃᓗᓐᓂ ᐅᑭᐊᔅᓵᖅ ᐱᑕᖃᓚᐅᕐᒥᒻᒪᑦ ᑭᑐᒥᐊᑦ ᓂᐅᕕᕆᐊᕈᒪᔪᑦ 

ᓂᐅᕕᕆᐊᖅᑎᑕᐅᓲᖑᒻᒥᒻᒪᑕ ᑕᒪᒃᑯᓂᖓ ᐱᖁᑎᐊᓛᓂᒃ.  

 

ᑕᒪᓐᓇ ᐊᓯᔾᔨᖅᓯᒪᓐᖏᑦᑐᖅ ᑐᓴᓚᐅᖅᓯᒪᖏᒃᖢᑕᓗ ᑕᒪᓐᓇ ᓈᒻᒪᖏᑦᑑᓂᕋᖅᑕᐅᓗᓂ ᑎᑎᕋᖅᑖᓯᒪᖏᒃᖢᑕᓗ 

ᑕᒪᑐᒧᖓ. ᕿᒥᕐᕈᔭᐅᒃᑲᓐᓂᕆᐊᖃᕋᓱᒋᔭᐅᒻᒪᕆᑉᐸᑦ ᕿᒥᕐᕈᑲᓐᓂᖅᑕᐅᔪᓐᓇᖅᑐᖅ ᕿᒥᕐᕈᔭᐅᖃᑦᑕᕐᓂᐅᑉ ᓯᓚᑖᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᒻᒪᒃᑐᔅᓴᐅᔫᒐᓗᐊᖅ ᑖᒃᑯᐊ ᑕᓐᓇ ᒐᕙᒪᒃᑯᑦ ᐅᖃᐅᓯᕆᔭᖓᑦ ᒥᓂᔅᑕ. ᑕᓐᓇ 

ᐃᓛᒃᑰᖅᑐᖅ ᐊᑐᐊᒐᖅ ᐃᓚᖓ A, ᐅᖃᖅᓯᒪᒻᒪᑦ ᑕᑲᓇᓂ 2B-ᖓᓂ, ᑕᒪᒃᑯᐊ ᒐᕙᒪᒃᑯᑦ ᐊᑐᕐᓂᑯᕕᓂᖏᑦ 

ᐱᖁᑎᑦ ᓂᐅᕕᐊᖅᓴᖑᓐᓂᐊᖅᐸᑕ ᐅᕝᕙᓘᓐᓃᑦ ᑐᓂᕐᕈᑕᐅᓂᐊᖅᐸᑕ.  

 

ᐅᓇ ᑕᕝᕙ ᐃᒪᓐᓇᐃᓕᖓᔪᖅ ᐃᓕᖅᑯᓯᖓ, ᓯᕗᓪᓕᖅᐸᐅᒧᑦ ᐱᓕᕆᕖᑦ ᒐᕙᒪᒃᑯᓐᓂ ᐱᔪᒪᒻᒪᖔᔾᔪᒃ ᐅᕝᕙᓘᓐᓃᑦ 

ᐱᓕᕆᕕᖓᓂ ᒥᓂᔅᑕ ᐊᓯᐋᓅᕈᒪᒻᒪᖔᑦ ᐱᔭᐅᔪᒪᒻᒪᖔᑦ. ᑐᒡᓕᖓᓂ ᓄᓇᓕᓐᓂ ᒐᕙᒪᓂᐅᔪᒃᓴᐅᔪᖅ, ᐱᖓᓱᐊᑦ 

ᒐᕙᒪᑐᖃᒃᑯᑦ, ᓯᑕᒪᖓᑦ ᑕᐃᒃᑯᐊ ᑮᓇᐅᔭᓕᐅᓐᖏᑦᑐᑎᒃ ᑎᒥᐅᔪᑦ, ᑲᑐᔾᔨᖃᑎᒌᒐᓚᐃᑦ, ᐊᒻᒪᓗ ᑕᓪᓕᒪᖓᑦ 

ᐃᓄᓕᒫᓄᑦ. ᑖᓐᓇ ᑕᐃᒪᓐᓇᑦᑕᐅᖅ ᐃᓱᐊᕆᔭᐅᒻᒪᖔᖅ ᑐᓴᓚᐅᖅᓯᒪᓐᖏᑦᑐᒍ. 

 

ᑭᓯᐊᓂ ᓇᓗᓇᕈᓐᓃᖅᐸᓪᓕᐊᔪᖅ ᑕᒪᒃᑯᐊ ᒐᕙᒪᒃᑯ ᐱᖁᑎᖏᑦ ᐱᓗᐊᖅᑐᒥ ᐅᖁᒪᐃᑦᑐᑦ ᑮᓇᐅᔭᖏᑦ 

ᐃᓱᓕᒃᑳᖓᑕ ᕼᐋᒻᓚᒃᑯᓐᓄᑦ ᑐᓂᕐᕈᑕᐅᑐᐃᓐᓇᑦᑎᐊᖅᐸᓪᓕᐊᓂᒻᒪᑕ ᐅᕝᕙᓘᓐᓃᑦ ᖃᖓᑕᓲᒃᑯᕕᓕᕆᔾᔪᒐᓚᐃᑦ 

ᐱᐊᓂᑉᐸᑕ ᒐᕙᒪᒃᑯᑦ ᐊᑐᓕᕐᓂᕐᒥᒃ ᐊᔪᓕᖅᐸᑕ ᕼᐋᒻᓚᒃᑯᓐᓄᑦ ᑕᐃᑯᖓ ᓄᑦᑎᖅᐸᓪᓕᐊᑦᑕᑐᐃᓐᓇᓪᓚᕆᒻᒪᑕ.  

 

ᐃᒻᒪᖃ ᓄᓇᕗᒻᒥ ᐊᐱᖅᓱᕈᓐᓇᖅᑐᖓᐅᒐᓗᐊᖅ ᐅᓇ ᓈᒻᒪᒋᕕᓯᐅᒃ ᒪᓕᒐᖅ? ᖃᓄᑭᐊᖅ ᓈᒻᒪᒋᔭᐅᓐᖏᒻᒪᖔᑦ, 

ᓈᒻᒪᒋᔭᐅᓐᖏᑉᐸᑦ ᑭᓯᐊᓂ ᐋᖅᑭᒋᐊᕈᓐᓇᖅᑑᖅ? ᐊᐱᕆᒍᒃᑯᖃᐃ ᒥᓂᔅᑕ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᑐᒡᓕᕐᒪ ᑭᐅᔪᓐᓇᖅᐸᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑕᐅᑏᑦ ᒪᑯᐊ ᐅᖁᒪᐃᑦᑐᖅᓯᐅᑏᑦ ᓄᓇᓯᐅᑏᑦ ᑕᐃᒃᑯᐊ 

ᐅᖁᒪᐃᑦᑐᖅᓯᐅᑎᖃᖅᑐᑐᐊᖑᓇᔭᖅᑐᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ, ᑖᒃᑯᓂᖓᔅᓴᐃᓐᓇᖅ 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᖏᓕᕇᖅᓱᖅᓯᒪᔪᓂᒃ ᒪᓕᒋᐊᖃᕋᔭᖅᑐᖅ ᒐᕙᒪᒃᑯᓐᓄᑦ ᐊᑐᖅᑕᐅᖃᑦᑕᕐᒪᑕ ᐱᖁᑎᓂᒃ ᑐᓂᐅᖅᑲᐃᓂᐊᖅᑎᓪᓗᒋᑦ 

ᐊᑐᕈᓐᓃᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᕋᓱᒃᑲᓗᐊᖅᑐᖓ. ᑖᓐᓇ ᐊᑐᐊᒐᖅ ᓄᑕᐅᓐᖏᑦᑐᒻᒪᕆᐊᓘᔮᕐᒪᑦ ᑕᐃᑲᓐᖓᑦ 

ᓄᓇᑦᓯᐊᒃᑯᓐᓂᑦ ᐱᔭᕕᓂᐅᓪᓗᓂ. ᓈᒻᒪᒋᔭᐅᕚ ᓄᓇᕗᒻᒥᐅᓅᓚᓚᐅᖅᓯᒪᓐᖏᑦᑐᑕ ᓲᖃᐃᒻᒪ ᑐᓴᖃᑦᑕᓐᖏᓚᒍᑦ 

ᐃᓱᐊᕆᔭᐅᓐᖏᒻᒪᖔᑦ ᑭᓯᐊᓂᓕ ᑕᒪᒃᑯᐊ ᐃᓪᓗᓪᓗ ᓄᑕᐅᓐᖏᑦᑐᑦ, ᓄᓇᐅᒍᓐᓃᖅᐸᓪᓕᐊᔪᑦ ᐱᔭᐅᓂᐊᖅᐸᑕ, 

ᓂᐅᕕᐊᒃᓴᐅᓂᐊᖅᐸᑕ ᐱᕕᒃᓴᖅᑕᖃᕆᐊᖃᖅᑑᔮᕋᓗᐊᕐᒪᑦ ᒐᕙᒪᒃᑯᓐᓄᑦ ᑎᒥᐅᔪᑐᐃᓐᓇᐅᓐᖏᑦᑐᓄᑦ.  

 

ᖃᓄᐃᓕᖓᓗᒍᑭᐊᖅ ᑖᓐᓇ ᖃᐅᔨᓴᖅᑕᓕᕈᓐᓇᕋᔭᖅᐹ ᐋᖅᑭᒋᐊᕐᓗᒍ ᐃᓄᓕᒫᑦ ᐃᓚᐅᔪᓐᓇᖅᓯᓗᑎᒃ 

ᐃᒋᑕᐅᔪᒃᓴᓕᐊᓄᑦ ᐊᑭᑐᓂᖅᐹᒧᓪᓘᓐᓃᑦ ᐊᑭᑦᑐᕋᐅᑕᐅᔪᓐᓇᖅᓯᓪᓚᑦᑖᕐᓗᑎᒃ ᑕᒪᒃᑯᐊ ᓄᓇᓯᐅᑎᕕᓃᓪᓘᓐᓃᑦ. 

ᑕᐃᒃᑯᐊᓕ ᒐᕙᒪᑐᖃᒃᑯᑦ ᖃᕆᓴᐅᔭᒃᑰᕈᑎ ᖓ ᑕᐅᑐᕋᓐᓈᖅᑐᒍ ᐊᓕᐊᓇᐃᑦᑐᐊᓘᖃᑦᑕᕐᒪᑦ 

ᐅᒥᐊᖅᑕᓕᐊᓗᒻᒪᕆᐅᖃᑦᑕᖅᑐᓂ, ᐱᓇᓱᐊᕈᓯᖅ ᐊᑕᐅᓯᒐᓚᑐᐃᓐᓇᖅ ᐃᓚᖏᑦ ᐊᑐᖃᑦᑕᖅᑐᑎᒃ 

ᐊᐅᓚᐅᑎᒐᓚᐃᓪᓗ.  

 

ᓲᕐᓗ ᐃᑉᐸᒃᓵᓂ ᑲᑎᒪᓪᓗᑕ ᐅᖃᓚᐅᕋᑦᑕ ᑕᐃᓐᓇ ᐅᒥᐊᕌᓗᕕᓂᐊᓗᒃ ᑕᒫᓂ ᐱᖃᓐᓈᑦᑕ ᐅᒥᐊᕕᓂᖓ ᑕᑲᓐᓇ 

ᐱᒃᑯᓱᐊᖅᑖᓚᐅᓐᖏᑦᑎᐊᖅᑐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖓᓐᓄᑦ ᑐᓴᖅᑎᑕᐅᓚᐅᖅᓯᒪᓪᓗᖓ ᐅᓇᒎᖅ 

ᐃᒃᑯᓄᖓ ᐱᒋᔭᐅᓕᖅᑐᖅ ᑕᐃᓐᓇᓗ ᐱᖃᑖ ᑲᑐᔾᔨᖃᑎᒌᑦᑐᑎᒃ, ᐱᖃᑖᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓪᓗᓂ 

ᖃᓄᐃᓗᓪᓕᑭᐊᖅ ᑕᐃᒃᑯᐊ ᐱᔪᕕᓂᐅᓪᓚᑦᑖᕐᒪᖔᑕ.  

 

ᐅᖃᕋᓱᒃᑲᓗᐊᖅᑐᖓ, ᐊᑐᐊᒐᖃᐃ ᑖᓐᓇ ᐅᓪᓗᒥᒧᑦ ᑐᕌᖓᓂᖅᓴᐅᓕᕐᓗᒍ ᐋᖅᑭᒋᐊᖅᑕᐅᒋᐊᖃᕋᔭᖅᐸ 

ᐊᔪᕐᓇᖅᐸᓪᓗ ᖃᓄᐃᓪᓗᑕᑭᐊᖅ ᐋᖅᑭᒋᐊᕈᓐᓇᕋᔭᖅᐸ ᓄᓇᕗᑦ ᐃᒋᑦᑎᓂᕐᒧᑦ ᐊᑐᐊᒐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓐᓂᔅᑕ ᑯᓱᒐᖅ. ᖁᔭᓐᓇᒦᓪᓗ ᒥᔅᑕ ᑰᓕ ᑕᒪᑐᒧᖓ ᐊᐱᖅᓱᕐᒪᑦ. ᑕᒪᒃᑯᐊ 

ᐱᖁᔭᖏᑦ ᒐᕙᒪᒃᑯᑦ ᐋᖅᑭᒃᓯᒪᒻᒪᑕ ᐊᔾᔨᒌᒥᑦ ᐃᓄᐃᑦ ᐱᔪᓐᓇᕐᕕᖃᖅᑎᑕᐅᔭᕆᐊᖃᖅᑐᒋᑦ, ᑕᒪᓐᓇᓕ 

ᐃᓱᒫᓗᒋᓐᖏᑦᑐᒍ ᖃᓄᖅ ᑎᑎᕋᕐᕕᕕᓃᑦ, ᓱᓇᕕᓃᑦ ᑐᓂᔭᐅᓲᖑᒻᒪᖔᑕ ᕼᐋᒻᓚᒃᑯᓐᓄᑦ ᑕᒪᒃᑯᓄᖓᓗ 

ᐊᓯᖏᓐᓄᑦ ᑎᒥᐅᔪᓄᑦ ᐃᓪᓗᒃᓴᖅᓯᐅᖅᑐᓄᑦ, ᓱᓕᕆᕝᕕᒃᓴᖅᓯᐅᖅᑐᓄᑦ.  

 

ᑕᒪᓐᓇ ᐅᖃᐅᓯᕆᔭᖓ ᑐᕌᖓᓗᐊᖅᑰᕐᒪᑦ ᒐᕙᒪᒃᑯᑦ ᓄᓇᒃᑰᕈᑎᕕᓂᖏᑦ ᓱᓇᕕᓂᖏᑦ 

ᑎᒍᔭᒃᓴᐅᔪᓐᓇᓂᖅᓴᐅᓇᔭᕐᒪᖔᑕ ᑭᑐᑐᐃᓐᓇᕐᓄᑦ. ᑕᒪᓐᓇ ᕿᒥᕐᕈᓂᐊᖅᐸᕋ ᕿᒥᕐᕈᓂᐊᖅᐸᕗᑦ ᐃᓂᖃᖅᐸᓪᓗ 

ᐋᖅᑭᒋᐊᕐᕕᔅᓴᖅᑕᖃᕐᓂᐊᖅᐸᑦ ᑕᒪᓐᓇ ᖃᐅᔨᒋᐊᕐᓂᐊᖅᐸᕗᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖁᑎᖃᓪᓛᓗᒻᒪᕆᐅᒻᒪᑕ ᐃᓚᖓᑦ ᐅᑭᐅᒐᓴᐃᑦ ᐃᓚᖏᑦ 

ᐊᕙᓂᑳᓪᓛᑐᔅᓴᐅᒻᒪᑕ ᐊᑭᖏᑦ ᖃᐅᔨᓴᕋᔭᕈᑦᑎᒍ ᓂᐅᕕᐊᖑᓐᖏᑦᑎᐊᖅᖢᑎᑦ ᑐᓂᔾᔪᑕᐅᕙᓪᓚᐃᖃᑦᑕᖅᑐᑦ 

ᓄᓇᓕᓐᓂ ᒐᕙᒪᐃᑦ ᑎᒥᖁᑎᖏᓐ ᓄᓪᓗ. ᐅᑯᐊ ᓇᒻᒥᓂᖃᖅᑐᑦ ᐊᒥᓱᓐᖑᖅᐸᓪᓕᐊᓪᓗᑎᓪᓗ ᖃᓄᒐᓚᒃ 

ᐃᓄᑐᐃᓐᓇᐃᓪᓗ ᓄᓇᒃᑰᕈᑎᑖᕈᒪᔪᕕᓂᐅᒐᓗᐊᑦ ᖃᐅᔨᓚᐅᕋᑎ ᑕᐃᒃᑯᐊ ᓄᑦᑎᖅᑕᐅᓲᖑᒻᒪᑕ.  

 

ᑖᓐᓇ ᐱᔭᕆᑐᔫᓂᖓ ᐱᓪᓗᒍ ᒥᓂᔅᑕ ᖃᖓᒃᑯᒃᑭᐊᖅ ᑖᓐᓇ ᐊᑐᐊᒐᕐᒥᒃ ᕿᒥᕐᕈᓪᓚᕆᒋᐊᖃᕋᔭᕐᒪᑕ. 

ᕿᒥᕐᕈᓂᐊᖅᐸᐅᒃ ᐊᒻᒪᓗ ᖃᖓᑭᐊᖅ ᐅᓂᒃᑳᕈᓐᓇᕋᔭᖅᑑᔮᖅᐸ ᑕᕝᕗᖓ ᑲᑎᒪᕝᕕᐅᑉ ᐃᓗᐊᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑉᓗᒍ ᒥᔅᑕ ᑰᓕ ᑕᒪᓐᓇ ᐱᔭᕆᐊᑐᔫᓂᐊᕐᒪᑦ. 

ᑕᒪᓐᓇ ᐱᔭᕆᐊᑐᔫᓂᐊᕐᓂᐊ ᒪᓕᒃᖢᒍ ᓇᓗᕗᖓ ᖃᑯᒍ ᑕᒪᓐᓇ ᐅᓂᒃᑳᕆᔪᓐᓇᓂᐊᕐᒪᖔᑉᑎᒍ 

ᐊᓯᔾᔨᕆᐊᖃᕐᓂᐊᓂᖅᐸᑦ. ᖃᓄᖅ ᐊᓯᔾᔨᓂᐊᖅᐸᑦ ᒪᑯᐊ ᐊᕗᖓ ᐊᕗᖓ ᐱᔭᕆᐊᑦᑐᖅᐸᓪᓕᐊᑐᐃᓐᓇᕈᓐᓇᒥᒻᒪᑦ. 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕈᓐᓇᖏᓚᖓ ᖃᑯᒍ ᑕᒪᓐᓇ ᐅᓂᒃᑲᐅᓯᕆᔪᓐᓇᓂᐊᕐᒪᖔᒃᑯ ᐱᔭᕆᐊᑐᓂᐊ ᑕᐅᑐᒃᖢᒍ. ᑕᐃᒪᓐᓇᖃᐃ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᑎᖁᑎᖃᓐᖏᓐᓇᒪ. ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓚᒋᐊᕌᕐᔪᒍᒪᑉᓗᒍ ᒥᔅᑕ ᑰᓕ. ᑕᐃᒃᑯᐊ ᐃᓛᒃ ᒫᓐᓇ ᐅᑉᐱᕆᔭᖃᕋᑉᑕ 

ᒐᕙᒪᐅᔪᒍᑦ ᐅᑉᓗᒥ ᑕᒫᓂ ᐱᖓᔪᐊᓐᓂ ᒪᓕᒐᓕᐅᖅᑏᑦ ᑕᒪᑉᑕᒥ, ᑕᒪᑉᑕ ᐃᒪᓐᓇ ᑐᑭᓕᒻᒥ 

ᐃᓚᐃᓐᓇᖅᓯᐅᑕᐅᔭᕆᐊᖃᕋᓂᓗ. ᐅᓇ ᓯᕗᓪᓕᐅᓂᐊᖅᑐᖅ, ᐅᑯᐊ ᕼᐋᒻᓚᒃᑯᑦ ᓯᕗᓪᓕᐅᓕᑦ, ᐅᑯᐊ ᒐᕙᒪᐃᑦ 

ᓯᕗᓪᓕᐅᓕᑦ, ᐅᑯᐊ ᒐᕙᒪᐃ ᐃᓗᐊᓃᑦᑐᑦ ᐱᓕᕆᕖᑦ ᓯᕗᓪᓕᐅᓕᑦ. ᑖᓐᓇ ᑕᒪᑉᑕ ᐅᑉᐱᕆᒐᑦᑎᒍ ᑕᒪᑉᑕ 

ᐱᕙᓪᓕᐊᓂᕐᒥᒃ.  

 

ᑖᓐᓇ ᐃᓱᒪᒋᓗᒍ, ᐊᑏᑐᖅ ᑕᐃᓐᓇ CGS-ᑯᓐᓂ ᒥᓂᔅᑑᔪᖅ ᑕᒪᑉᑕ ᐅᑉᐱᕆᓗᒍ ᑐᓐᖓᑎᒋᓗᒍ ᑐᓐᖓᕕᒋᓗᒍ ᐊᑏ 

ᑕᒪᓐᓇ ᐊᑐᐊᒐᖅ ᐊᔭᐅᑦᑎᐊᓂᐊᖅᐹ ᐱᔭᕆᐊᑐᓂᐊᖅᑐᔅᓴᐅᔫᒐᓗᐊᖅ. ᑕᒪᑉᑕ ᐅᑉᐱᕆᔭᕆᐊᖃᕋᑦᑎᒍ. ᑖᓐᓇᑐᐊᖅ 

ᐅᖃᐅᓯᕆᔪᒪᔭᕋ ᖁᔭᓐᓇᒦᒃ. ᐊᐱᕆᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᕆᕕᔅᓯ 2013-2016 ᑖᒃᑯᐊ ᑐᑭᓯᒋᐊᖅᑎᑎᒻᒪᑕ 

ᐃᓚᖓᓐᓂ 2012-2013 ᓯᕗᓪᓕᐅᑎᓯᒪᔭᖓᓂ ᐋᖅᑭᓱᐃᓗᑎᒃ ᐱᖁᑎᕐᔪᐊ ᐊᑭᑐᔫᑎᓄᑦ 

ᑮᓇᐅᔭᖃᕈᑕᐅᓂᐊᖅᑐᓂᒃ.  

 

ᑖᒃᑯᐊ ᐅᖃᖅᓯᒪᒻᒪᑕ ᑖᒃᑯᐊ CGS-ᑯᑦ ᐱᓕᕆᖃᑎᖃᕐᓂᕋᖅᓱᑎᑦ ᓄᓇᓕᓐᓂ ᑖᒃᑯᐊ ᐱᖁᑎᕐᔪᐊᓕᕆᔨᖏᓐᓂ 

ᐊᒻᒪᓗ ᐊᓯᖏᓐᓂ ᑖᒃᑯᓂᖓ ᑮᓇᐅᔭᖃᕆᐊᖃᖅᑐᓂ ᐅᖃᐅᓯᖃᖅᑎᓪᓗᒋᑦ ᑕᒪᒃᑯᓂᖓ ᐱᖁᑎᕐᔪᐊᖑᒋᐊᖃᖅᑐᓂ 

ᓄᓇᕗᒻᒥ.  

 

ᐅᓪᓗᒥᒥ ᖃᓄᐃᓕᖓᓕᖅᐸᑦ ᑖᒃᑯᐊ ᐸᕐᓇᐅᑕᐅᓯᒪᔪᑦ ᐊᒻᒪᓗ ᑐᑭᓯᒋᐊᖅᑎᑦᑎᒍᓐᓇᖅᑮᑦ ᑖᒃᑯᐊ 

ᐅᖃᓕᒪᖃᑎᖃᕐᓂᓯ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ ᐱᒐᓱᐊᕐᓂᖅ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑲ ᐃᖅᑲᐃᑎᒋᐊᒃᑲᓐᓂᓚᐅᕐᓚᔅᓯ ᑖᒃᑯᓇᓂ ᓇᓗᓇᐃᖅᓯᓂᐊᕌᖓᔅᓯ ᒪᒃᐱᖅᑐᒐᖓ 

ᓈᓴᐅᑖ ᓇᓗᓇᐃᖃᑦᑕᕐᓗᒍ ᓇᓂᓯᓴᕋᐃᔾᔫᒥᓂᐊᕋᑦᑕ. ᑖᓐᓇ ᐅᖃᐅᓯᕆᔪᒪᓪᓗᒍ ᑖᒃᑯᐊ ᑎᑎᖅᑲᖅᑖᕆᓚᐅᖅᑕᕗᑦ 

ᐅᖃᖅᑎᑦᑎᔨᒥᒃ ᑖᒃᑯᐊ ᒪᓕᒃᖢᒋᑦ, ᑕᐃᒪ ᐊᐱᖅᓱᕐᓂᐊᕈᔅᓯ ᒪᑉᐱᒐᐅᑉ ᓈᓴᐅᑖ ᐊᐅᓚᓂᕐᒧᑦ ᐸᖅᓴᐅᑎᒃ ᓇᓃᑦᑐᒥᒃ 

ᐊᐱᖅᑯᑎᖃᕐᓂᐊᕐᒪᖔᑦ ᓇᓗᓇᖏᑦᑎᐊᓂᐊᕐᒪᑦ ᐃᖏᕐᕋᑎᐊᕐᓂᐊᕋᑦᑕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᐸᕋ ᑕᓐᓇ 

ᐱᖁᑎᕐᔪᐊᓄ ᐅᖃᐅᓯᖃᖅᑲᐅᑎᓪᓗᑕ ᐃᒪᓐᓇ ᐅᖃᕈᒪ ᑕᒃᑯᐊ ᑲᔪᓯᓯᒪᐃᓐᓇᖅᑐ ᐅᖃᓕᒪᓂᐅᔪ. ᑕᒃᑯᐊ ᑕᒪᒃᑭ 

ᒐᕙᒪᐅᔪ ᐱᖃᑎᒋᓪᓗᒋ ᑕᒃᑯᓂᖓ ᑮᓇᐅᔭᓂ ᐱᒐᓱᐊᖅᑎᒃᑯᑕ ᐱᖁᑎᕐᔪᐊᖅᑕᕈᑕᐅᓂᐊᑐᓂ ᖁᔭᓐᓇᒥ ᐃᒃᓯᕙᐅᑕ.  

 

ᐃᒃᓯᕙᐅᑕ: ᓱᓕ ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦ ᐃᒃᓯᕙᐅᑕ. ᑕᓐᓇ ᑭᖑᓪᓕᔪᒻᒪᕆ ᐊᐱᕆᔭᕋ ᑐᑭᓯᓐᖏᑦᑎᐊᖂᖅᑐ. ᐅᓪᓗᒥᒧ ᑎᑭᓪᓗᒍ ᑕᓐᓇ 

ᖃᓄᕆᓕᖅᐸ ᐃᓪᓚᖃᖅᑕᐅᓐᓇᓵᖅᑐ ᑐᓂᓯᔪᓐᓇᑎᑐᐊᒐᒃᓴᒥ ᑭᓇᐅᔭᖅᑖᕐᓂᐊᕋᔅᓴᒃᑕ ᐊᑭᑐᔪᓂ ᒥᒃᓵᓄ ᓄᓇᕗᓐᓄ 

ᐃᓕᖓᔪᒥ. ᖁᔭᓐᓇᒦ ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ ᑯᓱᒐᒃ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᒪᒥᐊᓇ ᐃᒃᓯᕙᐅᑕ ᐊᐱᕆᒃᑲᓐᓂᕈᓐᓇᖅᐱ?. 

 

ᐃᒃᓯᕙᐅᑕᖅ: ᖁᔭᓐᓇᒥ. ᐊᐱᕆᒃᑲᓐᓂᐊᓪᓚᓚᐅᕆᑦ, ᒥᔅ ᐅᒡᔪᒃ.  



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒡᔪᒃ: ᑕᓐᓇ ᑭᖑᓪᓕᖅᐹ ᐊᐱᕆᓂᐊᕋᒃᑯ  ᐅᓪᓗᒥ ᖃᓄᐃᓕᖓᓕᖅᑲ ᑕᒃᑯᐊ ᐊᔪᖅᑐᐃᓐᓇᖓ ᐸᕐᓇᐅᑎᒋᔭᐅᔪ 

ᑐᑭᓯᒋᐊᖅᑎᑦᑎᒍᓐᓇᖅᑭ ᑕᒪᓐᓇ ᐅᖃᓕᒪᖃᑎᖃᕐᓂ ᒐᕙᒪᑐᖃᓂᒃ ᑮᓇᐅᔭᕐᓂ ᐱᒐᓱᐊᕐᓂ ᖃᓄᐃᓕᖓᓕᕐᒪᖓ? 

 

ᐃᒃᓯᕙᐅᑕᖅ: ᐱᔭᕆᐊᑭᑦᑐᑯᓗᒃ ᐊᐱᖅᓱ ᒥᔅ ᐅᒡᔪᒃ. ᒥᓂᔅᑕ ᑯᓱᒐᒃ.  

 

ᐊᖓᔪᖅᑳᖅ ᓗᐊᓐ ᑯᓱᒐᒃ: ᐄ, ᖁᔭᓐᓇᒦᒃ ᐃᒃᓯᕙᐅᑕ. ᑕᒪᓐᓇᐃᓛ ᑲᑎᒪᔾᔪᑎᒌᓐᓇᖃᑦᑕᕋᑉᑎᒍ ᒥᓐᑕᑎᒍᑦ, ᐊᒻᒪ 

ᑕᒃᑯᐊ ᐊᔾᔨᒌᖏᑦᑐ ᒐᕙᒪᐅᖃᑎᒋᔭᕗ, (ᑐᓵᔨᑎᒍᑦ) ᑕᒃᑯᐊ ᐱᓕᕆᖃᑎᔭᕗ ᑕᒃᑯᐊ ᐅᖃᐅᔨᒋᐊᖅᑏ 

ᐱᒍᑎᕐᔪᐊᓕᕆᓂᕐᒧ, ᐊᒻᒪᓗ ᐊᓯᖏ ᐃᓚᐅᔪᐃ ᑕᑯᐊ ᐊᔭᐅᖅᑐᐃᓪᓗ ᑮᓇᐅᔭᖅᑖᕈᒪᓂᕐᒧ ᑕᒫᓂ ᓄᓇᕗᒻᒥ. 

ᑕᒃᑯᓇᖓ ᑲᑎᒪᖃᑎᒌᓚᐅᖅᑐ ᒐᕙᒪᑐᖃᑯᓐᓂ ᔪᓚᐃ 2012 ᑕᒪᓂ ᐃᖃᓗᓐᓂ ᖃᓄ ᐋᖅᑭᒃᓯᒪᒐᔭᕐᒪᖔᑕ 

ᑕᒪᒃᑯᐊ ᐱᖁᑎᕐᔪᐊᖅᑖᕈᑕᐅᕙᓪᓚᐃᓂᐊᖅᑐᖅ. ᖁᔭᓐᓇᒦ ᐃᒃᓯᕙᐅᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᒃ. ᑕᕝᕙᓃᒃᑲᑦᑕ ᐊᖓᔪᖅᑳᖃᕐᕕᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ 

ᐱᔨᑦᑎᕋᖅᑏᑦ. ᓇᐃᓈᖅᓯᒪᔪᖅ. ᐊᑎᖁᑎᖃᕈᓐᓂᕋᒪ. ᑲᑎᓕᒫᖅᓱᒋ ᑕᒃᑯᐊ ᑮᓇᐅᔭᐃ $9,331,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓᓚᐅᕐᒥᑕ, ᓄᓇᓕᓐᓄᑦ ᐃᑲᖅᑎᐅᑎᑦ. J-5. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᒪᔪ 

ᑖᒃᑯᓇᓂ 2013-2014. ᑲᑎᓪᓗᒋᑦ ᐊᐅᓚᔾᔪᑎᓄᑦ, $76,912,000. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑐᐃᕐᓇᒍ ᓱᓕ ᒐᕙᒪᒃᑯᓐᓂ ᐱᒋᑦᑕᒐᖅᑏ, ᒐᕙᒪᒃᑯᑦ ᐱᔨᑦᑎᕋᐅᑎᖏᑦ, ᑖᒃᑯᓂᖓ 

ᒐᕙᒪᓕᕆᔨᒃᑯᓐᓂ, ᓇᐃᓈᕈᑦ J-6. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦ ᐃᒃᓯᕙᐅᑕ. ᑕᐃᒪ ᐊᐱᖅᑯᑎᒪ ᐃᓚᓐᖓ ᐱᔾᔪᑎᒋᓪᓗᒍ ᑕᒃᑯᐊ ᒐᕙᒪᒃᑯ 

ᐱᔨᑦᓴᕈᑎᖓ ᐊᒻᒪᓗ ᐃᒡᓗᖁᑎᒋᔭᖏ ᓄᓇᓕᖕᓃᑦᑐ ᑕᒪᓂ ᓄᓇᕗᒥ, ᓄᓇᕗ ᒐᕙᒪᑯᓐᓄᑐᐊᖑᖏᑦᑐ, 

ᒐᕙᒪᑐᖃᒃᑯᑦᑕᐅ ᑕᐃᒃᑯᐊ ᐱᖁᑎᖅᑲᖅᑐᕐᔾᔪᐊᖃᐅᕐᒪᑕ, ᖃᐅᓱᐃᑦᑐᐃᒥ ᑕᐃᒃᑯᐊ ᐃᒡᓗᑐᖄᓘᓕᖅᑐ 

ᖁᔭᓈᖅᑕᐅᓯᒪᔪ, ᐃᒪᓐᓇ ᐊᑦᑕᕐᓇᖓ ᐊᑦᑕᕐᓈᕿᖃᑦᑕᕐᖓᑕ ᓄᓇᓕᖕᒥᐅᓄ. ᑕᐃᒫᑦᓴᐃᓐᓇᐸᓗᒃᑕᐅ ᐊᐅᓱᐃᑦᑐᒥ 

ᑕᐃᒃᑯᐊ ᐃᒡᓗᓕᕆᔪᕐᔪᐊᒃᑯ ᐱᖁᑎᖏ, ᑕᒃᑯᓇᓃᓛ ᓄᓇᓕᖕᓂ ᐱᖓᓱᓂ ᐃᓘᓐᓇᖏᓐᓂ ᑕᒪᓐᓇ 

ᓴᖅᑭᑎᑕᐅᓚᐅᕐᒪ ᐊᕐᕋᒍᐃ ᖃᑦᓯᐅᓕᖅᑐᑭᐊ.  

 

ᑕᒪᒃᑯᐊ ᐱᔾᔪᑎᒋᓪᓗᒋ ᐃᓪᓗᑐᖃᐅᓗᐊᓕᖅᑐ ᑕᒫᓂ ᓄᓇᓕᖕᓃᑦᑐᑦ. ᐃᒪᓐᓇ ᓄᖑᑎᑦᑕᐅᒐᔭᕐᒪᖔᑕ, ᑕᐃᒪ 

ᑲᑎᒪᑐᐃᓐᓇᖅᑎᓪᓗᒋ ᐅᖃᐅᓯᐅᓚᐅᖅᓯᒪᖕᒪ ᐃᓛᓐᓂᒃᑯ ᒐᕙᒪᒃᑯᑦ ᓲᕐᓗ ᐊᑭᑐᔪᖅᑑᑎᓅᖓᓱᕆᔭᐅᓚᖅᓯᒪᖕᒪᑦ 

ᐊᕙᑎᓕᕆᔨᒃᑯᓐᓄᓪᓗ ᐅᖃᐅᓯᐅᓚᐅᖅᑑᒐᓗᐊᖅ ᓄᓇᕗᓕᒫᒧᑦ ᑎᑭ ᐃᓛᒃ ᑐᕌᖓᓂᖓᓂᒃ ᐊᑕᐅᓯᕐᒥᒃ ᓄᓇᓕᖕᒥ 

ᑕᐅᑐᒐᖃᓐᖏᓐᓂᕋᖅᓱᑎ ᑕᒪᓐᓇ ᐃᓘᓐᓂ ᓄᓇᕗᑦ ᑲᒪᒋᔭᐅᒍᒪᓚᐅᕐᖓᑦ ᖃᓄᐃᓕᐅᖅᐸᓪᓕᐊᓕᕐᒫᖔᑕ ᒥᓂᔅᑕ 

ᑕᒪᑐᒥᖓ ᐅᖃᐅᓯᖃᕆᐊᕈᓐᓇᖅᑲ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑐᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑭᐅᑎᒍᓐᓇᕈᒃᑯᑦ ᑕᒡᕗᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑯᓱᒐᖅ, ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᒪ ᑕᖅᑮᑦ 6-ᖑᓕᖅᑐᑦ ᖃᐃᔨᒪᔨᑕᕐᒥᒃ ᐃᖅᑲᓇᐅᔭᖅᑎᑖᓚᐅᕋᑦᑕ 

ᑖᒃᑯᐊ ᓄᓇᓕᓕᒫᓅᕐᓂᐊᖅᑐᓂᒃ ᕿᒥᕐᕈᒋᐊᑦᑐᓪᓗᑎ, ᑕᒪᒃᑯᐊ ᓄᓇᓖᑦ ᐊᒻᒪᓗ ᒐᕙᒪᒃᑯᑦ ᐃᒡᓗᖁᑎᖏᑦ 

ᖃᓄᐃᓕᖓᓕᕐᒪᖔᑕ. ᑖᒃᑯᐊ ᖃᐃᔨᓴᕈᑕᐅᓚᖅᑐᑦ ᑲᑎᖅᓱᐸᓪᓕᐊᒐᒃᑎᒍ ᐊᒻᒪᓗ ᐴᖅᐸᓪᓕᐊᓗᒋ ᖃᕆᓴᐅᔭᕐᒧᑦ 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐊᖅᑭᒃᑕᐅᒍᓐᓇᐃᓕᔪᑦ ᐃᒡᓗᑐᖃᑦ ᐋᕿᒃᓱᐃᓂᐊᖅᑐᒍᑦ ᖃᓄᐃᓕᖅᐅᑕᐅᒡᔪᑎᒃᓴᖏᓐᓂᒃ. ᑖᒃᑯᐊ 

ᐃᒡᓗᑐᖃᐅᓗᐊᓕᖅᑐᑦ ᐊᑦᑕᓐᓈᖏᔪᒡᓗ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ, ᓱᓕ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᓖᑦ ᒪᓕᒐᓕᐅᖅᑎᐅᓪᓗᖓ 

ᐃᓛᓐᓂᒃᑯᑦ ᐃᓱᒫᓘᑕᐅᔪᓂᒃ ᐱᖃᑦᑕᕋᑦᑕ ᕼᐋᒻᓚᒃᑯᓐᓂᓪᓘᓐᓃ ᖃᓄᐃᑦᑑᓂᖏᑦ ᑕᒪᒃᑯᐊ ᐃᒡᓗᐃᑦ 

ᐱᐅᓐᖏᓗᐊᕐᓂᖏᑦ. ᑖᒃᑯᐊ ᒐᕙᒪᒃᑯᓐᓂ ᑭᒡᒐᖅᑐᐃᓪᓗᓂ ᐋᖅᑭᒃᓱᐃᔪᖃᖃᑦᑕᕐᒪ ᑕᒪᒃᑯᓂ ᐅᖅᑰᓴᐅᑎᓂᒡᓗ 

ᐊᓯᖏᓐᓂᓪᓗ. 

 

ᑕᐃᒃᓱᒪᓂ ᐅᖃᐅᑎᓪᓗᒍ ᑕᒪᓐᓇ ᓂᕈᖅᑕᐅᓯᒪᕕᒃᑲ ᐊᐱᖅᓱᖃᑦᑕᓚᐅᕐᒪᑕ ᓱᖕᒪᑦ ᑖᒃᑯᐊ 

ᐋᖅᑭᒃᓱᑦᑕᐅᕙᓪᓕᐊᖏᒻᒪᖔᑕ, ᑖᒃᑯᐊ ᑎᓕᐅᕆᓚᐅᕐᓗᓂ ᑭᓯᐊᓂ ᐱᓕᕆᐊᖑᓂᒃᓴᖓᓂᒃ ᑎᑎᕋᔪᓂᒃ 

ᒪᓕᖃᑦᑕᕐᖓᑕ ᕿᒥᕐᕈᔭᐅᓚᐅᖅᓱᑎᒃ ᑭᓇᒧᒡᓗ ᓴᓇᐅᓂᐊᖅᑐᓄᑦ ᑐᓂᔭᐅᓪᓗᑎᒃ. ᒥᑦᑎᒪᑕᓕᖕᒧᓪᓘᓐᓃᑦ 

ᑭᓐᖓᕐᓄᓪᓘᓐᓃ ᑕᐃᒃᑯᐊ ᐊᖏᔪᖅᑳᖃᕐᕕᐅᔪᑦ ᖃᐅᔨᒍᒪᒐᓗᐊᕋᒪ ᓲᕐᓗᖃᐃ ᐆᒃᑑᑎᖃᕐᓗᖓ Tim Horton-

ᓘᓐᓃᑦ ᓲᕐᓗ ᐱᔨᑦᓯᕈᒪᒃᐸᑕ ᑭᓇᒃᑯᓐᓂ ᒪᓕᒐᖃᖅᐱᑖ ᒐᕙᒪᒃᑯᓐᓂ ᐃᒪᓐᓇ ᐱᓕᕆᐊᕆᔭᐅᖁᔨᔪᒥᒃ 

ᑎᓕᐅᕆᔾᔪᑎᒥ ᑎᑎᕋᖅᓯᒪᖃᕌᖓᑦ, ᑕᒪᒃᑯᐊ ᖃᓄᖅ ᑭᐅᔭᐅᒐᓱᖃᖅᑕᖅᐹ ᑕᒪᒃᑯᐊ ᐋᖅᑭᒃᓱᐅᖁᔨᔪᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, Tim Hortons-ᑯᑦ ᐊᔪᕋᑦᑕ 20-ᒥᓂᔅᒥᒃ 

ᐋᖅᑭᒃᓯᒍᓐᓇᖏᖕᓇᑦᑕ ᑭᓯᐊᓂ ᓇᓗᓇᐃᕐᕕᒋᕙᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ. ᐄ ᑖᒃᑯᐊ ᑎᑎᕋᖅᑕᐅᑐᐊᕌᖓᑕ 

ᐱᓕᕆᖁᔨᔪᑦ ᐋᖅᑭᒃᓱᐃᖁᔨᔪᑦ ᑕᒪᓐᓇ ᑲᒪᒋᔭᐅᑦᓴᐅᑎᒋᓕᕋᓱᐊᖃᑦᑕᖅᑐᖅ. ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑐᑭᓯᐅᒪᖅᑰᕐᒪᑦ ᓲᕐᓗ ᐃᒐᓚᐃᔭᖅᓯᒪᒃᐸᑦ ᒪᑐᓘᓐᓃᑦ ᓱᕋᒃᓯᒪᑉᐸ ᑕᒪᒃᑯᐊ ᐃᓚᒃᓴᖏᑦ ᒪᓂᒪᐃᓇᖃᑦᑕᖏᖕᒪᑕ, 

ᑭᓯᐊᓂ ᕿᒥᕐᕈᔭᐅᒐᔭᖅᑐᖅ ᑭᓲᑦ ᖃᓄᖅ ᐋᖅᑭᒃᓱᖅᑕᐅᒍᓐᓇᕋᔭᕐᒪᖔᑕ. ᓈᖕᒪᒃᓯᑐᐊᖅᐸᑦ ᐊᔪᓐᓇᕈᓐᓃᑐᐊᖅᐸᑦ 

ᐃᓛᓐᓂᒃᑯᑦ ᐊᑯᓂᕈᓗᒃ ᐅᑕᖅᓯᖃᑦᑕᕐᒪᑕ ᐃᓚᒃᓴᖏᓐᓂᒃ. 

 

ᐋᖅᑭᒋᐊᑦᓴᐅᑎᒋᒐᓱᖃᑦᑕᕋᓗᐊᖅᑕᕗᑦ ᑕᒪᒃᑯᐊ ᐋᖅᑭᒃᓱᖅᑕᐅᖁᔭᐅᓕᑐᐊᕌᖓᑕ, ᑕᐃᒫᒃ ᓱᑲᓂᖅᓴᒥ 

ᐋᖅᑭᒃᓱᕋᓱᖃᑦᑕᖅᑕᕗ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᔭᐅᑖᖅ, ᒪᑉᐱᒐᖅ 141-ᒥ ᑖᒃᑯᐊ ᓯᕗᓪᓕᐅᔾᔭᐅᓚᖅᓯᒪᔪᑦ ᐊᕐᕌᓂ 2013-

14. ᐅᖃᖅᓯᒪᖕᒪᑦ $4.3 ᒥᓕᐊᓐ ᓄᓇᓕᖕᓅᕐᓂᐊᕐᓂᖏᖕᓂ ᐊᑐᓕᖅᑎᑦᓯᔪᑎᒋᓂᐊᕐᓗᒍ, ᑖᒃᑯᓂᖓ 

ᑎᑎᕋᖅᓯᒪᔪᓂᒃ ᓴᖅᑭᐅᒪᒋᐊᓕᖕᓂᒃ ᐱᓕᕆᒡᔪᑎᒋᓗᒍ ᑖᒃᑯᐊᓕᖃᐃ ᓄᓇᓖᑦ ᕿᒥᕐᕈᕚᑦ ᖃᓄᖅ ᒐᕙᒪᒃᑯᑦ 

ᓴᖅᑭᑎᒃᓯᓂᐊᖅᑳᑦ ᒪᑯᓂᖓ ᑎᑎᕋᖅᓯᒪᒋᐊᖃᖅᑐᓂᒃ ᓲᕐᓗ ᐊᖅᑯᑎᓂᒃ ᑕᒫᓐᓂ ᑎᑎᖅᑲᑎᑕᖃᓲᖑᖕᒪᑦ ᓄᓇᓕᒃᑯᑦ 

ᓂᐅᕖᓐᓇᕆᐊᖃᖃᑦᑕᕐᒪᑦ CGS-ᑰᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᓐᓇᐃᓕᒐᔭᖅᑐᖅ, ᐃᒃᓯᕙᐅᑖᖅ, ᑕᐃᒪ 

ᐃᑲᔫᓯᐊᕐᓂᕐᒧᑦ ᐊᖏᖃᑎᒌᒍᑏᑦ ᑕᐃᒃᑯᐊ ᐊᑎᓕᐅᖃᑎᒋᓯᒪᒐᑦᑎᒍ ᓄᓇᓖᑦ. ᐃᓚᖏᑦ ᓄᓇᓖᑦ 

ᑎᑎᕋᖅᓯᒪᔪᖃᐅᑦᑎᐊᓕᖅᑐᑦ ᑕᒪᒃᑯᓂᖓ. ᐄ, ᐊᔾᔨᒌᒐᔭᓐᖏᑦᑐᑦ ᓄᓇᓖᑦ ᑕᐃᒪᐃᑉᐸᓪᓗ ᐃᑲᔫᑎᖃᖅᑎᑦᑎᓂᕐᒧᑦ 

ᐊᖏᖃᑎᒌᓕᐅᖃᑎᒋᒐᔭᖅᐸᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᐊᑎᖁᑎᖃᕈᓐᓃᕋᒪ. ᒥᔅᑕ ᑰᓖ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᑉᐱᑕ J-6-ᒥ ᐅᕝᕙᓘᓐᓃᑦ 5? ᐄ, ᐊᐱᖅᑯᑎᒋᔪᒪᓪᓗᒍ ᐅᓇ ᐃᒃᓯᕙᐅᑖᖅ, 

ᑖᓐᓇ ᓂᐅᕕᕐᓂᖅ ᐱᓕᕆᕕᓪᓚᕆᐊᓘᒻᒪᑦᑕᐅᖅ ᐱᓕᕆᕕᓕᒫᓂᑦ ᒐᕙᒪᒃᑯᓐᓂᑦ. ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ 

ᖃᓄᖅ ᐊᐅᓚᓂᖃᕐᒪᖔᑕ ᐅᕝᕙᓗ ᐅᕝᕙ ᐊᔾᔨᒋᑐᐃᓐᓇᖅᐸᐅᒃ NNI ᐊᑐᐊᒐᖅ ᐱᔾᔪᑎᒋᓪᓗᒍ ᐊᒻᒪᓗ 

ᓂᐅᕕᕐᓂᕐᒧᑦ ᐃᓕᖅᑯᓯᑐᖃᐃᑦ 1999-ᒥ ᐱᒋᐊᕐᒪᑦ ᑕᐃᒪᓐᓇᐃᑉᐳᑦ ᓱᓕ ᐅᕝᕙᓗ ᐅᕝᕙ ᐊᑐᓚᐅᑲᒃᑐᒥᒃ 

ᐋᖅᑭᔅᓯᒪᔪᖃᓐᖏᑦᑑᖅ NNI ᖃᐅᔨᓴᖅᑕᐅᓂᖓ ᐱᔾᔪᑎᒋᓪᓗᒍ. ᑕᐃᒃᑯᐊ ᓄᑕᐅᓐᖏᑦᑐᑦ ᓱᓕ ᒪᓕᑐᐃᓐᓇᖅᑕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓖ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᖅᑕᐅᓂᖓᓂ ᒪᓕᑉᐸᑦᑕᕗᑦ ᓱᓕ 

ᒪᓕᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂᐅᓚᐅᖅᓯᒪᔪᖅ ᑖᓐᓇ ᐊᐱᖅᑯᑎᒋᓚᐅᖅᓯᒪᓪᓗᒍ ᑕᐃᓐᓇ NNI ᐊᑐᐊᒐᖅ 

ᐋᖅᑭᐅᒪᓐᖏᓐᓂᖓ ᐅᕝᕙᓘᓐᓃᑦ ᐃᓕᖅᑯᓯᑐᐃᓐᓇᖓᓂᖃᐃ CG&S ᐊᑐᓚᐅᖅᓯᒪᒻᒪᑕ ᓲᕐᓗ ᓴᐳᓐᓂᐊᖅᑎ 

ᑎᒍᔭᐅᓇᓱᑦᑎᓪᓗᒍ.  

 

ᐅᐃᒍᖃᖃᑦᑕᓚᐅᖅᓯᒪᒻᒪᑕ ᑖᓐᓇ ᐊᑭᑦᑐᕋᐅᑎᓕᐊᖑᔪᖅ 7-ᕌᖑᓗᐊᓕᕐᓗᓂ ᐃᓚᖓᑦ, ᑕᐃᒃᑯᐊ 

ᑕᐃᒪᓐᓇᐃᖅᑐᖃᑐᐃᓐᓇᕆᐊᖃᕈᒫᕆᕙᓕ ᑕᐃᒪ ᐃᓱᐊᕐᓂᖏᑉᐸᑕ ᑕᐃᒃᑯᐊ ᐊᒥᓱᓗᐊᖑᔭᓕᓚᐅᖅᓯᒪᒻᒪᑕ 

ᐃᓛᓐᓂᒃᑯᑦ addendum ᐃᓕᔭᐅᕙᑦᑐᑎᒃ ᐊᒻᒪᓗ ᑖᓐᓇ ᐆᑦᑑᑎᒋᓗᒍ ᐊᑕᐅᓯᖅ ᐃᓗᐊᓐᖏᑦᑑᔭᓕᖅᓯᒪᒻᒪᑦ. 

ᐊᒻᒪᓗ ᐱᖃᑖᓂ ᐅᓂᕐᓘᑕᐅᓯᒪᑎᓪᓗᒍ ᑖᓐᓇ ᐊᑭᑦᑐᕋᐅᑎᓕᐊᖅ ᖁᔭᓈᖅᑕᐅᓪᓗᓂ ᐅᓂᕐᓘᑕᐅᓯᒪᑎᓪᓗᒋᑦ 

ᐃᓕᖅᑯᓯᐅᕚ ᑐᓂᓯᖃᑦᑕᕐᓂᐊᖅᐸᑦ ᓱᓕ? ᖁᔭᓐᓇᒦᒃ, ᒥᔅᑕ ᑰᓕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑯᓱᒐᖅ. ᑖᓐᓇ ᑐᒡᓕᕐᒪ ᑭᐅᔪᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᑐᖅᑕᐅᒐᔪᑦᑐᖅ ᑖᒃᑯᓄᖓ ᑳᓐᑐᕌᖑᔪᓄᑦ ᓲᕐᓗᖃᐃ 

ᓂᐅᕕᖃᑦᑕᖅᑐᓄᑦ ᑕᕝᕙᓂ ᒐᕙᒪᓕᕆᔨᒃᑯᓐᓂᑦ. ᑖᒃᑯᐊ ᒪᓕᑐᐃᓐᓇᖅᑕᕗᑦ ᑕᐃᒃᑯᓄᖓ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᐊᒐᖏᓐᓂᑦ ᐃᒪᓐᓇᐃᑦᑐᖃᓕᕐᓂᖅᐸᑦ ᓲᕐᓗ ᖃᐅᔨᓴᖅᑐᖃᓕᕐᓂᖅᐸᑦ ᑖᒃᓱᒧᖓ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᑕᐃᒪᓐᓇ ᑳᓐᑐᕌᒥ ᑐᓂᓯᒐᔭᓐᖏᑦᑐᒍᑦ ᑖᓐᓇ ᖃᐅᔨᓴᖅᑕᐅᓂᖓ ᐱᔭᕇᖅᑕᐅᓚᐅᖅᑎᓪᓗᒍ. 

ᒫᓐᓇ ᖃᐅᔨᒪᓂᕋ ᒪᓕᑦᑐᒍᑦ ᐅᔾᔨᕈᓱᓐᖏᑦᑎᐊᖅᑐᖓ ᓇᓕᐊᑐᐃᓐᓇᕐᓂᑦ ᑳᓐᑐᕌᓂᒃ ᓲᕐᓗ ᑕᑯᓇᑦᑕᐅᔪᓂᒃ ᑖᒃᓱᒪ 

NNI ᐊᑖᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᑦᑎᑐᑦ ᐅᖃᓪᓚᒍᒥᓇᑦᑎᐊᕐᓇᖃᑦᑕᖅᑑᒐᓗᐊᖅ 

ᑐᑭᓯᔭᐅᑦᑎᐊᕐᓇᓐᖏᒻᒪᑦ. ᖃᓪᓗᓈᑎᑐᑦ ᑕᕝᕙ (ᑐᓴᔨᑎᒍᑦ ᓄᖅᑲᖅᑐᖅ) ᖃᐅᔨᒪᔪᖓ ᑕᕝᕙᓂ ᐱᓕᕆᕝᕕᒻᒥ ᑖᒃᑯᐊ 

ᐊᑭᑦᑐᕋᐅᑏᑦ ᐃᒪᓐᓇᐃᑎᓪᓗᒍ ᐱᖃᑦᑕᕐᒪᑕ ᓲᕐᓗ ᐅᖅᓱᐊᓗᓕᕆᔨᒃᑯᓐᓄᖅᑲᐃ ᑳᓐᑐᕌᒃᑯᓐᓄᑦ ᐊᒻᒪᓗ 

ᐊᑭᑦᑐᕋᐅᑏᑦ ᑖᒃᑯᐊ ᐊᑦᑐᐊᓲᖑᕚᑦ ᑖᒃᑯᓇᓂ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᓗᓕᖏᓐᓂᑦ ᑕᐃᒪᓐᓇᐃᑦᑑᒻᒪᑦ?  

 

ᐊᒻᒪᑦᑕᐅᖅ ᐊᓯᖏᓐᓂᑦᑕᐅ ᐊᑭᑦᑐᕋᐅᑎᓂᒃ ᐱᑕᖃᓲᖑᒻᒪᑦ ᓲᕐᓗ ᖃᖓᑕᓲᒃᑯᑦ ᐋᓐᓂᐊᕕᓕᐊᖅᑐᓄᑦ 

ᐅᓯᖃᑦᑕᕐᓂᐊᖅᑐᑦ ᐊᒻᒪᓗ ᑕᐃᒪᓐᓇ ᐅᕐᓂᕐᓗᒃᓴᖅᑐᖃᖅᑎᓪᓗᒍ ᑳᓐᑐᕌ ᑐᓂᔭᐅᓐᓂᖏᑉᐸᑦ. 

 

ᑖᒃᑯᐊᓗ ᓲᕐᓗ ᐅᖅᓱᐊᓗᓕᕆᓂᕐᒧᑦ ᑳᓐᑐᕌᒻᒥᑦ ᐅᕐᓂᕐᓗᒃᓴᖅᑐᖃᕐᓂᖅᐸᑦ ᑭᓯᐊᓂ ᑳᓐᑐᕌ ᑐᓂᔭᐅᖏᓐᓇᖅᑐᓂ. 

ᑖᓐᓇᓕ ᐊᐱᖅᑯᑎᒃᓴᖅ ᑕᑭᔫᑎᓪᓗᒍ ᑖᒃᑯᐊ ᑕᕝᕙᓂ ᓇᓕᐊᓐᓂᑐᐃᓐᓇᑦᑎᐊᖅ ᐊᑭᑦᑐᕋᐅᑎᓂᖅ ᓲᕐᓗ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᓗᓕᖃᖅᑎᓪᓗᒍ ᑖᒃᑯᐊ ᐱᓕᕆᔨᒃᑯᑦ ᓲᕐᓗ ᑲᔪᓯᑐᐃᓐᓇᕋᔭᖅᐹᑦ ᑐᓂᓗᒍ ᑳᓐᑐᕌ 

ᐅᕐᓂᓗᔅᓴᖅᓯᒪᔪᖃᕋᓗᐊᖅᑎᓪᓗᒍ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᒻᓇ ᑐᒡᓕᕐᒪ ᑭᐅᓚᐅᕐᒥᓕᐅᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐄᓗᐊᕌᓗᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᓪᓕᐅᑎᒋᓗᐊᕈᓐᓇᖏᑕᕋᓗᐊᕋ ᓲᕐᓗ ᑕᐃᒃᑯᐊ 

ᐅᖅᓱᐋᓗᓕᕆᓂᕐᒧᑦ ᑳᓐᑐᕌᖑᖃᑦᑕᖅᑐᑦ ᐊᑐᖅᖢᒋᑦ ᑖᒃᑯᐊ ᑐᓂᔭᐅᓚᐅᖅᓯᒪᔪᑦ ᐊᕐᕌᒎᒃ ᒪᕐᕉᒃ ᐊᓂᒍᖅᑐᓂᒃ. 

ᑐᑭᓯᐅᒪᔭᕋ ᑖᒃᑯᐊ ᓲᕐᓗ ᐃᒪᓐᓇᐃᑦᑑᓕᕐᓂᕈᑦᑕ ᓲᕐᓗᖃᐃ ᑳᓐᑐᕌᑦ ᓲᕐᓗ ᑕᕝᕗᖓ ᓄᓇᕗᑦ 

ᑐᓐᖓᕕᒃᑯᓐᓄᐊᕆᐊᖃᖅᐸᑦ ᐅᕝᕙᓘᓐᓃᑦ ᑕᑯᓇᑦᑕᐅᔭᕆᐊᖃᕈᑎᒃ ᑖᒃᑯᐊ ᓲᕐᓗᖃᐃ ᐊᑐᖅᑕᐅᒐᔪᒃᑐᑦ ᐊᑐᖅᖢᒋᑦ 

ᓲᕐᓗ ᑐᓐᓃᓯᒍᑦᑕ ᑳᓐᑐᕌᒥᒃ. ᐄ, ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒋᓇᓱᒃᑲᔭᖅᑕᕗᑦ ᑖᒃᑯᐊ ᑳᓐᑐᕌᕈᔪᐃᑦ 

ᓲᕐᓗ ᐃᓗᐊᓐᖏᓕᐅᕈᑎᖃᖏᒃᑲᓗᐊᕐᒪᖔᑕ ᑐᓂᓯᓚᐅᓐᖏᓂᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᑖᔅᓱᒥᖓ ᑭᐅᕋᑖᕋᕕᑦ. ᑖᓐᓇ ᐊᑐᖃᑦᑕᕋᒃᑯ ᐅᖃᐅᓯᖅ. ᑖᓐᓇᖃᐃ ᖃᖓᑕᓲᒻᒧᑦ 

ᐊᓯᑐᐃᓐᓇᕆᔪᓐᓇᖅᑕᖓᑦᑕᐅᖅ ᑳᓐᑐᕌᑦ ᓲᕐᓗᖃᐃ ᐃᓄᑦᑎᑐᑦ ᐅᖃᖅᑲᐅᔪᖓ ᑖᓐᓇ ᐊᑕᐅᓯᖅ ᓲᕐᓗᖃᐃ 

ᐊᑭᑦᑐᕋᐅᑎᑐᒋᔭᐅᓗᓂ ᓲᕐᓗᖃᐃ 7-ᓯᖅᖢᒍ ᐃᓚᒋᐊᕈᑎᓂᒃ ᐱᑕᖃᖃᑦᑕᓚᐅᕐᒪᑦ. ᑕᐃᒃᑯᐊ ᐃᓚᖃᖅᖢᑎᒃ 

ᐊᖏᔪᒻᒪᕆᐋᓗᒻᒥᒃ ᓲᕐᓗ ᐱᔭᕆᐊᖃᖅᑎᑦᑎᓗᑎᑦ ᓲᕐᓗ ᐃᓛᒃᑰᖓᔪᒥᒃ ᓲᕐᓗᖃᐃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᓂ ᐃᓚᖃᕐᓗᓂ.  

 

ᐊᒻᒪ, ᑖᓐᓇ ᖃᐅᔨᒪᔪᖓ ᑖᒃᑯᐊ ᑲᒻᐸᓂᐅᔪᑦ ᐃᒡᓗᓕᒻᒥ ᓲᕐᓗᖃᐃ ᑕᐃᒃᑯᐊ ᓲᕐᓗᖃᐃ ᑐᐸᐃᓚᐅᕐᒪᑕ ᓲᕐᓗ 

ᓇᓪᓕᐅᒃᑯᒫᖓ ᓲᕐᓗᖃᐃ 100 ᐳᓴᒥ ᓲᕐᓗ ᒪᕐᕈᐃᓪᓕᒋᐊᓚᐅᕐᒪᑦ. ᐃᒪᓐᓇᐃᑦᑑᒐᔪᒃᐹ ᓲᕐᓗᖃᐃ ᑖᒃᑯᐊ ᓲᕐᓗ 

ᒐᕙᒪᓕᕆᔨᒃᑯᑦ ᓴᖅᑭᑦᑎᒍᑎᒃ ᑖᒃᑯᐊ ᑲᒻᐸᓂᐅᔪᑦ ᓲᕐᓗ 100% ᓇᒻᒥᓂᕆᔭᐅᒐᓗᐊᖅᖢᓂ ᐊᒻᒪᓗ ᖄᒃᑲᓐᓂᐊᒍᑦ 

ᓲᕐᓗ ᓇᓪᓕᐅᒃᑯᒫᕆᐊᖃᓲᖑᕚᑦ? ᑕᐃᒪᓇᐃᑦᑐᒃᑰᕋᓗᐊᖅᑎᓪᓗᒍ ᓲᕐᓗ 100 ᐳᓴᓐ ᓲᕐᓗ ᑲᒻᐸᓂ 

ᐃᖅᑲᓇᐃᔭᖅᑎᑦᑎᔪᖅ ᐃᓄᓐᓂᒃ ᐊᒻᒪᑦᑕᐅᖅ ᓲᕐᓗ ᑖᔅᓱᒪ ᓲᕐᓗᖃᐃ ᓇᓪᓕᐅᒃᑯᒫᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓗᐊᖏᒃᑲᓗᐊᖅᑎᓪᓗᒋᑦ.  

 

ᑖᓐᓇ ᐊᐱᖅᑯᑎᒋᔭᕋ, ᖃᓄᕐᓕ ᑕᐃᒪ ᑖᒃᑯᐊ ᐊᑐᐊᒐᐃᑦ ᐊᓯᔾᔨᓲᖑᓂᖓ ᑕᕝᕙᓂ ᓴᖅᑭᑕᐅᓲᖑᕙᑦ ᓲᕐᓗ 

ᒐᕙᒪᓕᕆᔨᒃᑯᑦ ᐱᓕᕆᖃᑦᑕᖅᑐᒥ ᓲᕐᓗᖃᐃ ᖄᒃᑲᓐᓂᐊᒍᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᕆᐊᖃᖅᖢᑎᒃ. ᑕᐃᒪᓐᓇᑦᑕᐅᖅ ᐅᖅᓱᐋᓗᓕᕆᓂᕐᒧᑦ ᑳᓐᑐᕌᖑᖃᑦᑕᕐᒪᑦ  ᐄ, ᑖᒃᑯᐊ 

ᑎᑎᕋᖅᓯᒪᑦᑎᐊᖅᑕᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓪᓕᐅᒃᑯᒫᑦ 

ᐱᔭᕆᐊᖃᐃᓐᓇᐃᔭᐅᕐᒪᑕ ᑕᒪᕐᒥᓕᒫᑦᑎᐊᑦ ᑳᓐᑐᕌᓂ. ᓲᕐᓗ ᐃᒪᓐᓇᐃᑦᑐᖃᓕᕐᓂᖅᐸᑦ ᓲᕐᓗᖃᐃ ᓲᕐᓗᖃᐃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᖅᑕᕆᐊᖃᖏᑉᐸᑦ. ᖃᐅᔨᒪᓗᐊᓐᖏᑕᕋᓗᐊᒃᑲ ᐃᓗᓕᖏᑦ ᑭᓯᐊᓂ 

ᑖᒃᑯᐊ ᓲᕐᓗᖃᐃ ᓇᓪᓕᐅᒃᑯᒫᑦ ᐱᑕᖃᕆᐊᖃᓲᖑᒻᒪᑕ ᑕᐃᒪᓐᓇᐃᑦᑐᓂᒃ ᐊᒻᒪᑦᑕᐅᖅ ᑕᐃᒃᑯᐊ ᓲᕐᓗᖃᐃ ᑳᓐᑐᕌ 

ᓇᓪᓕᐅᒃᑯᒫᖃᕆᐊᖃᓐᖏᑐᓪᓘᓐᓃᑦ ᓲᕐᓗᖃᐃ ᐃᓄᓐᓄᑐᐊᖑᖏᑦᑐᖅ ᓲᕐᓗ ᓄᓇᖃᖅᑳᖅᓯᒪᔪᑑᖏᑦᑐᒥᒃ. ᐄ, 

ᑖᔅᓱᒧᖓ ᐃᖅᑲᐅᒪᓗᐊᖏᑦᑕᕋᓗᐊᒃᑲ ᑭᓯᐊᓂᖃᐃ ᑖᓐᓇ ᐃᖅᑲᓇᐃᔭᖃᑎᒐ ᒥᔅᑕ ᒍᕇᓐ ᐅᖃᒃᑲᓐᓂᕈᓐᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᒍᕇᓐ.  

 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᒐᔅᓴᐃᑦ ᒫᓐᓇ ᐱᓯᒪᓐᖏᓇᒃᑭᑦ. ᒫᓐᓇᐅᔪᖅ ᑭᓯᐊᓂ 

ᓇᓚᐅᑦᑖᖅᐳᖓ ᐃᒻᒪᖃ ᑖᒃᑯᐊ ᑐᓴᒐᔅᓴᐃᑦ ᑕᐃᒃᑯᐊ ᐱᔪᓐᓇᕐᓂᐊᕋᑦᑎᒍ ᐊᒻᒪᓗ ᑖᔅᓱᒧᖓ ᑲᑎᒪᔨᒧᑦ 

ᑐᓴᖅᑎᑦᑐᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᕐᒥᓕᒫᖅ ᐅᔾᔨᕈᓱᖅᑰᖅᑐᒍᑦ ᓲᕐᓗᖃᐃ ᒥᑭᓛᒥᒃ ᓲᕐᓗ 

ᓇᓪᓕᐅᒃᑯᒫᖃᕆᐊᖃᕐᓂᖏᓐᓂ ᖃᐅᔨᒪᔪᐃᑦ. ᑭᓯᐊᓂ ᐃᒪᓐᓇᓕ ᐃᓕᓐᓄᑦ ᐅᖃᕋᓱᐊᖅᐳᖓ ᑕᐃᒪ ᓲᕐᓗ 

ᐃᓚᒋᐊᕈᑎᓂᒃ ᐱᑕᖃᓚᐅᕐᒪᑦ ᓲᕐᓗ ᐅᖅᓱᐋᓗᓕᕆᓂᕐᒧᑦ ᑳᓐᑐᕌ ᐱᑕᖃᖅᖢᓂ ᐃᒻᒪᖄ ᒪᕐᕈᐃᓯᕐᓗᐊᖅᖢᓂᖃᐃ 

ᐱᖓᓱᐃᓱᖅᖢᓂᓘᓐᓃᑦ ᐱᑕᖃᓚᐅᕐᒪᑦ.  

 

ᐊᐱᕆᕗᖓᓕ ᐃᓕᖕᓄᑦ ᖃᓄᖅ ᑖᓐᓇ ᐊᑐᐊᒐ ᐊᓯᔾᔨᖅᑕᐅᓚᐅᑉᐸ, ᖃᓄᖅ ᐱᒋᐊᓚᐅᖅᐹ? ᐊᖕᒪᓗ ᖃᓄᐃᒃᑑᒍᓂ 

ᓇᐅᒡᓕ? ᑖᓐᓇ ᐊᑐᐊᒐᖅ ᐱᔪᓐᓇᖅᐸᕘᑦ? ᐅᒃᐱᕆᒐᒃᑯ ᓲᕐᓗᖓᐃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᑕᑲᒃᑲᓐᓂᕆᐊᖃᕋᓱᒋᓪᓗᒍ ᓲᕐᓗᖃᐃ ᐸᓯᔭᒃᓴᐅᔾᔪᑎᖓᑕ ᐅᖓᑖᓅᖓᔪᒥᒃ. ᐄ, ᑕᒡᕙᓂ ᓲᕐᓗ 

ᑳᓐᑐᕌᖑᓂᐊᖅᑐᒥ, ᐄ, ᑐᓴᒐᒃᓴᑉ ᐱᔭᕆᐊᖃᕋᒃᓯᒍ ᑕᕝᕙᓂ ᑖᓐᓇ ᒥᓂᔅᑕ ᑕᐃᒪᐃᑦᑐᓐᓇᖅᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐱᓯᒪᓐᖏᓐᓇᑦᑐᒍ ᑖᒃᑯᐊ ᑳᓐᑐᕌᒃ 

ᐅᖃᐅᓯᕆᔭᖓᖕᓄ ᑐᕌᖓᔪᖅ, ᐄ ᑖᓐᓇ ᑳᓐᑐᕌᒃ ᓲᕐᓗ ᐱᓕᕆᐊᖑᓚᐅᖅᓯᒪᖕᒪᑦ ᖃᖓᑲᓪᓚ ᑲᑎᒪᑎᓪᓗᑕ. ᐄ 

ᑖᒃᑯᐊ ᐃᓗᓕᖏᑦ ᖃᓄᐃᖕᒪᑦ ᑖᒃᑯᐊ ᐃᓚᒋᐊᕈᑎᖏᑦ ᐃᓚᔭᐅᓚᐅᕐᒪᖔᑕ ᐊᒻᒪᓗ ᖃᓄᑎᒋ ᐅᓄᖅᑐᓂ ᑕᐃᒪ 

ᖁᑦᑐᓯᒋᐊᓚᐅᖅᐸᑦ? ᐄ, ᑖᒃᑯᐊ ᐅᖃᖅᓯᒪᓂᖏᑦ ᐊᖏᖅᖢᒍ ᑭᓯᐊᓂᐅᔭᕋ, ᑭᓯᐊᓂ ᑖᒃᑯᐊ ᓇᓗᓇᐃᔭᖅᓯᒪᔪ 

ᐱᓯᒪᓐᖏᓇᒃᑭᑦ ᐊᒻᒪᓗ ᑖᒃᑯᐊ ᐃᓚᒋᐊᕈᑏ ᑖᒃᑯᓂᖓ ᐅᖃᐅᓯᒃᓴᕐᕖᑦ ᑕᐃᒃᑯᐊ ᐆᒃᑐᕐᓗᑕ ᑕᑯᓇᒋᐊᖃᕋᑦᑎᒍᑦ 

ᑕᐃᒃᑯᐊ ᐃᓗᓕᖏᓪᓗ, ᐃᒃᓯᕙᐅᑖᖅ ᐊᐃᑦᑖᖑᒐᓗᐊᖅ ᐱᓯᒪᓐᖏᓇᑦᑎᒍ ᒫᓐᓇᐅᔪᖅ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᒃᓱᒥᖓ ᐱᔾᔪᑎᖃᑦᑎᓪᓗᑕ ᓲᕐᓗᖃᐃ ᓂᐅᕕᖃᑦᑕᓂᕐᒧᑦ ᐊᑐᐊᒐᐃᑦ 

ᒪᓕᒃᑕᐅᓚᖅᓯᒪᔪ ᑖᒃᑯᓇᓐᖓᑦ, ᐄ ᑖᒃᑯᐊ ᐃᖅᑲᓇᐃᔭᖅᑎᑎᑦ ᓲᕐᓗᖃᐃ ᓄᑖᓂᒃ ᓲᕐᓗ ᐃᓗᓕᖏᖕᓂᒃ 

ᐃᓚᖃᓚᐅᖅᓯᒪᖕᒪᑕ. ᑖᓐᓇ ᒥᓂᔅᑕ ᓇᓂᒍᓂᒋ ᑕᐃᒃᑯᐊ ᑐᓴᒐᒃᓴᐃ ᓲᕐᓗ ᖄᒃᑲᓐᓂᖓᒍᑦ 

ᓇᓪᓕᐅᒃᑯᒫᖃᕆᐊᖃᕐᓂᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᑕᒡᕙᓂᑐᐊᖑᓐᖏᑦᑐᒥᖃᐃ ᓲᕐᓗᖃᐃ ᑕᐃᒪ 

ᐊᑐᖅᑕᐅᒐᔪᑉᐹ? ᑖᓐᓇ ᒥᓂᔅᑕ ᓲᕐᓗ ᓴᖅᑭᑦᑎᓂᐊᖅᐹ ᑖᒃᑯᓂᖓ ᐃᓗᓕᖏᖕᓂ ᖃᓄᖅ ᐱᒋᐊᖅᑎᑕᐅᓐᓂᕐᒪᖔᑦ.  

 

ᐊᒻᒪᓗ ᑖᓐᓇ ᓇᓂ ᑕᐃᒪ ᑭᐊ ᐱᔪᓐᓇᖅᓯᑎᓐᓂᖅᐸᐅᒃ ᓲᕐᓗᖃᐃ ᖄᒃᑲᓐᓂᐊᒍᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᖃᕆᐊᖃᕐᓂᖏᑦ, ᑖᒃᑯᐊ ᑐᓴᒐᒃᓴᐃᑦ ᐱᓯᒪᓐᖏᓇᒃᑭᑦ ᑖᓐᓇ ᐱᒋᐊᖅᑎᑕᐅᓚᐅᖅᓯᒪᔪᑦ ᑖᒃᑯᓇᓐᖓ 

ᐱᓕᕆᕕᖕᒥ ᐃᖅᑲᓇᐅᔭᖅᑎᒋᖕᓂ ᐊᒻᒪᓗ ᐊᑐᓕᖅᑎᑕᐅᓪᓗᓂ. ᑕᐃᒪᐃᒻᒪ ᐊᒃᓱᓪᓛᓗᒃ ᐊᑭᑐᓚᐅᖅᓯᒪᖕᒪᑦ ᐋᓯᑦ, 

ᑖᒃᑯᐊ ᐱᔨᑦᑎᕋᕈᑎᒋᔭᐅᓪᓗᑎ ᓲᕐᓗᖃᐃ ᖄᒃᑲᓐᓂᐊᒍ ᓲᕐᓗ ᐋᓐᓂᐊᖃᓐᖏᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᖃᕆᐊᖃᕐᓂᖏᑦ ᐱᓪᓗᒋ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐄ ᑖᒃᑯᐊ ᑕᑯᓇᒋᐊᖃᕋᔭᕋᑦᑎᒍ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑕᑯᓇᖕᓂᐊᖅᑐᑦ ᑭᓱᑦ ᑕᐃᒃᑯᐊ ᐃᓚᒋᐊᕈᑎᑦ ᑭᓲᓚᐅᕐᒪᖔᑕ, ᐊᒻᒪᓗ ᑖᓐᓇ ᑕᑯᓇᓚᐅᕐᓗᑎᒍ 

ᑖᒃᑯᐊ ᐃᓗᓕᖏᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒃᑯᐊ ᐱᐅᒋᔭᕋ. ᐄ ᑖᓐᓇ ᐱᖕᒪᕆᐅᖅᑰᕐᒪᑦ ᓲᕐᓗᖃᐃ ᐱᔪᓐᓇᖅᓯᑎᑕᐅᓂ 

ᐅᕝᕙᓘᓐᓃᑦ ᑖᓐᓇᖃᐃ ᒥᓂᔅᑕᐅᑉ ᑐᖓᓕᖓ ᑖᔅᓱᒥ ᐱᒋᐊᖅᑎᒃᓯᓯᒪᕚ, ᖃᐅᔨᒪᓐᖏᑦᑐᖓ ᖃᐅᔨᒪᓪᓗᖓ ᑭᓯᐊᓕ 

ᑖᒃᑯᓇᓐᖓ ᓲᕐᓗ ᐱᓕᕆᔭᐅᓚᓐᖏᖕᒪᑦ ᑳᓐᑐᕌᒃᒧᑦ ᑲᒪᔨᐅᔪᓂ. ᐊᒻᒪᓗ ᓲᕐᓗᖃᐃ ᐊᖏᖅᑳᖑᔪᓂ 

ᐱᒋᐊᖅᑎᑕᓲᖑᓐᓂᕐᒪ. 

 

ᐄ ᑖᓐᓇ ᑕᑯᓇᓱᒃᑲᓐᓂᓛᖅᐸᕗᑦ ᑐᓴᕆᐊᒃᑲᓐᓂᓯᒪᓕᕈᒃᓯᐅᒃ ᐊᐱᖅᑯᑎᒃᓴᖃᒃᑲᓐᓂᕋᒪ ᑖᒃᑯᓄᖓ ᐱᔾᔪᑎᖃᖅᑐᓂᒃ 

ᓂᐅᕕᖃᑦᑕᕐᓂᕐᒨᖓᔪᓂᒃ, ᖄᓐᓂᕐᒥᔪᖓ ᐃᓱᐊᑕ ᐃᑲᔪᕐᓂᐊᐸᒻᒪ ᑖᔅᓱᒧᖓ. ᑖᒃᑯᐊ ᓄᓇᕘᒥ ᓇᖕᒥᓂᖃᖅᑐᓄᑦ 

ᐊᑐᐊᒐᖏᑦ ᐃᓗᓕᖃᕐᒪᑕ ᓲᕐᓗᖃᐃ ᐃᓗᖃᕐᒪᑕ ᓲᕐᓗ ᐅᖃᓕᒫᕐᕕᒃ 24 ᐃᓗᓕᖏᓐᓂ. ᐄ ᐃᓚᒋᔭᖏᑦ ᓲᕐᓗᖃᐃ 

ᑖᓐᓇ ᐅᖃᐅᓯᖃᓪᓗᐊᑕᖅᑐᖅ ᑖᒃᑯᐊ ᐃᓚᖃᖅᖢᓂ ᐃᓱᒪᒋᔭᕋ ᐊᑐᖅᖢᒍ. ᓲᕐᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᓲᕐᓗᖃᐃ ᑖᔅᓱᒪ ᐊᑖᓃᒻᒪ 24 ᐃᓗᐊᓂ, ᒥᓂᔅᑕ ᑖᓐᓇ ᑕᐃᒪᓐᓇᑦᑕᐅᖅ ᐃᓱᒪᒋᔭᖃᕆᕚ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒥᓂᔅᑕᐅᖏᓐᓇᒪ ᖁᓪᓕᒃᑯᓐᓄᑦ ᑕᐃᒃᑯᓄᖓ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐃᒻᒪᖃ ᐱᒻᒪᕆᐅᖃᐃ ᖃᐅᔨᒪᒍᕕᑦ ᑖᔅᓱᒥᖓ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᓱᓕ ᒥᔅᑕ ᑰᓕ. 

 

ᑰᓕ: ᐄ ᑕᓐᓇ ᐊᑕᒐᖅ ᐱᔾᔪᑎᒋᓪᓗᒎ, ᑕᒃᑯᐊ ᐱᓕᕆᕕᒃᑯᑦ ᓲᕐᓗ ᒪᓕᒋᐊᖃᕐᒪᑕ ᓲᕐᓗᖃᐃ ᐊᑕᐅᓚᐅᕐᓂᖏᓐᓂ 

ᑕᕝᕙᓂ. ᐊᒻᒪᓗ ᑖᔅᓱᒥᖓ ᑐᖓᕕᖃᕐᓗᖓ. ᐱᒻᒪᕆᐅᓐᓇᐅᓱᒋᖅᑲᐅᒐᒃᑯ ᓇᓗᓇᐃᖅᓯᔪᓐᓇᕈᒪ ᑕᒪᕐᒥᓕᒫᑦᑎᐊ 

ᐃᓚᒋᖔᖏ ᐊᒃᑐᐊᔪᑦ ᑕᕝᕙᓂ ᑕᕆᐅᖃᕐᒪᑕ ᓲᕐᓗ ᓂᐅᕕᕐᕕᖅᑲᑦᑕᕐᓂᕐᒧ ᐊᑐᒃᑕᐅᒐᔪᒃᑐᓂ. ᑕᕝᕙᓐᖓ ᓄᓇᕗ 

ᒐᕙᒪᒃᑯᖏᓐᓂ ᐊᒻᒪᑦᑕᐅ ᑕᐃᒪᓐᓇᐃᑦᑐᒃᐸᑦ, ᐃᒻᒪᖄ ᑕᒃᑯᐊ ᓲᕐᓗᖃᐃ ᑲᓇᑕᒥ ᑎᒥᖁᑎᒋᔭᐅᔪ ᑕᒃᑯᐊ 

ᑮᓇᐅᔭᓕᕆᓂᕐᒧ ᐊᑎᐅᖏ ᓲᕐᓗ ᑐᓐᖓᕕᖃᕐᒪᑕ ᐊᑎᒃᑯ 24-ᒥ.  

 

ᐄ ᑕᒃᑯᐊ ᐃᓚᓕᑰᔪᔭᖏ ᐅᖃᐅᓯᕆᔾᔭᓐᖏᑕᒃᑲ. ᐄ ᑕᒪᕐᒥᓕᒪᑦᑎᐊ ᑎᒥᐅᔪᑦ ᓲᕐᓗᖃᐃ ᑭᓇᐅᔭᓕᕆᓂᕐᒧ 

ᐱᖁᔭᖏᓐᓂ, ᐊᑖᓃᒻᒪᑕ ᐅᖃᓕᒫᕐᕕ 24. ᖁᔭᓐᓇᒦ.  

 

ᐃᒃᓯᐊᕗᑕᖅ: ᖁᔭᓐᓇᒦ, ᒥᔅᑕ ᑯᓱᒐᒃ. 

 

ᐊᖓᔪᖅᑳᖅ ᓗᐊᓐ ᑯᓱᒐᒃ: ᖁᔭᓐᓇᒦ ᐃᒃᓯᕙᐅᑕ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯ, ᓲᕐᓗᖃᐃ ᓇᖕᒥᓄ 

ᓂᐅᕕᓲᖑᖕᒪᑕ ᐅᕙᒍ ᑕᐃᒃᑯᐊ ᑕᒪᒃᑯᓄᖓ ᑲᓇᑕᒃᑯᓐᓂ ᐱᔨᑕᖃᓲᖑᖏᓇᑦᑕ ᐃᒃᓯᕙᐅᑕ ᖁᔭᓐᓇᒦ.  

 

ᐃᒃᓯᕙᐅᑕ: ᑕᐃᒪ ᑕᐃᒻ ᓇᒻᒪᒃᓯᑲᓚᐅᕐᒪ ᐅᑎᕐᕕᒋᑲᓐᓂᕐᓂᐊᖅᐸᐃ ᑕᒃᑯᐊ ᐅᖃᕈᒪᔪ ᐱᐊᓂᒃᐸᑕ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕ. ᐅᕙᓂᖅᑯᕋᑉᑕ jay-6?. ᑦᒪᓐᓂᑯᑕ ᐃᒻᒥᑯ ᑎᑎᕋᖅᓯᒪᓪᓚᖅᑖᖅᑐᒥᒃ 

ᐱᖃᓐᖏᒃᑲᓗᐊᖅᑐᓂ, ᑭᓯᐊᓂ ᐆᒻᒥᖓ ᐊᐱᕆᖅᑳᕈᒪᔪᖓ ᖃᐅᔨᒪᒐᑦᑕ ᑐᓴᕐᓂᖃᑉᐸᓪᓕᐊᑐᐃᓐᓇᕐᓗᓂᓗ 

ᓄᓇᕐᔪᐊᕐᒥ ᖃᕋᓴᐅᔭᒃᑯᑦ ᐅᖓᓯᒃᑐᒻᒪᕆᐊᓗᒐᓗᐊᒥ ᐸᕝᕕᓴᒃᑕᐅᔪᓐᓇᖅᐸᖕᒪᑦ 

ᐸᕝᕕᓴᒃᑕᐅᔪᓐᓇᓯᕙᓪᓕᐊᑐᐃᓐᓇᕐᒪᑕ ᖃᕋᓴᐅᔭᕆᔭᕗᑦ.  

 

ᐊᕙᓐᖓᓗ ᓇᑭᑐᐃᓐᓇᖅ, ᑉᓗᐊᖅᑐᒥᒡᓗ, ᒪᑯᐊ ᒐᕙᒪᒃᑯ ᑕᐃᒪᐃᒃᑐᖃᕐᕕᒋᔭᖏ 

ᐊᑦᑕᓇᖅᑐᒥᓕᖅᐸᓪᓕᐊᑐᐃᓐᓇᕐᒪᑕ ᑭᒃᑯᑐᐃᓐᓇᕐᓄ ᐸᕝᕕᓴᒃᑕᐅᔪᓐᓇᖃᑦᑕᓕᖅᑎᓪᓗᒋᑦ, ᒪᓐᓇᕋᑖᖑᓚᐅᖅᑐᕐᓗ 

ᖃᐅᔨᒪᒐᑦᑕ ᐱᕙᓪᓕᐊᔪᑎᒍ, ᑐᓴᖅᓴᐅᔪᖃᖃᖅᑕᖅᑐ ᓴᐃᓇᒥᒡᒎᖅ ᐸᕝᕕᓴᒃᑕᐅᔪᖃᖃᑦᑕᖅᑐᒻᒪᕆᐅᓕᓚᐅᕐᒥᔪᖅ, 

ᐊᒥᐊᓕᑲᓂᒃ, ᑲᓇᑕᒥᓗᓃᒡᒎᖅ.  

 

ᑕᒪᓐᓇ ᐃᓱᒫᓗᒋᔭᕆᐊᖃᒻᒥᒐᑦᑎᒍᑦᑕᐅ ᓄᓇᕗᒻᒥ, ᐱᒻᒪᕆᐅᒻᒪᑕ ᒐᕙᒪᑦᑕ ᐊᐅᓚᓂᕆᔭᖏ ᑎᑎᖅᑲᑐᑎᖏ, 

ᑐᖅᑯᖅᓯᒪᔭᖏᓪᓗ. ᑕᒪᓐᓇ ᖃᓄᕐᓕᑭᐊ ᑕᒃᑯᓄᖓ ᐱᓕᕆᕝᕕᐅᔪᓕᒫᓄᑦ ᐱᓕᕆᖃᓯᐅᔾᔭᐅᖅᑯᕐᒪ ᑕᒃᑯᓄᓐᖓ 

ᒐᕙᒪᓕᕆᔨᑯᓐᓂ, ᐅᓂᒃᑲᐅᔾᔭᐅᕌᕐᔪᒍᓐᓇᕐᒪᖔᕐᒪᓕ ᐊᐱᕆᓇᓱᒃᑐᐃᓐᓇᓚᐅᑲᖅᐳᖓ ᑕᒪᓐᓇ ᖃᐅᔨᒪᔪᖓ 

ᐃᓱᒫᓗᒋᔭᐅᖏᒻᔪᖅ, ᖃᓄᓪᓚᑦᑕᕐᓕᑭᐊ ᐸᕐᓇᐅᑎᒥᒃ ᐱᕙᓪᓕᐊᔪᖃᖅᐳᖃᐃ ᐊᖅᑭᓯᕙᓪᓕᐊᔪᖃᕋᓱᒃᐳᖅ. ᖁᔭᓐᓇᒦ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ ᑯᓱᒐᒃ.  

 

ᐊᖓᔪᖅᑳᖅ ᓗᐊᓐ ᑯᓱᒐᒃ: ᑕᒪᑉᑯᓂᖓ ᓯᓚᑎᑦᑎᓐᓂᒃ, ᖃᕆᑕᐅᔭᓄᑦ ᐃᑎᕋᓱᒃᑐᓂ ᖃᓄᖓᐅᒃᓴᕋᓱᒃᑐᓂ ᓱᓕ 

ᐃᑎᖅᑕᐅᓚᐅᖏᑦᑐᒐᓗᐊ ᖃᕆᑕᐅᔭᕗ. ᑕᒪᑉᑯᓂᖓ ᐸᒡᕕᓴᕋᓱᒃᑐᓄ ᖃᐅᔨᓴᕐᓂᕐᒥᒃ ᐱᑕᖃᖅᑐᒍ ᑕᒪᑉᑯᐊ ᒐᕙᒪᒃᑯ 

ᖃᕆᑕᐅᔭᖏᓐᓂ ᐊᑐᖅᑐᑦ, ᖃᕆᑕᐅᔭᑯᑎᒍ ᐃᑎᑲᑕᒃᓂᖅ ᐊᔪᖅᑎᓯᒪᔭᐅᖃᑦᑕᕐᒥᒻᒪᑕ, ᑕᒪᑉᑯᐊ ᐃᓛ 

ᖁᐱᕐᕈᖅᑖᖅᓴᕋᐃᑦᑐᑯᓘᓲᖑᒥᒻᒪᑕ ᑕᐃᒪᓐᓇᐃᑦᑐᓕᕆᓕᕌᖓᑕ.  

 

ᐊᒻᒪ ᑕᒪᑉᑯᓂᖓ ᓴᐳᒻᒥᔾᔪᑎᐅᔪᓂ ᒪᓐᓇ ᐊᖑᒻᒪᑎᔪᑕᐅᔪᓂᒡᓗ ᐊᑐᖅᑐᒍ, ᑕᕙᓂ ᒐᕙᒪᑯ ᐱᔾᔪᑎᒋᓪᓗᒋ. 

ᖁᔭᓐᓇᒦᒃ ᐃᒃᓯᕙᐅᑕ. 

 

ᐃᒃᓯᕙᐅᑕ: ᖁᔭᓐᓇᒦ ᒥᓂᔅᑕ ᑯᓱᒐᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦ ᐃᒃᓯᕙᐅᑕᖅ, ᐊᐱᕆᒃᑲᓐᓂᕈᓐᓇᕈᒪ ᐃᒃᓯᕙᐅᑕ, ᑕᒃᑯᐊ ᐱᓕᕆᕝᕕᐅᔪᑦ ᐊᑐᖅᑐᐊᓐᓄᒻᒪᑕᒎᖅ 

ᐃᒻᒪᖄ ᐊᐱᕆᔪᓐᓇᕈᒪ ᐊᔾᔨᒌᒥᒃ ᑐᓐᖓᕕᖃᕋᓱᒃᑐᐃᓐᓇᐅᔪᒃᓴᐅᕙ ᑕᒪᒃᑯᓄᖓ ᖃᕆᓴᐅᔭᓐᓄ ᐊᑐᖃᑦᑕᕐᓂᕐᒧ 

ᐊᒻᒪᓗ ᐅᓇᖃᐃ ᐊᐱᖅᑯᑎᒋᑲᓐᓂᕈᓐᓇᕈᒃᑯ, ᑭᓇ ᐅᕝᕙᓗᓐᓂ ᑭᐊ ᐱᓕᕆᕝᕕᖓ ᐅᖃᓕᕋᔭᖅᐸ ᐸᖅᑭᔾᔪᑎᓂᒃ 

ᐱᓕᕆᒃᑲᓐᓂᕆᐊᖃᓕᖅᑐᒍ. ᐱᐅᓂᖅᓴᓂᒃ ᐱᔭᕆᐊᖃᓕᖅᑐᒍᑦ. ᑕᐃᒪᐃᓕᖓᑎᑐᐃᓐᓇᕈᑦᑎᒍ ᓇᓗᓇᖏᒻᒪᑦ 

ᖃᖓᑐᐃᓐᓇᖅ ᐸᕝᕕᓴᑦᑕᐅᔪᒫᖅᑐᖅ. ᑕᑯᓐᓇᒃᑐᖃᓚᐅᓱᖓᖃᑦᑕᐃᓐᓇᐅᔭᖅᐳᖅᑲᐃ ᓄᓇᕐᔪᐊᒥ 

ᐊᑐᖅᑕᐅᕙᓪᓕᐊᔪᓂᒃ ᐸᕝᕕᓴᔾᔭᐃᒃᑯᑎᓂᓪᓘᓐᓃᑦ ᓄᑖᖑᕙᓪᓕᐊᔪᓂᒃ? ᑕᐃᒪᐃᑦᑐᔅᓴᐅᒋᕕᑖ ᓄᓇᕗᑦ 

ᒐᕙᒪᒃᑯᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᖁᔭᓐᓇᒦᓪᓗ ᐃᓅᒃ ᑖᑉᓱᒥᖓ ᐊᐱᖅᓱᕋᕕᑦ. ᐄ, ᑕᒪᒃᑯᐊ ᖃᕆᑕᐅᔭᐃᑦ 

ᒥᔅᓵᓄᑐᐃᓐᓇᑦᑎᐊᖅ ᐱᓕᕆᔨᓂᒃ ᐱᓕᕆᔨᖃᐅᖅᑐᒍᑦ. ᑖᒃᑯᐊᓗ ᖃᕆᑕᐅᔭᑦ ᑕᒪᕐᒥᓗᑦᑖᖅ ᑖᐃᑰᓇ 

ᐊᐅᓚᑕᐅᓪᓗᑎᒃ. ᐃᑭᒃᖢᒋᑦ ᑕᐅᑦᑐᖏᑦ ᑲᒪᓂᖏᓪᓗ ᐊᐅᓪᓛᕐᓂᖏᑦ ᐊᔾᔨᒌᓲᖑᒻᒪᑕ. ᑕᐃᒃᑯᐊᓗ ᐱᓕᕆᔨᒋᔭᕗᑦ 

ᕿᓃᓐᓇᖅᑐᑦ ᖃᓄᖅ ᐋᖅᑭᐸᓪᓕᐊᔪᖅᑕᖃᖏᒻᒪᖔᖅ ᓄᑖᓐᖑᖅᐸᓪᓕᐊᔪᖅᑕᖃᕆᐊᖃᕐᒪᖔᓪᓗ ᑕᐃᒪᓐᓇ 

ᑕᐅᕗᖓ ᑭᖑᕙᓯᑦᑕᐃᓕᔾᔪᑎᓂᒃ ᐱᓕᕆᐊᖃᐃᓐᓇᑦᓯᐊᖃᑦᑕᖅᑐᑦ ᑭᖑᕙᖁᓇᒋᑦ ᑕᒪᒃᑯᐊ ᖃᕆᑕᐅᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᐃᒃᓯᕙᐅᑖᖅ, ᐊᓯᐊᓂᒃ ᐊᐱᕆᔪᓐᓇᕈᒪ 

ᑕᕝᕙᓃᓐᓇᓱᒋᒐᒃᑯ ᓱᓕ ᐅᕙᓂ ᐸᕐᓇᒍᑎᓂ ᒪᒃᐱᖅᑐᕋᖓ 143. ᐅᓇ ᓯᕗᓪᓕᖅᐹᖅ ᐅᖄᓚᐅᑎᓄᑦ ᐋᖅᑭᒃᓲᑎᑦ, 

ᓂᐱᓕᐅᕈᑎᓄᑦ ᐊᒻᒪᓗ ᑕᑯᔅᓴᐅᔪᓐᓇᐅᑎᓄᑦ. ᑐᑭᓯᒋᐊᕈᒪᑐᐃᓐᓇᖅᖢᖓ 2012-2013-ᒥ, $4.542-

ᖑᓚᐅᖅᓯᒪᓪᓗᓂ 2013-2014 $12,201,000-ᖑᓂᐊᓕᖅᖢᓂ. ᑐᑭᓯᒋᐊᕈᒪᑐᐃᓐᓇᖅᑐᖓ ᑭᓱᕐᔪᐊᕌᓗᒻᒧᑦ $7-8 

ᒥᓕᐊᓐᐸᓗᓐᓂᑦ ᐊᑭᑦᑐᕆᐊᕐᓂᐊᖅᑰᔨᒻᒪᑦ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᖁᔭᓐᓇᒦᒃ ᐊᐱᖅᑯᑎᒋᔭᐃᑦ ᓇᓃᒻᒪᖔᖅ ᓇᓗᓇᐃᖅᓯᕋᑖᕋᕕᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖓᓕᕆᔭᕋ ᑮᓇᐅᔭᓕᕆᓂᕐᒧᑦ ᓴᓂᓐᓃᑦᑐᖏᓛᖅ 

ᐃᒻᒪᖃ ᑭᐅᔪᓐᓇᕈᑉᑎᑯᓐᓂ, ᒥᔅ ᐸᐅᕗ.  

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᑯᒐᔭᕈᕕᒋᑦ ᑕᓚᕘᑦ ᑐᓴᒐᒃᓴᐃᑦ ᐊᑖᓃᑦᑐᑦ ᑖᒃᑯᐊ 

ᑲᑎᒻᒪᒻᒪᑏᒃ ᒪᕐᕉᒃ. ᑖᒃᑯᐊ $7 ᒥᓕᐊᓐ ᓲᕐᓗ ᐊᖏᓪᓕᒋᐊᖅᓯᒪᔪᑦ ᑭᓯᐊᓂ ᑖᒃᑯᐊ ᒪᕐᕉᖅᑲᐃ 

ᓴᖅᑭᔮᓂᖅᓴᐅᓇᓱᒃᑐᑦ ᑕᐃᒪᓐᓇᐃᑐᒥ $3 ᒥᓕᐊᓐ ᐊᖏᓪᓕᒋᐊᖅᓯᒪᒧᑦ ᑖᒃᑯᐊ ᑖᒃᑯᐊ ᖃᕋᓴᐅᔭᓕᕆᓂᕐᒧᑦ 

ᐅᖄᓚᐅᑎᓕᕆᓂᕐᒧᑦ ᐊᕐᕌᒍᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐸᐅᕗ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖏᑦᑎᐊᒻᒪᕆᑦᑐᖓ. ᐊᑏᓗᒃᑲᓐᓂᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᐅᓄᖓ ᑕᑯᒋᐊᒃᑲᓐᓂᕈᕕᑦ ᐊᑎᑦᑎᐊᖓᓃᑦᑐᒨᓚᕋᑖᖅᑰᕐᒪᑦ 

ᐊᐱᕆᒃᑲᓂᕐᓂᐊᖅᐸᕋ ᒥᔅᑕ ᐸᐅᕗ ᑖᔅᓱᒥᖓ. ᓇᓗᓇᐃᖅᓯᑲᓐᓂᕈᓐᓇᖅᐲᑦ, ᒥᔅ ᐸᐅᕗᖅ?  

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᕐᒥᓕᒫᑦᑎᐊᖅ ᑖᒃᑯᐊ ᐅᖄᓚᐅᓯᕆᓂᕐᒧᑦ ᑕᓚᐳᓕᕆᓂᕐᒧᑦ 

ᖃᕋᓴᐅᔭᓕᕆᓂᕐᒧᑦ $3 -ᒥᓕᐊᓐᓂᑦ ᐊᑭᑦᑐᕆᐊᖅᓯᒪᔪᑦ ᑖᒃᑯᐊ ᑖᒃᑯᐊ ᓂᐱᓕᐅᖃᑦᑕᖅᑐᑦ ᐊᒻᒪᓗ ᑕᕐᕆᔮᐅᑎᒃᑯᑦ 

ᐋᓐᓂᐊᓯᐅᖅᑕᐅᖃᑦᑕᓂᕐᒧᑦ ᑖᒃᑯᐊ ᑕᒪᕐᒥᒃ ᐅᖄᓚᐅᑎᓅᖓᔪᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐸᐅᕗᖅ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. $3-ᒥᓕᐊᓐᑦ ᐊᑭᑦᑐᕆᐊᕐᓂᖅᐸᑦ ᐅᓇᓕ ᑕᐅᑐᑦᑕᕋ $8-ᒥᓕᐊᓐᐸᓘᒻᒪᑦ. 

ᐊᑖᓃᖅᑐᒥᒃ ᐅᖃᐅᓯᖃᖅᑰᔨᖅᑲᐅᒋᓪᓗᑕᓗ. ᐅᓕᒍᕕᐊᓪᓚᕆᑦᑐᖔᓯᑦ. ᐅᖃᐅᔾᔭᐅᑲᓐᓂᕋᓱᓪᓚᖓ. ᐊᑖᓃᑦᑐᖅ 

ᐃᓚᓕᐅᑎᓯᒪᒻᒪᑦ ᖁᓛᓃᑦᑐᒧᑦ ᑕᐃᒪᓐᓇᐃᓐᓂᖓᓄᑦ ᑐᑭᓯᒍᓐᓇᐃᓪᓕᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᔅᑕ ᐸᐅᕗᖅ. ᒪᒥᐊᓇᖅ. ᒥᓂᔅᑕ ᑯᓱᒐᖅ… 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 2012-13 ᑮᓇᐅᔭᕆᓚᐅᖅᑕᖏᑦ ᑕᑯᒍᒃᑭᑦ 

ᐅᖄᓚᐅᑎᓄᑦ $4.542-ᖑᓪᓗᓂ ᐊᒻᒪᓗ ᑐᓴᕈᑎᓂᑦ ᐸᕐᓇᐃᔾᔪᑏᑦ $18.291-ᖑᓪᓗᓂ.  

 

ᑕᕝᕙᓂ ᐅᑭᐅᕆᓂᐊᖅᑕᑦᑎᓐᓂ 2013-14-ᒥ ᑖᒃᑯᐊ ᑮᓇᐅᔭᖅᑐᕐᓂᕆᓂᐊᖅᑕᖏᑦ ᐋᖅᑭᒋᐊᖅᑕᐅᓯᒪᒻᒪᑕ 

ᐊᑕᐅᓯᕐᒦᓕᕐᒪᑕ ᑖᓐᓇ ᖁᕝᕙᕆᐊᖃᑦᑕᖅᑑᔭᖅᑑᒐᓗᐊᖅ $12.21-ᕕᓕᐊᓐᓂᒃ ᑭᓯᐊᓂ ᑖᓐᓇ ᐊᓯᐊ $18 

ᒦᓚᐅᖅᑐᖅ 13-ᒧᐊᖅᑐᓂ. ᑮᓇᐅᔭᖏᑦ ᑖᒃᑯᐊ ᐊᓯᔾᔨᓚᐅᓐᖏᑦᑐᑦ ᐋᖅᑭᒋᐊᖅᑕᐅᓯᒪᓂᖏᓐᓄᑦ 

ᑕᐃᒪᓐᓇᐃᓕᖅᑐᖅ. ᑐᑭᓯᓂᖅᓴᐅᕖᑦ?  

 

ᐊᓪᓕᖅ ᐊᒻᒧᒋᐊᖅᑐᓂᒃ, ᖁᓪᓕᖅ ᖁᕝᕙᕆᐊᖅᑐᓂᐅᔭᖅᑑᒐᓗᐊᖅ ᑭᓯᐊᓂ ᐊᑕᐅᓯᕐᒥᑦ ᐃᑉᐱᐊᕐᔪᒻᒧᑦ 

ᐃᓕᔭᐅᓂᐅᔭᖅᑐᓂ. ᑐᑭᓯᕕᑦ ᐋᒪᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑲᐅᑎᒋᕗᖓ. ᑕᐃᒪ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᔅᓴᖃᖅᑐᖓᑦᑕᐅᖅ ᑕᕝᕙᓂ ᒪᑉᐱᖅᑐᒐᖅ 143, ᑕᕝᕙᓃᒃᑲᑦᑕ. ᑖᒃᑯᐊ 

ᒪᕐᕉᒃ; ᓯᕗᓪᓕᖅ ᐱᔾᔪᑎᒋᓗᐊᓐᖑᐊᖅᑕᕋ ᖃᕋᓴᐅᔭᕐᓄᒡᒎᖅ ᑐᕌᖓᔪᑦ ᐃᖅᑲᓇᐃᔮᒃᓴᐅᕙᓪᓕᐊᓕᖅᑐᑎᒃ ᑖᒃᑯᐊ 

ᐃᓕᓐᓂᐊᖅᑐᑯᓗᓐᓄᑦ ᑐᕌᖓᑎᑕᐅᓲᖑᕙᓪᓚᐃᒐᒥᒃ.  

 

2012-13 $25,000-ᑐᐃᓐᓇᐅᓕᖅᑐᐃᑦ ᑕᒫᓂᓗ ᐸᕐᓇᑕᐅᒻᒥᔪᖅ ᑕᐃᒫᔅᓴᐃᓐᓇᑐᐃᓐᓇᖅ ᓈᓴᐅᑦ ᓱᕐᕋᔅᓯᒪᓇᓂ 

ᑕᐅᕗᖓ 2016-ᒧᑦ. ᐅᓇ ᐊᑭᑦᑐᐸᓪᓕᐊᓂᕐᓂᒃ ᐊᒻᒪᓗ ᐱᐅᓯᕙᓪᓕᐊᓂᕐᓂᑦ ᑕᑯᓐᓈᕈᑕᐅᓐᖏᓪᓗᓂ 

ᑐᓂᔭᐅᔪᒫᕐᓂᐊᑐᐃᓐᓇᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑐᑭᐊ, ᓄᓇᓖᑦ 25-ᖑᒻᒪᑕ ᓄᓇᕗᑦ ᐃᓗᐊᓂ 

ᑕᐃᒃᑯᐊ ᐃᓕᓐᓂᐊᕐᕕᓐᓄᑦ ᑐᓂᖃᑦᑕᖃᑦᑕᕋᑦᑎᒍ $1,000-ᓂᒃ ᑐᕌᕐᓂᐊᖅᑐᓂ ᖃᕆᑕᐅᔭᖅᑖᕈᑎᒃᓴᖓᓄᑦ 

ᑐᓂᔾᔪᑕᐅᓂᐊᖅᑐᒥᒃ ᐃᓕᓐᓂᐊᖅᑐᒧᑦ ᑕᐃᑲᓂ ᓄᓇᓕᒻᒥᑦ. ᑕᐃᒪᓐᓇᒧᑦ ᑕᕝᕙ $25,000 

ᖃᕆᑕᐅᔭᖅᑖᕈᑕᐅᔪᓐᓇᖅᑐᓂ ᑕᐃᑯᖓ ᐃᓕᓐᓂᐊᖅᑎᐊᕐᓂᑯᒧᓪᓗ ᐅᕝᕙᑭᐊᖅ ᓱᓇᒧᑦ ᐃᓕᓐᓂᐊᕐᕕᒻᒧᑦ 

ᑐᓂᔭᐅᓂᐅᔭᖅᑐᓂ ᓄᑖᒧᑦ ᓄᓇᓕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒐ ᑭᐅᒐᕕᐅᒃ ᓄᓇᓕᓐᓄᑦ ᓱᓈᕝᕙ ᑐᕌᖓᔪᖅ 

$1,000-ᒦᑐᐃᓐᓇᖅᑐᓂ.  

 

ᐅᓇ ᐊᐃᑉᐹᑦᑕᐅᖅ ᐊᓪᓕᑦᑎᐊᖅ ᑖᓐᓇ informatics corporative training program ᑖᓐᓇᑦᑕᐅᖅ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᑭᐅᒃ ᑕᐃᒫᔅᓴᐃᓐᓇᑐᐃᓐᓇᖅ ᓈᓴᐅᑏᑦ ᐊᓯᕈᖅᓯᒪᓐᖏᒻᒥᒻᒪᑕᑕᐅᖅ ᐊᕐᕌᒍᑦ 

ᐸᕐᓇᑕᐅᕙᓪᓕᐊᔪᑦ ᑖᒃᑯᐊ ᒪᓕᓪᓗᒋᑦ ᑖᒃᓱᒥᖓᔅᓴᐃᓐᓇᑐᐃᓐᓇᖅ ᓈᓴᐅᒻᒥᑦ ᐅᖃᖅᓯᒪᔪᖃᕐᒥᒻᒪᑦ. ᑖᓐᓇ 

ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᕆᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ ᑕᐃᒪᓐᓇᒐᓚᒃ ᑮᓇᐅᔭᖅ ᑖᓐᓇ 

ᑐᓂᖃᑦᑕᖅᑕᕗᑦ ᓄᓇᕗᑦ ᓯᓚᑦᑐᓴᕐᕕᒻᒧᑦ ᑕᐃᒃᑯᐊ ᐃᓕᓐᓂᐊᖅᑎᑦᑎᔪᓐᓇᖁᓪᓗᒋᑦ ᖃᕆᑕᐅᔭᓕᕆᓂᕐᒥᑦ 

ᐃᓄᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. J-6-ᒦᒃᑲᑦᑕ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᓇ ᓂᐅᕕᕐᓂᕐᒧᑦ ᒪᓕᒐᖏᑕ ᒥᒃᓵᓄᑦ ᐊᐱᖅᑯᑎᒋᓗᐊᖅᑕᕋ 

ᑐᑭᓯᑦᑎᐊᒃᑲᓐᓂᕈᒪᓪᓗᖓ. ᑕᐃᒃᑯᐊ ᐅᖃᓕᒫᕐᕕᒃ 24-ᕈᔪᒃ ᒪᓕᑦᑐᒍ NNI ᓇᓗᓇᖅᓯᖃᑦᑕᕐᒪᑦ ᒥᓂᔅᑕ 

ᑭᓇᑭᐊᕐᖏᓐᓇ ᑖᓐᓇ ᐊᑐᐊᒐᖅ ᐱᓕᕆᕕᓗᑦᑖᓄᑦ ᒪᓕᑦᑕᐅᒋᐊᖃᖅᑑᔮᕐᒪᑦ NNI Policy. ᑭᓇᑭᐊᖅ ᒐᕙᒪᒃᑯᓐᓂ 

ᐅᕝᕙᓘᕝᕙ ᓂᐅᕕᕐᓂᕐᒧᑦ ᒥᓂᔅᑑᓪᓗᑎᑦ ᐅᑯᐊ ᒪᓕᑦᑕᐅᒋᐊᖃᖅᑑᒐᓗᐊᖅᑎᐅᕕᑦ? ᐃᕝᕕᐅᓂᖏᑉᐸᑦ 

ᑮᓇᒧᓪᓕᑭᐊᖅ ᑕᐃᒪ ᐊᔾᔨᒌᔾᔫᒥᒥᖑᓇ ᒪᓕᑦᑕᐅᒋᐊᓖᖅᑎᑕᖃᖅᐳᖃᐃ ᒐᕙᒪᒃᑯᓂ ᑖᓐᓇ ᓄᖅᑲᓱᐃᑦᑑᔮᕐᒪᑦ 

ᐊᐅᓚᐃᓐᓇᖅᑑᔮᖅᖢᓂ.  

 

ᓇᓕᐊᓐᓂ ᓇᓗᓇᖅᓯᖃᑦᑕᕐᒪᑦ ᑖᓐᓇ ᐊᐱᖅᑯᑎᒋᓗᐊᖅᑲᐅᔭᕋ. ᐃᓚᖏᑦ NNI Policy ᓲᕐᓗ ᐊᔾᔨᒌᖏᕈᓘᔭᖅᑐᓄᑦ 

ᐱᖃᑦᑕᓚᐅᖅᑎᓪᓗᒍ ᐅᕝᕙᓘᕝᕙ ᓯᕗᓕᖅᑎ ᑕᒪᑐᒥᖓ ᑲᒪᔨᓪᓚᕆᐅᕙ? ᑖᓇ ᑐᑭᓯᒐᓚᒍᒪᔭᕋᓗᐊᕋ 

ᒥᓂᔅᑕᖑᒐᓗᐊᖅᖢᑎᒃ ᑖᒃᑯᓄᖓ ᓂᐅᕕᕐᓂᕐᒧᑦ ᐱᓕᕆᕕᓕᒫᓄᑦ. ᑭᓯᐊᓂ Policy ᑕᐃᓐᓇ ᒪᓕᒃᑕᐅᓂᐊᖅᐸᑦ 

ᓇᑭᓐᖓᖅᑎᐅᕗᒃᑲᐃ ᐃᓕᓐᓃᖔᖏᑦᑑᖅ? ᑖᓐᓇᖃᐃ ᑕᐅᓇᓂ ᐊᐱᖅᑯᑎᒋᑦᑎᐊᕈᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᒻᓇ ᐊᐱᖅᑯᑎᒋᔭᐃᑦ NNI ᒥᔅᓵᓄᑦ ᓂᐅᕕᕐᓂᕐᒧᑦ ᐃᓗᐊᓂ ᒪᓕᑦᑕᐅᔭᕆᐊᖃᖅᑐᖅ, 

ᓂᐅᕕᕐᓂᕐᒧᑦᑦ ᐊᑕᔪᓂᒃ NNI ᒪᓕᑦᑕᐅᔭᕆᐊᖃᖅᑐᖅ. ᑖᓐᓇᓕ ᐅᖃᕈᓐᓇᖅᐸᖓ ᑕᐃᑰᓇ ᑕᐃᒪᓐᓇ ᐊᐱᕆᒍᕕᑦ. 

ᐊᐱᕆᓇᔭᕈᒻᒪ ᐊᐱᕆᔫᔭᖅᑲᐅᒐᕕᓪᓗ NNI ᐃᑲᔪᖅᑐᕐᒪᖔᒃᑯ ᑐᑭᓯᒍᒪᒻᒪᑦ ᑕᒪᒃᑯᓂᖓ. ᐄ, ᐃᑲᔪᖅᑐᑦᑎᐊᖅᑕᖃ 

ᓲᖃᐃᒻᒪ. ᑕᒪᓐᓇ NNI ᒪᓕᑦᑕᐅᔭᕆᐊᖃᑦᓯᐊᕐᒪᑦ. ᑕᕝᕘᓇᓕ ᓂᐅᕕᕐᓂᕐᒧᐊᖓᑎᒍᑦᑕᐅᖅ 

ᒪᓕᑦᑕᐅᑦᑎᐊᕆᐊᖃᖅᑐᖅ NNI ᐃᓗᓗᑦᑖᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ ᑰᓕ.  

 



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᔪᓯᓕᑉᓕ. ᑕᐃᒪ ᑐᑭᓯᒃᑲᓐᓂᕈᒪᓗᐊᖅᑲᐅᓪᓗᖓ ᑕᐃᒃᑯᐊ ᐱᓕᕆᕖᑦ 

ᐃᓚᖏᑦ ᐋᒪᐃ ᑕᒪᕐᒥᐅᖏᑦᑑᒐᓗᐊᑦ. ᑖᒃᑯᐊ ᒐᕙᒪᒃᑯᑦ ᑎᒥᖁᑎᖏᓪᓗ ᐊᕙᓗᔭᐅᓯᒪᒻᒪᑕ ᑮᓇᐅᔭᓕᕆᓂᕐᒧᑦ 

ᒪᓕᒐᖅ ᒪᓕᒃᖢᒍ, ᑕᐃᑲᓃᑦᑐᒡᒎᖅ ᒪᓕᒋᐊᖃᖅᑰᓕᕐᒪᑦ ᑭᓯᐊᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᐃᑲᓂ 

ᐃᓗᐊᓃᒃᑲᓗᐊᖅᑐᓂ ᑮᓇᐅᔭᓕᕆᓂᕐᒧᑦ ᒪᓕᒐᖅ, ᓇᓕᕌᖅᑕᐅᒍᓐᓇᖅᑎᒻᒪᒍ NNI ᐊᑐᐊᒐᖅ. ᐅᖃᓕᒫᕐᕕᒃ 24, 

ᓂᓕᕌᒐᒃᓴᐅᕚ ᐃᓚᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᑕᐃᓕᖏᑎᐊᖅᑕᕋᓗᐊᕋ ᑭᓯᐊᓂ NNI-ᒧᑦ 

ᒥᓂᔅᑑᖏᓐᓇᒪ ᑕᒪᓐᓇ ᒐᕙᒪᒃᑯᑦ ᑎᒥᖁᑎᖏᓐᓄᓪᓗ ᐃᓱᒪᑕᐅᓇᖓ ᑭᐅᓂ ᐊᔪᖅᐸᕋ. ᑭᐅᔾᔪᔾᔨᓂᒃ ᐊᔪᕋᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑕᕝᕙᓃᒃᑲᑦᑕ CGS, J-6. ᑖᒃᑯᓄᖓ ᑮᓇᐅᔭᖅᑑᑎᓄᑦ. ᒥᔅᑕ ᑰᓕ.  

 

ᑰᓕ: ᑐᑭᖃᖅᑐᑦ ᑖᒃᑯᐊ ᐋᖅᑭᐸᓪᓕᐊᒻᒪᑕ ᑭᖑᓂᐊᒍᓪᓗ ᓇᓗᓇᔾᔮᖏᑦᑐᖅ ᑕᐃᒃᑯᐊ ᐊᐱᕆᒋᐊᓕᖅᐳᑦ 

ᐊᐱᕆᓂᐊᕋᑦᑎᒍ. ᐅᓇ ᓂᐅᕕᖃᑦᑕᓂᕐᒧᐊᖓᔪᖅ ᒪᓕᓐᓂᐊᕈᑦᑎᒍ, NNI ᐊᑐᐊᒐᖓ ᒪᓕᒃᑕᐅᔭᕆᐊᖃᖅᐹ ᑕᐃᒃᑯᐊ 

ᒪᓕᒋᐊᓖᑦ, CGS ᒪᓕᒋᐊᓕᖁᑎᖏᑦ, ᓂᐅᕕᖃᑦᑕᓂᕐᒧᑦ ᑐᑭᓕᐊᕈᑏᑦ ᐊᑐᐊᒐᐃᓪᓗ ᑳᓐᑐᕌᓪᓗ (ᑐᓵᔨᑎᒎᓕᖅᑐᖅ) 

ᑕᐃᒃᑯᐊ ᓲᕐᓗ ᑮᓇᐅᔭᓕᕆᓂᕐᒧᑦ ᐃᓗᓕᕆᔭᖏᑦ ᑖᒃᑯᐊ ᑳᓐᑐᕌᓂᑦ ᒪᓕᒋᐊᖃᖅᐸᑕ. ᐄ, ᑖᓐᓇ ᐅᕙᓐᓄᑦ 

ᑐᑭᖃᖅᐳᖅ ᓲᕐᓗᖃᐃ ᐊᑐᓕᖅᑎᓂᐊᕐᓗᒍ ᑖᓐᓇ ᐊᑐᐊᒐᖅ, ᒥᓂᔅᑕᖃᐃ ᓲᕐᓗ ᐅᔾᔨᕈᓱᑉᐹ ᓇᓕᐊ ᐱᓕᕆᕕᐅᔪᑦ 

ᓲᕐᓗᖃᐃ ᒪᓕᖏᑐᓐᓇᖅᐸ ᑖᔅᓱᒥᖓ ᓄᓇᕗᒻᒥ ᓇᒻᒥᓂᓕᓐᓄᑦ ᐊᑐᐊᒐᖓᓄᑦ ᐅᕝᕙᓘᓐᓃᑦ ᑕᒪᕐᒥᓕᒫᑦᑎᐊᖅ 

ᑖᔅᓱᒪ ᐊᑖᓃᑉᐸ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑐᑭᓯᓯᒪᔭᒃᑯᓪᓕ ᑕᒪᕐᒥᓕᒫᑦᑎᐊᖅ ᑖᒃᑯᐊ ᐊᑖᓃᑦᑐᑦ ᑖᔅᓱᒪ ᓄᓇᕗᒻᒥ 

ᓇᒻᒥᓂᖃᖅᑐᑦ ᐊᑐᐊᒐᖓᑕ ᐊᑖᓐᓂ. ᑖᒃᑯᓄᖓ ᑲᓇᑕᐅᑉ ᑎᒥᖁᑎᒋᔭᖏᓐᓄᑦ ᐅᖃᐅᖃᖏᑦᑐᖓ ᑕᒪᕐᒥᓕᒫᑦᑎᐊᖅ 

ᑖᔅᓱᒧᖓ ᓂᐅᕕᖃᑦᑕᕐᓂᐅᑉ ᐊᑖᓃᑦᑐᒥ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓖ, ᒥᔅᑕ ᑰᓕ?  

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐃᓱᒪᓕᐅᕋᓱᖏᑦᑐᖓ ᓲᕐᓗ ᒥᓂᔅᑕ ᑖᔅᓱᒧᖓ ᑲᒪᒋᔭᖃᕋᓱᖏᓂᕋᖏᑕᕋ 

ᑕᐃᒃᑯᓄᖓ ᑲᓇᑕᒥ ᓲᕐᓗ ᐅᖃᓕᒫᕐᕕᒃ 24 ᐊᑖᓃᒻᒪᑦ ᓲᕐᓗᖃᐃ ᑕᐃᒃᑯᐊ ᓇᓕᐊ ᑎᒥᐅᔪᑦ ᑖᔅᓱᒧᖓ ᐊᑖᓃᑉᐸᑦ 

ᐊᑐᐊᒐᒧᑦ? (ᑐᓵᔨᒃᑰᕈᓐᓃᖅᑐᖅ) ᐃᒃᓯᕙᐅᑖᖅ, ᑕᕝᕗᖓᐃᓐᓇᖅ ᓂᓪᓕᑲᓚᐅᖅᑕᕋ, ᖁᔭᓐᓇᒦᒃ.  

 

ᐃᒃᓯᕙᐅᑕ: ᖁᔭᓐᓇᒥ ᒥᔅᑕ ᑰᓕ. ᑕᕝᕙᓂᒃᑲᑦᑕ J-6, ᒐᕙᒪᒃᑯᓐᓄ ᐱᔨᑦᑕᓂᕐᒧᑦ. ᑐᕌᖓᔪᑦ ᑖᒃᑯᐊ ᑲᑎᓕᒫᖅᓱᒋᑦ 

ᐊᑐᖅᑕᐅᔪᒪᔪᑦ ᑕᒃᑯᐊ ᐃᖏᕐᕋᔾᔪᑎᒋᓂᐊᖅᑕᖏᓐᓂᒃ $77,884,000 ᐊᖏᖅᐱᓯᐅ? ᒪᒥᐊᓇᖅ, ᒥᔅᑕ ᓂᖓᕐᒃ.  

 

ᓂᖓᕐᒃ: ᐄ ᖁᔭᓐᓇᒦ. ᐃᓛ ᑕᓐᓇᑦᑕᐅ ᒥᔅᑕ ᑰᓕ ᒪᓕᒃᑎᓪᓗᒍ, ᑖᓐᓇ ᓇᒻᒥᓂᖃᖅᑐᓄᑦ ᐃᑲᔫᑎᒃ ᓄᓇᕗ 

ᒐᕙᒪᒃᑯᓐᓂ ᐃᓗᐊᓂ ᐱᓕᕆᕕᒻᒥ ᐊᒻᒪ ᒐᕙᒪᒃᑯᑦ ᑎᒥᖁᑎᖓᑦ ᑕᒪᐃᓐᓂᒃ ᐃᓕᓴᕋᔭᓱᒥᓇᕆᐊᖃᓪᓚᑦᑑᔮᖅᓱᖅᑐᖅ. 

ᖃᓄᐃᒻᒪ ᐃᓕᓴᕆᔭᐅᔭᕆᐊᖃᖅᑑᔮᖅᓯᖅᐸ?. ᑲᓇᑕᓗᒃᑖᕐᒥ ᐊᔪᖅᓴᓛᖑᒐᑦᑕᒎᖅ, ᓄᓇᕗᒥ. ᑕᒃᓱᒪ ᑲᓇᑎᐊᓐ 

ᕆᒡᕼᑦᔅ Freedom-ᒦᖔᖅᑐᖅ ᐊᑖᓃᒃᓱᑕᓗ. ᐊᔪᖅᓴᓛᖑᒐᑦᑕ, ᒪᓕᒡᓗᒍ ᑖᒻᓇ, ᓴᓇᔭᒃᓴᖕᒧᒡᓗ ᑳᓐᑐᕌᒧᓪᓗ ᑕᒫᓂ 

ᐊᔪᖅᓴᓛᖑᒐᑦᑕ ᑲᓇᑕᒥ.  

 

ᑕᒃᑯᐊ ᑲᓇᑕ ᐃᓕᓴᕆᔭᐅᔪᑎᒍᑦ, ᐃᓕᓴᕆᔭᐅᓯᒪᓂᐊᓕᕋᑦᑕ, ᑭᓇᑐᐃᓐᓇ, ᓱᓇᑐᐃᓐᓇ. ᐊᔪᖅᓴᖅᑐᐊᓘᑉᐸᑦ 

ᓄᓇᖃᖅᑲᖅᑐᖁᑎᖏᓐᓄᑦ, ᐃᑲᔪᖅᑕᐅᒃᑲᓐᓂᕆᐊᖃᖅᑯᕐᒪ ᓴᓇᔭᒃᓴᒃᓯᐅᕐᓂᕐᒧᑦ ᐱᓱᓂᒃᓴᖅᓯᐅᓐᓂᕐᒥ.  

 

ᑕᓐᓇ ᑕᒪᐃᓐᓄᓕ ᑐᕌᕋᓱᒋᔭᕋ, ᒐᕙᒪᒃᑯᓗᒃᑖᓂ ᐃᓕᓴᕆᔭᓯᒪᔭᕆᐊᖃᖅᑑᔮᖅᓱᑕ, ᓄᓇᕗ ᐃᓗᐊᓂ Dept.-ᓗᒃᑖᓂ 

ᐊᑐᖅᑎᑕᐅᔭᕆᐊᖃᖅᑰᖅᑐᖅ ᑕᒫᓂ ᓄᓇᖃᖄᖅᑐᒥ, ᓄᓇᕗ ᐃᓗᐊᓂ. ᖁᔭᓐᓇᒦ ᐅᖃᐅᓯᒃᓴᑐᐃᓐᓇᖅ.  



ᐱᖓᑦᓯᖅ, ᕕᕝᕗᐊᕆ 27, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦ, ᐅᖃᐅᓯᒃᓴᑐᐃᓐᓇᖅ, ᐊᒻᒪᓗ ᐊᖏᖅᑕᐅᕌᓂᒐᓱᒋᓗᒍ J-6. ᐊᑏ 

ᑐᑭᓯᒋᐊᓪᓚᒃᑲᓐᓂᓚᐅᕐᓚᕗᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ: ᖁᔭᓐᓇᒦ ᐃᒃᓯᕙᐅᑕ. ᐊᒻᒪᓗᑦᑕᐅ ᐃᓱᒪᒐᒪ ᑕᐃᒪᓐᓇ ᑳᓐᑐᕌᒃᑖᖃᑦᑕᕐᒪ ᐱᔾᔪᑎᒋᓪᓗᒍ, ᑐᑭᓯᖅᑯᓕᕋᑦᑕ 

ᖃᓄᖅ ᐊᑐᖅᑕᐅᖃᑦᑕᕐᒪᖓ. ᐅᖃᐅᓯᕆᓗᐊᕌᓗᒍᒪᖏᑕᕋ ᑕᓐᓇ ᓄᓇᕗᑦᒥ ᓇᖕᒥᓂᖃᑐᐃ, ᐃᑲᔫᑎᖓᑦᑕ 

ᐊᑐᐊᒐᖓ, ᑕᒃᑯᐊ ᑳᓐᑐᕌᒃᑎᖃᑦᑕᖅᑐᑦ ᐱᔾᔪᑎᒋᓪᓗᒋ, ᐃᓚᖏ ᑮᓇᐅᔭᓂ ᑕᒻᒪᖅᓯᒪᔪᖅᓯᐅᖅᑏᑦ ᐅᖃᖅᓯᒪᖕᒪ. 

ᐃᒪᓐᓇ ᐃᓕᓐᓂᐊᕈᑕᐅᒋᐊᖃᕐᓂᖏᓐᓂ ᐊᓯᔾᔨᖅᑕᐅᓂᐊᕐᓂᕋᖅᑕᐅᓚᐅᖅᓯᒪᓪᓗᓂᓪᓗ ᑕᒪᒃᑯᐊ ᑳᓐᑐᕌᒃᑖᕋᓱᐊᖅᑐ 

ᑕᐃᒪᓇ ᐃᓕᓐᓂᐊᖅᑎᑦᑎᒍᑎᒃᓴᒥ ᐊᖅᑭᒃᓯᒍᓐᓇᖏᒻᒪᑕ ᐃᒪᓐᓇᓗ ᑭᓇᐅᔭᖅᑕ ᖁᔭᓐᓇᒦᕈᓯᐊᖃᑦᑕᖅᓱᑎ, 

ᐃᓕᓐᓂᐊᖅᑎᑦᑎᖃᑦᑕᖅᓱᑎᒡᓗ, ᑕᐃᒪᓐᓇ ᐃᓄᖕᓂ ᐃᖅᑲᓇᐃᔭᖅᑎᖃᕌᖕᑕ.  

 

ᑐᑭᓯᒍᒪᑐᐃᓐᓇᕐᓗᖓ ᐃᓕᑦᓯ ᑕᒡᕙ ᐱᓕᕆᔨᐅᕕᓯ?, ᑳᓐᑐᕌᒃᑖᖅᑎᑦᑎᓚᐅᖅᓱᓯ ᖃᐅᔨᑎᔅᓯᖃᑦᑕᖅᐱᓯ ᑕᒃᑯᐊ 

ᖁᔭᓇᒦᕈᓯᐊᖅᑖᓂᐊᕐᓂᖏ ᑭᒃᑯᑦ ᐅᕝᕙᓗᓐᓂ ᐱᕙᓕᐊᔪᓕᕆᔨᒃᑯᓐᓄ ᑲᒪᒋᔭᐅᕙᑦ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᒃ. ᒥᔅᑕ ᒍᕇᓐ. 

 

ᒍᕇᓐ: ᖁᔭᓐᓇᒦᒃ ᐃᒃᓯᕙᐅᑕ ᑕᐃᒪ CGS-ᑯᑦ ᑳᓐᑐᕌᒃᑖᖅᑎᑎᑉᐸᑕ ᐅᕙᒍ ᖃᐅᔨᖃᑦᑕᕋᔭᖅᑐᒍ, ᓄᓇᕗᒻᒥ 

ᓇᖕᒥᓂᖃᖅᑐᐃ ᐃᑲᔫᑎᖓ ᐊᑐᐊᒐ ᐊᑐᖅᑕᐅᒐᓕᐊᕐᒪᖓ. ᐊᒻᒪᓗ ᑕᐃᒪᓐᓇ ᖃᐅᔨᓴᖃᑦᑕᖅᑐᒍ ᖃᓄᖅ ᑮᓇᐅᔭᓂ 

ᐊᑐᖅᐸᓪᓕᐊᖕᒪᖓᑕ ᐊᒻᒪᓗ ᒪᓕᒃᑲᓗᐊᕐᒪᖓᑕᓗ ᑕᐃᒪᓐᖓᓂ ᐃᓱᒫᓗᒍᑎᒋᔭᐅᓯᒪᑎᓪᓗᒍ ᑕᒻᒪᖅᓯᒪᔪᖅᓯᐅᖅᑎᒧᑦ 

ᑕᒪᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᓕᕆᐊᖃᖅᑐᑦ ᖃᐅᔨᓴᕐᓂᕐᒧᑦ ᑕᒪᓐᓇ ᓇᒻᒥᓂᖃᖅᑐᑦ ᓄᓇᕗᒥ ᐃᑲᔫᑎᖓᑦ 

ᐊᑐᐊᒐᖅ ᐊᑐᖅᑕᐅᖃᑦᑕᕐᒪᖔᑦ ᐃᓱᒫᓗᒍᑎᒋᔭᐅᔪᓄᑦ ᑖᒃᑯᐊ ᑐᓴᖅᑐᒋᑦ ᑕᕝᕙᓐᖓᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒍᕇᓐ. ᑕᕝᕙᓃᒃᑲᑦᑕ J-6 ᑕᒪᕐᒥᒃ ᐊᑐᖅᑕᐅᔪᒪᔪᑦ $77,884,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ: ᑖᓐᓇᐃᓛᒃ. ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒫᓐᓇᒃᑯᑦ ᐱᒋᐊᖅᑎᑦᑎᔪᒪᒐᒪ ᓄᖅᑲᕈᒪᓕᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. ᐱᖁᔨᕗᖔᕈᑎᑕᖃᕐᒪᑦ ᑖᓐᓇ ᓄᖅᑲᕈᒪᓕᖅᑐᓂ ᐊᒻᒪ 

ᐊᐃᕙᔭᐅᒍᓐᓇᖏᓪᓗᓂ ᓲᖃᐃᒻᒪ. ᓈᒻᒪᒃᓴᖅᑐᑦ ᐃᓵᓚᐅᕐᓕᑦ. ᖁᔭᓐᓇᒦᑦ. ᒫᓐᓇ ᓇᖏᖅᓯᓂᐊᓕᕋᒪ 

ᐅᖃᖅᑎᑦᑎᔨᑦᑎᓐᓄᑦ ᐅᓂᒃᑳᕆᐊᖃᓐᓂᐊᓕᕐᒥᒐᒪ. ᐃᖏᕐᕋᑦᑎᐊᖅᑐᐊᓘᒐᑦᑖᓯᑦ. ᐳᐃᒍᕐᓂᕋᒃᑯ ᒥᔅᑐ ᑯᓱᒐᖅ, 

ᖁᔭᓐᓇᒦᒃ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᑎᑦ ᒥᔅᑐ ᒍᕇᓐ ᐊᒻᒪᓗ ᒥᔅ ᐸᐅᐊᔅ ᑕᕝᕙᓃᒃᑲᔅᓯ. 

 

ᐃᖅᓱᖅᑎ, ᐅᑯᐊ ᐃᑲᔪᐊᓪᓚᓚᐅᒃᑭᑦ ᓇᖏᖅᓯᒪᓂᕐᓂ. ᖁᔭᓐᓇᒦᒃ ᒫᓐᓇ ᓇᖏᖅᓯᓂᐊᓕᕋᒪ ᐅᖃᖅᑎᑦᑎᔨᕗᑦ 

ᐅᓂᒃᑳᕐᕕᒋᓂᐊᕋᒃᑯ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒻᒥᓗᑕ ᑲᑎᒪᔾᔪᑎᒃᓴᑎᓐᓄᑦ. 22. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᒥᔅᑕ 

ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 49-ᒥᒃ ᐊᒻᒪᓗ 

ᐊᑐᕈᒫᓐᓂᐊᖅᑐᖏᓐᓂᒃ ᓄᖅᑲᕈᒪᓕᖅᖢᑎᒡᓗ. ᐊᒻᒪᓗ, ᐅᖃᖅᑎ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᐱᒋᐊᖅᑎᑦᑎᔪᖃᒻᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

23. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ᐱᖓᔪᒃᓵᓐᓂᒃ. ᒥᓂᔅᑕ 

 

Take 53 3nds 

Tk3 54 

 

… ᒥᓂᔅᑕ ᐲᑕᓴᓐ. ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

 

23. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 24. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᔪᒪᓪᓗᓯ ᑲᑎᒪᓛᕐᒪᑕ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ ᖃᐅᑉᐸᑦ ᑐᒃᑐ ᑲᑎᒪᕕᒻᒥ ᐱᒋᐊᕐᓗᑎᑦ 9:00-ᒧᐊᖅᐸᑦ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 28-ᒥᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 41 - 3(2) 

 ᐱᒋᐊᖅᑎᑕᖅ 42 - 3(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 47 - 3(2) 

 ᒪᓕᒐᒃᓴᖅ 48 - 3(2) 

 ᒪᓕᒐᒃᓴᖅ 51 - 3(2) 

 ᒪᓕᒐᒃᓴᖅ 53 - 3(2) 

 ᒪᓕᒐᒃᓴᖅ 55 - 3(2) 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 49 - 3(2) 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑎ. ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᕿᑎᖅᑰᖑᓇᓱᓐᓂᖓᓂ ᕕᕝᕗᐊᕆ 28-ᒥ 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 15:41ᒧᐊᖅᑎᓪᓗᒍ 



 

 

 


